
 Euskal  
Hedabideen 
Urtekaria  
2023-2024: 
iaz baino aurrerago,  
geurtz baino atzerago

Hibai Castro Egia
Euskal Hedabideen Behategia

Aurten iaz baino aurrerago eta datorren urtean baino  
atzerago.   
 

Hori izan liteke euskarazko komunikabideen jiran dabiltzan zen-
bait gertakari eta kontzeptu modu labur-laburrean deskribatzeko  
sintesiaren muina. Lehenik, hori adierazten dute webguneetako 
trafikoaren datuek, gailurra jo zuteneko pandemiaren garaira hur-
biltzen doazenek. Bigarrenik, jite berekoa da euskarri eta formatu 
berrien erronkaren aurrean eguneratzeko eta eraldatzeko apustua, 
digitalizazio prozesu globalak bultzatua. Eta hirugarrenik, horrela-
koa da ere hedabideek analitika digitalari jartzen dioten arreta eta 
egiten ari diren lanketa, 2023an gertatutako neurketa sistemen 
ordezkapena tarteko, Behategiaren laguntzarekin begirada foku-
ratuz. Izan ere, digitalizazioari arreta gehiago jartzen diogun hei-
nean, datu forman itzultzen digu hark begirada eta, ondorioz, hori 
irakurri eta interpretatzeko gailu, tresna eta gaitasunak zorroztu 
behar ditugu, mezua ondo ulertuko badugu. Baditugun tresnak 
alboratu eta baztertzeko ez, baizik eta berriak geureganatzeko.  
 
Argitalpen honek ere norabide horretan egin nahi du bere ekarpe-
na, baina horretara mugatu barik.

Euskarazko komunikabideen eremuan urteak emandakoak azpimarratu, horie-
tan sakondu eta haien zabalpen eta gordailu lana egiteaz gain, aurrerapausoak 
ematen segitzeko beharrezkoak diren azterlanak eta gogoetak biltzen ditu bere 
hamalau artikuluotan Euskal Hedabideen Urtekaria 2023-2024 aurtengo aleak.

Hasierako blokean iazko urteari errepasoa egin eta aurtengoak dakarrena labur-
tzen duten bi kronika ditugu, nazioartekoa bata eta Euskal Herrikoa bestea. 
«Begirada globala ekosistema mediatiko digitalari» izenekoan, lerrook idazten 
dituen Euskal Hedabideen Behategiko Hibai Castro Egiak mundu mailako oihar-
tzunen berri dakarkigu. Igor Astibia Teiletxea HEKIMEN Elkarteko zuzendariak, 
«Euskarazko komunikabideak eraldaketa bidean» izeneko artikuluan, besteak 
beste, elkarteak emandako urratsak aletzen ditu. Digitalizazioaren hedapenaren 
abiadura eta horretara egokitzeko ahalegina da bietan nabarmentzen den gai 
nagusietako bat.

Iritziari irekitako Sinadura atalera Lander Arretxea Bereziartua gidoilari, kazetari 
eta komunikazioan aditua ekarri dugu. «Distopiari baikortasunez begiratzeko 
auto-laguntza ariketa» bere artikuluan, letorkeenari begira jarri da horri antsietate 
gutxiagorekin aurre egiteko helduleku batzuk eskaini guran. Zertzelada praktikoak 
ematen ditu han-hemen eta sumatzen zaio barnetik darion ezinegon grinatsua, 
ekinean jarraitzeko prestutasunak elikatua.

Zuzenean sektorearen eskutik jasotzen ditugun artikuluen blokea 35 urte 
bete berri dituen Euskalerria irratiaren bilakaera oparoaren berri ematen digun 
«Erresilientziatik jauzi digitalera, komunitatea lagun» artikuluak irekitzen du. 
Bertan, Miren Mindegiak eta Juan Kruz Lakastak irratiaren ibilbide malkartsu 
bezain suharra deskribatzen dute kontakizun zinez motibagarrian. Beste urteu-
rren bat probestuz, kasu honetan hogeigarrena, eraldaketa handia egin du Berriak, 
integrala: paperezkoaren edizio sistema eta antolaketa osoa aldatzetik, edizio 
digitalari lehentasuna eman eta lan fluxu zein kudeaketa osoa eguneratzera, 
diseinuak ere berrituz euskarri guztietan. Amagoia Mujika Tolaretxipi zuzenda-
riak idatzitako «Kalitatezko kazetaritza, aldatzen ez den erronka bat» artikuluan 
azaltzen ditu eraldaketaren nondik norakoak. Eraldaketa digitalaren lorratzetik 
doakigu ere segidan doan artikulua, Unai Iparragirre Torres ETBko zuzendariak 
idatzitako «EITB: audiovisual is digital» . Bertan, EITBk digitalizazio prozesuari 
begira egindako hausnarketa estrategikoaren zertzeladak eman eta helburu horiei 
ekiteko martxan jarri dituzten euskarri berriak aletzen ditu; Primeran, Makusi eta 
Guau plataformak, edota oraindik birdiseinatzeko dauden Eitb.eus eta Gaztea 
krosmedia marka. Atal hau ixteko Ipar Euskal Herriko ingurune mediatikoan arra-
kasta handia izan duen ekimen baten berri ematen digun «Belaunaldi berri bat Ipar 
Euskal Herriko hedabideetan» artikulua dakargu, kazetaritza diploma unibertsita-
rioa hizpide duena. EEPko Ibai Aguirrebarrena Mendibourek sinatzen du eta hiru 
hedabidetako partaidek borobiltzen dute, irrati, telebista eta idatzizko medioetan 
ekimen horren lehen fruituak aurkeztuz.

Ikerketaren alorreko artikulu luzeagoen saileko lehenak jakinmin handia sortzen 
duen gaia dauka aztergai: «Euskarazko komunikabideen balio soziala: Argiaren eta 

Alearen kasu azterketak» izeneko artikulua ekarri dute Mondragon Unibertsitateko 
Eneko Bidegain, Aitor Zuberogoitia eta Txema Egañak. Haien testua irakurrita 
nabarmen geratzen da euskarazko komunikabide batek gizarteari egiten dion 
ekarpena soilik zifra ekonomikoetara murriztea aldrebeskeria galanta dela eta, 
aldiz, munta handikoa honek sortzen duen aberastasun sozial eta kulturala.

Sail bereko hurrengo artikulua, errenkadan bederatzigarrena dena, EHUko NOR 
Ikerketa Taldeko ikertzaile diren Garazi Sánchez Murciano, Edorta Arana Arrieta, 
Bea Narbaiza Amillategi eta Libe Mimenza Castillok sinatu dute eta gazteek 
informazioarekin duten harremana izan dute aztergai. «Gazteak eta Informazioa» 
izenburudun lanean, gazteen albiste-kontsumo ohiturak eta joerak aztertzea-
rekin batera, albisteak sortzeko moduetan sareek daukaten eragina ere jaso 
dute, belaunaldi berrien interes eta beharretara egokitutako ereduak ari baitira 
hedatzen.

Hamargarren artikuluan Euskal Herriko Unibertsitateko Gureiker Ikerketa Taldeko 
kide diren Ainara Larrondo Ureta, Simón Peña Fernádez eta Urko Peña Alonsok 
aztertu dute adimen artifizialaren gaiak zer nolako presentzia daukan esparru 
komunikatibo digitalean, eta bereziki X sarean. «Adimen artifiziala Euskal Herriko 
elkarrizketa digitalean: dibulgaziorako galdutako aukera?» artikuluak izenburuan 
bertan adierazten duen legez, gaia hartzen ari den garrantzia ikusita, aurkitu 
dutena kopuru txikia dela ondorioztatu dute. 

Ondoren datorren artikuluak hizkuntza gutxituetako irrati eta telebisten egi-
turazko egokitasuna nola den neurtzeko indize berri bat aurkezten digu, AGEE 
indizea. «Audientzia Garatzeko Egiturazko Egokitasun Indizea hizkuntza gutxitue-
tako irrati eta telebistetan» izenburupean, EHUko HEKA Ikerketa Taldeko Iñaki 
Zabaleta Urkiola eta Tania Arriaga Azkaratek sakon landutako ikerketa proiektua 
ekarri dute ale honetara, non sortu duten kontzeptu berria azaltzen duten, baita 
prestatu duten neurketa indizearen araberako kalkuluak egin ere eta, emai-
tzak Europako zenbait hedabideren artean alderatu ondoren, kontuan hartzeko 
moduko ondorioak atera dituzten.

Hamabigarren artikuluan euskarazko hedabideen kontsumoak gune soziolin-
guistikoen arabera aztertu ditu EHUko NOR Ikerketa Taldeko Ane Martinez Juez 
ikertzaileak. «Euskarazko edukien kontsumoa eta gune soziolinguistikoak: bi 
aldagaien arteko harremana fokuan» bere artikuluan, aipatutako bi aldagai horien 
arteko harremanean sakontzeaz gain, bigarren helburu bati ere heltzen dio: azken 
25 urteetan (1997-2022) euskarazko hedabideen kontsumoak euskal gizartean 
izan duen bilakaera aztertzea CIESen datuetan oinarrituta.  

Emakumeen Ikusgaitasuna Hedabideetan Ikerketa Taldeko Arantza Gutierrez-
Paz da hamahirugarren artikulua sinatzen duen ikertzailea. «Emakume nekazarien 
ikusgaitasuna EITBko Sustraia saioan» artikuluan ere, 2016tik hona urtero argi-
taratu dituzten artikuluetan jaso duten gisan, emakumeek euskal hedabideetan 
duten presentzia handitu egin dela ondorioztatu dute baina, aldi berean, eremu 
horretan oraindik egiteko bide luzea geratzen dela berresten dute azken honetan 
ere. 

Amaitzeko, euskal hedabideen webguneetako trafikoa aztertzen duen 
artikuluarekin itxiko dugu aurtengo argitalpena. NOR Ikerketa Taldeko 
ikertzaileak diren Libe Mimenza Castillo, Ane Martinez Juez, Naroa 
Burreso Pardo eta CodeSyntaxeko garatzailea den Josu Azpillaga 
Labakaren «Hekimen elkarteko webguneen audientziak 2023. urtean, 
analitikan jauzi bat» izeneko lanetik bi datu nagusi azpimarratuko ditugu. 
Batetik, saio kopuruak % 9 egin duela gora iazkoarekin alderatuta, 40,3 milioi 
bisitatik gora erakarriz; eta, bestetik, 2023an jauzia egin dela analitika digita-
lean, euskarazko komunikabideak horri begira jarri baitira, inoiz baino arreta 
handiagoarekin. 

Azken honek, arestian esandakoa dakarkigu berriro hona. Izan ere, digitali-
zazioari arreta handiagoa jartzen diogun heinean, datu forman itzultzen digu 
hark begirada. Ondo interpretatzeko gaitasuna garatu dezagun, hortaz.

1.  
Begirada globala 

ekosistema mediatiko 
digitalari

Hibai Castro Egia
Euskal Hedabideen Behategia

O ximoron batekin laburbil genezake egoera osoa 
kasik: finkoa den aldaketa. Izan ere, 2023ko adie-
razleei eta 2024ko joerei arreta jarriz gero, digitali-

zazioarekin batera eskutik helduta datorren etengabeko 
aldaketaren ideia berresten da nazioarteko kronika hone-
tan; berritasunik ez frontean, zentzu horretan. Digitalizazio 
prozesuak aurrera darrai eta inoizko zifrarik altuenak bildu 
ditu Interneteko erabiltzaileen kopuruak: gainditu du bost 
mila milioien langa.  

Laburpen honetan erabiliko ditugun datuak, ondorioak eta iradokizunak hiru 
iturritatik jaso ditugu: Oxfordeko Unibertsitateari lotua den Reuters Instituteren 
Digital News Report 2023 (Newman et al., 2023) txostena; jatorri berekoa den 
Journalism, Media and Technology Trends and Predictions (Newman, 2024) 
txostena; eta sareko datuak monitorizatzen eta aztertzen aitzindarietakoa den 
Meltwater enpresak We Are Social enpresarekin batera argitaratzen duen Digital 
2023 Global Overview Report txostena (hainbat iturritatik hartzen ditu datuak 
eta izaera informatiboa dauka soilik). Bakoitzaren ezaugarrien menpekoa da ere 
bere mundu ikuskera, baina perspektiba orokor bat izateko lagungarri izango 
zaizkigulakoan gaude. 

2023KO AZTERKETEK  
EMANDAKO NABARMENENA 

Reuters Institutek mundu osoko 46 herrialdetan buruturiko inkestetatik 
(11 Asia-Ozeaniako herrialdeak, 5 Hego Amerikakoak, 3 Ipar Amerikakoak, 
3 Afrikakoak eta 24 Europakoak) eratorritako emaitzek erakusten dute 
bizkortu egin direla egiturazko aldaketak, azken lau urteetako egoera bortitzek 
(pandemiak eta, txosten honek dioenez, Errusia eta Ukrainiaren arteko gatazkak) 
bultzatuta, ingurune mediatiko digitalagoetarantz, mugikorren eta plataformen 
nagusitasunaren ondorioz, eragin zuzena dutenak kazetaritzaren formatuetan eta 
negozio ereduetan.

Kontsumo ohiturei dagokionez, inkestatuen % 22ak bakarrik nahiago du bere 
informazio bilaketa webgunetik edo aplikaziotik hasi; 10 puntu jaitsi da hautu hori 
2018tik. Europako iparraldeko herrialde txikietako argitaratzaile batzuek tendentzia 
hau saihestea lortu dute, baina toki guztietako gazteek lotura ahulagoa erakusten 
dute hedabideen webgune eta aplikazioekiko; sareak, bilaketak edo agregatzaile 
mugikorrak nahiago dituzte albisteetara jotzeko (sakon aztertu dute hemengo 
gazteen kontsumoa Garazi Sanchez eta kideek ale honetan bertan argitaratutako 
Gazteak eta informazioa artikuluan).

Orokorrean, Facebook mantentzen da sare erabilienetakoen artean baina 
informazioaren eta kazetaritzaren munduan duen eragina beherantza doa, 
albisteekiko bere fokua urruntzen duen hein berean. Gainera, aurrean ditu Youtube 
bezalako plataforma egonkortuak edo gazteei begirako TikTok bezalako plataforma 
dinamikoagoak; azken hau 18 eta 24 urte artekoen % 44ra iristen da merkatu 
guztietan, eta % 20ra informaziorako erabilpenean. Plataforma honen hazkuntzarik 
azkarrena Asia-Ozeania, Afrika eta Latinoamerikan erregistratu da.

Informazioari eta albisteei dagokionez, TikTok, Instagram edo Snapchat bezalako 
plataformetako erabiltzaileek arreta handiena famatuei, eragin-sortzaileei eta 
sareetako pertsonalitateei eskaintzen diete kazetariei beharrean. Aldiz, Facebook 
eta X plataformetan hedabideak eta kazetariak dira arreta eta elkarrizketaren 
erdigunea hartzen dutenak.

Jende andana da eszeptikoa plataformetan eta bilaketa motoreetan ikusten dena 
erabakitzen duten algoritmoekiko. Herena baino gutxiago da (% 30) esaten duena 
albisteak jasotzeko modu egokia dela aurretik egindako kontsumoaren arabera 
algoritmikoki sailkatzen den hori; 2016an galdera bera egin zenetik 6 puntu egin 
du behera uste horrek. Dena dela, batezbeste, erabiltzaileek algoritmoek egindako 
albiste sailkapen hau hobesten dute, kazetariek egindako albiste sailkapenaren 
aurrean (% 27); hortaz, algoritmoekiko kezka hori ardura zabalago baten parte 
da, albisteen izaerarekiko eta hauek hautatu eta sailkatzeko manerarekiko kezka 
zabalagoa, alegia. 

Nahiz eta uste zabaldua zen Internetek debate demokratikoa hedatuko zuela, gaur-
gaurkoz, online albisteetan, iragan hurbilean baino partehartze txikiagoa dagoela 
nabari da txosten honen arabera. Galdetutakoen bosten batek (% 22) soilik parte 
hartzen du era aktiboan eta erdiak inguru (% 47) ez du inolaz ere parte hartzen. 
Erresuma Batuan eta AEBetan, partehartzaile aktiboen ehunekoak 10 puntu baino 

gehiago egin du behera 2016tik. Herrialde guztien osotasunari begiratuz gero, 
partehartzaileen talde honetan nagusiki gizonak dira, hezkuntza maila altuagokoak 
eta iritzi politikoetan partidistagoak.

Albisteekiko konfiantzak 2 puntu egin du behera azken urtean eta zenbait 
herrialdetan atzera egin dute pandemia garaiko une gorenetan lortutako 
aurrerapausuetan. Batezbeste, hamarretik lauk diote albiste gehienekiko 
konfiantza daukatela gehienetan. Finlandia mantendu egiten da konfiantza maila 
orokor altuenean (% 69) eta, beste muturrean, Grezia agertzen da (% 19), 
 urte gatazkatsua izan duena, prentsa askatasunaren eta independentzia 
periodistikoaren inguruko eztabaida sutsuak tarteko.

Hedabide publikoak dira konfiantza gehien sorrarazten dutenak Europa iparraldeko 
herrialde askotan, baina pertzepzio hau indarra galtzen ari da gazteen artean. 
Hau kontuan hartzeko modukoa da, izan ere, zerbitzu publiko hauek maiztasun 
handiagoz erabiltzen dituztenek probabilitate handiagoa baitute hedabide publikoak 
garrantzitsutzat jotzeko maila pertsonalean eta gizarte mailan. Datu hauen 
arabera, hedabide hauekiko pertzepzio on hori mantentzea oinarrizkoa da geroko 
zilegitasunari begira, adinez gazteago direnekin bereziki.

Komunikabide tradizionalen kontsumoak, telebista eta idatzizko prentsa, kasurako, 
beherantza darrai merkatu gehienetan, eta beherakada hori ez da sarean egiten 
den kontsumoarekin konpentsatzen. Nabari da sareko kontsumitzaileek iraganean 
baino gutxiago jotzen dutela albisteetara, eta interes gutxiago erakusten dute, 
gainera. Arazo politiko eta ekonomikoak egonagatik, galdetutakoen erdiak baino 
gutxiagok (% 48) dio albisteetan oso edo guztiz interesatuta dagoela; 2017an % 
63k ematen zion erantzun hau galdera honi.

Bide beretik jarraituz, albisteak batzuetan edo maiz saihesten dituen jende multzoa 
gehiengo historikoetan mantentzen da: galdetutakoen % 36 da hori. Multzo 
hau bitan banatu daitekela ageri da txostenean; batetik, aldiro albiste iturri oro 
saihesten saiatzen direnak daude eta, bestetik, une zehatz batzuetan edo gai 
batzuen inguruko albisteak ekiditen dituztenak. Saihestearen aldekoak direnek, 
joera handiagoa daukate kazetaritza positiboa edo aterabideetan oinarritzen den 
hura interesatzen zaiela baieztatzeko; eta ez, ordea, eguneko istorio handiak 
direlakoak. 

Albisteak irakurri, entzun edo ikus-entzutea nahiago ote duten galdetuz gero, 
hartzaileek segitzen dute irakurketa jartzen lehen postuan, nahiz eta audientzia 
gazteagoen joerak iradokitzen duen hurrengo hamarraldian desberdina izango 
dela sailkapen hau. Testuak bizkortasun eta kontrol handiagoa eskaintzen du 
informazioa kontsumitzeko orduan eta, batez beste, % 57k du irakurtzea nahiago 
maila globalean. Salbuespen nabarmena dira India, Tailandia eta Filipinak, hauetan 

bideoa nahiago baitute beste bien gainetik. Informazioa bideoz jasotzeko joera hazi 
egin da orokorrean eta eduki gehienetarako sarbidea hirugarrenen plataformen 
bitartez egiten da, Youtube eta Facebook, bereziki (35 urtetik azpikoen artean 
TikTok ari zaie gerturatzen bi horiei). 

Podcasten kontsumoa iazko zifretan mantentzen da, % 34 izanik hilabetean 
behin, gutxienez, saioren bat entzuten duena. Genero periodistikoa gutxiengo 
batek jarraitzen duen arren, badu bere lekua audientzia gazte eta ikasketadunen 
multzoan eta, horien artean, gaiak sakontasunez lantzen dituztenak eta solasaldi 
edo tertulia luzeak biltzen dituztenak dira gehien entzuten direnak. Haziz doa ere 
bideoaz lagunduta doan podcast hibridoarekiko zaletasuna.

Albisteen truke ordaintzeko joera aztertzerakoan, bizimoduaren garestitze 
globala da testuingurua txosten honetan ere. Era horretan, familia eta etxe 
partikularretako aurrekontuak presiopean daudenez gero, eta, horretaz gain, 
erabiltzaileen zati esanguratsu batentzat sareko doako informazioa jasotzea aski 
denez gero, zantzuak daude online albisteengatik ordaintzeko joera gorakorra 
egonkortuko dela pentsatzeko. Ordaintzen duten horiek, bestalde, balioa ematen 
diote edukiaren kalitateari (klik beitaren inbasioaren aurrean); kazetaritza ona 
laguntzeari; markarekiko duten atxikimendu edota identifikazio politikoari; eta, hein 
txikiagoan, informazioaz besteko eskaintzari (denbora-pasak eta abar).

Xeheago aztertu dituzten 20 herrialde aberatsenak hartuz gero, % 17k ordaindu 
zuen sareko albisteen truke, batez beste; aurreko urteko zifra bera dugu hau. 

Norvegia dago buruan % 39arekin eta, azken muturrean, % 9arekin, Japonia eta 
Erresuma Batua. Azken urte honetan harpidetza bertan behera utzi dutenen 
arrazoi aipatuenak bizimoduaren garestitzea eta salneurri altua dira. AEBetan, 
Alemanian eta Erresuma Batuan, harpidetzarik ez dutenen ia erdiak argi dauka ez 
duela online albisteengatik ordainduko; horretarako oztopo nagusiak interes falta 
eta hautemandako balioa izaten segitzen dute.

Herrialdekako merkatuak aztertuz gero, aurreko urteetako eredua errepikatu 
egiten da; harpidetza digitalen zati handiena hedabide estatal gutxi batzuetan 
kontzentratzen da eta nagusiki harpidetza bakarra izaten da hori, hedabide handi 
batekoa. 20 herrialde horietatik lautan bi harpidetza dituzte irakurleek, batez beste: 
Australian, AEBetan eta Espainiako zein Frantziako estatuetan. 

ESPAINIAKO ESTATUAN INTERNET 
TELEBISTAREN AURRETIK JARRI DA

Lehendabizikoz, populazioaren zati handiagoa (% 84,3) izan da sarean nabigatu 
duena telebista ikusi duena baino (% 83,3) AIMC komunikabideen azterketarako 
elkartearen arabera. Paperezko komunikabideen beheranzko joerak hala jarraitu 
du eta egunkari irakurleen kopurua 6 milioitik behera kokatu da. AIMCren 
arabera, sektoreak bere irakurleen % 60 galdu ditu azken hamarraldian eta 
sareko ordainpeko albisteetan aurkitu du diru sarrera berria 2019az geroztik; 
hedabideek emandako datuen arabera, El País da sareko harpide gehien dituena 
(300.000 guztira, horietatik 264.000 sareko harpidedunak dira soilik). Harpidetzak 
hazi egin badira ere, sektoreak konfiantza ikaragarria du oraindik publizitateak 
dakartzan sarreretan. Finantza-presioak behartu ditu argitaratzaile gehienak 
sareko harpidetza estrategiak sendotzera eta sareko zein papereko edizioak 
birdiseinatzera. 

Bestalde, Espainiako Ikus-entzunezkoen Lege Orokorrak lehenbizikoz arautuko 
ditu streaming plataformak eta vloggerrak, eta RTVE ente publikoaren aurrekontua 
handiaraziko du hedatzaile pribatuei zergak igoaraziz (530 milioi eurokoa izan da 
2023koa).

FRANTZIAKO ESTATUAN 
ALBISTEEKIKO INTERESA JEITSI DA

Albisteekin oso interesatuta daudenen kopurua % 36koa da estatu frantsesean, 
duela zortzi urte % 59koa zen bitartean.

Digital News report 2023 txostenaren arabera, halakoxea da ere albisteak 
batzuetan edo maiz apropos saihesten dituztela esaten dutenen kopurua (% 36), 
berriak alde batera utziz edota scroll eginez (% 24) edo jakinarazpenak ukatuz 
(% 13). Ordainpeko harpidetza maila baxua izanagatik (% 11), ez da hazkunderik 
izan alor horretan ere. Alta, ordainpeko eskaintza batzuk arrakastatsuak dira eta 
inkestatuek, batez beste, bi harpidetza dituzte, globalki arrunta ez den egoera. 547 
kazetari dituen Le Monde egunkaria da sareko harpidedun gehien biltzen dituena (ia 
500.000), azken urtean % 25eko hazkundea izan duena. 

Ikus-entzunezkoen alorrean, bestalde, M6 eta TF1 telebistek batzeko zuten asmoa 
bertan behera utzi dute autoritateek, Netflix frantsesa izango zen Salto egitasmoa 
bazterrean geratu delarik. Halaber, telebista lizentziarako urteroko zerga (138€) 
bertan behera utzi du Frantziako Gobernuak, horren ordez aurrekontu publikoetan 
partida bat sortuz. Horretaz gain, France TV ente publikoak estatu mailako 

albisteak kenduko ditu France 3 eskualdeetako katetik, eremuko albiste gehiago 
eta sareko eduki gehiagoren truke. Aipatzekoa da, azkenik, hedabide handi guztiek 
klima larrialdiaren aurrean jarduteko hamahiru puntuko agiria adostu dutela.

BOST MILA MILIOI ERABILTZAILETIK 
GORA INTERNETEN

Zortzi mila milioiren langa gainditu du munduko populazioak dagoeneko; horietatik 
ingurune urbano edo urbanizatuetan bizi direnak % 58 dira ia eta biztanleriaren 
batez besteko adina 30,6 urtekoa da. Bost mila milioi eta erdi telefono mugikor 
erabiltzaile bakar daude (telefonoen artean % 95 adimendunak dira) eta antzekoa 
da Internet erabiltzaileen zifra: bost mila hirurehun eta berrogeita hamar milioi 
ingurukoa (5,35 mila milioi). Hauek dira Meltwater eta We are Socialen Digital Global 
Overview Report 2023 (2024ko lehen hilabeteko eguneraketa batzuekin) txostenak 
jasotzen dituen datuetako batzuk, agerian uzten dutenak digitalizazioaren hedapen 
maila eta abiadura. 

Interesgarria da ere txosten berean jasotzen duten batez besteko kontsumo-
denboren banaketa; erabiltzaile bakoitzak, eguneko, medio bakoitzari eskaintzen 
dion denbora, alegia. Adibidez, Internetaren erabilera 6 ordu eta 40 minutukoa da; 
denbora-tarte horren barruan kokatzen da sare sozialetan emandako denbora 
guztia (2 ordu eta 23 minutu), streaming bidez musika entzuten emandakoa 
(ordu 1 eta 25 minutu), podcastak entzuten emandakoa (49 minutu) edota offline 
moduekin batera konbinaturiko telebista (guztira 3 ordu) eta prentsa (guztira ordu 1 
eta 40 minutu) kontsumitzen emandakoaren zati bat. Azpiko irudi honek adierazten 
du ondo denbora banaketa hau: 

IRITSI DIRENAK ETA IRITSIKO 
DIRENAK: JOERAK

Komunikazioaren atmosfera zeharkatu, bete-betean sartu eta azken urtean 
inoiz ez bezala hedatzen hasi den aurrerapen teknologikoa Adimen Artifizial (AA) 
gisa ezaguna den baliabide sorta izan da. Nic Newmanek bere Journalism, Media 
and Technology Trends and Predictions 2024 txostenean esaten duen bezala 
«teknologia abiada bizian doa, gutako gehienok berau barneratzeko daukagun 
gaitasuna bera baino arras bizkorrago». Eta horregatik aurreikusten du txosten 
horren autoreak hedabideen zereginetako bat izango dela AArentzat erreplikatzeko 
zailak izango diren eduki eta esperientzia berezituak eraikitzea. Horien artean egon 
litezke landutako zuzeneko albisteak, analisi sakonak, elkarrekintzarako aproposak 
diren giza esperientziak, eta baita ere testua bera baino lantsuagoak diren audio 
eta bideo formatu luzeak. 

Baina AAren erabileran ere tematu beharko dira, negozioaren eraginkortasuna 
bilatu beharko baitute ekonomikoki gero eta korapilatsuagoa den giro honetan. 
Halaber, audientzia desberdinengana indartsuago iristeko modua emango 
dieten edukien paketatze eta hedatze formatuen lanketan ere zentratuko dira, 
atxikimendua areagotzeko eta albisteen saiheste selektiboa ekiditeko.

 Plataformen ingurune zabalean AAren eragina zein izango den aurreikustea 
zailagoa zaio arestian aipatutako autoreari. Alde batetik, teknologiarekiko jarrera 
berrien (hastapenak baitira) bilakaeraren araberakoa izango da eta, bestetik, 
azelerazionisten eta kolapsisten arteko talka horretan plataformek hartzen duten 
arduraren araberakoa. Era berean, garrantzitsua izango da jabetza intelektualaren 
inguruko auziekin zer gertatzen den ikustea, bideak ireki edo itxiko dituzten kasuak 
egon baitaitezke AA entrenatzeko albisteetako edukia urririk erabiltzearen aferan. 

Txostena osatzen parte hartu duten hedabideetako arduradun zenbaitzuren ustez, 
fidagarritasun gutxiko eduki sintetikoen oldeak kazetaritzaren posizioa indartu 
eta eduki fidagarrien balioa birkokatuko du. Beste batzuk, ordea, kezkatuta daude 
jendeak konfiantza osoa galdu dezakeelako informazio guzti-guztian, demokrazia 
bera kaltetuz mundu mailan. 2024ak zantzu berriak emango dizkigu ikusteko 
hipotesi hauetako zeinek hartuko duen indar handiagoa eta, baita ere, zein den 
gobernuek duten prestutasuna AAren erraldoien boterea arautzeko. Duela 
urtebete pasatxo aurkeztu zuten ChatGPT tresna eta oraindik horrek esan nahi 
duena, dakarrena, ulertzeko lehen urratsetan gaude. Nic Newmanek aurreikusten 
duenez, prozesu horrek aurrera jarraitzeaz batera, urte honetan hasiko gara horren 
aurrean erreakzionatzen; AAren aroko kazetaritzarako bisioa eraikitzen, non 
gizakiak eta makinak modu produktiboan elkarrekin bizi daitezken. 

252.  
Euskarazko 

komunikabideak 
eraldaketa bidean 

Igor Astibia Teiletxea
HEKIMEN Euskal Hedabideen Elkarteko zuzendaria

E uskarazko komunikabideentzat urte zaila izan da 
joan berria den 2023a ere. Iazko urtekarian azpima-
rratzen genuenaren ildotik, pandemiaren ondorioek 

lehenik eta Europa erdialdean lehertu den gudak eragin-
dakoek gero, asko garestitu dituzte komunikabideen egu-
neroko jardunerako ezinbestekoak diren hainbat elemen-
tu. Papera, argindarra, erregaiak, alokairuak, zerbitzuak...  
 
Guztiak egin du gora eta hori azken hamarkadetan ko-
munikazioaren munduak bizi duen eraldaketa prozesu 
sakonaren erdian.

Testuingurua hori izanik, iaz bezala aurten ere, elkartetik ahalegin berezia egin dugu 
euskarazko komunikabideentzako baliabide gehiago eskuratu nahian. Izan ere, 
lehenago ere deialdi desberdinetako diru-poltsak era esanguratsuan handitzeko 
arrazoiak premiazkoak baziren, are premiazkoagoak dira orain. Ondoren ikusiko 
dugun bezala, egindako ahalegin horrek eremu batzuetan fruituak eman baditu 
ere, oro har, oraindik urrun gaude sektoreak erakunde publikoengandik behar duen 
bultzadatik.

OHIKO DIRULAGUNTZA DEIALDIAK 
EZTABAIDA PROZESUAN

Euskarazko komunikabideek funtzio estrategikoa betetzen dute euskararen 
normalizazio prozesuan eta beren ekarpena ezinbestekoa da herritarrek beren 
egunerokoa euskaraz egin ahal izateko, euskaraz bizitzeko duten eskubidea 
bermatzeko. Baina era berean, euskara normalizatze bidean den gutxiagotutako 
hizkuntza denez, euskarazko komunikabideentzat ezinbestekoa da erakunde 
publikoen laguntza. Laguntza hori gabe nekez egin dezakete aurrera, funtsean, 
euskal komunitatea behar baino txikiagoa delako eta horrek eragin zuzena duelako 
komunikazio proiektuek lantzen dituzten diru iturri desberdinetan (hartzaileak, 
harpidedunak, publizitatea...). 

2019an Araba, Bizkaia eta Gipuzkoako erakunde nagusiek, Eusko Jaurlaritzak 
eta hiru Aldundiek dirulaguntza sistema berria adostu zuten sektorearekin, eta 
sektoreak norabide egokian emandako aurrerapauso garrantzitsu gisa baloratu 
zuen eredu berria. Sistema berri horrekin joan zen lehen hirurtekoa, 2019tik 2022ra 
luzatu zena, eta ondoren 2022-2024 aldirako eredu berriak zituen hutsuneak 
hobetzen ahalegindu ginen, baina azkenean puntu bakarra lortu zen, deialdiko 
kopuru orokorra % 5ean handitzea. Azkenean gainera, arrazoi desberdinengatik 
hazkunde hori ez zen hedabide guztietara iritsi. 

Azken urteetako bizitzaren garestitzeak gauzak asko zaildu ditu euskarazko 
komunikabideentzat. Kasu askotan, azken urteetan gertatu diren paperaren, 
argindarraren, erregaien edota zerbitzu desberdinen garestitzeek ia ezerezean utzi 
dute 2019an egin zen aurrerapausoa. 2019ko eredu berriak ekarri behar zituen 
onurak, lan baldintzen hobetzea eta lantaldeen egonkortzea, kolokan daude berriro. 
Eta honi guztiari, gainera, komunikazioaren munduak azken hamarkadetan bizi duen 
eraldaketa sakona gehitu behar zaio. 

Horregatik guztiagatik, erakunde publikoekin dirulaguntza eredua birpentsatzeko 
Hedabideen Mahaian prozesu bat jarri dugu abian 2025-2027 aldirako, eta 
ziurrenik ondorengo hirurterako ere balioko duena. Hori izan da urteko jardunik 

garrantzitsuenetako bat eta halaxe izango da 2024 honetan ere. Prozesua 
gidatzeko azpibatzorde bat sortu da eta eztabaidarako gaiak eta egutegia adostu 
dira. 

2025-2027 aldirako deialdia birpentsatzeko prozesu horretan, besteak beste, 
Innovation Media Consulting nazioarteko aholkularitzaren laguntza eskatu da. 
Tokiko hedabide batean eta nazio mailako beste batean esperientzia pilotu bana 
egingo dira, bi komunikabide horiek egungo erronka desberdinen aurrean hobeki 
kokatzeko eta sektoreak esperientzia horietatik baliagarriak izan daitezken 
irakaspenak ateratzeko. Era berean, eta aurrez esandakoaren ildotik, bi esperientzia 
pilotu hauek 2025-2027 deialdirako interesgarriak izan daitezken ideiak ateratzeko 
ere baliatu nahi dira. 

Nafarroan ere 2023an euskarazko komunikabideentzako deialdiaren inguruan 
hausnartzen hasteko prozesu bat abiatu zen iaz. 2023rako aurrekontuetan 
ohiko deialdirako % 10 inguruko hazkundea lortu zen, baina oraindik ere deialdira 
bideratzen den kopurua oso urrun dago Nafarroako euskarazko hedabideen 
beharretatik. Horrexegatik, bere garaian Araba, Bizkaia eta Gipuzkoan egin zen 
bezala, deialdi eredua euskarazko komunikabideen errealitate berrira egokitzeko 
beharra ikusi da. Euskararen Nafar Kontseiluaren baitan azpibatzorde bat sortu 
da sektorearen egoerari buruzko txosten bat idazteko eta eragile desberdinei 
sektorearen beharrak zer-nolakoak diren erakusteko. 

BERRIKUNTZARAKO LAGUNTZETAN 
AURRERAPAUSOAK 

Komunikazioaren munduak eraldaketa sakona bizi duen honetan, euskarazko 
komunikabideek erakunde publikoen laguntza behar dute, beren egitura, jarduna 
edota eskaintza errealitate berrira egokitzen joateko. Horregatik, sektoretik 
erakunde publikoei berrikuntza sustatzeko aparteko diru-lerroak eskatzen dizkiegu, 
berrikuntza eremu guztietan eta etengabe egiteko. Izan ere, teknologia mailako 
berrikuntza behar da, baina berrikuntza behar da ere hedabideetako gainerako 
eremuetan, barne antolaketan, lantaldeen kudeaketan, formakuntzan edota egiten 
den eskaintzan.

Horregatik guztiagatik, 2023an ere, euskarazko komunikabideetan berrikuntza 
prozesuak sustatzeko baliabide berriak eskuratzen saiatu gara. Iaz bezala 
aurtengoan ere, foro desberdinetan, erakunde publikoetako ordezkariekin zein 
parlamentuetako taldeekin egon gara, berrikuntzarako aparteko baliabideak 
eskuratzeko proposamen desberdinak bideratzen.

Iazko urtekarian azaldu genuenez, Nafarroako 2023ko aurrekontuetan 
berrikuntzarako 200.000 euroko partida berri bat txertatzea lortu genuen 

eta 2023a diru hori banatzeko deialdia prestatzeko eta ebazteko urtea izan 
da. Horrelako deialdi bat egiten zen lehen aldia izaki, espero baino beranduago 
argitaratu zen (uztailaren hasieran) eta elkartetik ahalegin berezia egin genuen 
deialdian aurreikusitako diru guztia bana zedin, baina azkenean, arrazoi 
desberdinengatik, ez zen horrela gertatu. 

Tartean Nafarroako parlamenturako hauteskundeak izan ziren, Gobernu berria 
osatu zen eta Euskarabideko zuzendari berria ere izendatu zuten. Elkartea 
aurkezteko eta Nafarroara begira eskuartean ditugun ildoak aurkezteko zuzendari 
berriarekin izandako bileran, honek argi esan zigun 2024rako aurrekontu 
egitasmoan ebazpenean banatutako kopurua aurreikusi zutela, alegia, iazko 
kopurua baino txikiagoa. Elkartetik, baina, deialdi horretarako zein ohiko deialdirako 
% 10eko hazkundea eskatu dugu parlamentuko taldeen bidez, eta berriki jakin ahal 
izan dugu EH Bilduk Nafarroako Gobernuarekin lortutako akordioan sektoretik 
egindako bi eskaera horiek kontuan hartuak izan direla.

Aitzitik, Araba, Bizkaia eta Gipuzkoan berrikuntzaren eremu honetan ez da 
aurrerapausorik erdietsi. 2023ko aurrekontuetan elkarlanean ikus-entzunezkoak 
sortu eta zabaltzen laguntzeko 150.000 euroko partida berri bat lortu zen 
Euskalgintza deialdiaren baitan eta 8 eskaera egon ziren arren, aurreikusi bezala, 
puntu gehien lortu zuten bi egitasmoek eskuratu zuten 75.000 euroko laguntza 
bana, biak elkarteko bazkideak. 

2024rako aurrekontuen eztabaidaren testuinguruan, berriro ere, Eusko 
Jaurlaritzako ordezkariei berrikuntzarako baliabide gehiago behar direla ikusarazten 
ahalegindu gara, baina legealdiko azken aurrekontuak izaki eta hedabideen 
deialdiaren 2025-2027 aldirako eredua eztabaidatzen ari garela kontuan hartuz, 
berrikuntzaren eremuan egingo duten ahalegina iazko partida horretara mugatuko 
da. 

Esan bezala, partida berri hori Euskalgintza deialdiaren baitan kokatu zen. Hainbat 
egitasmo hedabideen ohiko deialdian kalteturik ateratzen zirela ikusita, 2022an 
Euskalgintzaren deialdira diru gehiago bideratuz, egitasmo horiek indartzeko aukera 
zabaldu zen. Bada, lehen urte horretan horrelaxe gertatu zen, egitasmo gehienek 
baliabide gehiago eskuratu ahal izan zituzten, baina bigarren urtean, 2023an, ez 
da horrela izan. Zenbait hedabidek 2022an baino gutxiago jaso dute, funtsean, 
deialdira egitasmo berriak aurkeztu direlako eta parean laguntzaren kopuru 
orokorra ez delako handitu. 

Laburbilduz, Nafarroan lortu den partiden handitze hori oso garrantzitsua 
da legealdiko lehen aurrekontuak direlako eta horrek, normalean, ondorengo 
urteetakoak markatzen dituelako. Bestalde, espero dezagun ondorengo urte 
hauetan Araba, Bizkaia eta Gipuzkoako erakundeek zein Ipar Euskal Herrikoek 
Nafarroa eredutzat hartu eta berrikuntzarako partidak sortu edota handitzen 
joatea. 

EZOHIKO DIRULAGUNTZA 
DEIALDIRIK EZ

Eusko Jaurlaritzak bi urtez, 2021ean eta 2022an, ezohiko dirulaguntzak banatu 
zituen Araba, Bizkaia eta Gipuzkoako komunikabide batzuen artean; lehen 
urtean (zuzenean, deialdirik egin gabe) pandemiak komunikabideei eragindako 
kalteak arintzeko eta bigarrenean (deialdi bidez) informazio eskubidea eta iritzi 
aniztasuna bermatzeko. Bada, 2023an ez da horrelakorik egon eta euskarazko 
komunikabideentzat ez da berri ona izan. Nahiz eta aipatutako bi urte horietan 10 
eurotik 9 baino gehiago gaztelaniaz argitaratzen diren hedabideetara bideratu, 
ezohiko laguntza hori euskarazko komunikabideentzat garrantzitsua da.

2021. urtean 5 milioi euro banatu zituen Jaurlaritzak eta euskarazko 2 
komunikabide soilik hartu zituzten kontuan. Sail desberdinetako arduradunekin 
bilerak izan genituen eta 2022an milioi bat gehiago jarri zuten, poltsa %20 
handituz, eta euskarazko 9 komunikabide hartu zituzten kontuan, baina berriro 
ere euskarazko komunikabideek jasotako kopurua oso eskasa izan zen (%8 baino 
gutxiago). 

2023an ezohiko dirulaguntza hori ez egoteak zailtasun puntu bat gehitu die 
iaz laguntza hori jaso zuten euskarazko 9 komunikabideei ez ezik, bai eta orain 
arte ezer jaso ez dutenei ere. Izan ere, pentsatzekoa zen, komunikabideak azken 
urteotan bizitzen ari diren testuinguru zaila ikusita, hirugarren urtean laguntza 
komunikabide guztientzako izango zela.

Espero dezagun 2024an ezohiko dirulaguntza horien moduko deialdi berri bat 
egotea eta deialdi hori euskarazko komunikabideentzat aurreko biak baino 
justuagoa izatea, horretarako ezinbestekoak diren bi neurri jasoz: batetik, 
euskarazko komunikabide guztiak kontuan hartzea eta bestetik, euskarazko 
komunikabideen kasuan kalkuluak beren audientzia potentzialaren arabera egitea. 
Balizko deialdi berriak bi neurri edo baldintza horiek betetzen ez baditu, berriro ere, 
neurri handiagoan edo txikiagoan, aurreko bi deialdien injustizia bera errepikatuko 
da.

PUBLIZITATE INSTITUZIONALAREN 
BANAKETA DESOREKATUA

Euskarazko komunikabideentzat garrantzitsua den beste gai bat publizitate 
instituzionalarena da eta horregatik iazkoan ere elkartetik gaia lantzeko pauso 
desberdinak eman ditugu. Bertako erakunde publikoek kontratatzen duten 
publizitatearen zati handiena erdal komunikabideetara doa eta hori ez da bidezkoa. 

2018ko abenduan Argiak egin zuen azterketaren arabera, Eusko Jaurlaritzak 
publizitatean gastatutakoaren % 92 (5,8 milioi euro) erdal hedabideek jaso zuten 
bitartean, euskarazkoek jasotakoa ez zen milioi erdira iritsi. Bada, aurten datu 
berriak eskuratu ahal izan ditugu, Jaime Gómez-Obregón ingeniariak Eusko 
Jaurlaritzak publizitate kanpainen berri emateko urtero argitaratzen dituen 
txostenetan oinarrituz https://gobiernovasco.marketing bilatzaile bat sortu 
zuelako. Argia astekariak tresna hori baliatuz azterketa berri bat egin zuen iazko 
abenduan eta emaitza bere garaian lortutakoa bezain argigarria izan da: 2018-
2022 tartean Eusko Jaurlaritzak publizitatean gastatutakoaren %93 erdal 
hedabideetara joan da.

Desoreka nabarmena da eta justifikatzen oso zaila, baina batzuek eta 
besteak saiatzen dira horretan. Diotenez, banaketa hain desorekatua da erdal 
komunikabideen audientziak euskarazkoenak baino handiagoak direlako. 

Baina erakunde publikoen zein hauen kontratupeko publizitate agentzien 
ikuspegi horretan bada oker nabarmen bat: zergatik neurtzen dituzte euskarazko 
komunikabideak erdal komunikabideen parametroetan? Zergatik ez dira euskarazko 
komunikabideen audientziak beren audientzia potentzialaren arabera neurtzen? 
Izan ere, herritarren euskararen ezagutza kontuan hartzen bada, euskarazko 
komunikabideen audientziak garrantzitsuak dira oso, benetan esanguratsuak, eta 
eremu batzuetan erdal hedabideenak baino hobeak. Hortaz, zergatik sartzen dira 
guztiak zaku berean? Zergatik ez dira euskarazko komunikabideen kasuan irizpide 
zuzentzaileak sartzen? 

Aurrez aipatutako ez ohiko dirulaguntzetan, esaterako, 2021ean euskarazko 
komunikabide baten kasuan irizpide zuzentzaileak txertatu ziren eta horrek berez 
oso desorekatua zen banaketa apur bat orekatzea lortu zuen. Zergatik ezin da 
horrelako zerbait egin publizitate instituzionalaren ohiko banaketan? Esperientzia 
horrek argi utzi du horrelako irizpide zuzentzaileak txertatzeko aukerak egon 
badaudela eta borondatea badago egin daitekeela, hortaz, elkartetik eragiten 
jarraituko dugu horrelako neurriak praktikan jar daitezen. 

Horiek izan dira, batez ere, sektorearen tresna izan nahi duen Hekimen elkartetik 
2023. urtean egin diren lanketa garrantzitsuenak, baina ondoren ikusiko dugun 
bezala, euskarazko komunikabideek beren aldetik pausoak ematen jarraitu dute.

EUSKARAZKO KOMUNIKABIDEEN 
TESTUINGURUA

Euskarazko komunikabideak ahalegin handia egiten ari dira beren jarduna 
errealitate berrira egokitzeko. Beren eskaintza hobetu eta zabaltzeko eremu 
desberdinetan pausoak ematen ari dira, beren erredakzioak berrantolatzen, 

https://www.argia.eus/argia-astekaria/2623/zortzi-milioi-euroren-banaketa-politikoa
https://gobiernovasco.marketing/
https://www.argia.eus/argia-astekaria/2851/jaurlaritzaren-publizitate-banaketa

lantaldeak etengabe formatzen, euskarri eta produktu berriak frogatzen...  
Erakunde publikoen bultzada sendoagoak pauso horiek guztiak erraztuko lituzkeen 
arren, euskarazko komunikabideak ez daude geldi. 

Iazkoan komunikazioaren munduan gertatutako joera edo fenomeno desberdinen 
artean bat aipatu behar bada, hori adimen artifiziala baliatzen duten aplikazio edo 
garapenen eklosioa izan da. Adimen artifizialaren erabilera ez da berria, urteak 
dira baliatzen dela, baina iazkoan nolabaiteko orokortze bat gertatu da eta funtzio 
desberdinetarako ehunka tresna jarri dira norbanakoen eskura. 

Hamaika Telebista eta Kanaldude, esaterako, adimen artifiziala baliatuz beren 
edukiak euskarazko azpidatziekin eskaintzen hasi dira Orai NLP langunearen 
laguntzarekin. Kasu honetan ahotsetik idatzirako bidea errazten du adimen 
artifizialak, baina alderantzizko bidea egiteko tresnak ere garatzen ari dira. 

Adimen artifizialaren eremu honetan, baina, guztia ez da urrea eta kontrako 
ahotsak ere entzuten ari dira. Azken urteotan Europar Batasuna adimen 
artifizialaren inguruan hausnartzen aritu da eta gaiaren inguruko bere ikuspegia 
edo estrategia zehaztu du. Bestalde, hainbat eduki sortzaile adimen artifizialen 
trebakuntzarako beren edukien baimenik gabeko erabilera egin dutela salatzen ari 
dira.

Bestalde eta bikoizketa automatikoaren gaira itzuliz, argi dago, tarte batean 
behintzat, oso zaila izango dela adimen artifizialak ñabardura askoko ikus-
entzunezkoak behar bezala bikoiztea eta ondorioz, gaur egun eta hemen, 
ezinbestekoa izango da bikoiztaile profesionalen lana. 

Zentzu horretan, badirudi Pantailak Euskaraz eta antzeko ekimenen eraginez 
eta aurreko urtean onartu zen Espainiako Ikus-entzunezkoen Lege Orokorraren 
testuinguruan, gauzak mugitzen hasi direla eta streaming plataforma desberdinak 
film batzuk euskarara bikoizten eta azpidazten hasi direla. Dena dela, eta iaz 
Pantailak Euskaraz ekimenak salatu zuenez, beren egoitza Espainiako estatuan 
duten telebistek, publikoek zein pribatuek, ez dituzte lege berriak ezarritako 
gutxienekoak betetzen, ez helduei begirako edukietan eta, are gutxiago, 12 urtetik 
beherakoentzat egindako edukietan. Era berean, euskal zinemetan estreinatutako 
100 filmetatik bi baino ez dira euskaraz estreinatzen. 

Testuinguru honetan, iazko irailaren 15ean, Primeran plataforma jaio zen. Eduki 
ia guztiak euskaraz eskaintzen ditu, jatorrizko bertsioan, bikoiztuta edota 
azpidatziekin; asko EITB taldeak berak sortutakoak dira, baina badira nazioarteko 
ekoizpen batzuk ere eta bertako sortzaile edota hedabideek ekoitzitako hainbat lan 
ere ikus-entzun daitezke bertan. Oraindik bide luzea du egiteko baina aurrerapauso 
garrantzitsua izan daiteke. 

Ikus-entzunezkoen eremuan aldaketa garrantzitsuak ematen ari dira, baina 
eraldaketa eremu guztietan gertatzen ari den heinean, euskarazko komunikabideek 
digitalizazio prozesuan pauso berriak ematen jarraitu dute.

Berria hedabidean esaterako, hainbat aldaketa egin dituzte 20. urteurrenaren 
testuinguruan. Jauzi digital garrantzitsua egin dute, webgunea eta aplikazioak 
eguneratuz eta erredakzioaren funtzionamendua ere aldatu dute, eskaintza digitala 
indartzeko. Ildo beretik, Mantangorri papereko gehigarriak webgune propioa du 

orain eta bertan papereko edukiez gain bestelakoak ere topa daitezke. Era berean, 
Ramon Olasagastik koordinatutako mendiari eskainitako kanal digital berria 
jarri dute martxan, eta bere garaian Telegram-en kanala ireki zuten bezala, iaz 
whatsappekoa zabaldu zuten.

Kanaldudek ere webgunea berritu du edukien kontsumoa errazteko, eta bere 
eskaintza eguneratu du websailak eta antzeko formatu berritzaileak eskainiz. 
Iazko apiriletik, gainera, Orange, Boygues eta Free hornitzaileetan ere ikus daiteke 
beraiek sortutako edukia. 

Hamaika telebistak ere websailen aldeko apostua egin zuen iaz Belarri bero, bai 
esan umorezko fikzioarekin eta Tik Token ere bideoak egiten ari dira, informazio 
berezia, albisteak eta elkarrizketak modu dinamikoan eskaini asmoz. Aipatzeko 
modukoa da ere Gasteizko gazteei begira Hizkuntza Politika Sailburuordetzaren 
laguntzarekin abian jarritako Tximist egitasmoa.

Argian ere aldaketa urtea izan da 2023koa. Informazioa, analisia eta 
entretenimendua lantzeko egitura berritzailea jarri dute abian eta eskaintza digitala 
zabaldu eta hobetzeko pausoak eman dituzte, webgune orokorra berritzeaz gain, 
Bizibaratzea egitasmoaren webgunea berrituz edota Telegram kanala abian jarriz. 
Eta beren podcast eskaintza ere nabarmen indartu dute: Oroimen histerikoa, Larrun 
edota Egonarria bezalako podcastak estreinatu zituen udaberrian, lehena historiaz 
aritzeko, bigarrena Larrun gehigarriaren ahots gisa eta hirugarrena lehen sektoreari 
buruzkoa.

Izan ere, euskarazko podcastgintza azken urteotan izaten ari den hazkundea 
azpimarratzeko modukoa da. Berriak ere, bere ohiko podcast saioez gain (Berria FM, 
Kinka...) beste zortzi podcast sortu zituen bere 20. urteurrenaren testuinguruan 
tematika desberdinekin (euskara, feminismoa, naziotasuna, mundua, kultura, 
komunitatea eta kanpoko begirada). Horretaz gain, Ez gatoz Paristik saioa ere 
ekoitzi du Lanartearekin batera artisten lan baldintzen inguruan aritzeko. Naiz 
irratiak ere bere podcast eskaintza zabaldu zuen aurreko urtean eta aipamen 
berezia merezi du mugaren itxieraren ondorioak aztertzen dituen Bideak saioak, 
besteak beste, iaz Rikardo Arregi kazetaritza saria jaso zuelako. 

Rikardo Arregi saria jaso zuen ere Herria aldizkariko Menane Oxandabaratzek, kasu 
honetan ohorezko mugarria. Bide batez, ezin aipatu gabe utzi Herria aldizkariak 
Euskararen Erakunde Publikoaren laguntzaz abian jarri zuen harpidetza kanpaina. 
EEPk harpidetza bakoitzaren %70 ordaindu zuen harpidedunek gutxiago ordain 
zezaten, urteko harpidetzagatik ordaindu beharrekoa 17,5 eurora murriztuz. 

Podcastgintzaren indartze horren adierazgarri da ere iazkoan podcastak ardatz 
dituzten bi jaialdi ospatu zirela gurean: martxoaren hasieran Donostian egin zen 
Parentesi jaialdia batetik, eta apirilean Bilbon egin zen Euskal Pod jardunaldia 
bestetik. 

Eta podcasten eskaintza zabaltzen ari den honetan, bideopodcastak ere ugaritzen 
ari dira. Iazkoan Hamaika Telebistak bideopodcast berri bat sortu zuen, Zozoak 
beleari izenekoa, umorea eta ikuspegi feminista ardatz hartuta, eta Euskalerria 
irratiak ere bideo-podcasten aldeko apustua egin zuen Flop kultura eta Irratiak 
ordaintzen digu trena saio berriak sortuz. Argiaren podcast berrietako bat ere, 

lehen sektoreari buruzko Egonarria bideopodcasta da eta beste bat aipatzearren, 
2deo laborategian sortu duten Putas amak saioa ere bideopodcastaren eremuan 
kokatzen da.

Entzunezko edukiak oro har eta irratia bereziki, bizi-bizi dagoen formatu edota 
kanala dela esan dezakegu. Azken urte hauetan esaterako, Ipar Euskal Herrian irrati 
digitalaren hedapenera egokitzeko pauso desberdinak eman dituzte eta, hein handi 
batean, prest daude errealitate berrira egokitzeko. Dirudienez tarte batez FMak 
ere iraungo du, baina poliki-poliki irrati digitala orokortu eta nagusituko da. 2022tik 
aurrera ekoitzitako autoek esaterako DAB edo irrati digitala sintonizatzeko gai 
diren irratiak izan behar dituzte Frantziako estatuan. Nafarroan ere DAB lizentziak 
esleitzeko prozesua abian jarri zen, baina ebazpenak atzeratzen ari dira eta oraindik 
ez dira baimenak esleitu. 

Araba, Bizkaia eta Gipuzkoan aldiz ez da oraindik deialdirik egin eta epe motzean 
ez da horrelakorik aurreikusten. Izan ere, orain zabaldu dena ohiko lizentzia edo 
baimenak eskuratzeko aukera izan da eta aukera hori baliatuz lizentzia eskaera 
egin dute Arrosa sarea osatzen duten 22 irratietako batzuk: Hala Bedi, Bilbo 
Hiria, 97 irratia, Zintzilik, Herri Irratia (Bermeo eta Bilbo), Antxeta Irratia (Irun eta 
Hondarribia), Arraio irratia eta Tolosaldeko Ataria irratiak. 

Elkarlanaz ari garela, iazkoan ere izan dira euskarazko komunikabideen arteko 
elkarlan esperientzia batzuk. Ipar Euskal Herrian, esaterako, Euskal Irratiak, Herria, 
Ipar Euskal Herriko Hitza, Kanaldude eta Kazetak, etxebizitzari buruzko saio bat 
ekoitzi eta sortutako edukia euskarri eta kanal desberdinak baliatuz hedatu dute. 
Era berean, Nafarroako hauteskundeen testuinguruan Berriak eta Euskalerria 
irratiak hauteskundeei buruzko saio bat egin dute Katakrak eta Martin Ugalde 
Kultur Parkearekin elkarlanean. 

Bukatzeko, iazkoan urteurren borobila ospatu zuten hedabideak ekarri nahi ditut 
gogora. Hala Bedi irratiak 40 bete zituen, Euskalerria irratiak 35, Nafarroako 
Basaburua eskualdeko Esan Erran irratiak 25 eta Argiaren webguneak ere beste 
horrenbeste. Berriak, 20 urte bete zituen eta Martxelo Otamendik zuzendari 
karguaren lekukoa pasa zion Amagoia Mujikari. Eta hamarkada bete zuten, besteak 
beste, Tokikom elkarteak, Tolosaldeko Atariak eta Ataun irratiak. 

Oro har komunikabideek urteak betetzea seinale ona da eta are gehiago 
euskarazko komunikabideen kasuan. Eta pozgarria da gure hedabideek urte 
horiek beren jarduna eta eskaintza hobetzeko ahaleginean betetzea, beren 
komunitatearen ekarpen eta elkartasunari esker, beren lantaldeen lan nekaezinari 
esker, errealitate berrira egokitzeko ahalegina egiten ari baitira. Elkartetik bidelagun 
gaituzte eta bidelagun izango gaituzte bidaia konplexu bezain zirraragarri horretan, 
baliabideak eskuratzen lagunduz, formakuntza saio desberdinak eskainiz, ahal den 
heinean aholkularitza eta laguntza emanez. Elkarrekin beti errazagoa da eta.

Krisia ikusten duzuen lekuan, aukera ikusten dut nik. Zaila da 
esaldi amorragarriagorik osatzea. Hamarretik bederatzik, “aukera” 
dioenean, zera esan nahi baitu: nire sasi-gogoeta neoliberala lau 
haizetara zabaltzeko aukera. Eta hala ere, itzulpen automatikoak 
eta algoritmoen iturritik edaten jarraitzeak (ustez) ekarriko dituzten 
lurrikara guztiei begira jarrita, ireki ditzaketen arrakala edo leiho 
argitsu samarrei erreparatu nahi diet nik. Baimenduko didazu, 
hortaz, elkartasunez-edo, etor daitekeenari antsietate gutxiagorekin 
aurre egiteko helduleku batzuk eskaintzen ahalegintzea. Ez 
euskarazko edukien edo euskalgintzaren norabidea birpentsatzeko 
formularen jabe naizelakoan; baina bai, balioko duelakoan apur bat 
lasaiago egin dezagun lan eta lo. Ez da helburu makala, ala?

Zein krisi edo lurrikarez ari ote da hau? pentsa lezake baten batek. Ez 
litzateke harritzekoa. Zerrenda agorrezina osatzen dute euskarazko 
hedabideen jarduna zaildu izan duten eta oraindik zailtzen duten 
faktoreek. Baina ni, zehazki, horien guztien arteko oreka ezinezkoari 
astindua eman diezaioken seismoaz ari naiz; adimen artifizialaren 
eta itzulpen automatikoaren eskutik datorrenaz. Alegia: jatorrizko 
hizkuntzaren aldagaia desagertzeaz, egiletza kontzeptu lauso 
bihurtzeaz, eta denok izateaz, inoiz baino gehiago, aduana 
linguistikorik gabeko merkatu komunikatibo global baten parte. 
Erakusleiho zabalegi horretan, zaila izango da argitzea nork eta 
zein hizkuntzatan sortu duen zer; edo noiz den eduki bat “egiazkoa” 
eta noiz ez. Are zailagoa algoritmoek gure hautuei aurre hartuko 
badiete. Litekeena da: gure jokabide edo ezaugarrien arabera 
erakutsiko digute eduki bat edo beste. Instagram edo gisakoetan 
hala da dagoeneko.

3. Distopiari baikortasunez 
begiratzeko  
auto-laguntza ariketa

Ez dira etorkizun oso urruneko kontuak, hortaz. Posible da, gaur 
bertan, Berriako elkarrizketa bat katalanez irakurtzea. Edo ikustea 
euskarazko zenbait bideo galesezko azpitituluekin. Zenbat denbora 
beharko da nazioarteko agintariak gure hizkuntzan ikus-entzun 
ahal izateko? Noiz aurkeztuko du, BBCk, Metak edo auskalo beste 
zein taldek, edozein hizkuntzatan jaso daitekeen hedabide bat? 
Zer gertatuko da biharko gailu adimendunek entretenimenduzko 
edukia eta informatiboa zuzenean emango digun aplikazio bat eta 
bakarra lehenesten badute? Eutsiko diote gailu edo aplikazio horren 
jabeek eskaintza gurpilean zein hedabideren edukia sartu eta zein ez 
erabakitzeko tentazioari?

Tira, hori da, ni eguneko ordu gehienetan naizen beldurti kroniko 
honek irudika lezakeen mundu, a priori, distopikoa. Baina esan 
bezala, artikulu honen funtsa kontrakoa da: larrikeria baretzea. 
Izan ere, badira motiboak pentsatzeko ezetz, enpresa gutxi 
batzuen eskuetan dauden algoritmoen diktadurapeko ekosistema 
komunikatibo horrek, iritsita ere, ez gaituela irentsiko erabat. Eta 
ez da izango, nagusiki behintzat, euskararen egitura gramatikal 
ez-ohikoak edo hiztun multzo txiki samarra izateak salbatuko 
gaituelako. Bi salbagerriko ahul horiei heldu beharrik gabe ere, 
zailtasunez josia irudika dezakegun etorkizun horrek baditu 
euskarazko hedabideentzat interesgarriak izan daitezkeen zenbait 
arrakala.

Jalgi hadi mundura, itzulita bada ere
Lehen arrakala esploratu nahi duenak itzulpen automatikoak 
eta komunikazio esparru erabat globalizatuak ekar dezaketen 
itsasora atera beharko du. Oraintsu arte, eta elkartasun militantea 
oinarri duten harpidetzak gorabehera, hizkuntzaren ezagutzak eta 
gaitasun-mailak mugatu dute euskarazko edukien eta hedabideen 
irismena. Jakinak dira horren ondorioak: ekonomikoki independentea 
izateko masa kritiko nahikoa zabal baten falta eta euskal herritar 
askorengana heltzeko ezintasuna. Bi ondorio horiek albo-kaltetzat 
ditudan erabakiak eragin dituzte: elebitasuna (edo gaztelania zein 
frantsesa) hautatzera eraman ditu hedabide batzuk; eta beste 
asko, aldiz, eduki orokorra eta ahal bezain denontzako modukoa 
lehenestera, mamian zein forman, aurrez nahikoa murritza den 
hartzaile potentzialen taldea are gehiago ez zatikatzeko.

Joera horiek ekarri dute euskal hiztunon komunitatearen 
nolabaiteko trinkotze bat; baina orain, hezkuntza arautuak 
euskaldun osoak sortzeko duen gaitasun eza nabaria denean; orain, 
dozenaka herrialdetatik etorritako ez-euskaldunak ditugunean 
bizilagun; ez da gutxiestekoa euskaraz eta euskaratik sortutako 
edukiak arabieraz, gaztelaniaz edo wolofez eskaini ahal izateko 
aukera. Euskarazko hedabideek jorratzen dituzten gaiek edo 

haizatzen dituzten iritziek badute interesa hizkuntza gaitasunak 
urruntzen dituen beste askorentzat ere. Itzulpen automatikoa 
izan daiteke bide bat, estrategia egokiarekin, haiek erakartzeko 
euskara oinarri duen komunitate baterantz. Edo komunitate 
ugarietako zenbaitetarantz, hobe esanda. Euskal hedabideak ez 
baitira euskarazko hitzen biltegia soilik, bizi dugun aldiaz toki eta 
begirada jakin batzuetatik hitz egiten duten bozgorailuak dira. 
Asmatuz gero, gure erreferenteek, gaiek eta ikuspegiek herrikide 
gehiagorenganaino egin ahal izango dute bidea, trukean euskarazko 
edukiari baliabide edo espazio gutxiago eskaini beharrik gabe.

Formula horrek ez du soilik euskal lurraldeetako erdaldunentzat 
balio. Asko dira mundu zabaleko estaturik gabeko nazioak, eta 
are gehiago hizkuntza gutxituak. Nork dio hemengo begiradatik 
jorratzen ditugun hausnarketak edo eztabaidak ez direnik izango 
interesekoak komunitate horietako kideentzat ere? Baina ez 
gara, zorionez, hori bakarrik. Zerbitzu publikoen pribatizazioaz, 
turismoaren ondorioez, lodifobiaz edo langileen pobretzeaz idatzi 
eta egiten ditugunak gatazka garaikide eta unibertsalez mintzo 
dira. Argiak Palestinako genozidioaz aurten egin duen ale berezia 
interesez irakurriko luketen zenbat milaka lagun daude Euskal 
Herritik kanpo?

Palestina aipatu dut, baina ez da hain urrun jo beharrik gure 
mugez kanpoko askoren arreta bereganatu dezaketen gertakariak 
aurkitzeko. Euskal gatazka delakoa, interes handiko gaia da han-
hemen. Batzuen eta besteen minak ez bizitzeko eta errepresioaren 
beldurrak mugatuta, bizipen eta gertakari asko geratu dira 
kontatu eta azaldu gabe. Baina lehenago edo beranduago, euskal 
hedabideek, zinegileek edo dena delakoek arakatuko dituzte. Orain 
artean, beste batzuen ahotik eta modu desitxuratuan iritsi da beste 
hizkuntza batzuetara gatazka horren berri. Ez du joera hori erabat 
irauliko hizkuntzaren mugak lausotzeak, baina arindu dezake.

Balizko testuinguru horren beste onuradun bat nitxoko edukia edo 
eduki espezifikoa da. Salbuespenak salbuespen, bonsaiez, hockeyaz 
edo literatura fantastikoaz hitz egin nahi duenak ez du euskarazko 
formatu edo kanal bat sortzen. Edo alboratzen du gaia orokorragoa 
den zerbaiti helduz, edo publiko zabalago bati hitz egiteko aukera 
emango dion hizkuntza hautatzen du. Berdin gertatzen zaigu 
hartzaile gisa ere. Badugu euskarazko edukia gai gutxi-asko 
orokorren gainean; baina sakonean gehien interesatzen zaizkigun 
kontuak, gure barneko frikiak eskatzen dizkigunak, gaztelaniaz, 
ingelesez edo frantsesez bilatzen ditugu. Edukia nork bere hautazko 
hizkuntzan jasoko dugun balizko ekosistema batean, zeresana eta 
zer jorratua dutenek ez dute zertan beste hizkuntza batzuetan aritu 
beharko. Eta kontrara: adanismoak zentzua galduko du. Jarraitu ahal 

izango dugu formatuak edo ideiak gurera ekartzen, baina ez soilik 
euskaraz halakorik ez dagoelako. Nork, nondik eta nola egiten duen, 
hizkuntza bera baino erabakigarriagoa izango da, inork jaramon 
egiteko.

Ezin badut sinetsi, ez da nire kanala
Agindu dut baikor ariko nintzela, baina ez itsu. Lehen abagune 
sorta honek aukera adina arrisku dituela irudituko zaizu akaso; 
euskarazko edukia beste edozein hizkuntzatan jaso ahal izango 
bada, euskaraz jaso ahal izango dela beste edozein hizkuntzatan 
sortutakoa ere; eta nekez lehiatu ahal izango dugula inoren 
arretagatik, edukia ekoitzi eta zabaltzeko mila aldiz baliabide gehiago 
dituzten frantsesezko edo ingelesezko hedabide eta abarrekin. 
Desagerpenera kondenatuko dituela, nola euskara hala euskal 
hedabideak, lehenago edo beranduago. Ez larritu. Balizko etorkizun 
aztoragarri honetan bada eszeptikoenak lasaitzeko moduko 
bigarren arrakala multzo bat ere.

Dena izan badaiteke euskaraz, munduko komunikazio talde 
aberatsenek ekoitzitakoa esku-eskura badugu, zergatik hautatuko 
du inork Gazteak, Uriolak edo Kanaldudek jorratutako edukia? Ez da 
denboran hain urrun jo beharrik erantzuteko: orain hautatzen duten 
motibo bertsuengatik. Euskal hiztun ia denak gara elebidunak, baita 
euskarazko edukietara jotzen dugunak ere. Eta hala ere, gutako 
askok, euskarazkoak gureago sentitzen ditugu. Haiek ematen 
dutelako gure herrietan gertatzen denaren berri, ikusten ditugulako 
bertako bideoetan agertzen direnak kontzertu aretoetan edo 
manifestazioetan, ezagutzen ditugun pertsonak elkarrizketatzen 
dituztelako tarteka, sentitzen dugulako guri edo gure antzekoei 
zuzentzen zaizkigula, bat egiten dugulako haien ildo-editorialarekin 
edo sentiarazten gaituztelako eskura dugun eta ukigarria den 
zerbaiten parte. Australiar adinkide batekin gero eta kezka eta 
erreferentzia gehiago konpartitzen baditugu ere, sentitzen dugu, eta 
sentituko dugu oraindik, gure berezitasunetan arakatu, sakondu eta 
munduari bertatik begiratzeko bulkada.

Baina zer, ikusgarritasun falta edo algoritmoen betoak medio, 
euskal hedabideen edukiak hautatzeko aukerarik ez bada? Larritu 
zaitez, orain bai, baina ez horrenbeste. Hasteko: euskal hiztunen 
artean zaku berean sartzerik ez dagoen adin-tarte eta joera oso 
desberdinetako pertsonak gaude. Orain 50 urte baino gehiago 
dituztenek Euskal Herriko biztanleriaren zati handia osatzen dute. 
Pastel puska are handiagoa da baliabide ekonomikoen banaketari 
erreparatuz gero. Joera akaso ekidinezina da euskalgintzak arreta 
eta lehentasunak gazteengan jartzea, baina datorrena datorrela, 

euskarazko hedabideen sostengu izango dira ohiturak eta lotura 
afektiboak aldatzeko erresistentzia gehiago izango dituzten heldu 
horiek. 

Bada baikortasunerako tarterik natibo digital etiketapean 
sartzen ditugun haur eta gazteei begiratuta ere. Zirriborratu edo 
irudikatu dudan komunikazio-esparru-global-adimen-artifizialak-
baldintzatutako hori beldurgarria zaigu. Zergatik eman jakintzat, 
orduan, hartzaile gisa ere oso-osorik irentsiko dugunik? Eta batez 
ere, gazteagoek irentsiko dutenik? Gazte belaunaldi guztiek dute 
jaso dutena zalantzan jartzeko joera. Zer da kontrakulturalagoa, gaur 
gaurkoz, algoritmoen agindupeko kontsumitzaile geldiezin bihurtzen 
gaituen gurpil-zorotik ateratzea baino?

Ez dira Instagram, X eta abarrak (apur bat edo guztiz) alboratzeko 
motiboak falta. Buru-osasunean eta kontzentrazio gaitasunean 
eragiten duten kaltea, datuen balizko erabilera ilun guztiak… Baina 
adimen artifizialaren garapenak bideo faltsuak eta egiazkoak 
bereiztea izugarri zailduko du laster. Aplikazioen jabeek gero eta 
gehiago bihurritzen badituzte algoritmoak gure portaeretan eta 
iritzietan eragiteko, edo gobernuak hasten badira bertan esku 
hartzen, nork joko du fidagarritzat aplikazio horietan ikusi edo 
irakurtzen duen hori? Testuinguru horretan, gailu edo sare-sozial 
alternatiboak garatuko dira, eremu egokiak izan daitezkeenak euskal 
hedabideek –oraingoek edo berriek– euren komunitateak sortzeko. 
Ez da baztertzekoa paperaren loraldi berria ere. Ezin badugu 
sinesgarritzat jo pantailek eskaintzen diguten hori, gure osasuna 
kaltetzen badu haiei itsatsita bizi beharrak, alternatibak beharko 
ditugu lehenago edo beranduago. Nork hartuko dit apustua? Ez 
itxi zuen inprentak: 15 urte barru euskarazko paperezko aldizkari 
eta fanzine berriak sortuko ditugu edo dituzte oraindik. Pantailak 
euskaraz aldarrikatzen jarraitu beharko dugu, bai, baina zuzeneko 
ekimenei eta ukigarria den horri uko egin gabe.

Eta hala ez bada, zer?
Lasaitu zaitu irakurri duzun ezerk? Litekeena da ezetz. Irudi 
lezake etor daitekeenaren lainoetan ezkutatu naizela orain eta 
hemen ditugun erronkez hitz egin beharrik ez izateko. Hala da, 
neurri batean, baina ez erabat. Balizko etorkizunean kokatu 
ditudan hipotesi optimistegi horiek, loa hobetuko ez badizute ere, 
euskarazko hedabideetatik orain eta hemen aritzeko bideez ere 
esan nahi lukete zerbait. Euskaraz izate hutsetik harago, hedabideak 
eta edukiak gure komunitateekin konektatzen dituzten beste zera 
guztiak direla zaindu eta elikatu beharrekoak. Sinesgarritasunak, 
gertutasunak eta erreferentzialtasunak balioa dutela eta izango 

dutela oraindik. Eta badugula zer kontatua eta eskainia orain artean 
euskal hedabideetara hurbildu ez direnei ere. Etorriko dira edo ez 
iraultza teknologiko berriak, baina oldarraldi homogeneizatzaile eta 
aldi berean indibidualistari aurre egiten badiogu –hedabideetatik ere 
bai– euskaraz eraiki diren komunitate handi eta txiki guztiek eutsiko 
diogu elkarri. 

Nola egiten da hori? Nahiago nuke erantzun borobilik banu, baina 
ausarkeriaren arrastoan sartu naizenez, noan aurrera hormarekin 
jo arte. Ari denari –sorkuntzan, politikan, herrigintzan– kalitatezko 
arreta eta ahotsa emateak izan behar du osagaietako bat. 
Harremanak zaintzea ere ez da helduleku makala. Ez dira gutxi 
elkarrizketatuak, hornitzaileak edo langileak bidegabeki erabili 
eta erretzen dituzten han-hemengo komunikabideak. Datozen 
ekaitzetan itoko ez bagara, esperientzia atsegin eta zaintzaile 
bihurtu beharko dugu hedabideekin lan egitea edo hedabideetan 
agertzea den gertakizun askorentzat deseroso hori. Eta azkenik, 
kantitatearen tranpari ihes egiten asmatu beharko dugu nolabait. 
Dena zenbakitu daitekeen honetan, tentagarria bezain arriskutsua 
baita gure lanaren balioa ikustaldi, klik eta abarretan neurtzea. 
Nago, dena hain iragankorra izaki, edukiek uzten duten arrastoaren 
sakontasunari begiratu behar diogula. Ez dela hain ezinbestekoa 
zerbaitek asteroko maiztasuna izatea edo aldiro hiru mila ikustaldi 
lortzea; hartzaileen marko mentaletan toki egonkorra irabaziko 
duten pertsonak, gaiak edo begiradak eskaintzeko gaitasuna izatea 
baizik. Hor badago bataila amaigabe eta zabal bat, orriz orri, bideoz 
bideo, bileraz bilera, borrokatu beharrekoa. 

4.  
EUSKALERRIA IRRATIA: 
erresilientziatik  
jauzi digitalera, 
komunitatea lagun

Miren Mindegia eta Juan Kruz Lakasta
EUSKALERRRIA IRRATIA

E uskalerria Irratiaren 35. urteurrenaren karieta-
ra, irratiko lan taldeak hainbat ekitaldi antolatu, 
hainbat lekukotza bildu eta hainbat gogoeta egin 

ditu proiektuaren iraganaren, orainaren eta etorkizuna-
ren inguruan. Horietako hainbat bildu ditugu artikulu 
honetara.



35. URTEURREN JENDETSUA
Azaroko astearteak hotz, ilun, goibelak izan ohi dira Iruñean. Udazkenak ez 

du atzera-bueltarik. Asteburuak urrun dirudi. 2023ko azaroaren 7a, hain zuzen 
ere, asteartearekin egokitu zen. Tenperatura minimoa 4 gradukoa izan zen; 
maximoa, 11koa. Etxean geratzeko giro ezin aproposagoa. Ez zirudikeen egunik 
aproposena ekitaldi publiko bat antolatzeko. Haatik, egun horretan Euskalerria 
Irratiak 35 urte egin zituen, eta euskaltzaleek mukuru bete zuten Iruñeko Zentral 
Kafe Antzokia urteurrena ospatzeko. Zenbait pertsona kanpoan geratu ziren, 
sartu ezinik.

«Ez naiz hunkibera, baina jendetza hau ikusita hunkitu egin naiz, komunitate 
bateko kide sentitu naiz», esan zuen irratiko kolaboratzaile eta Berria egunkariko 
kide Joxerra Senarrek. «Gustura jartzen dugu publizitatea Euskalerria Irratian, 
eraginkorra delako eta euskaltzaleak garelako. Baina gaur eta hemen komunitate 
baten partaide garela jabetu gara, komunitatearen proiektu bat laguntzen ari 
garela», azaldu zuen Iaben Aseguru Etxeko Pello Iabenek.

Zentralen elkartu ziren Nafarroako Gobernuko lau kontseilari, Iruñerriko lau 
alkate, hiru egunkaritako zuzendariak, hiru sindikatutako Nafarroako buruak, 
Euskalgintzako ordezkaritza guztiz zabala eta hainbat talde sozialetako kideak. 
Baina irratiko lan taldearentzat garrantzitsuena, hunkigarriena, komunitatearen 
erantzun jendetsua izan zen, Euskalerria Irratia horixe baita: irrati euskaldun, 
profesional eta, batez ere, komunitarioa.

ERRESILIENTZIA  
BIDELAGUN

Euskalerria Irratiak Goienarekin elkarlanean argitaratzen duen Ttap aldiz-
kariak egin zion elkarrizketa batean, Gorka Urbizuk esan zuen UPNko agintari 
euskarafoboei noizbait eskerrak eman beharko zaizkiela, euskararen aldeko 
hainbat proiektu sortzeko pizgarri ezinbestekoak izan zirelako. Berri Txarrak 
aipatu zuen horren adibide gisa: besteak beste, musika euskara hutsean egiteko 
erabakiaren gibelean bazegoen eraso euskarafoboei erantzuteko grina.

Euskalerria Irratiak garatu duen proiektu komunikatibo ereduak badu horre-
tatik. Agintari erregionalistek 27 urte luzez ukatu zioten emititzeko lizentzia eta 
horrek zama astuna ekarri zion: besteak beste, auzitegietan helegiteak aurkeztu 
ahal izateko zein manifestazioak eta erantzuteko bestelako ekintzak antolatzeko 
indar eta diru xahutze handia; diru laguntza publikoak eta publizitate pribatu 
zein instituzionala lortzeko arazo handiak. 

Haatik eta halaber, eraso horren indarrak irratia bultzatzeko ere balio izan 
zuen: kolaboratzaile sare zabala eta bazkide talde mardula lortzeko bidean, eus-
kal komunitateko kideen eraso euskarafobei erantzuteko grinaren haizea alde 
eduki zuen irratiak. 

KOMUNITATEA  
ARDATZ

Erresilientzia lagun izanagatik ere, irratiko lan taldeak lan eskerga egin du 
sare horiek ehuntzeko. Irratiak hasieratik zuen harreman estua hainbat kultur, 
gizarte zein politika eragilerekin. 1990eko hamarkadaren hasieran, ordea, aurre-
rapausoa eman zuen kolaboratzaile komunitatea sendotzeko bidean. «Juan Kruz 
Lakasta eta biok irratian lanean hasi ginen. Biok irrati libreen munduan ibiliak 
ginen, gerora gure irratiaren bereizgarria izan den eredua garatzen hasi ginen, 

irratiko ateak komunitateari zabalduz, kolaboratzaile finkoen figura sortuz. Oso 
baliabide ekonomiko gutxi genituen, baina jendea oso alde zegoen eta dago», eka-
rri du gogora irratiko kazetari Pello Argiñarenak. 

Euskarazko tokiko komunikabide prototipikoa hiriburutik at dago, hiztun 
komunitate trinkoa duen eskualde batean, paperezkoa da eta informazio hiper-
lokala lantzen du, egunkari handietan sartzen ez dena. Hiriburuan eredu horrek 
ez du funtzionatzen, egunkari handiek informazio hori lantzen baitute. Hori 
horrela, irratiak beste eredu bat garatu du, hain justu izaera komunitario horretan 
oinarriturik: komunitatearekin eta komunitatearentzat dihardu, komunitateko 
kideen joera askotarikoak aintzat hartuz, eta horixe da bere eduki bereizgarria, 
gaztelaniazko hedabideetan aurkitzerik ez dagoena.

KOMUNITATE  
ASKOTARIKOA

«Euskalerria Irratiaren xedea da Iruñerriko euskal hiztunon komunita-
teko kide guztiak ordezkaturik eta eroso sentitzea programazioarekin, eta hori 
hala izan dadin urtetan, hamarkadatan gogotik egin izan dugu lan», azaldu du 
Argiñarenak. 

Zenbait adibide aski adierazgarri suerta daitezke. Uxue Barkos lehendakaria 
Euskalerria Irratiko kolaboratzailea izana zen, Nafarroa Bai eta Geroa Bai sortu 
aurretik. Joseba Asiron Iruñeko alkateak historiari buruzko kolaborazioa egina 
zuen irratian EH Bildun izena eman aitzin. Podemos-Ahal Dugu alderdiaren 
Nafarroako lehen bi idazkari nagusiak Irrintzi Dorrean iritzi emaile lanak egin-
dakoak ziren alderdi morea sortu zenerako. 

Sormenari dagokionez, Gorka Urbizuk Euskalerria Irratian musika saioa 
egin zuen pare bat urtez, Berri Txarrak sortu berritan. Balerdi-Balerdi taldeko 

Toño Murok eta Sergio Ibarrola Zarak hori bera egin zuten aurretik eta ondotik. 
Beñat Rodrigo Kiliki Freskok Metropoli Forala saioan kolaborazioa egiten zuen, 
Chill Mafiak lehen diskoa plazaratu aurretik. Ibil Bediko, Tatxerseko, Goxuan 
Salsako kideek irratian kolaboratzen dute. Ibil Bedik Euskalerria Irratian estrei-
natu zuen azken diskoa. Gorka Urbizuk Euskalerria Irratiaren eskutik egin du 
bakarkako bere lehen diskoko bigarren aurkezpena.

Literaturan, Aingeru Epaltza, Inma Errea, Jon Alonso, Elixabete Garmendia, 
Josetxo Azkona hamarkadatan izan dira irratiko kolaboratzaile –Epaltza oraindik 
ere bada–. Hedoi Etxarte hamasei urterekin hasi zen irratian kolaboratzen. Angel 
Erro, Ana Jaka, Iñigo Astiz, Ane Eslaba oso gazte zirela. «Irratia zentzu literalean, 
Nafarroako euskal sortzaileen topalekua izan da eta da, diziplina zein belaunaldi 
artekoa», azpimarratu du Argiñarenak.

KOMUNITATEAREN 
ZENBAKIAK

Kazetariok tema berezia dugu zenbakiekin eta komunitatea zifretara ere 
ekar daiteke, Irrintzi Dorrean landuriko ereduak eman duena laburbiltze aldera. 
Irratiaren altxorrik preziatuenetako bat kolaboratzaileak dira, maiztasun jakin 
batekin irratiaren programazioan esku hartzen duten boluntarioak. Egun 200 
dira, jakintza alorrari, joera ideologikoari zein adinari dagokionez askotarikoak. 
Haiei esker, beste ezein irratik baino tokiko programazio zabalagoa eskaintzen du 
Iruñerrian, ordu kopuruari dagokionez.

Irratiaren beste zutabe sendo bat bazkideek osatzen dute: 1.000 dira irratiari 
ekarpen ekonomikoa egiten dioten pertsonak. Eta ehunka iragarle ere baditu, 
horietako askok lizentziarik gabeko hamarkada luzeetan proiektuari atxiki-
mendu sendoa erakutsi diotenak.

Irratiak, jakina, entzuleak behar ditu. CIESek 6.000 eta 8.000 entzule artean 
eman ohi dizkio Euskalerria Irratiari. Azken olatuan, 6.000 entzule aitortu ziz-

kion. Ez da neurgailurik egokiena euskarazko tokiko hedabideentzat. Eta ez du 
aintzat hartzen Euskalerria Irratiak Iruñerrian Euskadi Irratiarekin konexio-des-
konexio sisteman funtzionatzen duela. Edonola ere, Siadecok euskal hedabideen 
audientzien gainean Eusko Jaurlaritzarentzat egindako ikerketaren arabera, 
Iruñerrikoa irismenik handieneko euskarazko irratia da Euskal Herri osoan.

Irratiaren audientziari buruzko datu interesgarri gehiago eman zituen 
Siadecoren azterketa hark, gerora CIESek ere berretsi dituenak: entzuleen %67k 
gaztelania dute ama hizkuntza; %61ek goi ikasketak dauzkate; eta %66 55 urte-
tik beherakoak dira. Hau da, Euskalerria Irratiaren entzuleen profila tokiko 
euskarazko hedabideen ohiko audientziaren profilaren guztiz bestelakoa da, eus-
kaldunon hiri buruzagiaren errealitate soziolinguistikoaren isla.

IGOGAILUETAN  
AITZINDARI

2013an Tokikom, euskarazko tokiko hedabideen plataforma, abian jarri 
zutelarik, Mikel Irizar handia harat honat ibili zen entzun nahi zuen orori igo-
gailuaren metafora azaltzen: euskarazko hedabideen eraikina irudikatzen zuen. 
Behean, tokikoak. Goian, nazionalak. Eta guztiak lotzen, batetik bestera informa-
zioa garraiatzen eta partekatzen, igogailu bat, hedabide handi, txiki, publiko zein 
herri ekimenekoen arteko elkarlanaren ikur moduan.

Euskalerria Irratian metafora azaldu zuelarik oso harrera ona jaso zuen, 
Irrintzi Dorrean igogailu hori 1988tik baitzebilen martxan. Erran nahi baita, 
lehen egunetik Euskadi Irratiarekin konexio-deskonexio sistema erabili duela 
Euskalerria Irratiak; izan ere, ekimenaren sortzaileek bi xede zituzten: Iruñerrian 
euskarazko irratia sortzea eta Euskadi Irratiaren seinalea Iruñerrian zabaltzea.

Sortzaileok bete-betean asmatu zuten erabaki horrekin, eta irratiaren gara-
pen sendoaren gakoetako bat izan zen. Datu argigarri bat: Iruñerrian lizentzia 
izan duten gaztelaniazko irrati guztien artean bakar batek ere ez du lortu irautea 
gibelean kate estatal bat eduki gabe.

IRAGANAREN  
ONDORIO 

Bistan da beste hainbat gauzatan asmatu zutela Euskalerria Irratiko sortzai-
leek. Besteak beste, filosofian: «Bitartekoak aldatu badira ere, duela 35 urte eta 
egun gauza bera egiten ari gara. Iruñerrian euskaldunok sakabanaturik bizi gara, 
eta euskaldunei elkarren berri edukitzeko, ideiak trukatzeko, komunitate senti-
tzeko topaleku bat eskaintzen diegu», nabarmendu du irratian 1992tik lan egiten 
duen Reyes Ilintxeta kazetariak.

Duela 35 urte, Eugenio Arraiza euskaltzale eskuzabalak Mikel Bujanda, 
Javier Cunchillos, Miguel Javier Urmeneta, Patxi Zabaleta eta Jesus Bueno elkartu 
zituen, irratiaren proiektua abian jartzeko. Berehala jaso zuten ikastolen zein 
euskaltegien aldeko mugimendu bizietan zihardutenen sostengua. Tartean ziren 
Sagrario Aleman eta gerora irratiko esataria izanen zen eta egun ere irratia lagun-
tzen duen Kike Diez Ultzurrun.

27 URTEKO  
BEHIN-BEHINEKOTASUNA

«Euskara hutsezko hedabide profesionala eta konbentzionala nahi genuen, 
borborrean zebilen euskararen aldeko mugimenduari irrati zerbitzua emango 
ziona», oroitarazi du Bujandak berak. «Hemengo euskaldun jendeari hitza eman 
nahi genion, baina baita euskaraz eginarazi ere», gaineratu du. «Irrati hau oso 
gutxi litzateke ez balego lagun, adiskide, mintzakide eta ekarpen genero askota-
rikoa egiten duen jendea, kolektiboa, komunitatea. Iruñerriko euskaldungo hori 
zenbat eta biziago, irratia orduan eta sendoago», laburbildu du.

Behin-behinean hasi ziren emititzen, ustez sarri iritsiko zen lizentziaren 
zain, eta 27 urte eman zituzten alegaltasunean, erregionalista euskarafoboen 
gatibu. Bujanda buru, musu truk edo oso gutxi kobratuta lan egiten zuten aboka-
tuak lagun, hirutan garaitu zuten UPNren foru gobernu ahalguztiduna Espainiako 
Auzitegi Gorenean. Meritua, akaso, hobeki ponderatzen da oldarraldi judizial 
garaiotan. Azkenean, lizentzia jaso zuten, euskalgintzaren azken hamarkadotako 
garaipenik ederrenetako batean. 

ETORKIZUNAREN  
AIDURU 

«Erantzun guztiak genekizkielarik, galdera guztiak aldatu zizkiguten». 
Esaldi biribila Mario Benedettirena omen, eta ederki islatzen du Euskalerria 
Irratiaren egoera. 2016an jaso zuen behingoz emititzeko lizentzia –adi: Uxue 
Barkosen gobernuaren eskutik, baina Yolanda Barcinak izendaturiko kontratazio 
mahaiak erabakita–.

Ordura arte garaturiko eredua sendotu du ordutik: diru-laguntzak jasotzeko 
bidea behingoz egonkortuz, publizitateko diru sarrerak hobetuz, Ezkaba mendian 
behar bezalako emisorea jarriz, lan taldearen lan baldintzak hobetuz.

Alta, aldi berean, digitalizazioak duela 20 urte paperean eragindako 
lurrikara eragin du orain audioa kontsumitzeko ohituren aldaketak irratigintzan: 
audio plataformak, irrati edukien zatikatzeak, podcastak… Eta horrek areagotu 
egin du irrati izatetik proiektu komunikatibo izatera pasatzeko premia,  
euskalerriairratia.eus irrati baten webgune izatetik Iruñeko atari multimedia 
izatera igarotzeko beharra. 

JAUZI  
DIGITALA

Eta horretan ari da Euskalerria Irratia, gogotsu. Tokiko irrati bat hiriburu 
batean nola egin daitekeen asmatu eta gero, orain informazio atari bat hiriburu 
batean nola garatu diseinatu behar. Betiere, irrati batetik abiaturik, FMko zein 
online emisioa utzi gabe. 

Azken urteotan, jauzi digitala egiten ari da. Lehenik eta behin, irrati pro-
dukzio sistema digitalizatu zuen: soinu mahai digitala jarriz, soinu iturri guztiak 
digitalizatuz Dante sistemaren bitartez, kazetari postu guztiak ekoizpen zentro 
bihurtzen dituen software egokia paratuz. Modu horretan arindu egiten baita 
irratian emitituriko edukiak webgunera, plataformetara eta sare sozialetara era-
mateko prozesua.

Horretaz gain, Mobile Journalism-ean lehen urratsa egiten ari da eta kamera 
adimentsu sistema ezarri du estudio nagusian, mintzatzen ari den mikrofonoaren 
arabera bideo edizio automatikoa egiten duen softwarearekin.

BIDEOPODCASTEN  
ALDEKO APUSTUA 

Hobekuntza teknikook hainbat ate zabaltzen dituzte, Iruñerriko euskaldu-
nei atari digital multimediarik egokiena eskaintzera iritsi ahal izateko. Apustu 
nagusietako bat da ahalik eta azpiegiturarik egokiena edukitzea bideopodcastak 
ekoiztu ahal izateko. Ez, soilik, halako edukiak zabalduz audientzia gaztea ira-
bazteko. Horretaz gain, halako azpiegitura eskainiz Iruñerriko gazte sortzaileak 
irratira erakartzeko, halako edukiak egin ditzaten. Hau da, belaunaldi berriekin 
loturak sortu eta estutzeko.

Aurten bi bideopodcast jarri ditu martxan. Irratiak ordaintzen digu trena, 
musika eta umorea uztartzen dituen saioa, Ion Celestino eta Amets Aznarez musi-
kariek aurkezturik. Eta Flop Kultura, pop kulturari buruzko saioa, Albina Stardust 
eta Divina Comediaren gibelean dauden Eneko Garcia eta Danel Pascual artistek 
gidatua. Biok ala biok oso ongi funtzionatzen ari dira. 

49

Eu
sk

al
er

ria
 ir

ra
tia

Eu
sk

al
 h

ed
ab

id
ee

n 
ur

te
ka

ria
 2

02
3-

24



Aurretik beste zenbait podcast martxan zituen, beste zenbait erakunderekin 
elkarlanean: Konpainia karrikako amesgaiztoa, zinema fantastikoari buruzkoa, 
Santi Leonek eta Jaume Gelabertek aurkeztua eta Iruñeko Hizkuntza Eskola 
Ofizialarekin batera egina; Zertarako hau ikasi? Historiari buruzko saioa, NUPekin 
elkarlanean; eta Ongi egiten dugu Iruñekoak izateko, umore saioa, Yasmine Khris 
Maansrik eta Iker Tubiak egina, Laba elkartearekin auzolanean.

Edonola ere, eta Ilintxetak zioen bezala, bitartekoak aldatzen badira ere hel-
burua beti bera da: Iruñerriko euskaldunen komunitateari ahalik eta zerbitzurik 
egokiena eskaintzea, komunitatearekin, komunitatean eta komunitatearentzat 
lan eginez.

5. KALITATEZKO 
KAZETARITZA, ALDATZEN 
EZ DEN ERRONKA BAT

Amagoia Mujika Tolaretxipi
BERRIAko ZUZENDARIA

K azetaritza munduan bada halako nostalgia bat, 
urteak daramatzatenen artean. Gaur egun, eta ez 
da kontu berria, ofizioari zaila zaio bere lekua to-

patzea: garai batean sortzen zuen lilura apaldua da, ne-
gozio eredua zalantzan dago, eta sinesgarritasuna lortzea 
ez da erraza izaten, batez ere digitalizazioak ekarri duen 
trafikoaren artean. 



Lan egiteko era asko aldatu da bi hamarkadotan. BERRIA sortu zeneko sasoia-
rekin lot daiteke azkartasunaren lasterketaren hasiera, nahiz eta Euskaldunon 
Egunkaria-n iritsi ziren Internet zelako baten lehen printzak, tresna hobeak 
eskura jarrita lan egiteko moduak. Kazetaritza patxada handiagoz egiteko garaia 
atzean geratu da hein handi batean, nahiz eta berehalakotasunaren perspek-
tiba geldoago hori denborak eman duen. Alegia, kazetariak beti dauka presaka 
eta korrika, itota dabilelako irudipena: bai atzo eta bai gaur. Baina papera soilik 
zegoen garaitik digitalera igarotzean, albisteak lehenbailehen klikagarri jartzeko 
premia iritsi da, eta keinu huts horrek aztoratu egin du kazetaritza mundua. 

Digitalizazioak lan egiteko modu bat irauli du, baina kazetaritza bera ere 
bai? Informazioa begirada kritikoz, zorrotzez eta ausartez emateak zentzua 
galdu al du gure gizartean? Aro digitalak negozio eredua aldatzera derrigortzen 
du, eta ofizioa berrasmatzera, beharbada, baina inoiz baino garrantzitsuagoa 
da, dena informazioa dela pentsatzen dugun garaiotan, kazetaritza egitea gure 
eskura dugun informazioarekin, eta, ahal bada, kazetaritza hobetzeko erabiltzea 
digitalizazioa. 

Kazetariak jendeari gertatzen zaizkionak kontatzen jarrai dezan, kale kaze-
tariak behar ditugu, kontatzeko zain dauden albiste horiei adi egongo den jendea, 
egunerokoari begira. Herritarrentzat interesgarriak diren edukiak gerturatzea, 
eta interesekoak izan daitezen funtzioari eustea. Berriemaile onak behar dira, ez 
dadin mundu birtualik sortu lainoan, gauzak gertatu gertatzen baitira, gure ingu-
ruan ere. Izan dadila sarea, gurean, gure gertukoan bizi izandakoen erakusleiho 
erakargarria. Balia ditzagun aro digitalak eskaintzen dizkigun tresnak mundua 
hobeto ulertzeko, baina ez dezagun haren esku utzi mundua.

Begirada propioz begiratuko duten profesionalak behar ditugu, albisteak 
manipulatu eta makillatu gabe, zehatz, zorrotz, argi eta ulerterraz emango 
dituztenak. Iturriak zainduz eta datuak kontrastatuz. Hartzaileak, informazioa 
jasotzeaz gainera, horri buruz eztabaidatzeko tresnak izan ditzan, ikuskera 
kritikoa gara dezan. Eta hor dauka prentsa idatziak erronka: kalitatezko informa-
zioaren alde lan egitea beste aukerarik ez du, eta elkarrizketa eta parte hartzea 
sustatzea, norabide bakarreko kazetaritzarekin apurtzeko. Sare sozialen nahas-
-mahasa, azkartasunaren arriskua, albiste faltsuen pozoia, zentsura eta adimen 
artifiziala ezagutu behar ditu, bere burua kokatuz eta inguratzen duen mundua 
ulertuz, kalitatean urratsak egiteko. 

Zerk eta kazetaritzak, ezin dio-eta ihes egin ulertu ezin direnak ulertaraz-
teari. Eta itsu-itsuan Interneten komunikabideek izan ditzaketen bisiten neurrira 
egiten badugu kazetaritza, gain behera jartzeko arriskua daukagu. Behar bezala 
informatzeko betebeharra galtzen badugu. Gertaeren ahalik eta kontakizun 
zintzoena egiteari uzten badiogu. Irakurle, entzule eta ikusleak seduzitu behar 
ditugu, haien konfiantza eskuratu eta gurean mantendu. 

NOLA EGIN HORI? 
BERRIA sortu zenez gero, eta lehenagotik Euskaldunon Egunkaria, hain-

bat prozesu egin izan dira bide horretan, aldian-aldian dauden erronkei heldu 
eta aurrera egiteko. Prozesuetarik handiena azken bi urteotan gertatu da. 
Pandemiaren aurretik ere egina genuen beste bat, zeinarekin martxan jarri 
genuen Sarean fite, albisteak gertatu ahala lehenik sarera eramateko prozesua, 
eta orduz gero, paperera ez ezik, sarera ere bideratuak genituen indarrak. Orain 
atzera begiratuta, agerikoa da prozesu hura zetorrenaren atarikoa izan zela: digi-
talean beste urrats bat egiteko premia zegoen, eta halaxe egin dugu. 

ETA NOLA EGIN DUGU? 
Aldaketa batek arrakasta izango badu, ezinbestekoa da aldatuko dutenen 

parte hartzea, konplizitatea eta ilusioa, ez dadin lau iluminaturen ideia frustra-
tuetan gera. Hori dela eta, adin eta arlo bateko zein besteko lankideak hainbat 
taldetan nahastu ziren: kazetariak, diseinatzaileak, zuzentzaileak, teknikariak, 
publizistak eta marketinekoak. Galdera bati erantzun behar zioten: Gaur egun 
egunkari nazional bat hutsetik egiten hasiko bagina, zer-nolakoa behar luke?.

Aldaketak integrala behar zuela argi geneukan, nahiz eta bagenekien zaila 
izango zela. Gai izango ote ginen aldaketa guztiak aldi berean egiteko. Hau da, 
paperezko egunkariaren edizio sistema aldatu, papereko diseinua berritu, web-
gunearen edukiak kudeatzeko sistema aldatu, webgunearen diseinua berritu 
eta aplikatu, lan fluxuak aldatu (dena lehenik edizio digitalerako sortuz), erre-
dakzioaren antolaketa eta funtzionamendua aldatu (lantaldeak, funtzioak, 
ordutegiak)... Ez da erraza izan, gauza berri asko erabiltzen ikasteko ahalegina 
eskatu baitu, baina lortu dugu, batik bat lantaldearen konpromiso eta gaitasunari 
esker. Halaber, dena batera egitea merezi izan du, aldaketari osotasuna, sakonta-
suna, koherentzia eta eraginkortasuna eman dizkiolako. Aldaketa horiek guztiak, 
helburu bakarra lortzeko: euskaldunoi kalitatezko informazioa modu eraginko-
rragoan eskaintzea. 

ZER ESKAINI ETA NOLA.  
NORI BEGIRA.  
NOLA ERAKARRI GAZTEAK, 
NOLA ERAKUTSI GURE 
GAITZAT DAUZKAGUNAK? 

Euskara, hezkuntza, feminismoa, ingurumena... Nola indartu hasitako 
bideak podcastetan edo ikus-entzunezkoetan? Nola iritsi hobeto azken orduetara? 
Eta nola eman albiste landuagoak eta osatuagoak digitalean? Albiste hutsez gai-
nera, nola jantzi iritziekin, analisiekin gaur-gaurko gertaerak? Era berean, nola 
hobetu lan baldintzak, kazetaritza lanbide prekarizatua bilakatu nahi ez bada? 
Kanpoan salagarri zaizkigun egoerek ez baitute lekurik barruan. Alferrik ariko 
ginateke bestela. 

Bizi dugun aldi konplexu honi erantzungo dion kazetaritza egitea baita gure 
lana. Mundua eta Euskal Herria hobeto ulertzen lagunduko duen kazetaritza, 
injustizia oro agerian utziko duena. Gure garaiko erronkei erreparatuko dien 
kazetaritza: feminismoaren begirada, klima larrialdiaren begirada, eta gutxi-
tuen eta baztertuen begirada landuko dituen kazetaritza. Euskal Herritik euskal 
herriarentzat, jendearen kezketatik gertu. Desinformazioaren aurrean konfian-
tzari lekua egingo diona. Independentea, menpekotasunik gabea. 

Interesatzen zaigun informazioa emateko orduan, edukien aurkezpena eta 
edukien arteko nabigazioa argiagoa eta ordenatuagoa da diseinu berriari esker, 
eta aukera berriak ematen ditu, besteak beste, orrialdea pertsonalizatzeko gus-
tuko gaien edo egileen arabera. Eta irakurgarri ez ezik albisteak entzungarri 
egitea ere hobetsi dugu, ahots sintetikoa erabiliz, batetik, eta podcasten bidea 
landuz, bestetik. Orain arteko eskaintzaz gain, Berriketan podcasta martxan jar-
tzea erabaki genuen, astean hiru aldiz, aktualitateari hainbat ertzetatik heldu 
ahal izateko. 

Hori da aldaketen muina, baina, hori guztia bideratzeko, ezinbestekoa izan 
da komunitatea aintzat hartzea. Publizitatea diru iturri garrantzitsua izango da 
aurrerantzean ere, instituzioen diru laguntzak ere bai, baina BERRIAren eta 
irakurleen arteko konpromisoan sakondu nahi dugu, betidanik izan den lotura 
emozionalean, haiengatik baitaukagu guk zentzua, eta haiei zor diegu guk dau-
kagun onena ematea. 

BERRIAk handitu egin nahi du ekonomikoki babesten duen komunitatea; 
izan ere, aurrean dituen erronkei eutsiko badie, funtsezkoa du kide berriak era-
kartzea proiektuaren bideragarritasuna eta independentzia bermatuko dituzten 
irakurle konprometituen komunitatera, 3.000 kide berri 2025erako.

Euskarazko egunkari nazionala, Euskaldunon Egunkaria-tik hasita, herri eki-
menetik sortu zen, eta harpidetzak izan zituen sostengu nagusi hasiera hartan. 
Ezinbestekoa zen harpidetzaren salmenta bidea, huraxe baitzen ezinbestekoa 
irakurleen diru sarrera iraunkorrari eta ondorioz proiektuaren bideragarrita-
sunari eusteko. Halaxe eutsi zion BERRIAk ere Egunkaria bortizki itxi ostean: 
herritarren harpidetza bidezko sostenguari esker. Egunkariak izan zituen 11.000 
harpidetzak berdintzera ailegatu zen BERRIA sortu berritan. 

Kazetaritzak eta digitalizazioak urrats berriak egin dituzte azkeneko hamarka-
detan, eta BERRIAk jakin izan du hor kokatzen, bai kazetaritza ikuspegitik eta bai 
negozio ereduari dagokionez; 2011n, munduko egunkariak webguneei ordainpeko 
murruak jartzeko erabakia hartzen hasi zirenean, BERRIAk erabaki zuen, gogoeta 
sakon baten ondoren, euskararen zabalkundea, normalizazioa eta biziberritzea hel-
buru izanik funtsezkoa zela egunkariaren edukiak libre ematen segitzea, euskaraz 
irakurri nahi zuten irakurleei hesirik ez jartzea. Orduantxe erabaki zuen BERRIAk, 
hedabideen diru sarreren paradigma berri hura ikusirik, doakotasunari eustea 
baina irakurleei, sarekoei bereziki, irakurtzen zutenarekiko konpromisoa eskatzea, 
BERRIAlagunaren kontzeptua sorturik.

Aitzindari izan zen bide hori urratzen, eta hura abiatzeari esker eutsi ahal izan 
dio neurri batean BERRIAk —munduko egunkari guztiek bezalaxe— paperezko harpi-
detzetan izan duen jaitsierari. Irakurleak baitira diru iturri nagusia: BERRIAlagunen 
ekarpenen, papereko harpidetzen eta kioskoko salmenten bitartez lortzen dira diru 
sarreren %39. Joera izanik kioskoetako egunkari salmentak eta harpidetzak urri-
tzea, BERRIAk ezinbestekoa du proiektuari ekarpena egingo dion komunitatea luze 
gabe handitzea eta engaiatzen segitzea, proiektua ekonomikoki babestuko duten 
kide berriak egitea. Izan ere, euskarriak aldatuko dira, baina euskarazko informazio 
nazionalak plaza hartzen segituko badu, herri ekimenez sortutakoa iraunaraziko 
badu, herri bat beharko du oinarrian.

Horretarako, gakoak izango dira 2024a eta 2025a, eta dinamika sendo eta jarrai-
tua artikulatuko du BERRIAk helburu hori lortzeko; gazteak proiektura engaiatzeko 
kuota bereziekin, komunitatearen parte hartzea areagotuz, webguneko irakurleen 
zerbitzua hobetuz eta proiektua babesten duten BERRIAlagunei edukien esparruan 
ere abantailak eskainiz. 

Egunerokoan herritarrek denbora jakin bat dute informazioa eskuratzeko, eta 
lortzeko bideak asko ugaritu egin dira. Betekada horrek anestesiatu egiten gaitu maiz, 
eta arreta galtzen dugu benetan garrantzitsuak diren edukiak jakin-mina pizteko 
arinkeriaz janzten direnean. Horregatik behar dugu kazetaritza ona beharrezkoa 
dela sentituko duen komunitate bat, zeinak zentzua emango dion euskal herri eus-
kaldun, justu eta berdinzalea eraikitzeko egunero egiten dugun ahaleginari. 

6.  
EITB:  
AUDIOVISUAL IS DIGITAL

Unai Iparragirre Torres
ETB-ko ZUZENDARIA

H ainbat izan dira azken hamarkadan aldaketa sako-
nak jasan dituzten esparruak, baina gutxi aldatu dira 
ikus-entzunezko edukien kontsumoa beste – eta, batez 

ere, hain azkar. Globalizazioak eta digitalizazioak goitik behe-
ra eraldatu dute ikus-entzunezkoen mundua oso denbora labu-
rrean, eta, batez ere, hainbat hilabetez etxean sartuta egotera 
derrigortu gintuen pandemiak sekulako iraultza ekarri zuen 
edukiak kontsumitzeko moduan.

Netflix 2015. urtean heldu zen gure bizitzara. Orduan, espainiar estatu mailan 
batez beste ia 18 milioi ikusle batzen ziren gauero telebista tradizionalaren parean 
prime time edo ordutegi nagusiko saioak ikusteko; gaur egun, ikusle kopurua 13 
milioira erori da, hau da, ia heren bat gutxiago. Beste alde batetik, dagoeneko 
espainiar estatuko etxeen erdiak dauka Netflixeko harpidetza – eta Prime Video 
plataforma are etxe gehiagotan dago ikusgai.

Honek guztiak, ezinbestean, telebista kate tradizionalen audientzian behe-
rakada ekarri du. Iaz, ETB1ek % 0,1 egin zuen behera sharean, eta ETB2k % 0.2. 
Antena 3 eta Telecincok, nahiz eta aurrekontu askoz potoloagoak izan, beherakada 
handiagoa izan zuten: Antena 3ek % 0,5 egin zuen behera (hau da, ETB1ek baino 5 
aldiz gehiago) eta Telecincok, aldiz, % 2,1 share puntu galdu zituen (ETB1ek baino 
21 aldiz gehiago).

Eta nora joan dira ikusle hauek guztiak? Asko kate tematikoetara (Euskadin, 
azken 5 urteetan, % 16 egin dute gora) eta are gehiago online eta plataforma 
digitaletara (non kontsumoa bikoiztu egin den). Edukiak kontsumitzeko moduan 
aldaketa, batez ere, gazteek egin dute. Euskaldunon eduki kontsumo ohituren 
inguruan EITBk egindako ikerketa baten arabera, YouTube eta plataforma digi-
talak bihurtu dira gazteentzat edukiak egunero edo ia egunero ikusteko euskarri 
nagusiak, eta telebista tradizionala hirugarren lekura erori da. 

Egoera honen ondorioz, eta kontuan hartuta EITBk euskal gizarte osoari 
eman behar diola zerbitzua (eta ez edukiak era tradizionalean kontsumitzen 
dituztenei bakarrik), Audiovisual is digital estrategia garatzen hasi zen, mundu 
digitalerako euskarri eta produktu natiboen etapa berria irekiz. Telebista gara, 
irratia gara, eta hamarkadak daramatzagu Interneten, baina argi daukagu eus-
kal ikus-entzunezko talde publiko gisa dugun funtzioaren parte dela kontsumo 
eta euskarri digital berrietan euskarazko eta euskal edukiak bermatzea. Eta argi 
dago, guztiek, baina batez ere belaunaldi berriek, beren sakelako telefonoak edo 
ordenagailuak dituztela pantaila nagusi – eta EITBk ere errealitate horretara ego-
kitu behar du.



EUSKARA ETA EUSKARAZKO 
EDUKIAK ERDIGUNEAN

Mundu digitalera eta kontsumo modu berrietara egokitzeko estrategia horre-
tan bost elementutan jartzen du EITBk arreta. Lehenik eta behin, euskarazko eta 
euskal edukiak erdigunean egotea. Bigarrenik, teknologia aurreratuen erabilera, 
erabiltzaile esperientzia erosoa bermatzeko. Hirugarrenik, hogeita hamar urtetik 
beherakoak euskarazko kontsumo digitalarekin konektatzea. Laugarrenik, tele-
fono mugikorreko kontsumo masibora egokitzea. Eta, azkenik, bideo eta audio 
edukietan adituak izatea.

Gogoeta honek dagoeneko eman ditu lehen emaitzak eta produktu digital 
berri batzuk abian daude – beste batzuk, hurrengo hilabeteetan jarriko dira 
martxan.

PRIMERAN:  
EUSKARAZKO ETA EUSKAL 
EDUKIEI ZABALIK DAGOEN 
LEIHO DIGITALA

Audiovisual is digital estrategiaren markoan, iazko irailean ikusi zuen argia 
PRIMERAN streaming zerbitzu berriak, euskarazko eta euskal edukiei zaba-
lik dagoen leiho digitalak. Filmak, telesailak, dokumentalak eta haurrentzako 
edukiak eskaintzen ditu plataforma berriak – doakoa eta astero-astero eduki 
berriak dakartzana. Tartean, baita espreski PRIMERANerako ekoitzitako eduki 
propio eta esklusiboak ere, besteak beste, surfaren munduan girotutako Itxaso 
thrillerra, Altxa Komedia umorezko monologo saioa, Iñigo Vicensek aurkeztutako 
FitEran fitness programa eta laster estreinatuko den Das-Tattoo, protagonista eus-
kal sukaldari gazteak eta euren tatuajeak dituen saioa.

PRIMERAN proiektuak hasieratik sortu zuen ikusmin handia, eta harrera 
bikainarekin jaio zen euskal streaming plataforma. Euskal kultur eragile ordez-
karitza zabalaren aurrean egin zen aurkezpena, eta lehenengo 4 hilabeteetan 
60.000tik gora lagunek eman zuten izena. Urte amaierarako 6.000 eduki atal 
baino gehiago zeuden ikusgai eta asmoa da eduki kopurua ugaltzea eta kalitatezko 
edukiz hornitzea; horretarako euskal ikus-entzunezko sektorearen lankidetza, 
aliantza eta elkarlana ezinbestekoak dira.

Aipatu beharra dago EITBko edukiak ezezik, PRIMERAN plataformak 
hainbat partner-en edukiak ere eskaintzen dituela: besteak beste, TOKIKOM 
euskarazko tokiko komunikabideen elkartearenak, Euskal Filmategiarenak eta 

Guggenheim Museoarenak; eta hurrengo hilabeteetan Basque Culinary Center 
gastronomia eskolarenak ere izango dira ikusgai. Asmoa, hurrengo hilabeteetan 
beste hainbat partner-ekin akordioak sinatzea da, eta etorkizun hurbilean euskal 
eduki sortzaile gazte eta berrientzat erakusleiho bihurtzea.

ORAIN:  
GAZTEEI ZUZENDUTAKO 
ALBISTE ZERBITZU DIGITAL 
BERRIA

2023ko abenduan jaio zen ORAIN WHATSAPP, whatsApp bidezko zerbitzu 
publikoko informazio sistema. ORAIN BERRIAK marka digitalaren barruan 
kokatutako esperientzia da ORAIN WHATSAPP. Berehalakoa da, egiazkoa eta 
selektiboa, eta lehentasuna ematen die gizartean eragin handiena duten albisteei. 
Bideo formatuko edukiak gailentzen diren ORAIN WHATSAPP zerbitzuak ez du 
albistegien ohiko estiloa: zuzenagoa eta kontsumitzeko errazagoa da, eta euskarri 
mugikorrei lotuta dago. Norberak aukeratzen duen informazio mota jasotzen du, 
irudiekin, bideoekin eta modu errazean. Bereziki zuzenduta dago informazioa 
azkar eta modu praktikoan kontsumitzen duen 30 urtetik beherako publikoari.

MAKUSI:  
ZER IKUSI?

Hamaika ikerketa daude erakusten dutenak etxeko txikienek apenas jotzen 
dutela telebista tradizionalera edukiak ikusteko orduan – batez ere mugikor eta 
tabletean ikusten dituzte euren marrazki bizidun eta saio gustukoenak. Hau kon-
tuan hartuta, EITB iaz hasi zen haur eta nerabeentzako eduki eskaintza berrian 
lanean.

Haur eta nerabeentzako edukien markaren helburua komunitate gazte hau 
suspertzea da. Proposamen fresko eta gaurkotua izan nahi du, euskal gazteen bizi-
tzarekin eta interesekin konektatzeko. MAKUSI eta MAKUSI KLUBA arduratuko 
dira etxeko gaztetxoenekin erlazionatzeko modu berriak ezartzeaz eta, besteak 
beste, euskara normalizatzea eta etorkizunerako audientzia sendoa eratzea bila-
tuko da. 2024ko udaberrian jarriko da abian MAKUSI.

GUAU:  
GURE AUDIOA

Podcastgintzan, zehazki, eta audiogintzan, oro har, badira eduki arrakasta-
tsuak eta sarituak: Artxipelagoa soinu fikzioa, Lokatza, Yoko Ona, Irabazi Arte, Uhin 
Ultramoreak, Harpa jotzen eta Iufi, batzuk aipatze aldera. Horri segida emango dio 
EITBk, pausu sendoz, 2024an Guau plataforma sortuz.

Espazio digital berria da eta entzunezko edukia, bideopodcastak barne, 
modu atsegin eta erakargarrian eskaintzeko eta zabaltzeko diseinatuta dago. 
Audio plataforma berriak “irratiko” eduki guztiak eskaintzeaz gain, podcastak 
ere eskainiko ditu. Hortaz,  audio eskaintza osoa zabaltzeko tresna digitala izango 
da.  Espazio honetan edukiak behar bezala eta doan eskuratu eta kontsumitu ahal 
izango dira. Garrantzia emango zaie askotariko edukiari eta elkarrekintzari. 
Entzuleek beren genero, abesti edo estiloak kudeatu ahal izango dituzte, uko egin 
gabe beren erreprodukzio zerrendak pertsonalizatzeari edota eskaintza linealeko 
kanal edo programak jarraitzeari.

Proiektuaren helburua da publiko gazteagoa erakartzea audioaren uniber-
tsora, eta erreferenteak izatea zerbitzu integral baten eskaintzan, non EITBren 
irratiak zein produktu digital natiboak kontsumitu ahal izango diren (propioak, 
koprodukzioak eta hirugarrenek ekoitziak).

Dibertsitatea formatu eta generoetan (soinu-fikzioa, podcastak eta bideo-
podcastak, elkarrizketak…), gaietan (zientzia, kirola, kultura, osasuna…) 
eta kontsumitzeko moduetan (zuzenekoak, aurrez grabatuak, eskaeraren 
araberakoak…).

gure audioa

EITB.EUS  
ETA GAZTEA

Gazteei eta egunerokotasunari lotutako EITBren produktu digitalen ebolu-
zioa aurrera eramateko, edukiok eta beren teknologia birdiseinatu beharra dago, 
ikus-entzunezko kontsumo modu berrietara egokitzeko. Lantze prozesuan daude 
proiektu hauek,  aurten gauzatzekoak. Funtsezkoa da EITBk teknologia aurrera-
tua eta Internet atari bat izatea, baina bere estrategia eguneratu behar du, batez 
ere edukiak komunitate digitalen arabera espezializatuz, eta edukien, publikoen 
eta kontsumo ohituren araberako estrategia asimetrikoa erabiliz.

Eitb.eus-erako erabiltzaile esperientzia, batez ere, mugikorrerako izango da. 
Izan ere, EITBren webgune nagusira erabiltzaile gehienak mugikorretik sartzen 
baitira. Hori dela eta, jatorriz, diseinua bertikala izango da eta ondoren, gaine-
rako gailuetarako egokituko da. Unibertsoak eta edukiak lotzen dituen plataforma 
berri bat garatu eta plazaratuko da.

Gazteari dagokionez, bere edukia eta nortasuna eboluzionatu eta euskal 
gazteentzako erreferente bihurtu da, eta interakzio modu berrietara arrakastaz 
egokitzea lortu du. YouTube, Instagram, Tiktok eta beste plataforma batzuen 
bidez, ohiko irratiaren mugak gainditu, eta marka krosmedia bihurtu da, gaztee-
kin konektatzen duten ekimenak sustatzen dituena. 

ALIANTZAK ETA 
ELKARREKINTZA

Euskarazko eta euskal edukiak kontsumitu daitezen lortzeko, funtsezkoa 
da eduki horiek eskuragarri egotea merkatuko plataforma nagusietan eta sare 
sozial globaletako aplikazioetan. EITBk elkarrekintza bilatu behar du operadore 
horiekin, eta beraiekin partekatu bere edukiak, euskarazko eta euskal edukiak 
kontsumitzen direla bermatzeko.

Berebat, EITB digitalizazioaren eta euskararen aldeko euskal estrategiaren 
beste eragile bat izan behar da. Zalantzarik gabe, erantzukizun handia dugu 
gure izaera publikoagatik, baina ezin dugu bakarrik jardun. EITBren, Eusko 
Jaurlaritzaren, erakundeen, ikus-entzunezkoen sektorearen, sortzaileen eta eus-
kara, kultura eta kirola eragileen arteko euskal estrategia izan behar da.

EDUKIAK  
DIRA GAKOA

Amaitzeko, esan behar da gakoa ez direla plataformak; ez da teknologia; 
ez dira kanalak. Giltza, interesgarriak diren kalitatezko euskarazko edukiak 
eskaintzea da. Belaunaldi berriek kontsumitu nahiko dituzten edukiak. Guk geuk 
egindako edukiak.

Digitalizazioaren eta globalizazioaren aroan, ikus-entzunezko ekoizpen 
propiorik ez duen herrialde batek ezin izango du bere etorkizuna eraiki, ezta nor-
tasuna gorde ere. Kalitatezko edukiek bermatuko dute audientziak, etorkizunean, 
informazioa eta entretenimendua kontsumitzea.

DATUEN  
KUDEAKETA

Artikuluaren sarreran aipatu bezala, argi dago EITBk gizarte osoarengana 
heldu nahi badu, ezinbestekoa izango zaigula euskarri tradizionaletatik aldendu 
diren ikus-entzuleengana iristeko modu berriak topatzea – eta horrek, hein handi 
batean, euskarri digitaletara zabaltzea dakar, gehienak euskarri horietara pasatu 
baitira. Bestalde, egia da baita ere, (ikus-entzunezko) erakunde publiko tradi-
zionalentzat, lan egiteko modua eta fluxuak aldatzea ez dela erraza izaten – bai 
EITBren kasuan, zein RTVE edo BBCrenean. Halere, Erresuma Batuan esaten 
duten bezala, adapt or die kasu garbi baten aurrean gaude. Transformazio digita-
lean aurrera ez egitea, ez da aukera bat.

Eta noski, Audiovisual is digital estrategiaren markoan ohiko telebista tra-
dizionaletik haragoko euskarri gehigarrietara zabaltzeak, kontsumoa neurtzeko 
datuen kudeaketa berri eta eraginkorrago baten beharra dakar. Zentzu honetan, 
edukien, kontsumoaren eta erabiltzaileen inguruko datuen kudeaketa optimiza-
tzeko, hobekuntza prozesuak jarri dira abian EITBn. Hauen helburua datuaren 
ikuspegi bakarra eraikitzea da, gobernantza, kalitatea eta datuen analitikaren 
ikuspegitik.

Horretaz gain, EITB Europa mailako European Media Data Space proiektuaren 
partehartzaileetako bat da (espainiar estatuko komunikazio-talde bakarra), hel-
buru bezala datuen kudeaketa eraginkorra indartzea, berrikuntza suspertzea eta 
digitalizazio-prozesuak bizkortzea duena.

EITBrekin batera, proiektu handi honen parte dira sektoreko beste hain-
bat kide esanguratsu: Telebistaren Europar Batasuna (Eurovisión), France Press 
agentzia, France TV (Frantziako telebista publikoa) eta Europako hainbat iker-
keta-institutu, edo komunikazioaren eta berrikuntzaren arloko beste ordezkari 
nabarmen batzuk ere.

7.  
BELAUNALDI BERRI BAT 
IPAR EUSKAL HERRIKO 
HEDABIDEETAN

Ibai Aguirrebarrena Mendiboure
EUSKARAREN ERAKUNDE PUBLIKOA

H izkuntza baten hedapenerako ezinbesteko tresnak dira 
hedabideak, herritarren bizitzan duten garrantzia 
dela eta. Hedabideen arloan presente izanez, euskara 

gizartea osatzen duten eremu ezberdinetan sartzen da. He-
dabideei esker, euskara egunerokotasunean entzungai, ikusgai 
eta irakurgai da. Hori dela eta, hedabideak hizkuntza antola-
menduaren elementu saihestezina dira.



Gaur egun, ipar Euskal Herriko hedabideetan euskararen presentzia 
garatzen ari da, euskarazko hedabideak garatzen ari direlako, baita gehienbat 
frantsesez jarduten duten hedabideetan euskarari ematen zaion lekuari esker ere. 

Hala ere, hedabideetan euskararen presentzia eta erabilpena garatzeko 
politikek eta gogoek, euskaldun profesionalak kontratatzeko zailtasunekin egiten 
dute topo.

Urgentzia, beraz, formakuntzan da. Ondoko urteetan euskarazko eduki 
mediatikoen garapena ahalbidetuko duten euskaldun profesionalak formatu 
beharrean gira.

Euskararen aldeko politika publikoaren bultzatzaile gisa, EEPk lurraldeko 
hedabideak biltzen dituen lantalde bat sortu zuen. Beharren identifikazio lan 
baten ondotik, agerian gelditu zen datozen urteetan lurraldeko hedabideek kaze-
tari euskaldunen behar handia ukanen dutela.

Egiaztapen horretatik abiatuta eta konponbideak atzemateko helburua-
rekin, EEPk bilkurak burutu ditu hiru unibertsitaterekin: Ipar Euskal Herrian 
presente den unibertsitate publikoa Paueko eta Aturrialdeko Unibertsitatea (UPPA), 
kazetaritzari buruzko euskarazko lizentzia bat proposatzen duen Euskal Herriko 
Unibertsitatea (UPV/EHU), eta Akitania Berria eskualdean kazetaritza lanbideak 
aitortutako kazetaritza eskola bakarra Bordele-Akitania Kazetaritza Institutua 
(IJBA), Bordele-Montaigne Unibertsitate Publikoari (UBM) atxikia.

Hedabideekin eta unibertsitateekin hainbat trukaketa egin ondoren, 
Unibertsitate Diploma (UD) bat sortzea erabaki da, «Kazetaritza euskaraz» izene-
koa. 2023ko irailean ikasturteari ekin dio 11 ikasle-aprendizekin. Pozteko berria 
da! 2025eko udan bukatuko da, eta bi urteak gainditzen dituzten aprendizei eus-
karazko kazetaritza diploma bat emango zaie, hiru unibertsitateek sinatua eta 
aitortua.

Unibertsitate Diplomarako hautagaiekin elkarrizketak



Alternantzian eginen den bi urteko formakuntza profesionalak, diploma 
bat eskuratzeko aukera emanen die ikasle-aprendizei. Diploma IJBAk, UPPAk eta 
EHUk eramanen dute partaidetzan. Formakuntza zikloak hiru eremutan gaita-
sun hartze bat segurtatuko die ikasle-aprendizei: euskara, kazetari lanbidea eta 
lurraldearen ezagutza.

Ikasle-aprendizek profesionalizazio kontratu bat izenpetu dute hedabide 
batekin eta unibertsitateekin. Aprendizek 840 eskola ordu ukanen dituzte bi 
urtez (420 ordu urteka), Baionan, Bordelen eta Bilbon, eta gainerakoan, kazetari 
euskaldun gisa ari dira enpresan, profesionalizazio kontratua izenpetu duten 
hedabidean. 

Hedabideen engaiamendua ere azpimarratu behar da, izan ere, 8 komunika-
bidek parte hartzen baitute, 11 ikasle-aprendiz kontratatuz. Hedabide publikoak 
zein pribatuak. Engaiamendu horri esker ere Unibertsitate Diploma martxan eza-
rri ahal izan da.

Modelo ekonomikoari dagokionez, hedabideen formakuntza kutxa den Afdas 
erakundeak formakuntzaren finantziazioa beregain hartzen du osoki, hots, urri-
rik da ikasle-aprendiz zein hedabidearentzat. Hedabideak aldiz bere langilea den 
ikasle-aprendizaren lansaria ordaindu behar du gutienez profesionalizazio kon-
tratuan zehaztutako baldintzetan. Hedabide pribatuak laguntzeko xedez, EEPk 
erabaki du laguntza berezi bat plantan ezartzea ikasle-aprendizak kontratatzeko. 
Hortaz, hedabide pribatuek EEPren 8.000€ko dirulaguntza eskuratzen ahalko 
dute UDren koadroan ikasle-aprendiz bat kontratatuz gero. 

Hizkuntza politikaren ikuspegitik, proiektu egituratzailea da, izan ere gure 
lurraldean euskarazko ekoizpen mediatikoen garapen perspektibei modu era-
ginkorrean erantzutea ahalbidetuko baitu. UD horri esker, kazetari euskaldunen 
belaunaldi berri baten formakuntza segurtatuko da, belaunaldi berri bat hedabi-
deen sektorean dantzan jarriz. Horrek euskarazko kazetaritza lanaren garapena, 
eguneraketa eta modernizazioa ahalbidetuko du, zentzu guztietan, baina bereziki 
eremu digitalean, jakinez eremu digitalak hizkuntza baten eguneroko erabilpe-
nean berebiziko garrantzia duela, belaunaldi gazteen artean batez ere.

Hastapenetik, hedabideak biziki motibatuak ziren proiektuarekin eta 
EEPren koordinaziopean unibertsitateek proiektua muntatu zutela ikustera-
koan, hots, arazoari irtenbide pragmatiko bat emango zitzaiola ikusterakoan, 
ilusioa nabari zen hedabideek eta EEPk osaturiko lantaldeko bilkuretan. Aldiz, 
jakinez diplomaren bideragarritasun ekonomikoa ahalbidetzeko gutienez 10 ikas-
le-aprendiz behar zirela, bi duda nagusi agertu ziren: alde batetik, ea hedabideek 
10 lan-kontratu eskaintzeko gaitasuna ote zuten, bi urtez ikasle-aprendizaren 
lansaria ordaintzeko konpromisoa hartzen baitute, baita bere formatzeko engaia-
mendua ere; eta, beste alde batetik, jakinez orokorrean hedabideek ez zutela 
kazetari euskaldun formaturik atzematen nahiz eta lan eskaintza erakargarriak 
izan, lorgarria ote zen 10 ikasle euskaldun, unibertsitate diplomadun edota lan 
esperientziadun atzematea.

Lehenik eta behin hedabideen itzulia egin zuen EEPk jakiteko nor prest zen 
desmartxa horretan inplikatzeko eta emaitzak baieztatu zuen beharra, baita 
hedabideen konpromisoa ere : 10 hedabidek parte hartzeko engaiamendua hartu 
zuten eta orotara 13 lan kontratu eskaintzeko konpromisoa hartu zuten. Ikasle-
aprendizak atzeman beharra zegoen orduan. Azpimarragarria da Ipar Euskal 
Herriko euskarazko 5 hedabideek parte hartu zutela dinamikan (Euskal Irratiak, 
Herria, Hitza, Kazeta, Kanaldude), baita bi hedabide publikoek (France Bleu Pays 
Basque, France 3 Euskal Herri), Sud-Ouest taldeko TVPI telebistak eta berrikitan 
sortutako gazteen Bada hedabideak. Ipar Euskal Herrian presente diren hedabide 
nagusi guziak dantzan sartu ziren beraz. Geografikoki ere barnekaldeko zein kos-
taldeko hedabideak zirela gogoangarria da.

Buruhauste horri ahal bezain goiz erantzuteko helburuarekin prentsaurreko 
bat eman zen 2023ko apirilean EEPren egoitzan. Bertan EEPk eta unibertsita-
teek diploma aurkeztu zuten eta, bereziki, izen emateko deia zabaldu zuten. 
Prentsaurrekoa unibertsitateek diplomari bide emateko hitzarmena izenpetu 
aitzin burutu zela ohargarria da. Dudak fitesko joan ziren ordea, prentsaurrekoa 
egin eta bi asteren buruan hogei pertsona baino gehiagok izena eman baitzuten, 
eta horietatik hamar pertsona baino gehiagok diploman izena eman ahal izateko 
baldintzak betetzen baitzituzten. Momentu horretan argi gelditu zen diplomak 
aitzina egiteko baldintzarik gogorrenak beteak zituela: lan-kontratu eskaintzak 
eta ikasle-aprendizak.

KANALDUDE

Kanaldude telebista ekoizten duen Aldudarrak Bideo kooperatibak mende 
laurden bat darama euskarazko telebista-kate partehartzailea garatzen. Formatu 
ezberdineko ehunka bideo egin eta hedatu ditu webgunearen bidez; izan erre-
portaiak, kirol, kultur edo gai sozialen inguruko gertakarien baitan egin platoak, 
artxiboen berraktibazioak, dokumentalak eta fikzioak -gehienetan ko-ekoiztuak- 
eta abar. Aste guziz, bana beste, kasik 6 ordu fresko ekoizpen eskaintzen ditu 
Kanaldudek. Webguneaz haratago, 2023az geroztik, 24 oreneko jarioa eskaintzen 
du telebistan Ipar Euskal Herrian diren lau box hornitzaileeri esker (Orange, Free, 
SFR, Bouygues).

Azken urte hauetan, 10 lanposturen heina mantentzea lortu du enpresak; 
hauen barne, mugarik gabeko hitzarmena duten 7 langile eta proiektuen arabera 
kontratatzen diren noizbehinkako langileak. Denak barne, 17.500 lan ordu ordain-
tzen ditu kooperatibak. 

Horiek hola, hainbat euskal hedabidek bezala, Kanalduden ere formakuntza-
dun kazetarien beharra nabari zen. Horregatik, Euskararen Erakunde Publikoak 
eta unibersitateek eskaini duten kazetari formakuntzak interesa piztu du eta 
2023ko irailaz geroztik Lorea Mailharancin lantaldean sartu da. Nahiz Kanaldudek 
ez duen albiste sailik eskaintzen edo eguneroko aktualitatearen jarraipena egiten, 
kazetarien lana beharrezkoa da editorializatze lan guzientzat.

Pantxika Maitia

EUSKAL IRRATIAK

Euskarazko kazetaritzako unibertsitate diploma berri honek, eragin positibo 
handia du Euskal Irratiak sarean, onura zehatzak eskainiz. 

Alde batetik, irratian espezializatutako etorkizuneko kazetaritza profesionalen 
aurkitzea ahalbidetzen digu, gaur egun, euskal hedabideek eta irratiek beraz, zailta-
sunak ditugularik euskaraz hitz egiten duten kazetari eta irrati aurkezle kualifikatuak 
aurkitzeko. Langile kualifikatuen behar horri erantzuteko, bi urteko epean, motiba-
tutako pertsonak identifikatzea eta formatzen laguntzea ahalbidetzen digu diploma 
berri honek.

Bestalde, aukera berri honek Euskal Irratiak-en garapenean laguntzen digu gure 
testuinguru zehatzean. Hain zuzen ere, Euskal Irratiak sareak erronka ekonomikoak 
izan arren, diplomak, partzialki diruz lagunduta, bi gazte motibatu berriren integra-
zioa erraztu zigun. Horrez gain, Euskal Irratiak sarearen eskaintzaren garapen fase 
betean, bereziki 2024. urterako gure estrategia digitalaren definizio eta ezarpenare-
kin, irratiak kazetari talde sendo bat eraiki behar zuen, garapen eta trantsizio faseari 
aurre egiteko. Kontratazio berri hauek aktiboki laguntzen gaituzte, beraz, irratiaren 
egungo erronkei aurre egiten, erredakzio taldea handituz eta irratiaren emankizunen 
kalitateari eusteko gaitasuna mantenduz.

Erredakzio taldeak bi gazteen formakuntzan aktiboki parte hartzearen erronka 
nagusiari heldu behar dio, kazetaritza lanbidea eta irratiaren berehalakotasunari 
nahiz zuzenekoari lotutako berezko presioa kudeatzen irakatsiz. 

Orokorrean, bi gazteen etorrera oso baikorra izan da. Haien dinamismoa eta 
espiritu berritzailea baliotsuak izango dira irratiaren etorkizunean eta bizi dugun 
garapen fasean. Gure helburu nagusiak euskal hedabideen garrantziaz jabetzea, lan-
bidearen aberastasuna eta erakargarritasuna ezagutaraztea eta 
motibazioa mantendu eta indar-
tzea dira.

Teixa Ihidoy

HERRIA ASTEKARIA

Herria astekariak, Unibertsitate Diplomaren programaren bitartez, Ainhoa 
Etchenique hartu zuen kazetari formakuntzarako, baina eskolako kurtsoak segitzeko 
arazoak ukanez, ikasketak uztera behartua izan da. Herria astekariko administrazio 
kontseiluak, hala ere, hartzea erabaki du eta urtarrilaren 1ean lanean hasi da.

Menane Oxandabaratzek, gaur egun astekaria kudeatzen duen kazetariak, 
uztailean erretreta hartuko du eta segidarako Ainhoa Etchenique formatuko du sei 
hilabetez.

Euskal hedabideetan kazetariak formatzea beharrezkoa baldin bada, Herriak 
ezinbestean parioa egin du bi belaunaldien arteko elkarlanaren bidez: hogei urteko 
kazetari gaztea lanbide horretara eramaitea. 

Hilabete batzuez ikasteko parada emana izanen zaio. Horretarako, lehen hilabete 
honetan elkarrekin ibilki dira: prentsaurreko, elkarrizketa… Eta baita inprimerian 
astekariaren bukatze lanetan ere. Barne prestakuntza emana zaio, besteak beste, 
Euskal Herriko egitura desberdinen ibilbidea eta historia ezagutzeko parada emanez. 

Lana utzia ukanen duelarik ere, Menane engaiatu da Ainhoarekin hilabetean 
behin biltzera; kazetari gazteak eramanen duen lana baloratzeko, artikulu proposa-
menak egiteko… Hots, hurbileko segipena eskainiz.

Menane Oxandabaratz

8. Euskarazko 
komunikabideen  
balio soziala:  
Argia-ren eta Alea-ren  
kasu azterketak

Eneko Bidegain, Aitor Zuberogoitia, Txema Egaña.
HUHEZI, Mondragon Unibertsitatea

«Euskarazko hedabide batek gizarteari ekar-
tzen diona dirutan neur litekeena baino as-
koz handiagoa da. Ikerketa honek erakusten 

duena da, izan Alea-n edo izan Argia-n (eta gauza 
bera euskarazko beste hedabideetan), jartzen den 
laguntza ekonomikoak kalitate handiko itzulketa 
egiten diola gizarteari».

1. SARRERA
Hedabideen eragina neurtzeko orduan, gehienetan audientziak, salmentak edo 
banaketa datuak hartzen dira kontuan. Baina hedabideek eta hedabideak aurrera 
eramaten dituzten enpresek helburu sozialak ere badituztela kontuan hartuta, 
bestelako neurgailu batzuk ere interesgarritzat jo dira. Horietako bat da elkar-
teen edo erakundeen balio sozialaren gaia. Balio soziala da elkarte edo enpresa 
batek bere kontabilitateko balioaz gain, bere jardunak sortzen duen bestelako 
balioa, nekez kuantifikatu eta are gutxiago monetizatu daitekeena. Gizarteari edo 
beste elkarte, enpresa edo erakunde batzuekiko harreman eta elkarlanaren bidez, 
zeharka edo zuzenean egiten dion ekarpen kualitatiboa litzateke balio sozial hori.

Txosten honen helburua da hedabideen balio soziala neurtzea. Aldi honetan Argia 
eta Alea astekarien balio soziala neurtzea izan da egindako lana. Ikerketa talde 
honek antzeko ikerketa bat egin zuen 2015ean, Berria eta Goiena hedabideekin. 
Oraingo honetan ere hedabide nazional bat eta eskualdeko hedabide bat aukeratu 
dira. 

Argia da euskarazko astekari zaharrena, Lasarte-Orian duena erredakzioa eta 
Euskal Herri osoari begira lan egiten duena. Historikoki astekaria izan bada ere, 
azken hamarkadetan bilakaera handia izan du eta, gaur egun, astekaritik harago, 
webgune garatu bat eta sare sozialetako eguneroko jardun aktiboa ere baditu.

Alea astekaria berriagoa da, baina papera gainbehera zihoala erraten zen garaian 
sortu zuen Geu Gasteiz elkarteak Araban, 2015ean, Berria eta Goiena taldeen 
parte-hartzearekin. Tokikom elkarteko bazkide da, euskarazko tokiko hedabide 
gisa, baina Araba osoa da aldizkariaren eremua.

2. METODOLOGIA
Alea eta Argia astekarien balio soziala neurtzeko erabilitako metodoa kualitatiboa 
izan da, oroz gainetik. Hasteko, hedabide bakoitzeko arduradunekin bilerak egin 
ziren haien interes-talde (stakeholder) nagusiak identifikatzeko. Interes-taldeen 
zerrendak osatu ondoren, interes-talde bakoitzeko arduradunekin elkarrizketa 
bana egin zen, Alea-k eta Argia-k haiei sortzen dien balioa (kuantitatiboa zein kua-
litatiboa) neurtzeko. Orotara hamasei elkarrizketa egin ziren.

Elkarrizketak egin ondoren, jasotako informazioa sailkatu zen. Batetik, bi aldizkari 
horiek sortzen duten balio sozialaren deskribapen kualitatiboa egin zen. Ondoren, 
zerrendatutako balio horietako zenbait osagai kuantifikatzeko eta monetizatzeko 
prozesu bat hasi zen. Kasu horretan, balioa neurtzeko aldagaiak identifikatu ziren. 
Gero, aldagai bakoitzeko output-ak bilatu ziren. Fase horren helburua da aldagaia 
kuantifikatzeko neurgailu bat aurkitzea. Ondoren output bakoitzari proxy bat jarri 
zitzaion, hala nola balio ekonomiko bat. Adibidez, aholkularitza lana egiten bada, 
aholkularitza lana da aldagaia, eskainitako ordu kopurua da output-a eta lan 
orduaren kostua da proxy-a.

Aipatu beharra dago neurketa hori ez dela zehatz-zehatza. Alde batetik, proxy-en 
kalkulua bera aldakorra izan daitekeelako (lan-ordua edo iragarki baten prezioa ez 
da bera enpresa edo toki guztietan). Bestetik, elkarrizketatu ditugunak baino inte-
res-talde gehiago daude, eta interes-talde bakoitzak elkarrizketan kontatutako 
balioa bakarrik jaso da, baina horrek ez du erran nahi ez daitekeenik gehiago egon. 
Beraz, zehaztasun faltak gorabehera, ikerketa honetan neurtu den balio soziala 
benetakoa baino apalagoa dela aurreikus daiteke.

Kasu guztietan, balio sozialaren balio handiena gizarteari egiten dion ekarpenaren 
deskribapenean dago; nekez kuantifikatu eta monetizatu daitekeena.

3. EMAITZAK
Alea eta Argia astekarien balio soziala arloka aurkeztuko dugu hurrengo lerroetan, 
hedabide bakoitzari dagokiona aparte azaldu ordez. Hain zuzen ere, antzeko arloe-
tan egiten dute ekarpena biek: euskalgintza eta euskal kultura (edo kulturgintza); 
lurraldetasuna; kezka sozialak; hedabide horiek egiten duten lanak hezkuntzan 
duen baliagarritasuna; kazetaritza eredua; eta enpresa eredua eta kudeaketa. 

3.1. Euskalgintza eta kultura

Alea-k euskalgintzako hainbat taldetan parte hartzen du, euskalgintzako eragile 
gisa. Alde batetik, aipa liteke 2019an euskararen sustapenaren plan estrategi-
koan parte hartu zuela, Arabako Foru Aldundia lagunduz. Kulturgintzari buruzko 
hausnarketa estrategikoan ere parte hartu zuen. Bestetik, Gasteizko Euskararen 
etxearen laguntzailea da, proiektuaren hasieratik.

Arabako Foru Aldundiko euskara batzordean ere parte hartzen du Alea-ko ordez-
karitza batek. Foru Aldundiaren iritziz, «eragile estrategikoa» da euskararen 
sustapenean. Gasteizko udaleko euskara teknikariak ere uste du estrategikoa 
dela Gasteizko euskalgintzarako. Udaleko lantaldeari aholkulari lanak egiten diz-
kio, eta lan horretan «azkartasuna, kalitatea eta gertutasuna» baloratzen dute. 
Bestalde, duela zenbait urte Geu Gasteiz aldizkaria desagertu zen, eta hark utzi 
zuen hutsunea betetzen du Alea-k, haren iritziz.

Alea Tokikom elkarteko bazkidea da, eta Tokikomeko ordezkarietako bat da 
Euskalgintzaren Topagunean. Gisa horretan, Topagunearen eta Tokikomen arteko 
lotura egiten du. Topaguneko zuzendaritza batzordeko bilerak jarraitzen ditu, eta 
funtzio bikoitza ikusten dio Topaguneko lehendakariak: batetik, Tokikomeko hitza 
ekartzen du eta bere komunikazio ikuspegia oso baliagarria zaio elkarteari; beste-
tik, Arabaren ikuspegia ere ekartzen dio elkarteari.

Eragiteko Janzten formazio zikloa egin zuten bizpahiru urtez, Geu, Lazarraga, 
Topagunea eta Alea-k. Ez ziren hitzaldi soilak, eta Alea-k formazio haien disei-
nuan ere parte hartu zuen. Helburua zen formazio soziolinguistikoa eskaintzea 
arabarrei. Topaguneko lehendakariaren iritziz, Alea-ren inpaktua ez da bakarrik 
komunikabide moduan, baizik eta euskalgintzako eragile moduan ere bai.

Horrez gain, hainbat ekintzatan parte hartzen dute edo sustatzen dituzte. 
Lazarraga elkartearekin elkarlanean, adibidez, SolasAlean ekimena antolatu 
zuten, Oihaneder etxean. Euskal Herri osotik gonbidatutako pertsona ezagunak 
elkarrizketatu zituzten. Elkarrizketa horiek, ondoren, sarean jarri zituzten irakur-
gai edo ikusgai. Argazki lehiaketak ere antolatzen dituzte, eta dozenaka lagunek 
parte hartzen dute urtean.

Beste eragile batek gogora ekarri nahi izan du Patata minak monologoa, Ane 
Gebara eta Aitor Vinagretekin antolatu zutena. Alea izan zen horren sustatzailea, 
eta Arabari buruzko umorea zabaldu zuten euskaraz.

Azken finean, Arabako euskaltzaleengana heltzeko ezinbesteko hedabidea da 
euskalgintzarentzat, Armentia Ikastolako ordezkariaren iritziz. Euskararen aldeko 
ekintzen oihartzuna ematen duela dio, aldiz, Foru Aldundiko ordezkariak. Gasteizko 
udalak euskarari begirako ekintza asko antolatzen duela dio Gasteizko udaleko 
teknikariak, eta horren berri publikoari eman nahi bada, Alea-ren bidez egiten da. 
55.000 euskaldun bizi dira Gasteizen eta guztira 120.000k ulertzen dute, eta 
«horientzat erreferentzia» da Alea, Lazarraga kultur-elkarteko kidearen ustez.

Horri loturik, aipamen berezia egin behar zaio Euskararen Agendari, eragile guztiek 
azpimarratu baitute. Alea-n euskarazko ekitaldien agenda zabala zabaltzen dute 
astero, eta denek azpimarratu dute horren etekina, bai ekitaldien antolatzaile gisa 
bai ekitaldien jarraitzaile gisa.

Bestalde, Ziburuko liburu azokaren antolatzaileetako bat da Argia. Ekimena 
Ziburuko Baltsan elkartearena izan zen, baina hasieratik zuten asmoa Zibururako 
bakarrik ez, baizik eta Euskal Herri osorako, alegia, azoka nazional bat antolatzeko. 
Lehen Euskaraldiaren ondoren hasi ziren pentsatzen: ikusi zuten zenbat euskal-
dun baden baina ohartu ziren zein gutxik hitz egiten duten. Horregatik pentsatu 
zuten euskara hutsezko ekitaldi bat sortzea. Bakarrik ezin, eta Argia-rekin anto-
latzea pentsatu zuten, lehen edizioaren urtean Argia-k 100 urte ospatzen zituela 
baliatuz.

Baltsanekoak eskertuta daude Argia-ren inplikazioarekin. «Gu elkarte ñimiño bat 
gara, baina Argia-koek ez dute ikusten kantitatea, baizik eta kalitatea. Gero eta 
inplikazio handiagoa du Argia-k». Ziburuko azoka «erreferentziazko hitzordua 
bihurtzen ari da, Argia-ren lanari esker». Hain zuzen ere, Euskal Herri osoko jendea 
eta euskal kultur munduko pertsona ezagunak joaten dira azokara. Hori lortzeko, 
ezinbestekoak izan dira Argia-ren sare handia eta kontaktuak. Baita Argia-ren 
itzalaren bidez lortu duten hedabideetako oihartzuna ere.

Argia-ren ekarpen konkretua ideiaren garapenetik hasi eta egunean bertako lan 
xeheetaraino doa. «Laguntza ekarri du ideien aldetik, programazioa elkarrekin 
osatu baitugu». Aurkezpenak antolatzeko batzorde bat osatzen dute elkarrekin, 
Argia-k eta Baltsanek. Edukiaz eta komunikazioaz gain, ekarpen ekonomikoa eta 
praktikoa ere egin du. Lehen urtean Argia-k hartu zituen gastuak bere gain. Orain, 
azoka autonomoa da ekonomikoki. Bestalde, azoka egun osoan lanean aritzen 
dira Argia-ko langileak: adibidez, gonbidatuentzat antolatutako herri-bazkarian.

Ziburuko azoka ez da azoka egunarekin bukatzen. Azoka horren antolatzaileek eta 
antzeko beste zenbait ekimenen antolatzaileek Doinuele izeneko elkartea sortu 
dute. Argia, Ziburuko azokaren antolatzaile gisa, Doinueleko bileretara joaten da, 
Baltsanekoekin batera. Horrez gain, bilerak Argia-ren egoitzan egiten dituzte.

3.2. Lurraldetasuna

Ziburuko Baltsan elkarteak Argia-rekin lan egitearen arrazoia izan zen «indepen-
dentea, euskara hutsezkoa, ezkertiarra eta nazionala» dela. Elkarrizketari erantzun 
dion Baltsan elkarteko kidea Argia-ko kolaboratzaile izan zen 1978an, baita Ipar 
Euskal Herriko beste batzuk ere. «Argia-k beti izan du nazionala izatearen helbu-
rua. Ipar Euskal Herriko berriek beti izan dute lekua. Beti bilatu dute berriemailea 
Ipar Euskal Herrian». Eta herrian «galdu» den nazio ikuspegi hori berreskuratzeko 
helburuarekin ere antolatu dute azoka Baltsan elkartekoek. «Inportantea da 

azoka hori egitea mugaz bi aldeetako euskaldunak biltzeko». Izaera nazional hori 
Argia-k eman dio azokari.

Euskal Herriko lurraldetasunari Argia-k egiten dion ekarpenaren ondoan jar liteke 
Alea-k egiten duena. Alea-k Arabaren ikusgarritasuna handitu du bai Gasteizen, 
bai Euskal Herrian, hainbat interes-talderen iritziz. Alegia, Gasteizen bertan bizi 
dira Arabako biztanleen hiru laurdenak. Ondorioz, Gasteizkoak ez diren herriak 
ahanzteko joera izaten da. Baina Gasteiztik kanpoko Arabak ere tokia dauka 
Alea-n. Hori azpimarratu du, besteak beste, Arabako Foru Aldundiko ordezkariak: 
«Beste hedabideek ez dute Arabako hainbeste berri ematen».

Zentzu horretan, «hurbileko eragilea» izatea eskertzen dute. «Komunikazio arloan, 
badira hainbat komunikabide mundu zabaleko berriak ematen dituztenak, eta 
askotan galtzen dugu tokian tokikoa. Alea-k eskaintzen du», dio Foru Aldundikoak.

Baina Euskal Herrian Arabaren ikusgarritasuna ere handitzen da Alea-ri esker, 
kolaboratzaile batek dioenez. «Araba EAEn badago ere, juridikoki euskarak duen 
leku hoberenean, Araba ez da ezaguna euskaldun askorentzat», baina Alea-ri 
esker aipamen gehiago lortzen du. Kasu honetan, ez papereko bertsioaren bidez, 
baizik eta webgunean eta sare sozialetan duen presentziari esker. Euskaltzaleon 
Topaguneko lehendakariak ere antzekoa dio: «Arabar ikuspegia zaintzen du eta 
sarean zabaltzen du, Arabatik hara. Arabaz ari den aldizkari bakarra da».

Tokiko hedabideen artean ere eredugarritzat jotzen dute Alea, Tokikomeko lehen-
dakariaren arabera. Arabako ikuspegia eta ordezkaritza ematen du elkartean. 
Tokikomeko administrazio kontseiluan dago. Hiriburu bateko hedabide baten mol-
dea ematen du, zelan funtzionatzen duen erakusten du (hain zuzen ere, Tokikomek 
hirietan ez du toki handirik, Gasteiz kenduta).

Alea-k kazetari profesionalak baditu, baina baita zutabegile eta laguntzaile ugari 
ere. Profil askotako kolaboratzaileak dira, horietako batek dioenez. Are gehiago, 
«Araban euskaraz idazten duten askorentzat idazteko aukera» eskaintzen du. 
Alea ez balitz egongo, aukera hori ez lukete izango, hedabide nazionaletan espazio 
gutxiago legokeelako denentzat. Dena den, azpimarratu du kolaboratzaile «hobe-
renek» ez dutela bakarrik hedabide nazionaletan idazten; haiek ere parte hartzen 
dute Alea-n (hau da, «hoberenek» ere parte hartzen dute). Hots, Araban euskaraz 
idatz dezaketenentzako aukera garrantzitsua da.

3.3. Kezka soziala

Alea-k Arabako eragile eta elkarte askoren berri ematen du. Ezinezkoa da denak 
zerrendatzea, baina batzuentzat ezinbesteko euskarria da beren berri zabaldu ahal 
izateko. Adibidez, Ikusgune elkartearentzat.   Ikusgune Gasteizko LGTBI+fobiaren 
aurkako Behatokia da, eta egiten duen lanari oihartzuna emateko ezinbesteko 

eragiletzat dauka Alea. Halaber, LGTBI+ kolektiboaren gaiak eskubideen ikuspegi 
eta sentsibilitatetik ongi gizarteratzen dituela uste du.

Zehazki, Ikusgunek egiten duen guztia Alea-n ateratzen da (urteko txostena, 
prentsa ohar guztiak, elkarrizketak…), eta Alea-k egiten du elkarteari buruzko 
informazioaren «trataera hoberena». Horrek ere pisu bat baduela diote kideek: 
«behar bezala komunikatzen du; ez du morboa elikatzen». Gaia ikuspegi «oso poli-
tikotik» lantzen dute Ikusgunen. Ez dira ildo kapitalistan kokatzen, eta euskaraz 
egiten dute. «Hori kokapen politikoa» dela adierazi dute. Eta horretan Alea-k eta 
Ikusgunek elkar ulertzen dute.

Ondorioz, Alea-k ikusgarritasun bat ematen dio elkarteari. «Alea ez balitz existi-
tuko, lan handia egin beharko genuke geure burua ezagutarazteko», diote. Hain 
zuzen ere, Alea tokiko hedabidea izateak ematen dio aukera Ikusguneri egiten 
dutena hedabideetan agertzeko. Bestela, Berria egunkaria izango litzateke tokia 
eskainiko liokeen bakarra, baina hedabide nazionala izanik, ez luke nahikoa espa-
ziorik Ikusgunek egiten duen guztiari oihartzuna emateko, Alea-k egiten duen 
gisan.

Orokorrean, Gasteizko bizitza sozialaren eta kulturalaren berri ematen duen heda-
bidea dela dio Gasteizko udaleko euskara teknikariak. 

Argia-ren gizarte ikuspegiaren eta kezken aldetik, naturari eskaintzen zaion 
tratu berezia aipa liteke. Interes-taldeen artean dago Biolur, adibidez. Baina baita 
ere baratzegintzaren inguruko lana, sendabelarrei lotutakoa, eta abar. Jakoba 
Errekondok 29 urte daramatza Argia-rekin kolaboratzen. Astero idazten du arti-
kulu bat landareen munduari buruz, «ez teknikarientzat botanikaren ikuspuntutik, 
baizik eta irakurle arruntentzat». Horri «etno-botanikaren ikuspegia» erraten dio; 
alegia, «landareak eta gure kultura, gure bizimodua, hizkuntza…» kontuan hartzen 
eta lotzen dituen ikuspegi bat da. Gisa horretan, Argia-k bide ematen dio milaka 
laguni esplikatzeko landareen edo baratzegintzaren ikuspegi kulturala, Euskal 
Herritik ikusia.

Eta badu arrakasta. 2013an Bizi baratza liburua argitaratu zuten, ildo horretako 
edukiekin. Apirilean argitaratu zuten, eta urte bereko Durangoko Azokarako hiru 
argitaraldi izan zituen. Guztira 10.000 ale saldu dituzte. Arrakasta hura ikusiz, aur-
kezpenak eta hitzaldiak egiten hasi ziren. Urte betean 180 aurkezpen egin zituen 
Jakoba Errekondok (azpimarratu behar da Euskadi Irratian ere kolaboratzen duela, 
eta entzule asko dituela). «Jabetu ginen hor bazegoela aurretik oso ondo usaindu 
ez genuen gauza bat: premia bat, baratzearen ikuspuntua (hiritar jendea berriz ere 
lurrera begira jarri dela eta baratzearekin berradiskidetzeko gogoa duela) eta hiz-
kuntza (esaerak, bertsoak, poemak, landareen izenak, hiztegia…) lotzeko», azaldu 
du Errekondok. «Mundu oso zabal bat bazegoen pixka bat utzita. Mundu kultutik 
begiratuta, erabat utzita. Kultura ez da pianoa jotzea edo aurreskua dantzatzea». 
Kultura aniztasun hori da proiektu horrek agerian utzi duena. 

Interes horretatik tiraka, beste hainbat proiektu ere jarri dituzte martxan. Batetik, 
Altzaporru liburua atera zuten, baratzea komikilarien ikuspegitik lantzen duena. 
Bigarrenik gai horri buruzko webgunea sortu dute, eta hor dago orain arte egin 
duten guztia, hiztegi bat, asteroko lanak… Hirugarrenik, buletin bat bidaltzen dute 
astelehenero (izena ematen dutenek jasotzen dute), azalduz aste horretako lanak 
zein diren. Buletin horretan, jendeari aukera eskaintzen zaio Jakoba Errekondori 
galderak zuzenean egiteko (ia egunero heltzen dira), eta Errekondok zuzenean 
erantzuten die galderei, bai galdera egin duenari, bai webgunean, bai Whatsapp-
eko kanalean. Laugarrenik, Euskal Herriko agenda bat zabaltzen dute, lurrari 
lotutako ekitaldiekin (ikastaroak, azokak… aste betean 100 ekitaldi baino gehiago 
izan ohi dira). 

Liburu gehiago ere argitaratu zituzten, gerora: Etxeko landareak, Garbiñe 
Larrearen sendabelarren liburua, Ardiek egin naute artzain, Ilargia eta landareak 
agenda (urteko informazio astronomikoaz gain, astero zer egin behar den azaltzen 
duena)…

Baina, gaur egun, astekarian bertan ere toki handia eskaintzen diote gaiari; astero 
lau orri: orain arte aipatutakoaz gain, Garazi Zabaleta kazetariak sektore horre-
tako proiektu bat (gazte bat, proiektu berri bat, talde bat…) aurkezten du astero. 
Horrekin batera, webgunea erabat berritu dute. Lagun eta kolaboratzaile andana 
bildu dute proiektu horren inguruan. 

Laburbilduz, Argia-rekin osatutako proiektu horretan eskaintzen da inguru-
mena eta nekazaritzari buruz euskaraz dagoen informazio gune inportanteena, 
Errekondoren ustez.

3.4. Kazetaritza eredua

Elkarrizketatutako interes-taldeek azpimarratu dute Argia-k kalitateko kazetari-
tza egiten duela. Harpidedun baten hitzetan, beren etxera sartzen den hedabide 
bat da, «oso garrantzitsua» dena. «Jorratzen dituen gaiak oso ezberdinak dira, 
beste hedabideetan aurkitzen ez direnak. Asko dira inguru txikiari enfokatu-
tako lanak. Oso interesgarria da», esplikatu du. Ekologia, feminismoa, politika 
eta kultura arloak jarri ditu zerrendan, eta interesgarria iruditzen zaio «fokoa 
non jartzen duten». Beste irakurle batek nabarmendu du Argia-k sortzen diren 
edukiak «bertako ikuspuntuarekin» sortzen direla. «Oso garrantzitsua da niri egi-
ten didan ekarpena, eta hori da artikuluak landuak direla, denbora ematen zaiela 
sakontzeko». 

Argia-k euskarazko irrati libreen Arrosa sarean ere parte hartzen du. Horrekin 
lotuta dago Argia-ren filosofiaren beste adar bat: sortzen dituzten edukiak libreak 
izatea eta partekatzea. Arrosa sareak hainbat podcast biltzen ditu, eta Argia-k 
100 bat saio sortzen ditu urtean. Arrosa sarearen webgunean edo plataforma 



81

Eu
sk

ar
az

ko
 k

om
un

ik
ab

id
ee

n 
ba

lio
 s

oz
ia

la
Eu

sk
al

 h
ed

ab
id

ee
n 

ur
te

ka
ria

 2
02

3-
24

digitaletan entzun daitezke saio horiek, baina horrez gain, Arrosa sareko irrati 
batzuetan ere emititzen dituzte. Beraz, Argia-k irrati horientzako eduki zati bat 
sortzen duela ere erran liteke.

Bestalde, Arrosa sareak ekoizten duen Zebrabidea saiorako informazio iturri 
handitzat daukate Argia, bere edukiak irekian jartzen baititu. «Eta hori balio bat 
da, erabilgarri baitira». Hedabide askotan, kuota bat ordaindu behar izaten diete 
agentziei, berriak jaso eta zabaldu ahal izateko. Argia-k zerbitzu hori doan eskain-
tzen du.

Horrez gain, Argia-k irrati txikiei oihartzuna ematen die, eta hori ere onuragarria da 
irrati horientzat, ikusgarritasuna lortzera begira.

Alea-k ere bere gisako ekarpena egiten die beste hedabideei. Eredu gisa ikusi dute 
zenbait eragilek. Tokikomeko lehendakariak dio hiriko ikuspegia ekartzen diela 
beste hedabideei. Hain zuzen ere, euskarazko gainerako tokiko hedabideak herri 
txiki edo bailaretakoak dira, eta ez hirikoak. Hiriko tokiko kazetaritza nola egin dai-
teken azaltzen die. Eta horretan eredu direla uste du. Topaguneko lehendakariak 
gaineratu du Alea-k daukan idazteko eta lan egiteko modua «irradiatzen» dela 
Tokikomeko beste kideengana.

Lazarraga elkarteko ordezkariak «oso gertuko kazetaritza» egiten dutela uste du. 
«Sen handia» ikusten die kazetariei: «albiste asko Alea-n atera dira Correo-n edo 
Noticias-en baino lehenago edo hobeto». Euskarazko kazetaritzari egiten zaion 
ekarpen handiaz mintzo da. «Euskaraz eta Araban» egiten den kazetaritza da: 
«bertan dagoen tempusagatik, gaiengatik, gaiak lantzeko moduagatik (erreporta-
jeak…), gaur egun ez dena hainbeste egiten». Kazetaritza mota horren «kalitatea» 
txalotu du.

Halaber, tokiko hedabide txikien bateratze prozesuetan oso inplikatua izan dela 
eta dela dio Topaguneko lehendakariak. Alea bera hainbaten arteko bateratzetik 
eratu zen, eta orain gainerako lekuetan egiten ari diren bateratze prozesuetako 
«eragile aktiboa» da.

Tokiko beste hedabideei begira edo gainerako eragileei begira, Alea-k berrikun-
tzen arloan egiten duen ekarpena azpimarratu dute hainbat eragilek. Batzuek 
aipatu dute Telegram kanala: Alea-ko edukietara kanal horretatik joaten direnak 
badaude; beste batzuek eguneroko jakinarazpenei balio handia ikusten diete, 
berriak berehala zabaltzen dituztelako.

Halaber Internet eta ikus-entzunezkoetan duten eskaintza handia azpimarratu 
du Gasteizko udaleko euskara teknikariak. Lazarraga kultur elkarteko ordezkariak 
ere balio handikotzat jo du bideoen arloan egiten dutena: «oso argi ageri da zer 
nahi duten». Arabako Foru Aldundiak dio IKT-etan (Informazio eta Komunikazio 
Teknologiak) ekarpenak egiten dituztela eta etorkizuneko ikuspegia dutela. Alea-
koek ikuspegi hori zabaltzen dute parte hartzen duten foroetan. Eta honekin 
nolabait lotuta, Foru Aldundiko ordezkariak gehitu du Alea «kudeaketa aurreratuan 

ere aitzindaria» dela; horrekin erran nahi du teknologia berriak eta digitalizazioa 
egunerokotasunean txertatzen badakiela Alea-k, eta horrekin «besteak inspira-
tzen» dituela. Adibidez, udal aldizkari asko dago Araban, eta Alea-n inspiratzen 
dira maketaziorako eta beste zenbait arlotarako.

3.5. Ekarpena hezkuntzari

Hezkuntzara bideratutako lana ere eskaintzen du Argia-k. Aranzadi Zientzia 
Elkarteko kide den biologo bat hezkuntza arloan ari da orain lanean, ingurumen 
arloko aholkulari bezala. Lan horretan, Argia-rekin duen harremana oso emankorra 
da. «Hasi nintzen idazten Argia-n ingurumenaren eta gizarte historiaren arloko 
erreportajeren bat edo beste. Gerora, Argia-koekin argitaratu ditugu hezkuntzari 
buruzko material didaktikoak, jolasak, puzzleak, Xapoketan karta jokoa, Euskal 
Herriko animaliei buruzko puzzlea…».

Produkzio horri esker eta argitaratzen dituen erreportajeetan, Argia-k «ezagutza 
zabaltzen du gai konkretu batzuen inguruan, agian aurretik ezagutzen ez ziren 
gauzak publikatzen dituelako». Biologo honek dio publikatu izan direla hezkuntza 
arloan hainbat artikulu hiriguneetako ingurumen hezkuntzari buruz edota ikerketa 
bat bertako espezieen ezagutzari buruz… «Gai berritzaileak» direla dio.

Eta berak erreportaje asko erabili izan ditu hezkuntza arloan gai baten sarrera egi-
teko. Testua irakurri, ulermena landu, edukiak landu eta hausnarketa bultzatu ditu 
klasean, Argia-ren testuetatik abiatuta. Bideoak ere egiten dituzte, dokumentalen 
bat… Horiek ere erabili ditu. «Bere garaian eskatu zidaten ingurumen hezkuntzari 
buruzko bideo bat grabatzeko, eta badakit hainbat ikastarotan erabili izan dutela, 
material didaktiko bezala». Irakasleentzako materiala sortzen du Argia-k, azken 
finean. 

Artikuluez eta bideoez gain, «Argia-k sortzen duen material asko pentsatuta 
daude gero etxeetan eta hezkuntza arloan erabiltzeko. Material zehatzak dira, 
baina malguak». Material horren «ekarpen handia» azpimarratu du: «enfokea 
garbia dute, euskaraz dira, bertako ereduak eta espezieak dituzte ardatz; hori 
oso gutxik egiten dute, esaten baitute ez dela errentagarria». Biologo honek dio 
askotan kanpoko materiala ekartzen dela eta hemen saldu. «Baina Argia-k egiten 
duena hemen sortzen du, eta hori ekarpen handia da».

Alea-ri dagokionez, zenbait ekimen egin dituzte Gasteizko Armentia ikastolarekin 
elkarlanean: horietako bat da Kantari programa, Gabonetan antolatzen dutena. 
Haurrek euskarazko kantu ezagunen play-back dantzatua egiteko proposamena 
da. Ehunka haurrek ematen dute izena, baina ez dago denentzako tokirik, beraz 
zozketa bidez hautatzen dira parte-hartzaileak. Gisa horretan, euskararen erabi-
lera bultzatzen du Alea-k Armentia ikastolarekin, ikasleen motibazioa sustatzen 
du eta euskal kantuak ezagutarazten. 

3.6. Enpresa kudeaketa

Alea Oñatiko Gertu inprimategian inprimatzen dute astero. Beste bezero askok ez 
bezala, Alea-rekin lan egiteak ez die lan gehigarririk suposatzen. Hori da azpima-
rratu dutena inprimategian. Hain zuzen ere, lan arduratsua eta epeen errespetua 
ezinbestekoak dira lana eroso egiteko, eta hori ziurtatzen diete Alea-koek. Beste 
bezero askoren gisan haien atzetik ibili beharko balute (dokumentuak behar bezala 
ez bidaltzeagatik, epeak ez errespetatzeagatik, eta abar), lan gehiago eskatuko 
lieke. Nahiz eta Alea-k fakturak ordaindu, lan gehigarri hori ez izateak fakturatik 
aparte legokeen gastu bat aurreztea eragiten dio Gerturi.

Bestalde, Alea-ren bitartez Gertu enpresak oihartzuna lortzen du. Kasu honetan 
ez aldizkarian ematen den informazioaren bidez, baizik eta ahoz ahokoaren bidez. 
Komertzial lana izango litzatekeena da egiten duena, eta horrek ere badu nolabai-
teko balioa, inprimategikoek aitortu dutenez.

Argia, bestalde, enpresa-egitura aldetik, lan-sozietate bat da. Alegia, langileek 
enpresaren kapital sozialean parte hartzen dute. Halako enpresen koordinazioa 
egiten duena da ASLE taldea. Euskal Autonomia Erkidegoko 230 enpresa batzen 
ditu ASLEk, eta horietako bat da Argia, azken 25 urteetan. ASLEko kideak adierazi 
du Argia-k parte-hartze handia duela eta ASLErentzat enpresa «erreferentziala» 
dela. «Argia da egiazki lan-sozietatea den eredu bat. Egiazki sinesten dute beren 
egituran, ez bakarrik juridikoki, baizik eta ariman daukate izaera hori: balioak, 
enpresa proiektua ulertzeko modua, langileak zaintzeko modua, lurraldean duten 
inplikazioa eta ikuspegia. Oso argi dute proiektu orotan pertsona dagoela erdi-
gunean, baina gizartea eta lurraldearekiko konpromisoa galdu gabe. Proiektu 
konpetitiboa izan behar da ere, baina beti lehentasuna ematen diote elkartasunari 
eta parte-hartzeari», argitu du ASLEko ordezkariak.

ASLErentzat oso garrantzitsua da ASLEko enpresek ASLEren bizian parte 
hartzea, ez bakarrik zerbitzu gisa, baina harago. ASLEko kongresuan, hainbat 
enpresak parte hartu ohi du, baina Argiak ekarpen kualitatiboa egiten duela dio 
ASLEko kideak; hain zuzen ere, «enpresa proiektua ulertzeko moduan ekarpena 
egiten du, eta hori beste enpresei ematen die. Beste enpresak laguntzen ditu haz-
ten ikuspegi honetan». Bide horretan, ASLE asko laguntzen dute haren proiektua 
ikusgarri egiteko beste enpresen begietan. «Argia bezalako enpresarik gabe, oso 
zaila litzateke ikusaraztea zer den proiektu konpartitu bat. Enpresa bat etortzen 
denean galdez, Argia-ren egoitza bisitatzera joaten dira, erakusteko kontatzen 
dutena egia dela», dio ASLEko arduradunak.

Horrez gain, Argia Olatukoop elkarteko bazkidea da. Argia-k galdetu zuen ea elkar-
teko bazkide izan zitekeen. «Guk ekonomia soziala ulertzen genuen modukoak 
zirela erantzun genien», dio Olatukoopeko arduradunak. Beraz, egitura horretan 

ere aktiboki hartzen du parte Argia-k. Azken urteetan ez dago zuzendaritzan. 
Baina lehenago egon zen. Une honetan «ekarpen handia» egiten dute komuni-
kazioan. Elkarteak komunikazio estrategia bat muntatzen duenean, Argia-koak 
prest egoten dira hor parte hartzeko. Horrez gain, azken urteetan Biolur Gipuzkoa 
nekazaritza eta abeltzaintza ekologikoaren aldeko elkartearen komunikazioan 
parte hartzen ari da Argia. Elkarte hau ere Olatukoopen dago.

Baina elkarte horietako inplikazio formalaz gain, Olatukoopek baloratzen duena 
da Argia-ren edukietan ekonomia sozialaren aldeko lan asko zabaltzea: «Argia-k 
bere ildo editorialean zein eduki edo gai landu finkatzean, beti presente izan du 
Olatukoopetik izan dugun gaien agenda. Burujabetza materialei lotua dago: 
elikadura burujabetza, etxebizitza kooperatiboa, teknologia burujabetza, koo-
peratibismoa… Argia-k beti bisibilitate handia eman die gai horiei. Burujabetzen 
inguruko diskurtso eta gaietan espazio nabarmenak eman izan dizkigu, Gakoa 
urtekarian, erreportajeetan…». Olatukoopentzat garrantzitsuak diren gaien jarrai-
pena egiten dute, eta «ez albiste isolatu moduan, baizik eta hainbat artikulutan, 
erreportajeetan eta elkarrizketetan». Olatukoopen iritziz, Argia-k ikusgarritasun 
oso handia eman dio ekonomia sozial eraldatzaileari.

Une batean, bi urtez, astero argitaratzen zuten artikulutxo bat ekonomia sozialeko 
proiekturen bati buruz. Beste batean, hilabetean behin artikulu bihurtzen zuten 
Olatukoopeko kooperatibaren batek egiten zuen praktika aipagarriren bat. Beñat 
Irasuegi Olatukoopeko arduradunak hiru hilabetean behin idazten du artikulu bat 
Argia-n, Olatukoopen inguruko agendari buruz. Une honetan, hilabetero bizpahiru 
artikulu edo erreportaje lotuak izaten dira Olatukoopen gaiekin.

Edukiez harago, Argia-ren eguneroko hautu eta portaerak txalotu ditu 
Olatukoopeko kideak, edukietan zabaltzen duten mezuarekin koherente direnak. 
Adibidez, teknologia libreen aldeko inplikazioa oso handia dela nabarmendu du. 
«Sare sozial federatiboen eta libreen inguruan lan handia egiten du. Batera doaz 
haien bidea eta gurea, nahiz eta bakoitzak bere esparrutik egiten duen».

3.7. Balio kuantitatiboak

Aurreko lerroetan nolabait kualitatiboki deskribatutako ekarpen hori zenbakietara 
ekartzeko ahalegina egin da, egin zitekeenean. Gainerako erakunde edo elkar-
teetan eskainitako denbora eta antolatutako edo lagundutako hainbat ekimen 
kontuan hartuta egin da kalkulua. Lan orduak, iragarkien prezioak, bideoak sor-
tzeko beste enpresetan fakturatzen dutena eta beste hainbat balio erabili dira 
kalkulu hori egiteko. Balio hori da balio sozial espezifikoa.

Alea-k eta Argia-k, bien artean, 672.280 euro jaso zituzten 2022an, diru-laguntza 
publikoetatik.

Baina soldatetan ordaindutakoari dagokion balio sozial zatia, gizarte segurantzari 
ordaindutakoa, langileen errentari dagokion atxikipena, BEZa eta hornitzaileei 
ordaindutakoari dagokion balioa batuta, eta diru-laguntzak kenduta, 695.889 euro 
gehiago itzuli zizkion gizarteari, era zuzenean. Hau da, diru laguntzetan jasotakoa 
baino 2,02 aldiz gehiago itzuli dio gizarteari. Itzultze sozioekonomikoaz harago, 
aktibitate ekonomikoak berak eragindako balio sozioekonomikoa 1.255.136 euro-
koa da, erran nahi baita jasotako laguntza baino 2,87 aldiz handiagoa.

Balio sozial espezifikoaren kalkulua erantsiz gero, itzulitakoa askoz handiagoa 
da. Nahiz eta datu hori tentuz erabili behar den, egindako kalkuluaren arabera 
3.931.359 euroko balioa lukeen ekarpena egin dute Alea-k eta Argia-k. Horren 
arabera, gizarteari itzultzen diotena jasotzen dutena baino 6,85 aldiz handiagoa 
litzateke.

ITZULTZE  
SOZIOEKONOMIKOA

BALIO  
SOZIOEKONOMIKOA

BALIO SOZIAL  
ESPEZIFIKOA

BALIO SOZIAL  
OROKORRA

ERAGIN SOZIALEKO 
BALIO EKONOMIKOA 877.267 € 1.145.887 € 1.145.887 €

ZEHARKAKO ERAGINEKO 
BALIO EKONOMIKOA 
(HORNITZAILEAK)

490.902 € 789.528 € 789.528 €

BALIO SOZIAL 
ESPEZIFIKOA 0 € 2.676.223 € 2.676.223 €

INBERTSIOAK 0 € 0 € 0 € 0 €

1.358.168 € 1.927.236 € 2.676.223 € 4.603.639 €

672.280 € 672.280 € 672.280 € 672.280 €

695.889 € 1.255.136 € 2.003.944 € 3.931.359 €

2,02 2,87 3,98 6,85

2022

DIRU-LAGUNTZAK

DIRU-LAGUNTZAK  
KONTUAN HARTUTA



4. ONDORIOAK
Txosten honetan emaitza kualitatiboei eman nahi izan zaie lehentasuna. Balio 
sozialaz hitz egiterakoan, balio horren izaera deskribatzea da garrantzitsuena. 
Euskarazko hedabide batek gizarteari ekartzen diona dirutan neur litekeena baino 
askoz handiagoa da. Ikerketa honek erakusten duena da izan Alea-n edo izan 
Argia-n (eta gauza bera euskarazko beste hedabideetan) jartzen den laguntza 
ekonomikoak kalitate handiko itzulketa egiten diola gizarteari.

Batetik, badago lurralde ikuspegi bat. Alea Arabako astekaria da eta Argia Euskal 
Herrikoa, baina biek ematen diete ikusgarritasuna beste gisan itzalean egoten 
direnei. Alea existitzeari esker, Arabak badu bestela ez lukeen espazio bat Euskal 
Herrian. Nahiz eta Alea-ren irakurleak Araban dauden, Arabako gaiek urrunago 
ere lortzen dute oihartzuna, gaur egungo komunikazio baliabideei esker. Alea ez 
balitz existituko, Arabako gai horiek inork ez lituzke landuko. Argia-ri dagokionez, 
egoitza Gipuzkoan izan arren, Euskal Herri osoko berriak lantzeari ematen diote 
garrantzia.

Bi astekariek eskaintzen dituzten edukiei dagokienez, hainbat eragilerentzako 
funtsezko hedabideak dira, beren berri emateko edo gizarteko hainbat arazo 
lantzeko. Izan liteke LGTBI komunitateari buruz, euskara arloko elkarteen lana, 
ingurumenari buruzko gaiak… Beste giroetan edo hedabideetan nahiko itzalpean 
dauden gaiak argitara ekartzea eskertzen diete bi aldizkari horiei.

Aldizkariaz gain, beste hainbat ekintza sustatzen dituzte edo ekintzetan parte 
hartzen dute, beste erakunde batzuekin. Horiek guztiek herriaren aktibazioa 
edota kohesioa eragiten dute.

Edukiez harago, gizartean inplikatuak diren bi erakunde dira. Euskararen arloan, 
Alea-k aktiboki parte hartzen du Arabako eta Arabatik kanpoko hainbat erakunde 
edo taldetan (Euskaltzaleon Topagunean, adibidez). Argia-k ere beste erakunde 
batzuekin lan egiten du euskal kultura sustatzeko (Ziburuko liburu azokan, bere-
ziki). Baina euskararen arlotik haragoko erakundeetan ere parte hartzen dute eta 
ekarpena egiten dute, aholkulari moduan.

Gizartearekiko eta euskararekiko kezka handia duten bi enpresa dira Argia eta 
Alea argitaratzen dituztenak. Kezka hori islatzen da beren ohiko ekoizpenean eta 
hortik haragoko lan, harreman eta inplikazioetan. Neurketa ekonomiko batean eta 
merkatu terminoetan kabitzen ez den balioa da hori, eta gizarteari onura egiten 
dio.

9. Gazteak eta 
informazioa 

Garazi Sánchez Murciano, Edorta Arana Arrieta,  
Bea Narbaiza Amillategi, Libe Mimenza Castillo
NOR Ikerketa taldea, UPV/EHU

«Irismen-maila izugarria duten sareek, albis-
teak sortzeko moduak eurak ere eraldatu 
dituzte eta, testuinguru honetan, belaunaldi 

berrien interesetara eta beharretara egokitutako 
formatuetarako sortzen ari dira albisteak».



88

Eu
sk

al
 h

ed
ab

id
ee

n 
ur

te
ka

ria
 2

02
3-

24
G

az
te

ak
 e

ta
 in

fo
rm

az
io

a

1. SARRERA
Digitalizazioak komunikatzeko eta entretenitzeko moduak astinduko zituela 
aurreikus zitekeen, baina inor gutxik espero zezakeen sare sozialek albisteak kon-
tsumitzeko modua irauliko zutenik, eta, gainera, gazteek prozesu horretan zeregin 
erabakigarria izango zutenik. Hori da, hain zuzen ere, artikulu honen helburua, 
informazioa kontsumitzeko modu berrietan sakontzea. Beraz, hurrengo lerroetan, 
gazteek informazioarekin duten harremanaz mintzatuko gara, eta horretarako, 
Reuters Institutek argitaratutako Digital News Report 2023 txostenaren emai-
tzak hartuko ditugu oinarri1. Gainera, Ikusiker Behategiak gai honi buruz 2023an 
gauzatutako ikerketaren emaitzak azalduko ditugu, Hego Euskal Herriko 11 eta 23 
urte bitarteko gazteek zein informazio-iturri lehenesten dituzten, zein eduki mota 
eta zein formatu aukeratzen dituzten hobeto jakiteko.

1 Digital News Report 2023 txostenak, mundu osoko albiste digitalen kontsumoari buruzko gako berriak 
aztertzen ditu. Horretarako, YouGov izeneko inkesta jarri zuten martxan. 93.000 pertsonen erantzunak jasoz, 
munduko 46 merkatutan (Argentina, Australia, Austria, Belgika, Brasil, Bulgaria, Kanada, Txile, Kolonbia, Kroazia, 
Txekiar Errepublika, Danimarka, Finlandia, Frantzia, Alemania, Grezia, Hong Kong, Hungaria, India, Indonesia, 
Irlanda, Italia, Japonia, Kenya, Malasia, Mexiko, Herbehereak, Nigeria, Norvegia, Peru, Filipinak, Polonia, Portugal, 
Errumania, Singapur, Eslovakia, Hego Africa, Hego Korea, Espainia, Suedia, Suitza, Taiwan, Tailandia, Turkia, 
Erresuma Batua eta Amerikako Estatu Batuak). Inkestaldirako landa-lana 2022ko urtarrilaren amaiera eta 
2023ko otsailaren hasiera bitartean egin zen.

2. INFORMAZIOA  
ARO DIGITALEAN

Digitalizazioa aldaketa tekniko soila baino zerbait gehiago izan da. Komunikatzeko 
eta entretenitzeko ez ezik, informatuta egoteko moduak ere, zeharo aldatu ditu. 
Edukien ekoizpenetan, lan-errutinetan, euskarrietan eta negozio-ereduetan 
etengabeko eta garrantzi handiko eraldaketa jasaten ari dira, eta horrek, jakina, 
eragina du jendearen informazio-kontsumoaren ereduetan ere (Yuste, 2020). 
Era berean, informazioaren eta komunikazioaren teknologiek (IKT) berebiziko 
garrantzia bereganatu dute pertsonen hartu-emanetan, aisialdiaren erabileran, 
kulturaren transmisioan, sorkuntzan eta baita informazioaren hedapenean ere.

Informaziorako kanalak eta formatuak berrasmatu egin dira, eta informazio-iturri 
tradizionalek, hala nola, telebistek, irratiek eta egunkariek, aro berrietara egoki-
tzeko ahalegina egin dute, izan ere, teknologia digitalek, Internetek, eta bereziki 
sare sozialek, oso bestelako ekosistema mediatikoa eskaintzen diete gazteei.

Reuters Institutek argitaratutako Digital News Report 2023 txostenak adieraz-
ten du, Ukrainako gerrak eta horren ondoriozko inpaktu ekonomikoak bultzatuta, 
hedabideek digitalerako trantsizioa bizkortu dutela, eta hori islatu da, negozio-ere-
duetan, narrazio-motetan eta baita banaketa-modu berrietan ere. Aldi berean, 
digitalizazioak medio eta euskarri batzuen gainbehera ere ekarri du. Esaterako, 
belaunaldi askoren lehentasunezko eta erreferentziazko informazio-iturri izan 
diren egunkariek, ez dute lortu gazteagoak paperezko informaziora erakartzea, 
eta hortaz, espero zitekeen belaunaldien arteko korrelazio orekaturik ez da gau-
zatu egunkarien kasuan (Casero-Ripollés, 2012).

Azken hamar urteetan, komunikabide tradizionalak etengabeko jaitsieraren lekuko 
izan dira merkatu gehienetan, izan telebistari zein prentsa idatziari dagokionez. 
Alemanian, adibidez, oso portaera mediatiko tradizionalak dituen herrialdean, 
prentsa idatziaren asteko kontsumoa % 63tik % 26ra jaitsi da hamarraldi hone-
tan, eta telebistako albisteena % 82tik % 65era (Newman 2023).

Baina Reuters Instituten txostenak ere aipatzen du, online komunikabideen era-
bilera informatiboak (% 74) ehuneko bost puntu egin duela behera, 2022arekin 
alderatuta, eta offline hedabide tradizional guztien informazio-kontsumoarekiko 
distantzia murriztu egin dela, azken hauen audientzia mantentzen ari delarik 
(% 69). Badirudi, hortaz, digitalizazioak ez duela erabateko gainbehera eragin, 
momentuz, medio tradizionaletan. 

Nicholas Carrek Superficiales. ¿Qué está haciendo Internet con nuestras mentes? 
(2017) liburuan adierazten duenez, informazioa digitalizatzen den unetik bertatik, 
komunikabideen arteko mugak desegiten dira, informazioa nonahiko bihurtzen 
da, eta izaera orojakilea hartzeko joera izaten du. Kontsumitzaileek erabakitzen 
dute informazioa noiz eskuratu. Dagoeneko ez dago ordutegirik, eskaera uneak 
bakarrik.

Zentzu honetan, digitalizazioak aldatu egin du informatuta egotearen esanahia. 
Agenda setting teoriak dio, eremu publikoan (publikatuan) garrantzitsuak diren 
gaiak ezartzea dela bere funtzioa, baina badirudi, gaur gaurkoz, informatuta egote 
horrek lotura estuagoa duela jendearen eguneroko bizitzarako informazio prakti-
koa eskaintzearekin, alegia, erabilgarri izate hutsarekin.

Testuinguru honetan, sare sozialak lekua eta protagonismoa irabazten ari dira gero 
eta zorrotzagoak diren gazteen artean (Bonales-Daimiel et al., 2021). Informazioa 
trukatzeko etengabeko fluxua sortzea lortzen dute, erabiltzaile bakoitzak iritzia 
eman dezan eta, beraz, berriarekin elkarreragina ahalbidetuz. Informazioa jasotzen 
duenak, irakurlea, entzulea edo ikuslea izanik, erabiltzaile aktibo izateko aukera du.

Bilatzaileek, webguneek eta sare sozialek rol desberdinak betetzen dituzten arren, 
albisteetarako sarbide nagusi izan dira azken urteetan, gazteen artean bereziki. 
Baina geroz eta hornitzaile gehiago batu dira informazioaren lehiara. Audioak eta 
bideoak ere gero eta arrakasta handiagoa dutenez, hauek oinarri dituzten pla-
taforma berriak sartu dira jokoan, eta kontsumitzaile batzuek, hornitzaile berri 
hauen alde egin dute, hauen artean ere nagusiki gazteek. 

Ondorengo grafikoak erakusten du, nola azken urteetan sare sozialak informazio-
-iturri lehenetsiak bihurtu diren askorentzat (% 30), komunikabide tradizionalen 
webgune eta aplikazioen aurretik (% 22). 

Iturria: Reuters Institute. Digital News Report 2023. Q10a. Which of these was the main way in which you came across news in 
the last week? Base: All who used a news gateway in the last week in each market-year. 

Reuters Institutek egindako ikerketak agerian uzten du ere, TikTok sare sozialaren 
arrakasta. Txinatar jabetza duen sare hau, 18 eta 24 urte bitarteko pertsonen 
% 44ra iristen da (ikerketarako kontuan hartu diren merkatu guztietan), eta % 
20ra informatzeko erabilerari dagokionez. Hala ere, Facebook da informazio-itu-
rri modura gehien erabiltzen den sarea, % 28koarekin, nahiz eta orain 14 puntu 
beherago egon 2016an lortutako % 42tik. Facebook aspalditik ari da prentsatik 
urruntzen, murriztu egin du jendeak bere feed-ean ikusten duen albisteen ehune-
koa eta azken urtean kazetaritzari laguntzeko hedabideei eta bestelako programei 
egindako zuzeneko ordainketak ere murriztu egin ditu. TikToken goraldiak erakus-
ten du, bideoan zentratutako sare sozialen indarra geroz eta handiagoa dela.

Iturria: Reuters Institute. Digital News Report 2023. Q12B. Hauetako zein erabili duzu berrietarako azken astean?  
Oinarria: Lagin osoa herrialde bakoitzean, urte bakoitzean: Erresuma Batuan, AEBetan, Alemanian, Frantzian, Espainian, Italian, 

Danimarkan, Finlandian, Japonian, Australian, Brasilen eta Irlandan. 

Eta, testuinguru berri honetan, informazioa gazteen gogoko eremua al da? 

Erreferentziatzat hartu dugun txostenaren 2023ko edizioko datuek erakusten 
dute, albisteen gaineko interesa apalduz joan dela gazteen artean munduko 
herrialde gehienetan. Orohar, gainbehera egon da, 2017ko % 63tik 2022ko % 51ra. 
Estatu espainiarrean esaterako, albistei buruzko interesa 30 puntu jaitsi da; % 
85etik 2015ean, % 55era 2022an. Gauzak honela, hurrengo urteetan munduko 
biztanle guztien herena baino gehiago izango direnen (Z belunaldia) kontsumo 
joerak ezagutzea eta ulertzea ezinbesteko bihurtzen da. Horregatik Ikusikerrek 
Gazteak eta Informazioa ikerketa abiatu du 2023an, 11 eta 23 urte bitarteko Hego 
Euskal Herriko gazteek informazioarekin duten harremana zein den aztertzeko.

3. METODOLOGIA.
Ikus-entzunezko kontsumoak eta IKTen erabilerak aztertzen dituen Ikusiker 
Behategiak bi panel osatuak ditu Hego Euskal Herriko gazte ikasleekin. Lehenak, 
Bigarren Hezkuntzako 11-17 urte bitartekoak biltzen ditu eta bigarrenak 18-23ko 
unibertsitariak. 

2022-2023 ikasturteko BHko panelean, hamar ikastetxeetako ikasleak daude, 
eremu eta ikastetxe motari dagokionez anitzak. Araban bi (Gasteizko Mendebaldea 
BHI eta Egibide ikastetxea); Bizkaian hiru (Bilboko Unamuno BHI, Mungiako 
Larramendi ikastola eta Ondarroako BHI), Gipuzkoan bi (Eskoriatzako Arizmendi 
ikastola-Almen eta Lasarte-Oriako BHI), eta, azkenik, Nafarroan beste hiru 
(Altsasuko BHI, Sarrigurengo BHI eta Tafallako ikastola). Bigarren Hezkuntzako 
panelerako landa-lana bi momentutan burutu da, 2022ko udazkenean (urria eta 
azaroa) eta 2023ko udaberrian (martxoa eta apirila), horretarako propio sortutako 
bi galdera-sorta erabiliz. 

Bestetik, unibertsitarien panelean bat egiten dute Euskal Herriko Unibertsitateko 
(UPV/EHU) eta Nafarroako Unibertsitate Publikoko (NUP) bi mila eta seiehun ikasle 
pasatxok. Laginean lurralde, jakintza-arlo, fakultate eta ikasketa-maila desberdi-
netako gazteak daude. Landa-lanari dagokionez, ikasturtearen hasieran aurrez 
aurre ikasgeletan betetzen dute lehen inkesta eta, hortik aurrera, panelean parte 
hartzeko baiezkoa ematen duten ikasleei Whatsappez bidaltzen zaizkie hurrengo 
zazpi galdetegiak, hilean behingo maiztasunarekin. 

BHrako eta unibertsitaterako erabiltzen diren galdera-sortak encuestafacil pla-
taforman diseinatzen dira. Guztira, “Gazteak eta informazioa” izeneko ikerketan 
parte hartu duten ikasleen kopurua 2.861ekoa da; 1.410 Bigarren Hezkuntzakoak 
eta 1.451 unibertsitatekoak.

4. EMAITZAK
Ondorengo lerroetan, Ikusikerrek Gazteak eta Informazioa ikerketatik eratorritako 
datu batzuk azalduko dira. Emaitza hauek bi ataletan banatu ditugu, lehenen-
goan aztertu da zeintzuk diren gazteek albisteak ikusi, entzun edo irakurtzeko 
erabiltzen dituzten medioak eta informatzeko gogokoenak dituzten edukiak eta 
formatuak zeintzuk zaizkien. Bigarren atalean, unibertsitarien artean egindako 
ikerketa sakonagoaren emaitzak proposatzen dira: aktualitateko informazioak 
pizten dien interes-maila eta informazioa alboratzeko ohiturarik ote duten eta 
zergatik. 

Ikerketan lortutako datu guztiak web orrialdean eskuragarri daude: www.ikusiker.eus. 

http://www.encuestafacil.com
http://www.ikusiker.eus

4.1. HEGO EUSKAL HERRIKO  
GAZTEAK ETA INFORMAZIOA

Panela osatzen duten gazteek albisteak ikusi, entzun edo irakurtzeko erabiltzen 
dituzten baliabideen artean sare sozialak nagusitzen dira, lehen grafikoan ikus 
daitekeenez. Horrek ez du kentzen gaztetxoagoen artean telebistak funtzio hori 
betetzen ez duenik, baina agerian dago, oro har, sare sozialetarako joera nabar-
mentzen dela. 

Era berean, deigarria da albisterik ikusten, entzuten edo irakurtzen ez dutenen 
ehunekoa, bereziki BHkoen artean. Internetek duen pisua oso handia ez bada ere, 
egunkarien, irratiaren eta informazio lokalaren gainetik kokatzen da. 

 Non ikusten, entzuten edo irakurtzen dituzte albisteak?

 

% 10 % 20 % 30 % 40 % 50 % 60 % 70 % 90% 80 % 100

% 44,6

% 44,6

% 25,6

% 8,5

% 1,7

% 0,7

% 0,7

% 36,6

% 36,6

% 28,2

% 7,8

% 1,6

% 0,4

% 0,7

% 52

% 52

% 7,5

% 9,1

% 1,7

% 1,0

% 0,6

G U Z T I R A

BH

UNIBERTSITATEA

Sare sozialak  
(Instagram, Twitter,  

Facebook, Youtube...)

Telebista kanal normalak  
(ETB, Tele 5, La Sexta,  

telebista lokala…)

Ez dut albisterik  
ikusten, entzuten  

edo irakurtzen

Internet  
(webguneak)

 
Egunkariak  

(paperean eta  
webgunean)

  
Irratia 

 

Herriko egunkaria  
edo aldizkaria  

(paperean edo webgunean)

 
Bestelakoa  

(zehaztu mesedez)

Guztira  
(n eta %)

% 14,9
% 22,8

% 7,5

% 3,4
% 1,8

% 4,8

Iturria: Ikusiker Txosten Orokorra 2023

4.1.1. SARE SOZIALAK INFORMAZIO-ITURRI
Informatzerako orduan, gehien erabiltzen den sare soziala Instagram da (% 37), 
bigarren lekuan dago Twitter (% 25,5) eta hirugarrenean TikTok (% 19,3). Joera 
desberdinak daude BHko ikasleen eta Unibertsitatekoen artean: lehenengoek 
bereziki Instagram eta TikTok aipatzen dituzte (% 38,9rentzat Instagram da 
informatzeko gehien erabiltzen duten sare soziala eta % 27,7rentzat TikTok), aldiz, 
unibertsitateko ikasleen artean, iturri nagusia Twitter da (% 38,7) eta ondoren 
Instagram dator % 35,5arekin.

 Zein da informatuta egoteko gehien erabiltzen dituzten sare sozialak?

% 10 % 20 % 30 % 40 % 50 % 60 % 70 % 90% 80 % 100

% 37,0

% 25,5

% 19,3

% 7,2

% 6,8

% 0,8

% 0,4

% 1,2

% 1,5

% 38,9

% 8,8

% 27,7

% 8,4

% 10,4

% 1,1

% 0,6

% 1,4

% 2,4

% 35,5

% 38,7

% 12,8

% 6,3

% 4,0

% 0,6

% 0,2

% 0,1

% 0,1
% 0,2

% 1,1

% 0,8

G U Z T I R A

BH

UNIBERTSITATEA

Instagram

Twitter

TikTok

Youtube

Whatsapp

Facebook

Telegram

Twitch

Snapchat

Beste bat

Guztira (n eta %)
Iturria: Ikusiker Txosten Orokorra 2023

Jarraian, sare sozialetan informatzen diren ikasleei galdetu zaie zein den gehien 
jarraitzen duten edukia (bat baino gehiago erantzuteko aukera eman zaie). Ikasleen 
erdia pasatxok aipatzen du komunikabide nagusiek sare sozialetan zabaltzen dituz-
ten edukiak (% 52,6). Unibertsitateko ikasleen artean kopurua are altuagoa da (% 
63,1).

% 46k aipatzen ditu sare sozialetako erabiltzaileek sortutako edukiak eta youtuber, 
instagramer edota TikToker-en edukiak. Nagusienak diren ikasleen % 40,6k hori esa-
ten du eta ehunekoa handiagoa da BHko ikasleen artean (% 49). Laugarren postuan 
dago norberaren lagunek komunikabideetatik hartu eta partekatzen dituzten edu-
kiak (% 36,5).

Sare sozialetako zein eduki dituzte gustukoen informatzeko?

% 10 % 20 % 30 % 40 % 50 % 60 % 70 % 90% 80 % 100

% 52,6

% 46,0

% 40,6

% 36,5

% 17,2

% 3,3

% 39,2

% 34,1

% 49,0

% 35,4

% 8,9

% 5,6

% 63,1

% 55,4

% 34,0

% 37,4

% 23,7

% 1,5

G U Z T I R A

BH

UNIBERTSITATEA

Komunikabide nagusiek 
sare sozialetan zabaltzen 

dituzten edukiak (adibidez: 
EiTB,Telecinco, El Correo,  

El País, New Yo)

Sareko erabiltzaileek  
sortutako edukiak  

(iritzi, meme, explainer,  
Twitter hari, eta abar)

Youtuber/ 
Instagramer/TikToker 

batzuen azalpenak  
(influencerrak)

Nire lagunek 
komunikabideetatik  

hartu eta partekatzen 
dituzten edukiak

Komunikabide txikiago 
edo alternatiboen edukiak 

(adibidez: Relevo, BuzzFeed, 
Código Nuevo, Vice, Pikara 

Magazine, Maldi

Bestelakoak

Iturria: Ikusiker Txosten Orokorra 2023

Sare sozialetan, zein informazio-formatu gustatzen zaien gehien galdetuta, ikas-
leen erdiak story-ak aukeratu ditu (% 48,7), bereziki ehunekoa altua izanik BHko 
ikasleen artean (% 59,9). Bestetik, Twitterreko hariak aipatu ditu ikasleen % 27,5ek 
eta Twitterreko txioak beste % 23,9k. Azken bi hauek nabarmenago agertzen dira 
Unibertsitateko ikasleen artean (% 40,3 eta % 32,5, hurrenez hurren). Laugarren 
lekuan pertsona batek kamerara begira egiten dituen bideo laburrak aukeratzen 
dituzte (% 21,4) eta bosgarren lekuan irudien bidez kontatzen diren albisteak (% 21,3)

Sare sozialetako zein formatu erabiltzen dituzte gehien informazioa jasotzeko? 

% 10 % 20 % 30 % 40 % 50 % 60 % 70 % 90% 80 % 100

% 48,7

% 27,5

% 23,9

% 21,4

% 21,3

% 19,7

% 15,0

% 14,3

% 10,2

% 3,2

% 1,8

% 8,9

% 59,9

% 11,3

% 12,8

% 21,7

% 22,3

% 12,3

% 8,3

% 10,1

% 7,9

% 3,2

% 3,6

% 3,2

% 0,6

% 6,6

% 40,0

% 40,3

% 32,5

% 21,1

% 20,5

% 25,5

% 20,2

% 17,6

% 12,1

% 10,7

Storyak  
(TikTok/ 

Instagram pildorak)

Twitter hariak  
(hainbat txio jarraian lotuta  

informazioa azaltzen dutenak)

Twitterreko txioak  
(tweet bakarreko  

informazioa)

Pertsona batek kamerara  
begira egiten dituen  

bideo laburrak

Irudien  
bidez kontatzen diren  

albisteak

Azpitituludun  
azalpen bideo  

laburrak

Podcastak

Testua bakarrik  
erabiltzen duen  

informazioa

Informazioa  
eskaintzen duten  

bideo luzeak

Bideo-podcastak

Infografiak

Bestelakoa

G U Z T I R A

BH

UNIBERTSITATEA

+Iturria: Ikusiker Txosten Orokorra 2023

4.2. SAKONEAN,  
UNIBERTSITARIAK ETA INFORMAZIOA.

Reuters Institutek argitaratutako Digital News Report 2023 txostenak dio gero 
eta interes gutxiago erakusten dutela albisteekiko 18 urtetik gorako online kon-
tsumitzaileek. Arazo politiko eta ekonomikoak gorabehera, inkestatuen erdiak 
baino gutxiagok (% 48) adierazi du albisteak interes handiz edo oso handiz ikusten 
dituela. 2017an, multzo hori % 63koa zen.

Era berean, David Mindichek, Turned Out: Why Americans Under 40 Don’t Follow 
the News (Oxford University Press, 2004) liburuaren egileak, elkarrizketa batean 
honakoa adierazi zuen: «beti bezain adimentsuak eta prestatuak dira, aldatu dena 
da, gazteek jada ez dutela egunean egoteko beharrik ikusten».

Datu eta adierazpen esanguratsu hauek Ikusiker paneleko unibertsitarien por-
taera sakonago aztertzera bultzatu gaituzte eta adinez nagusi diren hauei, ustez, 
informazioari buruzko atxikimendu gehiago aurreikusten zaien jakitera. Baina, egia 
ote?

Galdera horri erantzuna emateko, lehendabizi neurtu da unibertsitateko ikasle 
hauei aktualitateko informazioak pizten dien interes-maila. Azterketa orokorrean 
datuek erakusten dute informazioa eduki interesgarria dela UPV/EHUko eta NUP/
UPNAko gazte hauentzat. Zehaztasunetara jotzen badugu antzeman da informa-
zioa % 46,9ri nahiko interes sortzen diola. Soilik % 1,6ak dio ez diola batere kasurik 
egiten, eta % 7,1i ez zaio gehiegi interesatzen.

 Zenbaterainoko interesa sortzen die aktualitateko informazioak?

% 10

% 20

% 30

% 40

% 50

% 33,3

% 7,1

% 46,9

% 11,2
% 1,6

EZ DIOT BATERE 
KASURIK EGITEN 
INFORMAZIOARI

BATZUETAN 
BAKARRIK

EZ ZAIT ASKO 
INTERESATZEN

NAHIKO 
INTERESATUTA 

NAGO

INFORMAZIOA
ASKO INTERESATZEN

ZAIT

Iturria: Ikusiker, Gazteak eta Informazioa 2023.



Ondoren, ikasleek informazioa jasotzearen inguruko jarrera aztertu da, izan ere, 
Reuters Instituten txostenak dio gero eta gehiago direla informazioa alboratzen 
dutenak: 2017an baino ehuneko zazpi gehiago, baina iaz baino bi puntu gutxiago. 

Iturria: Reuters Institute. Digital News Report 2023.

Horregatik, informazioa alboratzeko ohiturarik ba ote duten itaun zaienean 
Ikusiker paneleko unibertsitariei, % 61,3k «batzuetan» hori egiten duela esan du 
eta % 12,6k «nahikotan». Inkestatuen % 26,8k informazioarekiko jarrera ona du, 
eta beraz, ez ditu inoiz albisteak saihesten.

 Azkenaldian albisteak saihesten ibili dira?

% 10

% 20

% 30

% 40

% 50

% 26,8

% 61,3

% 12,6
% 2,4

INOIZ EZ NAHIKOETAN BAIBATZUETAN ASKOTAN

Iturria: Ikusiker, Gazteak eta Informazioa 2023.

98

Eu
sk

al
 h

ed
ab

id
ee

n 
ur

te
ka

ria
 2

02
3-

24
G

az
te

ak
 e

ta
 in

fo
rm

az
io

a



99

G
az

te
ak

 e
ta

 in
fo

rm
az

io
a

Eu
sk

al
 h

ed
ab

id
ee

n 
ur

te
ka

ria
 2

02
3-

24

Informazioa «batzuetan» saihesten dutenen datua hain esanguratsua izanik (% 
61,3), emaitza horien zergatietan barneratu gara. Hirutik batek (% 31,5ek) aitor-
tzen du gaur egun informazio kopuru handiegia dagoela eta horrek gogaitu egiten 
duela. Panelisten % 27,8k adierazten du ez zaiola fidagarria iruditzen jasotzen 
duen informazioa, eta % 15,8k dio eduki mota honek gogotxartzen duela.

Eta informazioa saihestu badute, zergatik izan da?

Gaur egun informazio 
kopuru handiegia dago, eta 

horrek gogaitu egiten anu 

Ez da fidagarria

Informazioak eragin 
kaltegarria dauka  

nire izakeran

Informazioa  
sesgatua da,  
desorekatua.

Ez daukat  
denborarik albisteak 

jarraitzeko

Ez dakit

Politikak, ekonomiak eta 
gizarteko arazoek denbora 

gehiegi betetzen dute

Informaizoa korapilatsua 
izat da, ez dute ongi 

kontatzen gertatutakoa

Jendearen arteko 
eztabaidara  

eramaten du

Nik zer egin dezakedan 
erabakitzen, ez dit 

laguntzen

Beste bat

% 5 % 10 % 15 % 20 % 25 % 30 % 35

% 15,8

% 15,1

% 13,2

% 13,1

% 3,3

% 9,0

 2,1

% 10,9

% 6,9

% 31,5

% 27,8

Iturria: Ikusiker, Gazteak eta Informazioa 2023.

5. LABURREAN
Ikusikerrek 2023an gauzatutako Gazteak eta Informazioa ikerketatik 
ondorioztatzen da, sare sozialak gazteen eremu natural bihurtu direla entre-
tenitzeko, komunikatzeko eta baita informatuta egoteko ere. Hauen pisua 
informazio-iturri modura gero eta handiagoa da, bereziki nerabe direnen artean. 
TikTok erreferentziazko sarea da Bigarren Hezkuntzako ikasleentzat. Twitter da 
unibertsitarientzako albisteak jasotzeko eta zabaltzeko kanal nagusia. Irismen-
maila izugarria duten sareek, albisteak sortzeko moduak eurak ere eraldatu 
dituzte eta testuinguru honetan, belaunaldi berrien interesetara eta beharretara 
egokitutako formatuetarako sortzen ari dira albisteak. Bideo laburrak, story 
formakoak, lehenesten dituzte gazteek, eta informazio idatziari dagokionez ere, 
izaera motzekoak, alegia tweet formakoak, izatea erabakigarria da haientzat. 
Sare sozialek duten ikus-entzunezkotasuna ere, elementu garrantzitsua izaten 
da gazteak informaziora hurbiltzeko unean.

Gure datuek ere adierazten dute, informazioa intereseko eremua dela Hego 
Euskal Herriko Unibertsitarientzat, hala dio inkestatuen ia erdiak. Hala ere, pro-
portzio beretsuak esan du informazioa ekiditeko ohitura duela, informazio kopuru 
handiegia jaso eta horrek gogaipena sortzen diolako. 

Ikusikerrek 2023-2024 ikasturtean gauzatuko duen galdetegiak esango digu 
informazioari lotutako joera hauek mantendu egiten diren edo aldaketarik jasaten 
duten. 

10. Adimen Artifiziala 
Euskal Herriko 
elkarrizketa 
digitalean: 
dibulgaziorako 
galdutako aukera?

 
Ainara Larrondo Ureta, Simón Peña Fernández, Urko Peña Alonso 
Gureiker Ikerketa Taldea, UPV/EHU

«Euskarazko hezkuntza-arloko hedabide eta 
kontu zientifiko espezifikoen kasuan izan 
ezik, ahalegin txikia hautematen da gero 

eta erakargarritasun publiko-mediatiko handia-
goa duen gai horren inguruko euskarazko dibul-
gazioaren alde».

1. SARRERA
Adimen Artifiziala (AA) modako gaien artean agertu da, eta laugarren iraultza digitala 
deitu zaionaren hasiera markatu du. Eredu algoritmikoen garapenari eta Big Data edo 
datu digitalizatu masiboen gorakada ikaragarriari esker, XXI. mendeko lehen bi hamarka-
detan izan dugun testuinguru oso teknologizatuak ahalbidetu du aurrera egitea. Aukera 
eta erronken esparru horretan, hedabideak AAn arreta jartzen hasi dira, eta fenomeno 
horri buruzko jatorrizko informazio-iturri bihurtu dira herritar askorentzat (Sun et al, 
2020). Hedabide-enpresen esparruan bertan estrategia-aldaketak gertatzen ari dira 
eta enpresek aspalditik ikusi dute beren legitimitatea eta informazio-ahalmena X, TikTok 
edo Instagram bezalako hedabide sozialetan dauden igorleei heltzeko.

Iritzi publikoarentzat gero eta interes handiagoa duen esparru horretan lehiatzeko pre-
miak bultzatuta, hedabide-enpresek aldatu egin dituzte beren estrategiak (Brennen, 
Howard eta Nielsen, 2018). Alde batetik, lehentasuna eman zaio inpaktu eta izaera 
herrikoia duten gaien agendari, kazetaritza zientifikoaren eta teknologikoaren berezko 
gaien aurretik. Bestalde, hedabide jeneralista askok ez dute oraindik estrategia eragin-
korrik aurkitu beren jarduera hedabide sozialetara eramateko eta plataforma horien 
traol-hitzak, aipamenak eta beste funtzio espezifiko batzuk erabiliz audientziaren arreta 
erakartzeko. Horien guztien artean, X (lehen Twitter) izan da orain arte eraginkorrenetako 
bat hedabideen mezua paperezko edo ikus-entzunezko euskarriaz edo ziberhedabideaz 
haratago hedatzeko eta garrantzizko gaien inguruko eztabaida eta elkarrizketa publiko 
digitala sustatzeko.

Oraindik ere urriak dira hedabideek AAri buruzko informazioa jendearengana helarazte-
rakoan duten eginkizunari buruzko azterketak. Sun et al.ek (2020) ingelesezko egunkari 
jeneralista handien albisteak aztertu dituzte (New York Times, Washington Post, The 
Guardian, eta USA Today) Adimen Artifiziala terminoa duela lau hamarkada baino gehiago 
sortu zenetik gaur egunera arte. Bestalde, Brennen, Howard eta Nielsenek (2018) AAri 
buruzko informazioa aztertu dute Erresuma Batuko sei hedabide nabarmenetako ia zor-
tziehun albiste-testutan. Lan horren arabera, joera kontserbadorea duten hedabideek 
ekonomia eta geopolitikarekin zerikusia duten gaietan jartzen dute arreta, eta automa-
tizazioa, segurtasun nazionala eta inbertsioa bezalako gaiak jorratzen dituzte. Joera 
progresista duten hedabideek, bestalde, adimen artifizialari loturiko gai etikoei ematen 
diete lehentasuna, eta diskriminazioa, isuri algoritmikoa eta pribatutasuna bezalako 
alderdiak aztertzen dituzte. Lan horrek berak AAri buruzko adostasunik eza, haren erre-
gulazioa eta gizarteko integrazioa bezalako gaiak azpimarratzen ditu.

Euskal Herria bezalako esparru mugatuagoetan, AAk presentzia nabarmena du offline 
hedabide tradizionaletan (telebistako albistegiak, asteburuko magazinak, irratiko ezta-
baidak eta abar). Era berean, elkarrizketa sozial informal eta profesionalen xede da. Horri 
dagokionez, nahikoa da Euskal Kazetarien Elkargoak (2023a eta 2023b) 2023. urtean 
zehar komunikazioaren akademikoen eta adituen artean gauzatutako topaketak gogora 
ekartzea. Euskal Herriko hedabideen esparruan AAren estaldurari buruzko azterketarik 
ez dagoela kontuan harturik, gai horri buruzko hasierako esplorazio baten emaitzak aur-
kezten ditu testu honek.

2. METODOLOGIA
Euskal Herriko hedabide jeneralisten, espezializatuen eta goi-mailako hezkun-
tzako, zientziako eta teknologiako erakundeen kontu nagusiek X plataforman 
duten AAren inguruko diskurtsoa aztertu du ikerketa honek (1. taula). Helburu oro-
kor hori aurrerago xehatuko diren hainbat gai espezifikotan zehaztu da (jarduera 
eta hizkuntza, gaiak eta traol-hitzak, aipamenak, engagement-a). Azterketaren 
lagina X-ko (lehen Twitter) 21 kontuk osatzen dute. Horietako 13 prentsa, irrati 
eta telebistako hedabide jeneralistenak dira, 2 dibulgazio eta garapen zientifi-
ko-teknologikoko hedabide espezializatuenak, eta 6 goi-mailako hezkuntzako, 
transferentzia eta dibulgazio zientifiko, sozial eta kulturaleko erakundeenak, guz-
tiak ere euskal herritarren artean ikusgaitasuna eta errekonozimendua dutenak.

1. Taula: Aztertutako hedabideak eta erakundeak eta txioen argitalpen-ehunekoa

Iturria: Norberak egina

HEDABIDEA/ERAKUNDEA KONTUA ARGITARATUTAKO  
TXIOEN %

DIARIO DE NOTICIAS @NoticiasNavarra % 10,92

EL CORREO @elcorreo_com % 10,45

NOTICIAS DE GIPUZKOA @NotGip % 9,98

NAIZ: @naiz_info % 9,36

DIARIO DE NOTICIAS DE ÁLAVA @NoticiasdeAlava % 9,20

EL DIARIO VASCO @diariovasco % 7,64

DEIA @deia_eus % 7,33

EITB NOTICIAS @eitbNoticias % 5,62

ELHUYAR @Elhuyar % 4,68

UNIVERSIDAD DEUSTO - 
DEUSTUKO UNIBERTSITATEA @deusto % 4,21

BERRIA.EUS @berria % 3,43

DIARIO DE NAVARRA @DiariodeNavarra % 3,43

MONDRAGON UNIBERTSITATEA @MUnibertsitatea % 2,50

UEU @ueu_orokorra % 2,50

UPV/EHU @upvehu % 2,34

EITB ALBISTEAK @eitbAlbisteak % 2,03

HAMAIKA TELEBISTA @HamaikaTb % 1,40

EKONOMIAREN GARAPENA @EkoGarapena % 0,94

GAZTEZULO @Gaztezulo % 0,94

ARGIA @argia % 0,62

EUSKO IKASKUNTZA @ei_sev % 0,47

Analisiak denbora-esparru zabala kontuan hartu du, 2009. urtetik 2023ko 
abendura artekoa. 2009. urtean detektatzen da lehen txioa kontuan hartutako 
hedabideen esparruan, Argian hain zuzen ere (“Adimen artifiziala. Etorkizuneko 
makinak lagun ala morroi”, 2009/10/16). Era berean, azterketak arreta berezia 
eskaini dio euskal hedabideek 2023. urtean zehar AAren gaiari eman dioten estal-
duraren bilakaerari, gaiak izan duen gorakada kontuan harturik, 1. grafikoak garbi 
uzten duen moduan. Guztira, 2009 eta 2023 artean azterketako X-ko (lehen 
Twitter) 21 kontuetan argitaratutako Adimen Artifizialari buruzko 641 txio aztertu 
dira. Txio horiek lortzeko eta deskargatzeko Zeeschuimer scrappingeko tresna 
erabili zen (Peeters, 2023).

Adierazi den moduan, azterketak hainbat alderdi espezifiko kontuan hartu ditu 
elkarrizketa digitaletik abiatuta Adimen Artifizialari buruzko edukiak gizarteari 
transferitzeko modua aztertzerakoan: alde batetik, kontuen jarduera-maila 
aztertu da Euskal Herrian Adimen Artifizialari lotutako gaiak zabaldu eta susta-
tzeko orduan (RQ1), baita zabalkundean erabilitako hizkuntza ere (RQ2); bestetik, 
gaiei eta elkarrizketei dagokienez, traol-hitzak eta eztabaida dinamikoa sustatze-
rakoan izan duten engagement maila aztertu dira, eta arreta eskaini zaio, halaber, 
aipamenen sareari edo kontuen arteko erlazioen grafikoari (RQ3). Mezuen testuan 
txertatutako traol-hitzak erauzteko Python programazio-lengoaian idatzitako 
REGEX bilaketa-patroi bat erabili da (Welcome to Python.Org, 2023). Gero, hedabi-
deen eta erakundeen eta dagozkien traol-hitzen arteko harremanen grafoa Gephi 
bistaratzailean landu da (Bastian et al., 2009). Detekzio komunitarioa, berriz, 
Louvain-en algoritmoaren bidez gauzatu da (Blondel et al., 2008).

Engagement-aren metrika eraikitzeko honako hau hartu dugu oinarri: “birtxioen, 
erantzunen eta like-en haztapena, jarduera horiek duten inplikazio kognitiboaren, 
esposizioaren eta zaurgarritasunaren (sare pertsonaleko ikusgaitasunari dago-
kionez) maila gero eta handiagoa kontuan hartuta” (Coursaris et al., 2014). Formula 
honetan islatzen den moduan:

3(birtxio kopurua) + 2(erantzun kopurua) + 1,5(like kopurua) 
kontuaren jarraitzaileen guztizko kopurua

Gaiei eta elkarrizketei heltzeko, etiketa moduko kategorien zerrenda bat sortu zen 
(2. taula), lagineko txioak gaien arabera sailkatzeko interes handikoa (n = 641).

2. Taula: Gai-kategorien zerrenda

KATEGORIAK AZALPENA

APLIKAZIO  
PRAKTIKOAK

Industrian, ikerketan edo eguneroko bizitzan, besteak beste, AAren 
erabilera nabarmentzen duten edukiak.

ALBISTEAK  
ETA EGUNERATZEAK

AAren garapen orokorrari, ikerketa orokorrei edo aurkikuntzei buruzko 
informazioak partekatzen dituzten txioak.

IRITZIAK  
ETA EZTABAIDAK

Besteak beste, adituen, akademikoen edo enpresaburuen iritziak edo 
eztabaidarako deiak adierazten dituzten edukiak, AArekin zerikusia 

duten gaiei buruzkoak.

EKITALDIAK  
ETA KONFERENTZIAK

AAri buruzko ekitaldien, konferentzien edo mintegien iragarkiak 
(iraganeko ekitaldien laburpenak barne).

AAK SORTUTAKO  
EDUKI LEGITIMOA

AAren erabilerak, bereziki irudiak eta audioa sortzearekin zerikusia 
dutenak.

DESINFORMAZIOA /  
EDUKI FALTSUAK

AAren okerreko erabilera guztiak, gehienak irudien manipulazioarekin 
zerikusia dutenak.

LEGERIA
AAri buruzko legegintzako erronkekiko kezka erakusten duten txioak 

(pribatutasunari buruzko legeak, eskubide intelektualari buruzko 
legeak, edukiak…).

HEZKUNTZA  
ETA PRESTAKUNTZA

Hezkuntza-erakundeek emandako AArekin erlazionatutako ikastaroei 
edo hezkuntza-programei buruzko informazioa.

LANKIDETZA  
ETA ALIANTZAK

Enpresa, erakunde, instituzio, ikerketa-zentro eta unibertsitateen arteko 
lankidetza-proiektuak nabarmentzen dituzten txioak.

ERRONKAK  
ETA DESAFIOAK

AA inplementatu eta hartzerakoan desafio espezifikoei  
aurre egiten dieten edukiak. Enpleguaren, langileak kaleratzearen  

eta automatizazioaren problematika jorratzen duten  
testuak ere hemen sartu ditut.

ETIKA ETA 
ERANTZUKIZUNA Kontu etikoak eta gizarte-erantzukizunekoak.

DIBULGAZIO  
ZIENTIFIKOA Ikerketen edo gaiko dibulgatzaile adituen edukiak.

Iturria: Norberak egina

Azkenik, eta TikTok sare sozialak lerro hauek idazteko unean duen interesa kon-
tuan harturik, AA plataforma horretan nola lantzen ari den aztertzeko prospekzio 
bat egin zen, analisia gai horrek elkarrizketa eta interakzio digitalean duen pre-
sentzia-mailan zentratzen ahaleginduz, #AdimenArtifiziala terminotik abiatuta. 
Aurrerago adieraziko den moduan, horri buruz lortutako datuak urriak izan dira. Bi 
faktore nagusiren ondorio da hori. Alde batetik, analizatutako eragileek sare sozial 
horretan duten presentzia txikiagoa: X-ren presentzia duten 21 hedabide eta 

erakundeetatik 7 hedabidek eta hezkuntza-erakunde batek besterik ez dituzte 
kudeatzen kontuak TikTok plataforman (El Correo, El Diario Vasco, Diario de 
Noticias, Diario de Navarra, Argia, Gaztezulo, EITB eta Deustuko Unibertsitatea). 
Inguruabar horrek eragin berezia du euskara hutseko hedabideetan. Bestetik, 
Adimen Artifizialarekin zerikusia duten euskarazko edukien sakabanatzea era-
biltzaileek beste traol-hitz batzuk, hala nola #AI edo #IA, erabiltzearen ondorioz 
gertatzen da, horrek neurri handi batean oztopatzen baitu haiek berreskuratzea.

3. EMAITZAK
Azken hamalau urteetan, Adimen Artifiziala modako termino edo adierazpen gisa 
aipatzeak agerian uzten du inpaktua edo interesa urria dela azterketan aintzat 
hartutako hedabide jeneralisten, espezializatuen eta erakundeen kontuetan (RQ1) 
(1. grafikoa).

1. Irudia: Argitalpenen urteko joera

Iturria: Norberak egina

2018. urteaz geroztik, AAren inpaktu orokorraren nolabaiteko isla hautematen 
da, boladako gai gisa, bereziki azken urtean. 2023an zeharreko bilakaera horri 
dagokionez (2. grafikoa), hautematen da oso egonkorra dela eta AAri dagozkion 
mugarri jakin batzuei erantzuten diela, hala nola OpenAI enpresaren AA sortzai-
leko Chat GPT aplikazioaren bertsioetan izandako bilakaerari edo irudiak sortzeko 
beste zerbitzu batzuetan izandakoari (RQ1).

2. Irudia: Argitalpenen hileko joera 2023an

Iturria: Norberak egina

Hedabide espezializatuek (Argia eta Ekonomiaren Garapena) 3 argitalpen besterik 
ez dituzte 2023an (urtarrila, otsaila eta uztaila); horrek jarduera-joera zehatzak 
hautematea eragozten du (2. grafikoa). Argitalpen historikoak kontuan hartu-
rik, Argia aldizkariak txio 1 du 2009an, 1 2020an eta 2 2023an. Ekonomiaren 
Garapenak 2 ditu 2019an, 1 2020an, 1 2021ean, 1 2022an eta 1 2023an. 10 argi-
talpen guztira.

Hizkuntza-erabilerei dagokienez (RQ2), gaztelaniazko txioak % 87,03 dira eta 
euskarazko txioak % 18,97 besterik ez (3. taula). Erabilitako hizkuntzei loturiko 
hedabideen informazioari dagokionez, edukiaren % 72,10 gaztelaniaz sortu da, eta 
euskaraz % 10,66 besterik ez. Erakundeen kasuan, ordezkaritza txikiagoa izan 
arren —txio guztien % 17,71 baino ez dituzte egiten—, oreka hautematen da bi hiz-
kuntzen erabileran: % 8,93 gaztelaniaz eta % 8,78 euskaraz.

3. Taula: Hizkuntza-banaketa ehunekoetan

HEDABIDEA/ERAKUNDEA KONTUA EUSKARAZKO  
INFORMAZIOAREN %

GAZTELANIAZKO  
INFORMAZIOAREN %

DIARIO DE NOTICIAS @NoticiasNavarra % 0,00 % 100,00

EL CORREO @elcorreo_com % 0,00 % 100,00

NOTICIAS DE GIPUZKOA @NotGip % 0,00 % 100,00

NAIZ: @naiz_info % 20,00 % 80,00

DIARIO DE NOTICIAS DE 
ÁLAVA @NoticiasdeAlava % 0,00 % 100,00

EL DIARIO VASCO @diariovasco % 0,00 % 100,00

DEIA @deia_eus % 4,26 % 95,74

EITB NOTICIAS @eitbNoticias % 0,00 % 100,00

ELHUYAR @Elhuyar % 100,00 % 0,00

UNIVERSIDAD 
DEUSTO - DEUSTUKO 
UNIBERTSITATEA

@deusto % 0,00 % 100,00

BERRIA.EUS @berria % 100,00 % 0,00

DIARIO DE NAVARRA @DiariodeNavarra % 0,00 % 100,00

MONDRAGON 
UNIBERTSITATEA @MUnibertsitatea % 12,50 % 87,50

UEU @ueu_orokorra % 100,00 % 0,00

UPV/EHU @upvehu % 20,00 % 80,00

EITB ALBISTEAK @eitbAlbisteak % 100,00 % 0,00

HAMAIKA TELEBISTA @HamaikaTb % 100,00 % 0,00

EKONOMIAREN 
GARAPENA @EkoGarapena % 33,33 % 66,67

GAZTEZULO @Gaztezulo % 100,00 % 0,00

ARGIA @argia % 100,00 % 0,00

EUSKO IKASKUNTZA @ei_sev % 100,00 % 0,00

Hedabide jeneralistek euskaraz argitaratzeari dagokionez, AAri buruzko gaien 
zabalkunderik handiena egiten duen hedabide elebiduna Naiz da. Deia da hurrengoa, 
nahikoa urrun, 47 argitalpenetatik 2 aurkezten baititu euskaraz. Naiz egunka-
riak euskarazko argitalpen guztien % 9,92 egiten ditu, eta hedabide elebidunen 
argitalpenen % 85,71. Talde horren barruan @eitbAlbisteak kontua sartuz gero, 
ehunekoa % 35,29ra murrizten da. Euskarazko kontu elebakarrei dagokienez, jar-
duerarik handiena iturri espezializatu bati dagokio, hots, @Elhuyar kontuari, eta @
Berria hedabide jeneralista da hurrengoa (4. taula).

4. Taula: Hedabide eta erakunde elebakarren euskarazko argitalpenen ehunekoa.

KONTUA MOTA TXIOEN %

Elhuyar @Elhuyar Hedabidea % 29,13

Berria.eus @berria Hedabidea % 21,36

UEU @ueu_orokorra Erakundea % 15,53

EITB Albisteak @eitbAlbisteak Hedabidea % 12,62

Hamaika Telebista @HamaikaTb Hedabidea % 8,74

Gaztezulo @Gaztezulo Hedabidea % 5,83

Argia @argia Hedabidea % 3,88

Eusko Ikaskuntza @ei_sev Hedabidea % 2,91

AAren inguruko sailkapen eta gai nagusiei dagokienez (RQ3) (5. taula), X nagusiki 
plataforma anitzeko helburu gisa erabiltzen dela nabarmentzen da, hau da, beste 
plataforma digital batzuetan —oro har webgunean edo ziberhedabidean— ostata-
tutako informazioak eta edukiak ezagutzera emateko. Horrela, ez da nabarmentzen 
AAren egungo tipologiak edo garapenak bereizteko eta horietan sakontzeko ino-
lako interesik (automatizazio sinplea, lengoaia naturalaren prozesaketa, Machine 
Learning eta abar). Aztertutako kontuek, nagusiki, AAren aplikazio praktikoei hel-
tzea (% 20,90) eta berrikuntzak eta nobedadeak (% 19,81) eta gai polemikoak edo 
herrikoiak aurkeztea hartzen dute ardatz, batez ere AAk ekonomian —garapen 
profesionalak— eta kulturan duen inpaktuari lotutako arrazoiek bultzatuta. Gai 
nagusiaren (aplikazio praktikoak) analisi xehatuagoa eginez gero, erraz ikus dai-
teke batez ere osasunari eta enpresari lotutako alderdiak dituztela aztergai (6. 
taula).

5. Taula: Gai-kategorien banaketa osoa ehunekoaren arabera.

SAILKAPENA KOPURUA GAIEN %

APLIKAZIO PRAKTIKOAK 134 % 20,90

ALBISTEAK ETA EGUNERATZEAK 127 % 19,81

IRITZIAK ETA EZTABAIDAK 91 % 14,20

EKITALDIAK ETA KONFERENTZIAK 74 % 11,54

AAK SORTUTAKO EDUKI LEGITIMOA 55 % 8,58

LEGERIA 48 % 7,49

DESINFORMAZIOA / EDUKI FALTSUAK 34 % 5,30

HEZKUNTZA ETA PRESTAKUNTZA 23 % 3,59

LANKIDETZA ETA ALIANTZAK 20 % 3,12

ERRONKAK ETA DESAFIOAK 19 % 2,96

ETIKA ETA ERANTZUKIZUNA 10 % 1,56

DIBULGAZIO ZIENTIFIKOA 6 % 0,94



110

Eu
sk

al
 h

ed
ab

id
ee

n 
ur

te
ka

ria
 2

02
3-

24
Ad

im
en

 A
rt

ifi
zi

al
a 

Eu
sk

al
 H

er
rik

o 
el

ka
rr

iz
ke

ta
 d

ig
ita

le
an

6. Taula: “Aplikazio praktikoak” itemari dagozkion azpikategoriak.

AZPIKATEGORIA KOPURUA GAIEN %

OSASUNA 44 % 32,84

ENPRESA 30 % 22,39

BESTE BATZUK 14 % 10,45

HEZKUNTZA/KULTURA 12 % 8,96

ZINEMA/MUSIKA 10 % 7,46

INGURUMENA/JASANGARRITASUNA 9 % 6,72

ERAKUNDE PUBLIKOAK 8 % 5,97

HEDABIDEAK 3 % 2,24

AISIA/ASTIALDIA 2 % 1,49

GARRAIOA 2 % 1,49

Traol-hitzen bidezko eztabaidaren sailkapenari dagokionez (RQ3), kontuan 
hartutako berrogeita hamar traol-hitzen artean, #inteligenciaartificial izan da 
zabalkunderik handiena izan duena, 21 aldiz erabili da-eta (7. taula). Erabilera horren 
atzetik kokatzen dira ospe handiko aplikazio espezifikoekin erlazionatutako traol-
-hitzak, hala nola #chatgpt, 17 aldiz erabilia. Aztertutako kontuek parte hartu 
duten AAri buruzko elkarrizketa digitalari lotutako gainerako traol-hitzek hainbat 
hizkuntzatako terminologia jeneralistarekin dute zerikusia (ai, ia, adimenartifi-
ziala, artificial intelligence…), eta, neurri txikiagoan bada ere, kasu bakoitzean % 2 
baino gutxixeago ordezkatzen baitute, egungo fenomeno teknologikoari lotutako 
gaiekin, hala nola #robot, #deeplearning, #chatbots, #machinelearning, #virtual-
reality, #data, #siliconvalley, #samaltman.

7. Taula: Erabilitako traol-hitz nagusiak (50 lehenak)

TRAOL-HITZA KOPURUA

INTELIGENCIAARTIFICIAL 21
CHATGPT 17
UI50 8
ZUZENEAN 7
ONLINE 7
ELHUYARSOLASALDIAK 6
50UEURTE 5
AI 4
IA 4
ADIMENARTIFIZIALA 4
IEB2022 4
EJESDENUESTRAECONOM 3
PATROCINADO 3
ALAVAOBJETIVO2024 3
CORONAVIRUS 3
MUNIBERTSITATEA 3
COVID19 3

TRAOL-HITZA KOPURUA

GUREANGAUR 3
ELHUYAR50URTE 3
USURBIL 3
IEB2020 3
ASMOZTAJAKITEZ 3
IRITZIA 2
ESPA 2
SOSTENIBILIDAD 2
ANTROPIA 2
ARTIFICIALINTELLIGENCE 2
LEARNINGFROMINNOVATION 2
LEARNINGFROMREALITY 2
LEARNINGFROMPEOPLE 2
LEHENA 2
ARGIALDIAN 2
50URTEAURRERAGO 2
HDEH2023 2

TRAOL-HITZA KOPURUA

ELKAREKIN 2
TXIOTESIA 2
RIEV 2
BAIC 2
PLAYLISTOFTHEDAY 1
RAIN 1
DURANGOKOAZOKA 1
GAMERGYCECOTEC 1
ESLALIGA 1
UPV 1
ARABIASAUD 1
DESIERTO 1
UNIVERSIDAD 1
DEUSTO 1
ACOSOESCOLAR 1
BULLYING 1

Iturria: Norberak egina

 ‘InteligenciaArtificial’ terminoaren inguruan (3. grafikoa) aipamenen hiruko 
sare bat osatzen da, Deustuko Unibertsitatea eta Mondragon Unibertsitatea 
irakaskuntza-erakundeei eta Eusko Jaurlaritzako Ekonomiaren Garapena eko-
nomia-garapeneko erakundeari lotua. ‘Inteligenciaartificial’ Diario de Noticias de 
Álava eta Deia hedabideekin ere erlazionatzen da. UPV/EHUk, gainera, ‘ia’ ere 
barne hartzen du. Sarearen nodo horretan, eragile berei loturik aurkitzen dugu 
‘chatgpt’ traol-hitza.

Euskarazko bertsioan, ‘adimen artifiziala’ terminoa batez ere Udako Euskal 
Unibertsitateak eta Hamaika Telebistak erabiltzen dute. Sarearen alde horretan 
ez dago AAren beste erreferentziarik. ‘ChatGPT’ terminoak Elhuyar eta El Correo 
lotzen ditu, eta azken horrek ‘robot’ eta ‘SamAltman’ barne hartzen ditu, OpenAI 
enpresako CEOari erreferentzia eginez. EITB erakunde publikoak ez du jasotzen 
AAri buruzko traol-hitzik bere bi kontuetako bakar batean ere (eitbNoticias eta eit-
bAlbisteak), eta gauza bera gertatzen da Berria, El Diario Vasco, Diario de Noticias, 
Naiz eta Diario de Noticias de Álava egunkarien, Gaztezulo aldizkariaren edo Eusko 
Ikaskuntza erakundearen kasuan. Argia aldizkariak eta Diario de Navarra egunka-
riak ez dute traol-hitzik erabili AAri buruzko argitalpenak aipatzeko.

Artificial Intelligence ingelesezko nomenklaturak, hots, #AI traol-hitzak, 
Mondragon Unibertsitatea eta Deustuko Unibertsitatea lotzen ditu. Erakunde hori 
da AAri buruzko traol-hitz espezifiko gehien erabiltzen dituen eragile mediatiko 
eta instituzionala (‘DeepLearning’, ‘ArtificialIntellinge’, ‘MachineLearning’, ‘chat-
bots’ edo ‘VirtualReality’). Aipamenei dagokienez, Sherpa AI enpresa El Correo eta 
EITB Noticias hedabideek aipatzen dute.

3. Irudia: Traol-hitzen sarearen irudikapena

Iturria: Norberak egina



112

Eu
sk

al
 h

ed
ab

id
ee

n 
ur

te
ka

ria
 2

02
3-

24
Ad

im
en

 A
rt

ifi
zi

al
a 

Eu
sk

al
 H

er
rik

o 
el

ka
rr

iz
ke

ta
 d

ig
ita

le
an

4. Irudia: Aipamenen erlazio-grafoa

Iturria: Norberak egina

8. Taula: Engagement handiena sortu duten txioak (20 lehenak).

HEDABIDEA/ERAKUNDEA ENGAGEMENT-A GAI-KATEGORIA HIZKUNTZA

UPV/EHU 1 Hezkuntza eta 
prestakuntza es

EKONOMIAREN GARAPENA 0,68 Albisteak eta 
eguneratzeak es

UNIVERSIDAD DEUSTO - 
DEUSTUKO UNIBERTSITATEA 0,63 Ekitaldiak eta 

konferentziak es

BERRIA.EUS 0,59 Albisteak eta 
eguneratzeak eu

ELHUYAR 0,58 Ekitaldiak eta 
konferentziak eu

UNIVERSIDAD DEUSTO - 
DEUSTUKO UNIBERTSITATEA 0,56 Hezkuntza eta 

prestakuntza es

UNIVERSIDAD DEUSTO - 
DEUSTUKO UNIBERTSITATEA 0,54 Iritziak eta eztabaidak es

ELHUYAR 0,52 Albisteak eta 
eguneratzeak eu

UNIVERSIDAD DEUSTO - 
DEUSTUKO UNIBERTSITATEA 0,47 Ekitaldiak eta 

konferentziak es

EKONOMIAREN GARAPENA 0,44 Lankidetza eta aliantzak es

ELHUYAR 0,43 Aplikazio praktikoak eu

UNIVERSIDAD DEUSTO - 
DEUSTUKO UNIBERTSITATEA 0,43 Aplikazio praktikoak es

HEDABIDEA/ERAKUNDEA ENGAGEMENT-A GAI-KATEGORIA HIZKUNTZA

ELHUYAR 0,37 Ekitaldiak eta konferentziak eu

ELHUYAR 0,37 Ekitaldiak eta konferentziak eu

UPV/EHU 0,37 Hezkuntza eta prestakuntza es

ELHUYAR 0,37 Ekitaldiak eta konferentziak eu

EITB NOTICIAS 0,36 Albisteak eta eguneratzeak es

UEU 0,33 Ekitaldiak eta konferentziak eu

ELHUYAR 0,33 Ekitaldiak eta konferentziak eu

NAIZ: 0,33 Hezkuntza eta prestakuntza es

Birtxio, erantzun eta like gisa lortutako datuek engagement metrika benetan 
pobreak nabarmentzen dituzte (9. taula), are gai polemikoei lotutako une pun-
tualetan ere, hala nola AAk irudien erabilerari dagokionez edo Deepfake-en 
sustapenean izan ditzakeen arriskuen kasuan. Izan ere, birtxio gehien izan dituz-
ten txioak ez daude datu polemikoei loturik, hezkuntzan eta ekonomian inpaktua 
duten AAren garapenei edo ezarpenei baizik.

X-tik erauzitako datuen kasuan bezalaxe, TikTok plataformako prospekziorako 
Zeeschuimer tresna erabili zen. Bilaketa-terminoetarako #adimen_artifiziala eta 
#adimenartifiziala traol-hitzak erabili ziren, eta @gaizka_izagirre, @bizkaiatech-
magazine,@amaurre.steam; @burutustyle eta @zeroetabat kontuei zegozkien 
bost bideo izan ziren emaitza. Bideo horiek AAri lotutako dibulgazio-lanak dituzte 
aztergai: Elhuyarri lotutako konferentzia bat, dibulgazio-artikulu bat, STEAM 
proiektu bat, adituen topaketa bat eta podcast bat, hurrenez hurren.

4. ONDORIOAK
Gero eta interes zientifiko, ekonomiko, kultural eta sozial handiagoa izan arren, 
Adimen Artifizialari lotutako fenomeno teknologikoaren ulermen publikoak herri-
tarren alfabetatze digital orokor handiagoa behar du gaur egun. Horri dagokionez, 
euskal herritarrek Adimen Artifiziala zer den jakiteko informazioa bilatzerakoan 
erabil ditzaketen erreferentzia-iturri nagusiek gaur egun erakusten duten irismen 
urriaren argazki finkoa eskaintzen du egindako azterketak. Argazki hori interes-
garria izan daiteke Europako beste herrialde batzuetako gai-estaldurei buruzko 
azterketa batzuk argitaratu berri direla kontuan harturik.

AAri lotutako gaien zabalkundeak ez du irismen handiko informazio-estrategiarik 
erakusten, X (lehen Twitter) difusio-kanal osagarri gisa ustiatzetik eta hedabide 
guztietarako traol-hitz gutxi-asko komun jakin batzuk erabiltzetik haratago.

Euskarazko hezkuntza-arloko hedabide eta kontu zientifiko espezifikoen kasuan 
izan ezik, ahalegin txikia hautematen da, halaber, gero eta erakargarritasun publi-
ko-mediatiko handiagoa duen gai horren inguruko euskarazko dibulgazioaren alde. 
Era berean, begien bistakoa da AAren gaia gutxi baliatu dela engagement eta 
harreman digitalen sareak sortzeko euskal kulturaren eta zientziaren hainbat nodo 
adierazgarriren artean, hala nola aztertutako kontuek ordezkatzen dituztenetan.

Edukiari dagokionez, oro har, lan honetan aztertutako informazioak eguneroko 
bizitzako ohiko arazoen (osasuna, ekonomia eta abar) konponbide bideragarri gisa 
planteatzen du AA, eta potentzial handia duen teknologia emergente gisa duen 
estatusaren fede ematen du.

Azken batean, esparru teknologiko-digitaleko hedabide eta kontu espezializatuek 
ez dituzte X plataformaren abantailak erabiltzen AAri eta Euskal Herriko testuin-
gururako dituen inplikazio sozial eta ekonomiko espezifikoei buruzko ezagutza 
zabala hedatzeko, eta, horrenbestez, oso aukera interesgarria galtzen dute behar 
handiko une honetan gizartea helburu duen dibulgazioa eta ezagutza-transferen-
tzia sortzeko. Eztabaida hedabide sozialetara helaraztea eta hedabide jeneralistek, 
espezializatuek eta erakunde garrantzitsu edo legitimatuek hura dinamizatzeko 
aukera izatea oso baliagarria izango litzateke, inongo zalantzarik gabe, AAren 
inguruko elkarrizketen arteko zubiak eraikitzeko eta, hartara, Euskal Herrian 
elkarrizketa publiko aberasgarriagoa ahalbidetzeko. Lurralde honek baditu interes 
handiko zientzialariak, aktibistak eta beste eragile batzuk, AArekin lotutako gaita-
sunei, hitzemateei eta arriskuei buruzko ikuspegi alternatibo eta independenteak 
eskain ditzaketenak. Ikusmolde hori oso lagungarria izango litzateke AA disrupzio 
katastrofiko hutsa ez dela azaltzeko (Craig, 2018); aitzitik, bilakaera-prozesuan 
dauden eta euskal gizartea eta haren garapenak indartzen lagundu dezaketen 
teknologia berri eta eraginkorren multzoa ere badela erakutsiko luke.

Gainerakoan, lan honen gaur egungo mugek bigarren fase bat planteatzera 
animatzen dute, AAren informazioen eduki espezifikoari buruzko azterketa zeha-
tzagoa sustatu ahal izateko. Espero izatekoa da, hala, lan honetan jasotakoaren 
antzeko etorkizuneko prospekzioek datu adierazgarriagoak ematea termino 
kuantitatiboetan, baina batez ere termino kualitatiboetan, horrek aukera emango 
baitu sare sozialetan erabilera mediatiko ordenatuagoak, estrategikoagoak, bira-
lagoak eta sozialagoak ikusteko, eta, hartara, euskal herritarrek hedabide eta 
erakundeei eskatzen dieten informazio- eta hezkuntza-rolari hedabide sozialetan 
ere erantzuteko. AAk eraldatzeko ahalmen handia erakusten du hainbat esparru 
profesionaletan, baita inplikazio etiko eta legal sakonak ere. Garrantzi handikoa 
izan daiteke, hortaz, eztabaida publiko bizia eta kritikoa sustatuko duen kalitate 
handiko informazioak izatea. Gogoan izan behar da, gainera, hedabideek AAren 
estaldurari heltzeko moduak eragin adierazgarria izan dezakeela jendeak teknolo-
gia horren inguruan dituen pertzepzio eta erantzunetan.

11711. Audientzia 
Garatzeko Egiturazko 
Egokitasun Indizea 
(AGEE Indizea) Hizkuntza 
Gutxituetako Irrati eta 
Telebistetan1

 
Iñaki Zabaleta Urkiola, Tania Arriaga Azkarate
HEKA Ikerketa Taldea, UPV/EHU  
(Europako Hizkuntza Gutxituen Hedabideak eta Kazetaritza)

«Artikulu honen atzetik dagoen ikerketa 
proiektuak zentzuz eta metodo egokiz sortu 
eta eraiki du tresna, AGEE Indizea, hizkuntza 

gutxituetako irrati eta telebisten egiturazko egoki-
tasuna nola den neurtzeko, audientziaren garapena 
izateko helburuz».

1 Ikerketa honen erreferentzia: “Irrati eta telebistako audientziak hizkuntza europar gutxituetan:  
errealitatea, estrategiak eta erronkak”. Euskal Herriko Unibertsitateko (UPV/EHU) “Unibertsitatea-Gizartea” 
ikerketa-programaren baitan (Erref.: US17/21).



1. Sarrera
Gaur egun, gizarteak inoiz baino gehiago behar ditu kalitatezko komunikabideak, 
beren funtzio sozial garrantzitsuak bikaintasunez bideratu eta, halaber, esfera 
publiko parte-hartzailea sortzen kolabora dezaten.

Baina horretarako, hedabideek audientzia behar dute izan, gizartera iritsi. 
Baieztapen hau egin da, jarraian dator galdera esanguratsua: ongi prestatuta al 
daude hedabideak audientzia lortzeko, garatzeko? Ikerketa areago mugatuz, ongi 
prestatuta al daude hizkuntza gutxituetako irrati eta telebistak audientzia emai-
tzak eta metrikak garatzeko eta lortzeko, kontuan izanik beren errealitate mugatu 
eta zaila?

Artikulu honetan aztertzen da zer garrantzi edo efektu duten faktore estruktural 
edo egiturazko batzuk irrati eta telebistaren audientziaren garapen eta dimen-
tsioan. Aipaturiko faktoreak irrati eta telebistaren barnekoak eta kanpokoak izan 
daitezke. Horiek definitu eta erabiliz, indize bat prestatu da bai Europa mailako 
erreferentzia orokor bat kalkulatzeko eta bai Europako zazpi hizkuntza gutxitu-
tako irrati eta telebisten egoera ezagutzeko: euskara, katalana, galegoa, frisiera, 
galesera, irlandera eta gaeliko eskoziarra.

Lehen aldiz proposatzen den, eta aitzindaria izan daitekeen, kontzeptu eta neur-
keta-metodo honi Audientziaren Garapenerako Egiturazko Egokitasun Indizea 
Hizkuntza Gutxituetako Irrati eta Telebistetan2 (AGEE Indizea, labur idatzita) dei-
tura jarri diogu. HEKA ikerketa taldeko sinatzaile hauek garatu dute baina, pozez 
eta gizalegez aitortzen da, Indizearen prestaketan, hainbat ikertzaile unibertsi-
tariok, hedabideetako profesionalek, eta ikertutako zazpi irrati eta telebisten 
zuzendariek parte hartu dutela.

2. Helburuak 
Artikulu eta ikerketa honen helburuak eta emaitzak hiru dira: 

1. Audientziaren Garapenerako Egiturazko Egokitasun Indizearen (AGEE 
Indizea) sorkuntza eta prestaketa: lehen helburu eta emaitza honetan 
kontzeptua sortu, egiturazko faktoreak identifikatu eta neurketa indizea 
prestatu da.

2. Europa mailako AGEE Indize Orokorra hizkuntza gutxituetako irrati eta 
telebistetarako kalkulatzea: bigarren emaitza honetan, Europa mailako 
erreferentziazko AGEE Indizea ezarri da. Europar indize orokor hau kalkulatu 
da adituen panel profesional eta akademikoak egindako ebaluaziotik. 

2 Ingelesez: Structural Suitability Index for Audience Development in Minority Language Radio and TV. 
Gaztelaniaz: Índice de Idoneidad Estructural para Desarrollo de Audiencia en Radio y TV de Lenguas Minoritarias. 
Frantsesez: Indice d’adéquation structurelle pour le développement de l’audience de la radio et de la télévision 
en langues minoritaires.

3. Ikertutako hizkuntza gutxituko irrati eta telebista bakoitzaren AGEE Indizea 
neurtzea: ikertutako irrati eta telebista bakoitzaren AGEE Indizea ebaluatu 
eta kalkulatu da, beren egiturazko faktoreen egoera eta egokitasun indizea 
ezagutzeko. Emaitza horiek Europa mailako AGEE Indizearekin zein beste 
irrati eta telebistek erdietsitako emaitzekin konparatu dira.

3. Metodologia

3.1. Ikertutako irratiak eta telebistak 

Guztira zazpi telebista eta zazpi irrati ikertu dira, komunitate bakoitzean bana. 
Denak publikoak dira, programazio generalista dute eta komunitate osora iristen 
dira. Hauxe da zerrenda:

• Telebistak: TV3 Katalunian, ETB1 Euskadin, TVG Galizian, S4C 
Galesen, TG4 Irlandan, Omrop Fryslân-TV Frisian, eta BBC ALBA 
Eskozian.

• Irratiak: Catalunya Ràdio Katalunian, Euskadi Irratia Euskadin, 
Radio Galega Galizian, BBC Radio Cymru Galesen, RTÉ Raidió na 
Gaeltachta Irlandan, Omrop Fryslân-Radio Frisian, eta BBC ALBA 
Eskozian.

3.2. Audientzia Garatzeko Egiturazko Egokitasun Indizearen 
eraikuntza eta interpretazio eskalak  
(AGEE indizea)

Audientzia Garatzeko Egiturazko Egokitasun Indizea (AGEE indizea) irizpide eta 
urrats metodologiko eta zientifiko egokiak jarraituz prestatu da (Hsia, 1988; 
Wimmer & Dominick, 1983; Zabaleta, 1997).

Lehenik, bibliografia egokia, askotarikoa eta audientziarekin erlazionatutakoa 
kontsultatu zen (Budarick, 2017; Cormack, 1999; Eastman, 1998; Lowe & Martin, 
2019) eta audientziaren garapenean eragina izan dezaketen egiturazko hainbat 
faktore identifikatu zituen ikerketa taldeak, beste ikertzaile batzuen laguntzarekin.

Bigarrenik, agertutako faktore horien sintesia, definizioa eta mailakatzea egin 
zen, eta behin behineko galdetegi bat prestatu. Proba modura, ikerketa taldeak 
ebaluazio pilotu bat egin zuen, galdetegiaren koherentzia eta indizearen aplika-
zioa ziurtatzeko eta kodetzean egon zitezkeen zalantzak zuzentzeko. Proba hau 
gainditu ondoren, behin behineko indizearen galdetegia 33 pertsonez osatu-
tako aditu-talde bati bidali zitzaion, ebaluatu eta ekarpenak eta aldaketak egin 
ziezazkioten.

Talde honen osaketan arreta handia jarri zitzaien jakintza-alorrari (hedabideetako 
profesionalak eta unibertsitate irakasleak), generoari eta hedabide aniztasunari. 
Hau izan zen taldea:

• 15 akademiko edo unibertsitate-irakasle, komunikazioaren 
alorrekoak (% 45).

• 18 profesional (% 55): Euskadi, Galizia, Katalunia, Irlanda, Gales, 
Eskozia eta Frisiako zazpi irrati eta telebistetako zuzendariak eta 
hainbat komunikabidetako esperientzia handiko profesionalak.

Honela, 33 pertsona aditu horiek hainbat ekarpen, ideia eta egiturazko faktore 
proposatu zituzten. Horiek guztiak ikerketa honetako autoreek, beste kolabora-
tzaile batzuen laguntzarekin, ebaluatu egin zituzten eta, azkenik, faktoreen indizea 
kontsentsuatu eta erabaki zen. Indize honetan egiturazko zortzi faktore daude: 
hiru irrati eta telebistatik kanpokoak eta bost irrati eta telebista barnekoak.

Irrati-telebistaz kanpoko egiturazko faktoreak:
1. Hiztun-populazioa (hiztun kopuruz eta portzentajez osatua)
2. Hizkuntzen arteko ulergarritasun linguistikoa.
3. Hedabideen arteko lehiakortasun edo konpetentzia (edozein motatako 

hedabideen artekoa). 

Irrati-telebista barruko egiturazko faktoreak
4. Notorietatea edo nabarmentasuna.
5. Prestigioa.
6. Programazioaren kalitatea eta ugaritasuna.
7. Finantziazioa.
8. Presentzia (jarduera) sare sozialetan eta zerbitzu ez linealetan.

Balio-eskala egiturazko faktoreen kodetze eta ebaluaziorako 
Egiturazko faktoreak sei kategoriako Likert eskala baten bitartez ebaluatu dituzte 
adituek (0 = batere ez; 5 = oso altua/garrantzitsua).

1. Taula: Likert eskala egiturazko faktoreak ebaluatzeko 

TESTU BALIOA BATERE EZ OSO BAXUA BAXUA ERTAINA ALTUA OSO ALTUA

Zenbaki balioa 0 1 2 3 4 5

Iturria: autoreak.  
Oharra: 1. Faktorean, hizkuntza gutxituko hiztunen neurketan,  
eskala objektibo konbinatua erabili da (ikus beherago taula).

Kanpoko faktorea 1: hizkuntza gutxituko hiztunen dimentsio kuantitatiboa
Faktore estruktural hau zehazteko bi parametro hartu dira kontuan: hizkuntza 
gutxituko hiztun kopurua eta portzentajea. Izan ere, gerta daiteke komunitate 
batean hiztun kopurua nahiko handia izatea, baina bere portzentajea gizarte 
horretan baxua eta, ondorioz, hiztunen ehunekoa txikia bada, haien presentzia 
diluituta edo lausotuta gera daiteke eta horrek eragina izan irrati edo telebistaren 
audientziaren garapenean.

Ondoko taulan, hiztunen kopurua eta ehunekoaren datuak –seguru aski berrie-
nak– aurkezten dira (2020-2022 gehienak). Euskadi, Katalunia eta Frisiako datuak 
komunitate politiko-administratiboarenak dira eta ez hizkuntza komunitatekoak, 
audientzia neurtzen duten enpresen irizpidea jarraituz kasu honetan.

2. Taula: zazpi komunitateetako hiztunen kopurua eta ehunekoak (2016-2022)

KOPURUA % HIZTUNAK

Katalunia 6.099.433 % 81,2

Galizia 2.309.982 % 88,1

Euskadi 1.006.826 % 47,5

Gales 870.519 % 29,1

Irlanda (Errepublika eta Ipar Ir.) 899.566 % 14,2

Frisia 471.250 % 72,5

Eskozia 87.056 % 1,9

Guztira 12.068.581 Batez beste: % 43,9

Autoreek egina. Iturriak (beteak beste): Kataluniako Estatistika Institutua; Galiziako Estatistika Institutua; Euskal Estatistika 
Erakundea; Galesko Gobernua; Central Statistics Office of Ireland, The Northern Ireland Statistics and Research Agency (NISRA); 

Statistics Netherlands (CBS) Frisian. 

Edozein modutan, hiztun zifra hauek arretaz hartu behar dira, izan ere, desa-
dostasunak baitaude estatistika agentzien artean, ezagutza eta konpetentzia 
linguistikoa, ezagutza mota bakoitza definitzeko orduan erabilitako irizpideei 
buruz, eta datu batzuen fidagarritasunari buruzko zalantza batzuk.

Hiztun komunitate bakoitza bi aldagairen arabera (kopurua eta ehunekoa) ebaluatu 
da, Likert eskala (1-5) aplikatuz ondoko taulan agertzen diren irizpideen arabera.

3. Taula: hiztun populazioaren neurketaren eskala konbinatua

Hiztun kopurua TESTU BALIOA 1-5 ESKALA BALIOA

<99.000 Oso txikia 1

100.000 - 499.000 Txikia 2

500.000 - 999.000 Ertaina 3

1.000.000 - 1.999.000 Handia 4

> 2.000.000 Oso handia 5

Hiztun % TESTU BALIOA 1-5 ESKALA BALIOA

<10% Oso baxua 1

10-24% Baxua 2

25-49% Ertaina 3

50-74% Altua 4

<75% Oso altua 5

Iturria: autoreak.

Kanpoko faktorea 2: hizkuntzen arteko ulergarritasun linguistikoa.- 
Hizkuntzen arteko ulergarritasun linguistikoa deitutako kontzeptua, soziolinguis-
tikan erabilia, (Charlotte Gooskens et al., 2018), honela definitzen da: bi hizkuntzek 
elkarren artean daukaten ulergarritasun- edo inteligibilitate-gradua. Azterketa 
honetan hizkuntza nagusi (gaztelania, ingelesa, adibidez) eta gutxituaren (eus-
kara, galegoa, etab.) arteko elkarrekiko ulergarritasunaz ari gara.

Beraz, operatiboki, kontsideratzen da, ezen elkarrekiko ulergarritasuna altua bal-
din bada, audientzia hazteko aukera ere areagotu egiten dela; izan ere, hizkuntza 
gutxituko hiztun ez direnek ere neurri batean behintzat uler dezakete hizkuntza 
gutxituko irrati edo telebistako edukia.

Ikerketa-proiektu honen baitako (UPV/EHU, Erref.: US17/21) beste atal batean, 
telebista eta irratien audientzia metriken azterketara bideratua, aurkitu da korre-
lazio nabarmena dagoela telebista eta irratietako audientzia portzentajeen eta 
hizkuntzen arteko ulergarritasun linguistikoaren artean. Antzeko korrelazioa, 
nahiz eta indar gutxiagorekin, aurkitu da baita ere hiztun populazioaren eskala 
konbinatuan (hiztun portzentajea eta kopurua) 3.

Kanpoko faktorea 3: komunikabideen arteko konpetentzia-gradua
Irrati eta telebistek pairatu beharreko beste hedabideen konpetentzia adierazten 
du.

Barruko faktorea 4: notorietatea
Telebista edo irratien nabarmentasun edo notorietate publikoa adierazten du, hau 
da, erabiltzaile edo ikusleek horietaz daukaten ezagutza-gradua.

Barruko faktorea 5: prestigioa
 Telebista edo irratiaren prestigio publiko edo sozialari dagokio.

Barruko faktorea 6: programazioaren kalitatea eta ugaritasuna 
Irrati eta telebisten programazio anitz eta kalitatekoa ebaluatzen da.

Barruko faktorea 7: finantziazioa
Irrati eta telebisten finantzaketari dagokio. Funtsezko faktorea da programazio 
ona eta askotarikoa gizarteari eskaintzeko eta audientzia lortzeko. Honen eba-
luazioan irizpide objektibo eta subjektiboak erabil litezke. Objektiboen artean, 
besteak beste, aurrekontuaren alderaketa egin daiteke hizkuntza nagusiko beste 
irrati eta telebista publikoenekin. Horretarako, erreferentzia edo aldagai modura 
erabil daiteke dentsitate ekonomikoa, hau da, zenbat euro inbertitzen diren biz-
tanle edo hiztun bakoitzeko.

3 Katalunia, Galizia eta Frisiako telebistek – hizkuntzen arteko ulergarritasun linguistiko eta hiztun-populazioaren 
batezbesteko konbinatu altu eta oso altukoak dituztenak– %10-15 arteko share portzentajea daukate, nahiko 
handia. Aldiz, Euskadi, Irlanda eta Galesko telebistek, hizkuntzen arteko ulergarritasun linguistiko eta hiztun-
populazioaren batezbesteko konbinatu baxu eta oso baxuarekin, konparatiboki share edo ikusle-kuota ere 
baxua daukate: %1-3 artean. Irrati gehienetan ere antzeko korrelazioa ikusi da beren asteroko reach portzentaje 
estimatuaren eta aipatutako bi faktore horien artean. Ikus: https://www.ehu.eus/eu/-/upv-ehuren-ikerlan-
batean-konparatu-dituzte-aurrenekoz-europako-hizkuntza-gutxituetan-egiten-diren-telebista-eta-irratien-
audientziak.

Europa mailan, hau da, HEKA taldeak ikertutako bederatzi hizkuntza gutxituetako 
hedabide sistema elebakarretan (prentsa, irratia eta telebista sartuta), 2015ean 
dentsitate ekonomikoa 17 eurokoa zen bizilagun bakoitzeko eta 82 eurokoa hiz-
kuntza gutxituen hiztun bakoitzeko. Jakina, diferentziak handiak ziren hizkuntza 
komunitateen artean. Euskadiren kasuan, bizilagun bakoitzeko kopurua 29 euro-
koa zen eta hiztun bakoitzekoa 97 eurokoa (Zabaleta & Xamardo, 2022).

Barruko faktorea 8: presentzia sare sozialetan eta zerbitzu ez linealetan
Hedabideak sare sozialetan eta zerbitzu ez linealetan duen presentzia faktore 
garrantzitsua da gaur egun audientzia igotzeko eta interakzioa hazteko.

4. Emaitza 1:  
Europa mailako  
AGEE Indize Orokorra

AGEE Indizea eraikitzen parte hartu duten 33 akademiko eta medioetako profe-
sionalek, beren ezagutza eta pertzepziotik, irratiaren eta telebistaren audientzia 
garatu eta hazteko aipatutako faktore estruktural horiek daukaten garrantzia 
eta munta baloratu eta kodetu dute. Egiaz, zortzi egiturazko faktoreetatik zazpi 
kodetu dituzte. Salbuetsitako faktorea hizkuntza gutxituko hiztun populazioaren 
dimentsio konbinatua izan da (kopurua eta portzentajea), ikerketaren autoreek 
beraiek kalkulatu baitute hau, lehenago adierazitako erreferentziak eta metodoa 
erabiliz (ikus Taula 3: hiztun neurketaren eskala konbinatua).

Beraz, adituek egindako kodetzeen batez bestekoa atera da faktore bakoitzean 
eta Europa mailako AGEE Indize Orokorrak balio hauek ditu:

• Kanpoko faktoreen batuketa:  
11’6 puntu, 15 posibleetatik (3 faktore bider 5).

• Barruko faktoreen batuketa:  
21´6 puntu, 25 posibleetatik (5 faktore bider 5).

• Europa mailako AGEE Indize Orokorra:  
33´2 puntu, 40 posibleetatik.

Europa mailako indize orokor horrek (33’2 puntu) adierazten du puntuazio hori 
edo horren balio hurbila lortuko lukeen irrati edo telebista bere audientzia egoki 
garatzeko bikain prestatuta legokeela, hots, bere egiturazko egoera egokia litza-
tekeela audientzia kopuru edo tamaina aipagarria izateko; gutxienez, egiturazko 
zortzi faktore horien ikuspuntutik begiratuta.

Indize orokor europarraren balio eta sendotasunari dagokionez, esan behar da 
aditu akademiko eta profesionalen artean kointzidentzia-gradua oso altua izan 
dela beraiek kodetutako egiturazko zazpi faktoreetan.

4.1. AGEE Indizearen interpretazio-eskalak eta tarteak 

Irrati eta telebista bakoitzaren AGEE Indizea, AGEE europarrarekiko analizatu eta 
haztatzeko, ondoko interpretazio eta korrelazio eskalak ezarri dira, metodo kohe-
rentzia mantenduz.

4. Taula: AGEE Indizearen interpretazio-eskalak, irrati eta TBrako 

1 Oso baxua % 0-19 0'0-2´2 0'0-4'2 0'0-6´5

2 Baxua % 20-39 2'3-4'5 4'3-8'5 6´6-13´2

3 Ertaina % 40-59 4'6-6'9 8'6-12'9 13'3-19´8

4 Altua % 60-79 7'0-9'2 13'0-17'3 19'9-26´5

5 Oso altua % 80-100 9´3-11´6 17'3-21'6 26´6-33´2

A )  
Eskala  

(1-5 PUNTU)

B )  
Eskala 

testuala

C )  
Eskalen 

batezbesteko 
tartea (%)  

(11’6 PT. GEHIENEZ)

D )  
Kanpoko faktoreen 

puntuaketa-
tarteak AGEE 
europarrean  

(11’6 PT. GEHIENEZ)

E )  
Barruko faktoreen 

puntuaketa-
tarteak AGEE 

indize europarrean  
(21’6 PT. GEHIENEZ)

E )  
AGEE indize 

europar osoaren 
puntuaketa-

tarteak  
(33’2 PT. GEHIENEZ)

Iturria: autoreak.

5. Emaitza 2:  
telebista bakoitzaren  
AGEE Indizea

Lehenago esan denez, hiztun populazioaren faktorea modu objektiboan kalkulatu 
da (1-5 eskalan), baina beste zazpi faktoreen ebaluazioa eta kodetzea aztertu-
tako telebisten zuzendari eta editoreek egin dute, beren irizpide profesionalaren 
arabera.

Jakina, ikerketa honen autoreek ezin dute bazterrean laga hemen dagoen alderdi 
subjektiboa eta, neurri batean, zuzendariek agian modu positiboagoan ebaluatu 
ahal izan dute beren telebistaren egoera. Hala ere, beraien etikarekiko aitortza 
kontuan hartzen da.

Ohar hauek eginda, zazpi telebisten AGEE indizeak honela laburbil daitezke: 

• AGEE Indize oso altua (Erreferentziazko Indize Europarraren % 
80-100): Katalunia, Galizia, Frisia eta Euskadiko telebistek AGEE 
indize oso altua daukate. 

• AGEE Indize altua (Erreferentziazko indize Europarraren % 60-79): 
Irlanda eta Galesko telebistek AGEE indize altua daukate.

• AGEE Indize ertaina (Erreferentziazko Indize Europarraren % 
40-59): Eskoziako telebista BBC Alba telebistak AGEE indize 
ertaina dauka.

5. Taula: telebista bakoitzaren AGEE Indizea eta alderaketa Europar AGEE Indize Orokorrarekin

barruko faktoreak
(gehienez 25 puntu)

kanpoko faktoreak
(gehienez 15 puntu)

AGEE Indize  
Europar Orokorra 4,4 3,4 3,8 11,6 4,3 4,4 4,5 4,5 4,2 21,6 33,2 % 100

Indize oso altua (% 80-79) 

Katalunia (TV3) 5 4 1 10,0 5 5 5 4 4 23,0 33,0 % 99

Galizia (TVG) 5 4 1 10,0 5 4 5 3 5 22,0 32,0 % 96

Frisia (Omrop Fryslân) 3 4 1 8,0 5 4 4 3 4 20,0 28,0 % 84

Euskadi (ETB1) 3,5 1 1 5,5 4 5 4 4 5 22,0 27,5 % 83

Indize altua (%60-79)

Irlanda (TG4) 3 1 1 5,0 4 4 4 4 2 18,0 23,0 % 69

Gales (S4C) 3 1 1 5,0 4 4 4 1 4 18,0 23,0 % 69

Indize ertaina (%40-59)

Eskozia (BBC ALBA) 1 1 2 4,0 3 3 3 2 4 15,0 19,0 % 57

Iturria: autoreak.  
Oharra: (1) Hedabideen konpetentziaren eskala modu inbertsoan interpretatu behar da  

(konpetentzia oso handia = 1 puntu; oso txikia = 5 puntu) argudiatuz audientzia handiagoa lor daitekeela  
hedabideen arteko konpetentzia txikiagoa bada.

6. Emaitza 3:  
irrati bakoitzaren AGEE Indizea

Zazpi irratien AGEE Indizeak honela laburbil daitezke:

• AGEE indize oso altua (Erreferentziazko Indize Europarraren % 
80-100): hiru komunitatetako irratiek (Katalunia, Galizia eta Frisia) 
AGEE indize oso altua daukate, telebistan gertatu den modura.

• AGEE indize altua (Erreferentziazko indize Europarraren % 60-79): 
hiru komunitatetako irratiek (Euskadi, Irlanda eta Gales) AGEE 
indize altua daukate.

• AGEE indize ertaina (Erreferentziazko Indize Europarraren % 
40-59): Eskoziako BBC ALBA Radio nan Gaidhealek AGEE indize 
ertaina dauka.

6. Taula: irrati bakoitzaren AGEE Indizea eta alderaketa Europar AGEE Indize Orokorrarekin

barruko faktoreak
(gehienez 25 puntu)

kanpoko faktoreak
(gehienez 15 puntu)

AGEE Indize  
Europar Orokorra 4,4 3,4 3,8 11,6 4,3 4,4 4,5 4,5 4,2 21,6 33,2 % 100

Indize oso altua (% 80-79) 

Katalunia (Catalunya Radio) 5,0 4 1 10,0 5 5 5 4 4 23,0 33,0 % 99

Galicia ( Radio Galega) 5,0 4 1 10,0 4 4 5 4 5 22,0 32,0 % 96

Frisia (Omrop Fryslân) 3,0 4 1 8,0 5 4 4 3 3 19,0 27,0 % 81

Indize altua (%60-79)

Euskadi (ETB1) 3,5 1 1 5,5 4 4 4 3 5 20,0 25,5 % 7

Irlanda (RTÉ Raidió na Gaeltachta) 3 1 2 5,0 5 4 4 4 4 21,0 26,0 % 78

Gales (BBC Radio Cymru) 3 1 3 5,0 4 4 4 2 4 19,0 26,0 % 78

Indize ertaina (%40-59)

Eskozia (BBC Radio nan Gaidheal) 1,0 1 2 4,0 3 3 3 2 3 14,0 18,0 % 54

Iturria: autoreak.  
Oharra: (1) Hedabideen konpetentziaren eskala modu inbertsoan interpretatu behar da  

(konpetentzia oso handia = 1 puntu; oso txikia = 5 puntu) argudiatuz audientzia handiagoa lor daitekeela  
hedabideen arteko konpetentzia txikiagoa bada.

7. Ondorioak

7.1. Ondorioak telebistan

Lau komunitatetako (Katalunia, Galizia, Frisia eta Euskadi) telebistek AGEE 
Indize oso altua daukate eta honek adierazten du, edo interpreta daiteke, ondo 
prestatuta daudela audientziaren kopurua garatzeko eta igotzeko, potentzialki 
gutxienez.

Zehazkiago, telebista katalan, galiziar eta frisiarraren kasuan, neurri batean 
behintzat, emaitza hori gertatzen da egiturazko kanpoko hiru faktoreetatik bitan 
(hiztun-populazioa eta hizkuntza gutxitu eta nagusiaren arteko ulergarritasuna) 
balioak ere oso altuak dituztelako (Frisiaren kasuan, hiztun portzentajea oso 
altua da, nahiz eta kopuru absolutua txikiagoa den). Aldiz, ETB1en, hizkuntzen 
arteko ulergarritasuna oso baxua da eta, ondorioz, eragin negatiboa dauka bere 
AGEE Indizean. Hala ere, euskal telebistaren indizea oso altua da, bere barruko 
egiturazko faktoreen sendotasun eta balorazio altuari esker.

Beherago, AGEE Indize altuarekin, Irlanda eta Galesko telebistak daude. Hemen 
ere eragin negatiboa daukate egiturazko kanpoko bi faktorek (hizkuntzen arteko 
ulergarritasuna eta hiztun-populazioak) eta baita barruko egiturazko faktore 
batzuk, finantziazioak adibidez.

Azkenik, indize maila ertainean, Eskoziako BBC ALBA telebista dago, egitu-
razko kanpoko eta barruko faktoreen eraginagatik. Lehenen artean hizkuntzen 
arteko ulergarritasunaren balio baxua dago eta gaeliko eskoziarraren hiztun-
-populazioaren kopuru eskasa. Era berean, egiturazko barruko faktoreen artean 
finantziazioaren maila erlatiboki baxua dago.

7.2. Ondorioak irratian

Hemen, hiru komunitatetako irratik (Katalunia, Galizia eta Frisia) AGEE Indize oso 
altua daukate eta, telebistarako idatzi den modura, emaitza honek indartu egiten 
du interpretazioaren zentzua, alegia, irrati hauek estrukturalki oso ongi daudela 
audientzia kopuru eta portzentaje aipagarria izateko, potentzialki gutxienez. Izan 
ere, beren asteroko reach edo audientzia metatu estimatua %11-17 artean dago, 
nahiko balio ona.

AGEE Indize altua daukaten irratiak hiru komunitatetakoak dira (Euskadi, Irlanda 
eta Gales). Hemen bereizketa bat egin behar da. Euskadi Irratiaren asteroko reach 

edo audientzia metatu estimatua %9’6 da, nahiko altua kontuan izanik bere kan-
poko faktore estrukturalak ez direla egokienak. Aldiz, Irlanda eta Galesko irratiek, 
antzeko egoeran egonik, asteroko reach estimatua %2-6 artekoa, baxu samarrra.

Bestalde, ohar modura, adierazi behar da ETB1ek AGEE indize oso altua duen 
bitartean, Euskadi Irratiak AGEE indize altua duela. Egiturazko kanpoko fakto-
reetan bien balioak berdinak dira (5’5 puntu guztira), baina diferentzia barneko 
faktoreetan gertatu da, non ETB1ek 22 puntu dituen eta Euskadi Irratiak 20. 
Zehazkiago, Euskadi Irratiak prestigioaren eta finantziazioaren faktoreetan puntu 
bana gutxiago lortu ditu (ebaluatzailearen iritzia) eta horrek eragin du bere AGEE 
Indizea altua izatea eta ez oso altua. Baina egiaz ez du eragin nabarmenik, audien-
tzia datu onak dituelako Euskadi Irratiak.

Azkenik, AGEE Indize ertainarekin Eskoziako BBC Radio nan Gaidheal irratia dago. 
Telebistan bezala, gaeliko eskoziar eta ingelesaren arteko ulergarritasun oso 
baxua eta gaeliko eskoziar hiztun kopuru eskasa dira arrazoi garrantzitsuak.

7.3. Azken gogoeta

Artikulu honen atzetik dagoen ikerketa proiektuak zentzuz eta metodo egokiz 
sortu eta eraiki du tresna, AGEE Indizea, hizkuntza gutxituetako irrati eta telebis-
ten egiturazko egokitasuna nola den neurtzeko, audientziaren garapena izateko 
helburuz. Aditu akademiko eta hedabideetako profesionalen iritzi, ekarpen eta 
kodetzeek bermatu dute bai indize formulazioa eta bai Europar AGEE Indize 
Orokorraren balioa, egiturazko faktoreei puntuazioak emanez (hiztun populazioa-
ren faktorean salbu, adierazi den modura).

Bestalde, telebista eta irrati bakoitzaren AGEE Indizea irrati eta telebista horie-
tako zuzendariek ebaluatu dutenez, neurri batean behintzat, subjektibitateak 
eragina eduki du eta diferentziak egon daitezke korporazio bereko irrati eta tele-
bisten artean. Lehenbiziko aldia izatean dago argibidea. Baina hurrengo baterako, 
hobe litzateke aditu panel independenteek egitea irrati eta telebista bakoitzaren 
ebaluazioa.

Etorkizunera begira, behar diren egokitzapenak eta lanketa metodologikoak 
eginda, AGEE Indizea hizkuntza gutxituetako beste hedabide mota eta platafor-
men azterketan erabil liteke.

12. Euskarazko edukien 
kontsumoa eta gune 
soziolinguistikoak:  
bi aldagaien arteko 
harremana fokuan

 
Ane Martinez Juez
NOR Ikerketa Taldea, UPV/EHU

A zterlan honek euskarazko edukien kon-
tsumoaren problematika jorratzen du.  
Bi aldagaien arteko harremana argitze al-

dera, euskarazko edukien kontsumo-ereduak gune 
soziolinguistikoetan aztertzen dira. Gainera, bes-
te azpi-helburu bat ere planteatzen da: euskarazko 
hedabideen kontsumoak azken 25 urteetan (1997-
2022) euskal gizartean izan duen bilakaera azter-
tzea.



1. SARRERA
Euskararen erabilerari buruzko ikerketa ugari egin dira azken hamarkadetan, 
eta horiek, batez ere, testuinguru soziolinguistiko desberdinetan ahozko erabi-
lera neurtzea izan dute helburu. Hala ere, orain arte euskarazko komunikabideen 
eduki-kontsumoari buruzko ikerketak egin diren arren (Behategiaren eskutik, 
adibidez), ez dira euskararen ezagutza edo erabilera erdigunean jarri ikerketa hain 
sistematizatu eta instituzionalizatu batean. Azterlan honek Euskal Autonomia 
Erkidegoko (EAE) eta Nafarroako eremu soziolinguistiko ezberdinetako euskal 
hedabideen kontsumoa aztertuko du.

1.1. KOMUNIKABIDEEN ESKAINTZAREN ZEREGINA 
HIZKUNTZA GUTXITUETAN

Hedabideen eta identitate etnolinguistikoaren arteko harremana ulertzea fun-
tsezkoa da komunikabideek gutxiengo linguistikoetan duten eragina aztertzeko. 
Identitate etnolinguistikoak zeregin garrantzitsua du gutxiengo linguistikoen 
artean hedabideen erabilera zehazteko (Moring eta Vincze, 2011). Motibazio-
faktore gisa balio du, eta gizabanakoen kontsumo-eredu eta lehentasunetan 
eragiten du. Hala ere, garrantzitsua da kontuan hartzea beste faktore batzuek 
eragina dutela.

Hizkuntza-gutxituen hedabideen kontsumoan eskaintza-faktoreak duen eragina 
azaltzeko, kontuan har daiteke ikerlariek garatutako Finlandiako suediera hizkun-
tzaren komunitatearen adibidea. Biztanleriaren % 8 bakarrik hartzen duen arren, 
gutxiengo linguistiko horrek erakundeen laguntza handia jasotzen du: biztanleria 
hori artatzen duten komunikabideen panorama oso aberatsa da; zortzi egunkari, 
bi irrati-estazio eta telebista-kate suediar bat ditu (Moring eta Vincze, 2011). 
Ondorioz, Finlandiako suediar hizlariek ia erakunde-mailako baliabide guztiak 
dituzte suedieraz.

Identitate etnolinguistikoak hedabideen kontsumorako faktore motibatzaile gisa 
balio badu ere, eskaintza-faktoreak funtsezko eginkizuna du hedabideen erabi-
leraren hizkuntza-izaera eratzeko. Finlandiako hizkuntza suedierazko taldearen 
adibideak azpimarratzen du hizkuntza gutxiengoen beharrak asetzen dituen 
hedabideen panorama integral baten garrantzia. 

1.2. EUSKARAREN ERABILERAREN NEURKETA

1.2.1. HIZKUNTZA-ERABILERA KALE-ERABILERATIK HARAGO
Soziolingusitika Klusterrak euskararen erabileraren neurketa egiten du 
urtero. Neurketa hau kalean kokatutako behaketaren bidez egiten da, 
beraz erabilera kaleko elkarrizketetara mugatzen da. Hizkuntza baten era-
bilera dimentsio anitzekoa eta konplexua den fenomenoa da, hitz egiten 
duten pertsonen kopurua baino gehiago hartzen duena. Hizkuntza batean 
irakurtzeko, ikasteko edo musika entzuteko gaitasuna hizkuntza horren 
bizitasunaren eta kulturaren garrantziaren adierazgarri da, eta testuinguru 
eta eguneroko jarduera ezberdinetan erabiltzen dela erakusten du. Beraz, 
ahozko erabilerara mugatutako neurketa ez da nahikoa gizartearen hizkun-
tza erabileraren erretratu bat egiteko. Ikerketa honek euskararen erabilera 
neurtzeko ikuspegi zabalagoa eta zehatzagoa proposatzen du, hitz egiten 
duen jende kopurua ez ezik, euskarazko hedabideek duten kontsumoa ere 
kontuan hartzen duena. 

Hala ere, metodologia honek arazo nabarmen bat dakar: erabili beharreko 
komunikabideen audientzia datu-basea publizitate sektoreak baldintza-
tzen du. Azken finean, sektore horrek maila handian finantziatzen ditu 
audientzia-ikerketak. Horrek kanpoan uzten du ikerketaren aldagai garran-
tzitsuena, hizkuntzaren erabilera; hura ez baita ulermen soilera mugatzen, 
gizartean duen erabilera aktibo eta partehartzailea barne hartzen baitu. 

Beraz, euskararen erabilera erreala neurtzeko hurbilketa sakonagoa eta 
zehatzagoa behar da, hitz egiten duen jende kopurua ez ezik, testuinguru 
eta eguneroko jarduera ezberdinetan duen presentzia ere kontuan hartzen 
duena.

2. METODOLOGIA

2.1. HELBURUAK

 Giza harremanetan ikus-entzunezko edukiak horrenbesteko garrantzia hartzen 
ari diren garai honetan, garrantzitsua da egiten ari den kontsumoa parametriza-
tzea, eta euskararen erabilera foku ezberdinetatik neurtzea.

Interesgarria da inguruneak gizabanakoaren jarreretan eta ekintzetan zenba-
teraino eragiten duen ikertzea. Zehazki, eta gaiari dagokionez, interesgarria da 
ikertzea ea euskararen erabilera aldatzen den inguru horretako hizkuntza nagu-
siaren arabera.

Beraz, aurreko bi hutsuneak elkartuz, ikerketa honek euskarazko edukien kon-
tsumoak gune soziolinguistikoen arabera aztertzen ditu, bi aldagaien arteko 
harremana argitzen laguntzeko helburuarekin.

Horrez gain, ikerketa honek azpi-helburu bat ere badu: euskal gizartearen eus-
karazko hedabideen kontsumoa eta denboran izan duen bilakaera aztertzea 
(zehazki, azken 25 urteetan). Azterketa horren interesa komunikabideek gizartean 
hizkuntza transmititzeko eta sendotzeko duten garrantzian datza. Euskarazko 
hedabideen kontsumoak gora edo behera egiteko joera duen jakin nahi da, baita 
kontsumo horretan eragiten duten faktoreak identifikatu ere.

2.2. TEKNIKAK

Ikerketa honetan lehen mailako (CIES, Eustat) eta bigarren mailako (besteek ida-
tzitako) iturriak erabiliko dira.

Lehenengo mailako datu kuantitatiboak sortzeko, CIESeko datu-baseak erabili 
dira, eta TOM Micro erremintaren bidez 1997 eta 2022 arteko datuak ustiatu dira 
euskarazko kontsumoa eta horren azken 25 urteetako bilakaera ikertzeko. 

Euskarazko hedabideen kontsumoa neurtzen duen aldagaia eraikitzeko, soilik 
“aurreko eguneko kontsumoa” hartu da kontuan, aldizkarien kontsumoa kanpoan 
utziz. Beraz, CIESek neurtzen dituen bost euskarrietatik lau erabiliko dira: irratia, 
prentsa, prentsa digitala eta telebista.

Euskarazko kontsumo hori euskararen ezagutzarekin alderatu da, eta horreta-
rako CIESeko “euskaraz hitz egiten du, irakurtzen du, ulertzen du” aldagaia erabili 
da. Bestalde, gune soziolinguistikoak sortzeko eskualde bakoitzeko euskaldunen 
kopuruak Eustat-etik (EAE-ko datuetarako) eta CIES-etik (Nafarroako datueta-
rako) atera dira. Azkenik, gune soziolinguistikoen kopuruari dagokionez, Hizkuntza 
eta Politika Sailburuordetzak lau estratutan banatzen dituen arren, ikerketa 
honetan hamar estratu sortuko dira, emaitza diskriminatzaileagoak lortzeko 
helburuarekin. 

Bi datutegi horietako informazioa garatzeko bien arteko gurutzaketak egin dira. 
Ez da datu fusiorik egin, ezta estatistika sakona erabili ere.

Metodologia honetan muga nagusi bat dago. Ikerketa honetatik kanpo geratzen 
da streaming plataformetan, sare sozialetan edo YouTube bezalako webguneetan 
sortzen den eduki-kontsumo guztia. Hori gertatzen da CIESek hedabide tradizio-
nalen audientziak neurtzen dituelako gehien bat: irratia, prentsa, prentsa digitala, 
aldizkariak eta telebista. CIESek Interneteko kontsumoa neurtzen badu ere, ez da 
zehazten eduki hori euskarazkoa den ala ez, eta, beraz, azterketatik kanpo gera-
tzen da.

Aipatutakoaz gain, bide beretik, zenbait kontsulta puntual egin zaizkie Euskal 
Hedabideen Behategiari eta NOR Ikerketa Taldeko beste kide batzuei.

3. DATUEN ANALISIA

3.1. EUSKARAZ ZERBAIT KONTSUMITU DUTEN BIZTANLEEN 
EHUNEKOA AZKEN 25 URTEETAN (1997-2022)

1997tik 2022ra euskaraz zerbait kontsumitu duten biztanleen ehunekoa ia berdin 
mantendu da, % 0,6ko igoera izan du soilik. Hala ere, azken hogeita bost urteetako 
joera-lerroa ikusita, esan daiteke euskarazko kontsumoa apurka apurka gorantza 
doala.

5. Irudia: Euskaraz zerbait kontsumitu duten biztanleen ehunekoa (1997-2022) 

Euskaraz zerbait kontsumitu duten biztanleak

Joera lerroa

Iturria: norberak egina CIESeko datuetatik abiatuta, 2023

Aztertzen den lehen gai honetan gehiago sakontzeko, euskarazko komunikabi-
deen kopuruaren bilakaera erakusten duen grafikoa ikus daiteke jarraian.

6. Irudia: Euskarazko komunikabideen kopurua, komunikabide motaren arabera (1997-2022) 

Iturria: CIESeko datuetatik abiatuta norberak eginda, 2023

Honetan tendentzia positiboa agerikoa da. Orotara, euskarazko komunikabideen 
kopurua hirukoiztu egin da, 1997an 11 komunikabide izatetik gaur egun 37 izatera 
helduz. Hala ere, gogoratu behar da CIESek 37 euskarazko komunikabide neur-
tzen dituen arren, Behategiak 127 komunikabide dituela identifikatuta 2023an. 

Ikertutako lau euskarrietan (irratia, prentsa, prentsa digitala, eta telebista) ten-
dentzia positiboa ageri da. Irratiak dira euskaraz gehien sortzen diren komunikazio 
hedabideak, eta egunkari digitalak gutxiengoak.

Kontuan izanda euskararen normalizazioaren aldeko hainbat eta hainbat ekintza 
egiten direla, badira eskualdeak tokiko komunikabideak sortu dituztenak. Hauek, 
zehazki, eskualde euskaldunenak dira, hau da, euskaldun dentsitate handia 
dutenak. Euskal hiztunen oinarri sendo bat egoteak ama-hizkuntzan edukiak 
kontsumitzeko irrikaz dagoen publiko harkorra eskaintzen du. Hizkuntza eskari 
honek hedabideetako profesionalak euskarazko hedabide berriak sortzera bul-
tza ditzake, izan egunkariak, aldizkariak, irratiak, telebista kateak edo sareko 
plataformak.

Bestalde, euskaldunen dentsitate handiak ere eragin dezake euskarazko 
hedabide berrien aniztasunean eta kalitatean. Zenbat eta hiztun komunitate han-
diagoa izan, orduan eta euskarazko edukien ekoizpenean trebatutako profesional 
gehiago egotea da litekeena. Horrek gai anitzen eta hedabideen ekoizpen handia-
goa ekar dezake, eta ondorioz, euskaraz komunikatu nahi duten euskaldunek ez 
dute gaztelaniaz edo ingelesez beste komunikazio bide batzuetara jotzeko beha-
rrik. Ondorengo grafikoan ikus daiteke euskaldunen dentsitateak euskarazko 
hedabideak sortzea bultzatzen duela, izan ere, euskaldunen dentsitatea % 30etik 
gorakoa duten eskualde ia gehienek tokiko euskarazko komunikabideak dituzte: 

7. Irudia: Euskaldunen dentsitatea eta tokiko komunikabideak dituzten eskualdeak (urdinez)

Iturria: NOR ikerketa taldea, 2023

3.2. EUSKARAREN EZAGUTZAREN BILAKAERA (1999-2022)

Euskarazko kontsumoa ikertzeko orduan beste faktore garrantzitsu bat dago: 
euskararen ezagutza. Hurrengo grafikoan euskararen ezagutzaren azken 25 
urteetako bilakaera aurkezten da:

8. Irudia: Euskarazko ezagutzaren bilakaera ehunekotan (2001-2022) 

Iturria: CIESeko datuetatik abiatuta norberak eginda, 2023

Orokorrean aldaketa positiboa izan da, eskualde gehienetan euskal hiztunen 
dentsitateak gora egin du azken 20 urteetan (taula). Gainera, nabarmentzekoa 
da euskal hiztunen dentsitateak eragina duela aldaketan. Zehazki, igoera handia-
goa izan dute euskal hiztunen dentsitate txikiagoa zuten eskualdeek. Adibidez, 
Enkartazioak 20 puntu igo dira, 1996an % 9 izatetik 2016an % 29 izatera. Igoera 
handiena izan duten eskualdeak Enkartazioak (20 puntu), Arabako Mendialdea (18 
puntu) eta Arabako Haranak (16 puntu) dira.

Aldiz, EAEko eskualdeetako euskal hiztunen dentsitatea gero eta handiagoa izan, 
orduan eta igoera txikiagoa da kasu gehienetan. Kontrara, Nafarroako eremue-
tan ez da formula mantentzen. Igoera txikiena izan duten eskualdeak Erribera (0 
puntu) eta Tolosaldea, Debagoiena eta Nafarroako Erdialdea (2 puntu) dira.

Aldaketa hauek era bisualago eta ondorioz errazago batean ulertzeko hurrengo 
mapak egin dira.1. 

3.3. 

% 0 % 90

EUSKARAZKO KONTSUMOAREN BILAKAERA EUSKAL 
HIZTUNEN ARTEAN, EHUNEKOTAN (2001-2022)

Euskarazko kontsumoaren bilakaera eta euskarazko ezagutzaren bilakaera 
neurtu dira orain arte. Hau kontuan izanda, euskal hiztunen bilakaera euskarazko 
komunikabideen kontsumoarekin gurutzatu da euskal hiztunen euskarazko kon-
tsumoa ezagutzeko.

1 Mapetako GIFerako esteka, aldaketak modu interaktiboan ikusteko.

https://youtu.be/LMjJQI2ZXs4

9. Irudia: Euskarazko edukien kontsumoa euskal hiztunen artean (2001-2022) 

Iturria: CIESeko datuetatik abiatuta norberak eginda, 2023

Grafiko hau ulertuta, hainbat ideia azpimarra daitezke. Hasteko, batez beste eus-
kal hiztunen % 37ak kontsumitu du euskarazko edukia 1997tik 2022ra, baina 
urte horietan % 9,4ko beherakada egon da. Hala ere, absolutuetan ikus daiteke 
audientzia zifrak antzera mantendu direla. Honek ez du esan nahi euskal kon-
tsumoa bere horretan mantentzen denik. Izan ere, ikus daiteke euskal hiztunen 
kopuruak nahikotxo gora egin duela azken hogeita bost urte hauetan. Bi datu 
hauekin, grafikotik ondorioztatzen da gaur egun 1997an baino gehiago kontsumi-
tzen dela, termino absolutuetan. 

Baina euskaldunen kopuruaren hazkundea kontuan hartuz gero, kontsumi-
tzen duten euskaldunen portzentajeak behera egin du: 1997an % 40,1 zen eta 
2022ean % 30,7. Honek azaltzen du euskaldun kopurua hazi den arren, hauek ez 
dutela euskaraz kontsumitzen, eta, beraz, euskaraz kontsumitu duten euskaldu-
nen kopurua proportzionalki txikiagoa dela. 

3.4. EUSKARAZKO KONTSUMOAREN BILAKAERA GUNE 
SOZIOLINGUISTIKO EZBERDINETAN (1997-2022)

Euskarazko hedabideen kontsumo orokorra aztertu ondoren, gune soziolinguis-
tiko bakoitzeko kontsumoa zein den aztertzen da orain. Horrek gune bakoitzaren 
egoera eta bilakaera zehatza ezagutzeko aukera ematen du, ondoren gune batean 
edo bestean bizitzeak euskarazko hedabideen kontsumoan izan dezakeen eragina 
aztertu ahal izateko. Hau da, horrela ikusiko da gehienbat eremu erdaldun batean 
dagoen euskal hiztun batek beste euskaldun batzuez inguratuta dagoen euskal-
dun batek baino euskarazko eduki gehiago edo gutxiago kontsumitzen duen.

10. Irudia: Euskarazko kontsumoa gune soziolinguistiko eta urte ezberdinetan (1997-2022) 

Iturria: CIESeko datuetatik abiatuta norberak eginda, 2023

Grafiko honetan fokua guneen arteko ezberdintasunetan jartzen da. Grafiko hone-
tatik atera daitekeen lehenengo emaitza da euskal hiztunen dentsitate handiagoa 
dagoen guneetan gehiago kontsumitzen dela euskaraz. Hau da, gune erdalduna-
goetan bizi diren euskal hiztunek gutxiago kontsumitzen dituztela euskal edukiak 
gune euskaldunagoetan bizi diren euskal hiztunek baino. Honen arrazoia zera izan 
liteke: gune erdaldunagoetako euskal hiztunak euskaldun berriak izan daitezke, 
eta orokorrean hizkuntzaren erabilera txikiagoa egiten dute (Soziolinguistika 
inkesta, 2021).

3.5. ESPAZIO EZBERDINETAKO KOMUNIKABIDEEN 
KONTSUMOA GUNE SOZIOLINGUISTIKOEN ARABERA

11. Irudia: Komunikabideen kontsumoa hauen espazioan neurtuz, ehunekotan (1997-2019)

Iturria: CIESeko datuetatik abiatuta norberak eginda, 2023

Aurreko grafikoa sortzeko 1997 eta 2019 urteen arteko datuak hartu eta hauen 
batez bestekoa atera da. 2019ra arteko datuak erakusten dira, ezbaitira hurrengo 
urteetako komunikazio espazioen aldagaiak lortu. Emaitzetan arreta jarriz, hauek 
dira aipagarrienak:

Hasteko, komunikabide autonomiko edo nazionalen kontsumoarekin alderatuz, 
komunikabide estatalen kontsumoa bikoitza dela agerikoa da. Hau da, Hego 
Euskal Herrian komunikabide estatalak kontsumitzen dira batez ere.

12. Irudia: Kontsumoa medioen komunikazio espazioen arabera gune soziolinguistikoetan (X, %)

Iturria: CIESeko datuetatik abiatuta norberak eginda, 2023

Grafiko honen arabera, lau guneetan komunikabide estatalak dira gehien kon-
tsumitzen direnak, baina aipagarria da komunikabide nazionalak gero eta gehiago 
kontsumitzen direla euskaldunen dentsitatea altuagoa den heinean. Izan ere, 
azken gunean nazionalak estatalak baino pixka bat gehiago kontsumitzen dira. 
Autonomikoei dagokionez, grafikoan erakusten da euskaldunen dentsitatea gero 
eta txikiagoa izan, orduan eta gehiago kontsumitzen direla. 

13. Irudia: Komunikabideen kontsumoaren bilakaera hauen espazioa neurtuz, ehunekotan (1997-2019)

Iturria: CIESeko datuetatik abiatuta norberak eginda, 2023



143

Eu
sk

ar
az

ko
 e

du
ki

en
 k

on
ts

um
oa

 e
ta

 g
un

e 
so

zi
ol

in
gu

is
tik

oa
k

Eu
sk

al
 h

ed
ab

id
ee

n 
ur

te
ka

ria
 2

02
3-

24

Jarraitzeko, bilakaeran arreta jarriz, aipagarria da urte hauetan zehar (1997-2019) 
aldaketak egon direla, batez ere, komunikabide autonomikoen kontsumoan, % 
11,44 egin baitu gora. Komunikabide estatalen kontsumoa berdin mantendu da, 
% 82,47ko batez besteko kontsumoarekin. Eta, azkenik, komunikabide nazionalen 
kontsumoa oso berdintsu mantendu da, % 45,31ko kontsumoarekin. 

4. ONDORIOAK
Lehenik eta behin, nabarmentzekoa da azken 25 urteetan zerbait euskaraz kon-
tsumitu duen biztanleriaren ehunekoa ia berdin mantendu dela, % 0,6 inguruko 
igoera portzentualarekin (hala ere, datu absolutuetan igoera nabariagoa da). Hori 
ez dator bat euskarazko komunikabideen kopuruaren igoerarekin, aldi honetan 
hirukoiztu egin baita.

Bigarrenik, datuek erakusten dute irratiak direla euskaraz gehien sortzen diren 
komunikabideak, eta egunkari digitalak, berriz, gutxiengoak direla. Hala ere, ikertu-
tako lau komunikabide-euskarriek (telebista, irratia, prentsa eta prentsa digitala) 
joera positiboa izan dute azken 25 urteetan.

Hirugarrenik, euskal hiztunen kopuruak gora egin du azken 25 urteetan, biztanle-
riaren laurdena izatetik ia erdia izatera igaro baita. Oro har, aldaketa hori positiboa 
izan da, euskal hiztunen dentsitateak gora egin baitu eskualde gehienetan azken 
20 urteetan. 

Laugarrenik, euskaldunen kopuruak gora egin duen arren, hau da, euskaraz hitz 
egiten dutenen kopuruak gora egin duen arren, igoera horrek ez du ekarri euska-
razko hedabideen kontsumoa proportzioan handitzerik. Beraz, nahiz eta gero eta 
euskaldun gehiago egon, euskaraz kontsumitzen duten euskaldunen proportzioa 
txikituz joan da.

Bosgarrenik, Hego Euskal Herrian gehien bat komunikabide estatalak kontsu-
mitzen direla ikusi da. Aldiz, euskarazko komunikabideek gora egin duten arren, 
nazionalak gero eta gehiago kontsumitzen dira soilik euskaldunen dentsitatea 
gero eta handiagoa den eskualdeetan. Horrek zera iradokitzen du, euskararen 
presentzia handitzen ari den arren, oraindik ere espainierazko komunikabideen 
aldeko lehentasuna dagoela.

Azkenik, egiaztatu da euskaraz gehiago kontsumitzen dela euskal hiztunen 
dentsitate handiagoa duten gune soziolinguistikoetan. Horrek esan nahi du eus-
kararen normalizazioa aurreratuago dagoela eremu batzuetan beste batzuetan 
baino, eta euskal hiztunen dentsitatea faktore garrantzitsua dela euskarazko 
hedabideen kontsumoan.

Laburbilduz, bildutako datuek erakusten dutenez, euskaldunen eta euskarazko 
hedabideen kopuruak gora egin badu ere, hazkunde horrek ez du ekarri euskarazko 
hedabideen kontsumoa proportzioan handitzea. Espainierazko komunikabideen 
aldeko lehentasunak altua izaten jarraitzen du zenbait eremutan, eta euskaldunen 
dentsitatea faktore erabakigarria da euskarazko hedabideen kontsumoan.

Ikerketa honen helburu nagusia euskarazko edukien kontsumoa eta gune 
soziolinguistikoen arteko harremana argitzen laguntzea da, zehazki, inguruko 
erdalduntasunaren eragina neurtzea. Eta datuen analisia eta interpretazioa egin 
ostean, argi dago fokua ez dela inguruko erdalduntasunaren eraginean jarri behar, 
baizik eta kontsumoaren eta dentsitatearen arteko harremanean.

Azken ideia honekin jarraituz, ondorio nagusira jotzen da orain. Euskaldun den-
tsitate handia duten eskualdeetan tokiko euskarazko komunikabide gehiago 
egoteko tendentzia dago. Jakina da talde baten dentsitate handiak edo masa 
kritikoak errazagoa egiten duela talde horren intereseko jarduerak sortzea eta 
bultzatzea, Vincze eta Moring-ek Finlandiako suediar-hizlariekin erakutsi duten 
bezala (Vincze eta Moring, 2011). Horrela justifikatzen da euskaldunen dentsita-
tea handia den eskualdeetan euskarazko komunikabide gehiago egotea. 

Birfokuratze hau eginda, ikerketa honen ondorio nagusia hurrengoa litzateke: 
inguruko euskaldun dentsitateak harremana du euskarazko edukien eskaintza 
kopuruarekin, eta eskuragarritasun honek harremana du euskal hiztunen euska-
razko kontsumoarekin. 

Gakoa ez da, beraz, inguruko erdalduntasun mailak eragina izatea euskarazko kon-
tsumoan, baizik eta testuinguru euskaldunak euskarazko hedabideen eskaintza 
bultzatzen duela, eta, ondorioz, horrek euskaraz gehiago kontsumitzera bultza-
tzen duela, eskaintza handiagoa baita.

13. Emakume 
nekazarien 
ikusgaitasuna 
EITBko Sustraia 
programan

 
Arantza Gutierrez-Paz 
Emakumeen Ikusgaitasuna Hedabideetan Ikerketa Taldea, UPV/EHU 1

«Legeen aldetik urrats batzuk eman 
badira ere, oraindik orain, nekaza-
ritzan eta abeltzaintzan ari diren 

emakumeen egoera ez da oso ezaguna. 
Izan ere, hirigunearen inguruan eratzen 
da bereziki komunikabideen diskurtsoa».

1 MCIN/AEI /10.13039/501100011033/ eta FEDER Una manera de hacer Europa direlakoek finantzaturiko 
“Nuevos imaginarios del rural en la España contemporánea: cultura, documental y periodismo” (PID2021-
122696NB-I00)  ikerketaren barruan kokaturiko ikerlana da hau. 

1. Sarrera
Emakumeen Ikusgaitasuna Hedabideetan ikerketa-taldeko kideok 2016tik azter-
tzen ari gara emakumeek duten presentzia euskal hedabideetan, eta horren 
inguruan hainbat txosten eta artikulu argitaratu ditugu, non argi ikusten den azken 
urteotan emakumeen presentzia handitu den arren, oraindik bide luzea geratzen 
dela egiteko. Artikulu honetan, Europako beste unibertsitatetako ikerlariekin 
batera, landatartasunaren inguruko ikerketa zabal batean kokaturiko analisiaren 
bidez, nekazaritza edo landa-eremuko emakumeek duten ikusgaitasuna aztertu 
nahi izan da, horretarako EITB euskal irrati telebista publikoak eskaintzen duen 
Sustraia saioan duen presentzia aztertuta.

Baserriko etxeko lanetan ezkutatua, nekazaritza eremuko emakumeen lana 
ikustezina izan da, esparru pribatuan kokatua, eta ez-produktibo gisa hartua, 
baratzaren eta abereen zaintzarako ezinbestekoak badira ere. Langileei egokitu-
riko gutxieneko eskubiderik gabe, emakumeen lana askotan sartu da harreman 
afektiboen barruko doako beharren artean, eta duela gutxi aitortu zaio arlo pro-
duktiboan egiten duen ekarpena baita legalki ere, beti ere emakumeek eta aliantza 
feministek aurrera eramandako borrokari esker. 

Legeen aldetik urrats batzuk eman badira ere, oraindik orain, nekazaritzan eta 
abeltzaintzan ari diren emakumeen egoera ez da oso ezaguna. Izan ere, hirigunea-
ren inguruan eratzen da bereziki komunikabideen diskurtsoa. Landa-eremuaren 
presentzia, aldiz, urria da eta askotan ematen den hustearen ideiarekin lotua edo 
erromantikotzat jo dezakegun ikuspegi batetik erakutsia da; COVID 19 pandemian 
areagotu zena, gainera. Beraz, nekazaritzaren mundua diskurtso mediatikotik 
kanpo badago, eta kontuan hartuta orokorrean emakumeek hedabideetan duten 
presentzia parekidetasunetik oso urrun dagoela, azterlan honetan ikertu nahi izan 
dugu zein den euskal landa-eremuko emakumeen ikusgaitasuna. Horretarako, 
EITB erakunde publikoak lehenengo sektoreari buruz eskaintzen duen Sustraia 
telebista saioan, emakumeek duten presentzia eta ahotsa ikertu dugu, kontuan 
hartuta EAEko Administrazioak, Araba, Bizkaia eta Gipuzkoako Foru Aldundiekin 
eta EITB eta EITB Media SAUrekin sinaturiko lankidetza-hitzarmenaren2 bigarren 
puntuan honakoa jasotzen dela: 

«Euskal Irrati Telebista- Radio Television Vascak, gizonen eta emakumeen arteko 
berdintasunean laguntzeko asmoz, genero-ikuspegia irekiko dio “SUSTRAIA” 
programari, emakumeek beren eskubideak baliatzeko oztopo espezifikoak dituen 
landa-ingurunean egiten duten lana aintzatetsiz eta emakumeek landa-eremuak 
mantentzeko eta eredu jasangarriago baterako eraldaketan duten rol berritzaileari 
egiten dioten ekarpena ikusaraziz»

2 https://gardentasuna.bizkaia.eus/documents/1261696/11861170/CONVENIO+SUSTRAIA.pdf/25f4df77-
0daa-97e1-4958-6234d4b61d6f?t=1651576632975. 

https://gardentasuna.bizkaia.eus/documents/1261696/11861170/CONVENIO+SUSTRAIA.pdf/25f4df77-0daa-97e1-4958-6234d4b61d6f?t=1651576632975
https://gardentasuna.bizkaia.eus/documents/1261696/11861170/CONVENIO+SUSTRAIA.pdf/25f4df77-0daa-97e1-4958-6234d4b61d6f?t=1651576632975

2. Corpus Teorikoa

2.1. Emakumeak euskal landa-eremuan

Eusko Jaurlaritzak lau urtean behin EAEko landa-eremuan bizi diren emakumeen 
inguruko txostena argitaratzen du; azkena 2020an egindakoa da, COVID pande-
mia egoeran, eta, beraz, baldintza zehatzetan. Hala ere, horko datu orokor batzuk 
atera ahal ditugu: EAEko udalerrien % 73 landa-udalerri gisa jaso arren (azaleraren 
% 74) biztanleriaren % 14 baino ez da bizi bertan, eta horietako % 49 emakumeak 
dira. Txostenean jasotzen den bezala, landa-ingurua ez dago hiri-ingurua baino 
zahartuago, soilik emakumeen % 22k dute 65 urte baino gehiago, eta hiri-inguruan 
emakumeen % 26k (6. o.). Beste datu esanguratsua da pertsona migratzaileen 
ehunekoa % 9 dela, hirigunean baino 2 puntu txikiagoa, alegia. Hizkuntzari dago-
kionez, biztanleen % 42k euren burua euskaldun gisa definitzen dute, eta % 18 
elebidunak dira. Txostenak dio landa-inguruak hiri-inguruak baino euskaldunagoa 
izaten jarraitzen duela. Ikasketa-mailari dagokionez, adinaren arabera, ikasketa-
rik gabeko edo lehen hezkuntzako ikasketak dituzten emakume gehienak (% 80 
baino gehiago) adin-ratio aurreratuenekoak dira: 65 urtetik gorakoak. Bestetik, 
44 urte baino gutxiago dituzten landa-inguruko emakumeen % 91k, gutxienez, 
ikasketa profesionalak egin ditu, eta ia erdiak unibertsitate-ikasketak.

Txostenean jasotzen denaren arabera, landa-inguruko emakumeek egunean bere 
denboraren % 30 baino gehiago (ia 8 ordu) eskaintzen diote lanari (etxekoa, zain-
tzakoa edo ordaindpekoa), eta 2 ordu handitu da 2016tik; gizonek baino 2 ordu 
gehiago egunero. Zaintzaren eta ordaindutako lanaren denborak gora egin du, 
eta etxeko lanei eskainitako denborak pixka bat egin du behera. Landa-inguruko 
emakumeek denbora gutxiago eskaintzen diete behar fisiologikoei (jatea, lo egi-
tea...) eta lanari, orokorrean, EAEkoek baino. Bestalde, zaintza-lanetan ia hiru aldiz 
gehiago inbertitzen dute landa-inguruan, eta aisialdia ere zertxobait handiagoa 
da. Gainera, joan-etorrietan emandako denbora EAEko batez bestekoa baino txi-
kiagoa da. 2016tik, emakumeek lan ordainduari eskainitako denborak gora egin 
du, eta gizonek eskainitakoak behera. Etxeko lanei eskainitako denboraren aldeak 
oraindik ere mantentzen dira, betiere emakumeen kalterako. 

Bestalde, landa-inguruko emakumeek denboraren % 6 ematen dute (ordu 1 eta 
42 minutu) beste pertsona batzuk zaintzen; EAEko emakumeek, osoki, soilik 30 
minutu eskaintzen dituzte egunero, eta EAEko gizonek, 12. Beraz, alde nabar-
mena dago landa-inguruko emakumeek lan horiei eskaintzen dieten denboraren 
eta EAEko emakumeen batez bestekoaren artean. Hori azaltzeko faktoreetako 
bat litzateke baserriaren osaera, bertan belaunadi bat baino gehiago elkarrekin 
bizi ohi delako. 

Jaurlaritzaren diagnostiko horretan jasotzen den bezala, zerbitzuen sektorea da 
lan-jarduera gehien biltzen duen sektorea, bai gizonen eta bai emakumeen artean, 
landa-inguruan zein hiri-inguruan. Landa-eremuko emakume landunen % 86 baino 
gehiagok zerbitzuen sektorean egiten du lan; % 12k, berriz, industrian. Amaitzeko, 
lehen sektorean, emakumeen % 1ek dihardu (gizonetan % 4ra igotzen da, 2020ko 
datu horien arabera).

Azpimarratzekoa da 2020ko txostenak jasotzen duen beste datu bat: landa-in-
guruko emakumeen ia % 33 ingurumen-jardueretan inplikatuta dago. Gainera, 
zenbat eta ikasketa-maila eta hileko diru-sarrera handiagoak izan, orduan eta 
handiagoa da inplikazioa.

2.2.  Ikustezinak

Leire Milikuak Lur gainean, itzal azpian. Emakume nekazariak eta parte hartzea 
liburuan (2022) azaltzen duenez, emakumeek baserrian egindako lana ezkuta-
tua izan da askotan, edo ez da lan produktibotzat hartua izan, gizonen kasuan 
bezala. Izan ere, duela gutxi arte, oso emakume gutxi zeuden Gizarte Segurantzan 
alta emanda nekazaritza arloan eta, askotan, baserrian egindako lana etxeko lan 
gisa hartua izan da, eta ez ustiapen-lan gisa. Beste aldetik, formalki emakume 
jabeen kopurua igo bada ere, hori askotan paperaren gainean gertatu da, baina ez 
benetan… Hori oso loturik dago emakumeen parte-hartze txikiagoarekin; zaintza-
-lanak ere historikoki emakumeek egin dituztelako eta landa-eremuan zerbitzuen 
eskaintza hirigunean baino murritzagoa delako.

EBEL (Emakume Baserritarren Elkartea) taldeko Amelia Jauregik dioenez: 

«Emakume, langile eta baserritar ziren aldetik, “bailara bakoitzean arazo eta 
gabezia handiak” zeudela ohartu ziren. Garai hartan, emakumeek ez zuten Gizarte 
Segurantzan kotizatzen eta, ondorioz, “ez ziren langile kontsideratzen”. Emakume 
baserritar gehienak senarraren baserrira ezkontzen ziren, “kanpotik joaten zenak 
normalean, aginpide gutxiago izaten zuen, are gehiago emakumea bazen”» 
(Goiberri, 2016).

2.3. Emakume baserritarren aliantzak

Leire Milikua Larramendik (2022) azaltzen duen moduan, «XX. mendeko bigarren 
erdira arte diskurtso akademiko eta eztabaida sozialean gailendu zen feminis-
moaren korronte nagusiak, unibertsaltzat hartu zena edozein testuingurutan 
aplikagarria zelako usteaz, oso emakume eredu zehatza zuela: zuria, klase ertain 
edo altukoa, mendebaldekoa… eta hiritarra edo urbanoa», eta 2010ean 

«Emakumeen Mundu Martxa Euskal Herritik igarotzearen harira elikadura 
burujabetzaren inguruan eman zen bat-egite feminista bat, adibidez, emakume 
baserritarrak eta feminismoak gerturatuz, (…) eta Etxaldeko Emakumeak 
taldea: elikadura-burujabetzaren proposamena kutsatu nahi diete erakunde 
feministei, jardun agroekologikoak eta landa-eremuko eragina; era berean, 
nekazarien erakunde eta mugimenduak feminismoz kutsatzea ere nahi dute. Oso 
interesgarriak dira baserri-, landa- eta hiri-eremuetako emakumeen arteko saretze 
eta aliantzak sortzeko bultzatzen dituzten ekimen eta topaketak».

Emakume baserritarren errealitateari eta behar propioei erantzun asmoz, 1990eko 
hamarkadan sortu ziren lehenengo emakume nekazarien taldeak: 

Gipuzkoan, EBEL Emakume Baserritarren Elkartea 1991n sortu zen, EHNE sindi-
katuko kide ziren emakume baserritar batzuen ekimenez. Arabako Lautadan Gure 
Soroa sortu zen 1995ean. Lau urte geroago, 1999an, jaio ziren Arabako Landa 
Eremuko Emakumeen Sarea eta Bizkaian, Zornotzan, Landa XXI, AMFAR3 barruan 
dagoena. 

Hurrengo hamarkadaren bigarren erdian, 2007an, Hitzez jaio zen Gipuzkoan, Urola 
Kostan, landa-eremuko emakumeen osasun eta zaintzan arreta jartzeko; webgu-
nean azaltzen dutenez: 

«Historikoki, landa-inguruneko emakumeek ez dute baserrian duten eginkizunen 
inguruko bizipen, zailtasun, beldur, poz eta antsietateak adierazteko lekurik izan. 
Badakite euren lana baserriko familia-kideen zainketa dela, baina kasu askotan, 
ez dute euren burua zaindu eta nekeaz eta ahulduraz at mantentzeko beharraren 
kontzientziarik, baserriko eguneroko lana dela medio»4.

Etxaldeko Emakumeak5, bere aldetik, 2012an sortu zen; emakume nekazarien 
aldarrikapena, nekazaritza jasangarria eta elikadura subiranotasunaren defentsa 
batzen dute beren jardunean, eta emakumeek nekazaritzan izan duten paperaren 
aitortza aldarrikatzen dute: 

«nekazaritza iraunkorra sustatzen duten erakunde eta kolektiboekin lotutako 
emakumeek salatzen zuten lehen sektorean emakumeek bizitzen duten 
desberdintasun-egoera. Aldi berean, aldarrikatzen zuten emakume hauek izan 
duten rol historikoa elikagaien ekoizpenean eta eraldaketan, eta nekazarien 
jakintza eta kulturaren transmisioan»6

3 https://mujerrural.com 
4 https://www.hitzez.net/
5 https://etxaldeko-emakumeak.elikaherria.eus/eu/
6 https://etxaldeko-emakumeak.elikaherria.eus/eu/gu/ 

https://mujerrural.com/
https://www.hitzez.net/
https://etxaldeko-emakumeak.elikaherria.eus/eu/
https://etxaldeko-emakumeak.elikaherria.eus/eu/gu/

2015ean, Emakumeen Mundu Martxaren karabana Euskal Herritik igaro zela 
aprobetxatutz, emakume baserritarren ikusgaitasuna indartzeko eta mugimendu 
feministarekin bat egiteko aukera baliatu ziren aliantza berriak egiteko. 

2.4. Landatartasun berria, bizitza jasangarria eta emakumeak

Neorural terminoa hiriguneetatik datorren kolektibo baten landa-eremuan ins-
talatzeari erreferentzia egiteko erabiltzen da, bereziki gazteak. Pertsona horiek 
landatarberri edo artisauberri gisa ere ezagutzen dira, nekazaritzan edo arti-
sautzan aritzen diren arabera. Landa-eremuetarako itzulera hori, ordea, ez da 
landa-exodoaren antzekoa bolumenari dagokionez, hark nekazal eremuak hustu 
baitzituen (Nogué i Font, 1998). Paula Escribano Castañoren arabera (2020), 
neorruraltasun berri honek eredu neoliberalaren aurrean jasangarriagoa den eta 
ingurumenarekin bat datorren modu batean bizitzen saiatzen den gizarte eredu 
bat bultzatzen du. Ez da harritzekoa, beraz, emakumeak izatea, neurri handi 
batean, landa-eremurako itzulera horren protagonistak, birsortzeko asmoz, 
ugalketa-rol batera baztertzen zituen aukera-faltagatik abandonatu ondoren. 
Zainketen krisiak eta landa-gizarteen zahartzeak eragin du landatartasun berri 
hori, non emakumeek zeregin garrantzitsua duten, bizitza-eredu berri bati lotuta7. 

Joan Nogué i Fontek (1998, 153) hiru landatarberri mota nagusi bereizten ditu: 
lehenik eta behin, artisautzan aritzen diren pertsonak; ondoren, nekazaritzan eta 
abeltzaintzan aritzen direnak eta, hirugarrenik, jarduera jakin batean espezializatu 
beharrean, jarduera anitz dituztenak eta hirian egiten zituzten ordaindutako jardue-
rak barne har ditzaketenak. Baina, zalantzarik gabe, autore honek landatartasun 
berri horri lotutako lurraldetasun berria azpimarratzen du, industria-gizarteen 
ez-lekuaren aurrean, paisaia estandarizatu eta homogeneizatuak sortzen baititu. 
Alde horretatik, lana lurraldetasun horren funtsezko osagaietako bat da; gizarte 
industrialaren produktibitatea handitzera bideratutako espezializazioaren aurrean, 

«lurrari edo artisautzari lotutako lan autonomoak hiri-sistemaren zatiketaren 
logika hautsi nahi du, ingurunearekiko harreman handiagoaren bidez, produkzio-
prozesu osoaren bidez, funtzio soziala lehengoratzen duen lanaren dimentsio 
komunitarioaren bidez.» (Nogué i Font, 1998:153).

Bestalde, Roberto Torres Elizburuk (2006:61), zentzu negatiboan, kontraurbani-
zazioaz hitz egiten du, eta hiri-inguruneetatik datozen pertsonek landa-eremua 
inbaditzea dela definitu eta landa-eremura itzultze hori oso espazio zehatzetan 
gertatzen dela azaltzen du, «hiriguneekin ondo komunikatuta eta lotuta dauden 
eremuetan kokatzeko joera dute (...)». Era berean, bere aburuz, «klase berrien 
interes eta itxaropenek, jarrera babesle batera bideratuago daudenek, talka 
egiten dute bertako biztanleriaren nekazaritza-interes desarrollistekin». Torres 

7 https://elpais.com/elpais/2016/10/14/planeta_futuro/1476454833_494104.html 

https://elpais.com/elpais/2016/10/14/planeta_futuro/1476454833_494104.html

Elizbururen ustez, landa-berpizkunde horrek, paradoxikoki, landa-eremu tra-
dizionalaren heriotza dakar berekin; izan ere, «landa-eremua hiri-gizarteek 
baloratutako, eskatutako eta lehiatutako ingurune bihurtzen da.» (Torres Elizburu, 
2006:61) 

Bertan, nekazaritza, aisialdiko jarduerak, ingurumenaren kontserbazioa eta lehen 
eta bigarren egoitzen garapen urbanistikoa elkartzen dira. Aldi berean, gen-
trifikazioa gerta daiteke klase sozial berri baten etorrerarekin, erosteko maila 
handiagokoa, eredu desarrollistaren aurkakoa eta tokiko politikan parte hartzen 
duena, paradisu gisa bizitako ingurune horren kontserbazioa defendatuz.

Gentrifikazioaren ideia hori Ruiz eta Galdosen ere aurkitzen dugu (2019:148). 
Horien arabera, Euskal Herrian, udalerri «tertziatuenak, goi-mailako presta-
kuntza-maila dutenak, lanbide kualifikatuagoak dituztenak eta familia-errenta 
altuagoak dituztenak, hiri handietako hurbileko landa-ingurunean metatzen dira, 
eta horiek ingurumen- eta paisaia-erakargarritasunak dituzte». Ruíz eta Galdosek 
(2019:132) fenomeno horren beste izendapen batzuk ere jasotzen dituzte, hala 
nola postproduktibismoa, multifuntzionaltasuna, kontraurbanizazioa, landa-urba-
nizazioa, gentrifikazioa edo landa-elitizazioa. Greentrifikazio terminoa ere erabili 
ohi da prozesu horretan ingurumenak duen garrantzia nabarmentzeko.

Cruz Alberdi Collantes-ek (2016, 2018) azpimarratu du Euskadin tradizioz baserri-
-eremuan aritu diren pertsonek nekazaritza uztea edo ekoizpen intentsiboarekin 
jarraitzea erabaki duten bitartean, FAOk nekazaritza ekologiko edo eko-nekazari-
tza8 gisa definitzen duenaren eskutik doazela baserritar berriak, zailtasunik gabe 
ez bada ere, eta familia-ustiapenari lotuta.

2.5. Matriarkatuaren mitotik ekofeminismora

Euskal iruditerian sustraitutako ideietako bat da, zalantzarik gabe, etxeko andreak 
euskal etxe tradizionalaren euskarri gisa duen garrantzia, edo Euskal Herria 
matriarkatu batean oinarritzen delako ideia. Ildo horretan, María Boguszewicz eta 
Magdalena Anna Gajewskak (2020:37), Asier Altunaren Amama filmean mito horri 
buruz egindako berrikuspenean jasotzen duten bezala, Andrés Ortiz-Osés eta 
Jose Miguel Barandiaran bezalako autoreak aipatzen dituzte kontzeptu horren 
sortzaile moduan eta «beste aditu batzuen idazkietan errepikatzen ari zen eta 
eguneroko kontzientzian hedatu zen».Teresa del Vallek (1983) emakumearen 
boterearen idealizazio bat aipatzen du, Mariren irudi mitologikoan oinarritua zeina, 
nagusiki, landa-giroan jaio baitzen. Antropologo horren arabera, baserriaren ingu-
ruan, emakumeak kohesio eta egonkortasun gisa balio du, baina betiere euskal 
gizartean eta kulturan emakumeei tradizionalki esleitu zaizkien rolen barruan. 
Beraz, horrek ez du esan nahi etxeko eremutik haragoko boterea duenik, «feme-
ninotasunaren, lurraren sinboloa izatetik haratago, kulturaren biziraupenerako eta 

8 https://www.fao.org/family-farming/themes/agroecology/es/ 

https://www.fao.org/family-farming/themes/agroecology/es/

garapenerako hain funtsezkoa den jakintza adierazteko», kultura eta hizkuntza-
ren transmisioa ere haren gain baitago.

Lurrera itzultzearekin lotutako beste kontzeptu bat ekofeminismoa da. Françoise 
d ‘Eaubonneren eskutik agertzen da terminoa 1974an, ekoizpen sistema patriar-
kal eta kapitalista bati naturara itzultzeko beharrari aurre eginez; Yayo Herrero 
edo Alicia H. Puleo egileek kontzeptu horren inguruan dauden korronte teoriko 
desberdinak jaso dituzte beren testuetan, eta patriarkatuak naturaz egiten duen 
erabilera produktibista kontrajartzen dute, landa-inguruneko emakumeek hain-
bat kulturatan defendatu eta mantendu duten zikloekiko errespetuaren ideiaren 
aurrean.

2.6. Landa-eremuko emakumeak komunikabideetan 

Euskal Herria askotan irudikatu da baserriari edo nekazal munduari loturiko irudi 
tradizional eta erromantikoarekin. Horren adibide ditugu zenbait dokumental: 
Jean Faugeres eta Maurice Champreux zuzendarien Au Pays des Basques (1930); 
Orson Wellesen Around the world with Orson Wells sei filmetako bi: “The Land of 
Basques eta Pelota Vasca; André Madreren Gure Sor Lekua; Gotzon Elorzaren 
Erria edota Fernando Larrurquert eta Néstor Basterretxeak 1968an zuzendutako 
Ama Lur. 

Javier Díaz Noci ikertzaileak bere doktore-tesian (1992: 112-113) XX. mendea-
ren hasieran nekazaritzaren gaia jorratzen duten aldizkarien sorrera landu zuen; 
aldizkari horiek espezializatuak dira eta gehienak Gipuzkoako eta Bizkaiko Foru 
Aldundiei lotutakoak. Besteak beste, honakoak jaso zituen: Baserritar (1904), 
Nekazari Elkarte Anaitasunak bultzatua; Alkartasuna, Gipuzkoako Nekazarien 
Federazio Katolikoarena; Boletín Agro-pecuario-forestal de la Excma. Diputación 
de Vizcaya deiturikoa; 1958an sortzen da Goiz-Argi, Arantzazuko Nekazaritza 
Gehigarria eta urte batzuk geroago, Baserria: Baserriaren adiskideen gizarteko 
abelur orria (1967-1969) agertu zen, eta haren jarraipena izan zen Lurgintza, 
Bizkaiko Aurrezki Kutxak argitaratua.

Gaur egun, landa-eremuari buruzko bi argitalpen daude: bata, Gipuzkoan, Gure 
Lurrak berak argitaratua, eta, bestea, Bizkaian, Lorra kooperatibak, Ongarri9, 
Bizkaiko nekazarien elkarte eta kooperatiben aldizkariak, sei hilean behin argitara-
tzen dena. Beste aldetik Bizi Baratzeak buletina10 argitaratzen du astero. 

Telebistan ere presentzia izan du; 1976tik 1978ra bitartean, Jose Mari Iriondok 
Euskalerria saioa zuzendu zuen RTVEk Euskadin zuen zentrotik. ETB kanal 
publikoan, Sustraiak hiru hamarkada baino gehiago bete ditu, eta baserria edo 
lan-eremuan kokaturiko bi reality ekoitzi ditu: Basetxea (2002tik 2008ra) eta 

9 https://lorra.eus/categoria/ongarri/ 
10 https://bizibaratzea.eus/. 

https://lorra.eus/categoria/ongarri/
https://bizibaratzea.eus/


155

Em
ak

um
e 

ne
ka

za
rie

n 
ik

us
ga

ita
su

na
 E

IT
B

ko
 S

us
tr

ai
a 

pr
og

ra
m

an
Eu

sk
al

 h
ed

ab
id

ee
n 

ur
te

ka
ria

 2
02

3-
24

Baserria (2021), zeinetan lehiakideek baserriko eguneroko jardunekin loturiko pro-
bak gainditu behar zituzten. Xaloa Telebistan, Ur eta Lur11 saioa eskaintzen dute

1950eko hamarkadan Hego Euskal Herriko ehun parrokia baino gehiagotan irrati 
txikiak sortu ziren, landa eremuari oso lotuak zirenak. Herri irrati horietan, base-
rriaren bizitzarako baliagarriak ziren informazioak eskaintzen zituzten, hala nola, 
uztari lotutakoak edo informazio meteorologikoari, prezioei eta euskal tradizio 
kulturalei eta herri-kirolei lotutakoak (Gutierrez Paz: 2011). 1956an Donostian, 
Mugimendua deiturikoaren Voz de Guipúzcoa irratia inauguratu zen. Bere pro-
gramazioan euskarazko saio bat eskaintzen zuen, Jose Miguel eta Don Antonio, 
Enrike Zurutuza eta Manu Oñatibiaren eskutik. Azken hauek baserritarren kez-
ketako batzuk ordezkatzen zituzten eta, aldi berean, euren jarduerari lotutako 
aholkuak ematen zituzten.

Gaur egun, Segura eta Arrate irratiekin batera bizirik dirauten Bizkaia Irratiak eta 
Herri Irratiak baserritar horiei zuzendutako saioak eskaintzen jarraitzen dute. 
Esaterako, Bizkaia Irratian nekazaritzari eta arrantzari buruzko albisteei buruzko 
atal berezi bat dago (Arrantza eta Nekazaritza). Euskadi Irratian, Landaberri pro-
grama eskaintzen da, ingurumen eta nekazaritza informazioari buruzkoa, Arantxa 
Arza kazetariaren zuzendaritzapean eta Jakoba Errekondoren aholkularitzarekin. 
Gune honetan, nekazaritzan modu profesionalean aritzen direnei baino gehiago, 
baratze bat lantzen duten pertsona horiei zuzendutako informazio erabilgarriak 
eskaintzen dira. Jasangarritasunaren eta ekofeminismoen ideiari lotuta, euskal 
nekazaritzaren ideia gainditzen duten eta alderdi internazionalista duten progra-
mak aurki ditzakegu irrati libreetan, hala nola Bilboko 97 irratiko Lekil lum – lur 
ona tzotzil eta tzeltal hizkuntzetan- edo Lur eta murmur Bizilur elkarteak egiten 
duena, baita Xorroxin irratian astelehenetik ostiralera eskaintzen duen eta neka-
zaritza eta abeltzaintza oinarri dituen Ur eta Lur12 izenburua duena. 

Bestalde, 2020an, Araban sortu zen Mendialdea Radio eta haren helburua da, 
kulturan oinarrituta, hiriaren eta landa-eremuaren artean dagoen hausturarekin 
amaitzea, edo, haien webgunean adierazten duten bezala, «Arabar Mendialdetik, 
landatar kontaketa eguneratzearen bidez, arrakala kontzeptuala ixten. Beti kultu-
raren bidez».”13

Egon badaude ere nekazaritzarekin loturiko podcast batzuk; Argia eta Bizi 
Baratzeak bi podcast egiten dituzte: Egonarria14 eta Menda bikoitza15. 2022an 
EITBk Sustrai16 izeneko podcasten zortzi atal argitaratu zituen, gaur nahieran 
entzun daitezkeena. 

11 https://xaloatelebista.eus/gure-saioak/ur-eta-lur/ 
12 https://erran.eus/irratia/Ur_eta_lur 
13 https://www.mendialdearadio.com/ 
14 https://bizibaratzea.eus/multimedia/egonarria 
15 https://bizibaratzea.eus/multimedia/menda-bikoitza 
16 https://www.eitb.eus/eitbpodkast/bizitza/jan-edana-baratza/sustrai/ 

https://xaloatelebista.eus/gure-saioak/ur-eta-lur/
https://erran.eus/irratia/Ur_eta_lur
https://www.mendialdearadio.com/
https://bizibaratzea.eus/multimedia/egonarria
https://bizibaratzea.eus/multimedia/menda-bikoitza
https://www.eitb.eus/eitbpodkast/bizitza/jan-edana-baratza/sustrai/

Aipaturiko saio eta komunikabideetan, emakume baserritarrak agertzen badira 
ere, ez dute berezko lekurik, baina egon badaude landa-eremuko emakumeei 
ahots propioa ematen dieten dokumental batzuk; hona hemen jasotakoak: 

Maitane Arnaiz Etxenausiak eta Leire Urkidi Azkarragak 2015ean zuzendutako 
Lurra, lana, izana. Usurbilgo emakume baserritarren ahotsa17. 

Emakumeen Lurra18 (2018) Nafarroako emakume ekoizleen eta elikadura 
burujabetzaren inguruko dokumentala da. Nafarroako lehen sektoreko bost ema-
kumeren testigantzak biltzen dira, baita haien errealitatea eta aldarrikapenak ere. 
Iñaki Alforjak jaso ditu, Mugarik Gabe Nafarroak, Mundubatek eta IPES fundazioak 
sustatuta.

Belaunaldi desberdinetako emakume baserritarren testigantzak jaso dituzte 
Erroa eta geroa19 (2020) dokumentalean. Bizipenak, kezkak eta hausnarketak, 
iraganarekin eta etorkizunarekin batzen dira. Itziar Bastarrikak eta Ainhoa Olasok 
zuzenduta, beren burua Sorgintxurrak izendatzen duen emakume-talde batek 
egindakoa Baserritik Mundura ikastaldiaren barruan.

Beste dokumental batean, berriz, Andiako landa-eremuko emakumeen20 (2021) 
bizipenak jasotzen dira, eta EHNEren webgunean21 zenbait bideo argitaratuta 
daude Emakume baserritarren jakinduria transmititzen izenburupean, baita 
Emakume Baserritarren Topaketak eta Baserrian ere, Iraultza gara! izenburudu-
nak ere. 

17 https://www.youtube.com/watch?v=9TlrCItTIHY 
18 https://www.navarraecologica.org/eu/periodico-navarra-bio/nafarroako-emakume-ekoizleen-borroka
19 https://www.argia.eus/multimedia/dokumentalak/erroa-eta-geroa 
20 http://www.guesalaz.es/eu/documental-mujeres-rurales-de-andia-disponible/
21 https://www.ehnebizkaia.eus/eu/bideoak/ 

https://www.youtube.com/watch?v=9TlrCItTIHY
https://www.argia.eus/multimedia/dokumentalak/erroa-eta-geroa
https://www.ehnebizkaia.eus/eu/bideoak/

3. Metodologia

3.1. Ikerketa-objektua

EITBk ekoizten duen lehenengo sektoreari buruzko Sustraia programan emaku-
meek duten ikusgaitsuna aztertzea da ikerlan honen objektua. 

Sustraia
Duela hiru hamarkada baino gehiago sortu zen Sustraia saioa lehenengo sekto-
reari buruzko azken informazioak eskaintzeko asmoz, eta arreta berezia jarrita, 
esaten dutenaren arabera, lehenengo sektorearen sustapena, berrikuntza 
eta belaunaldi berriak. Euskaraz larunbatetan 12:30ean ETB1en, eta gaztela-
niaz, berriz, igandeetan, 11:45ean ETB2n. Saio bakoitzak 30 minutu irauten du. 
Horretaz gain, nahieran ere ikus daiteke, eta denboraldi gehienak jasota daude 
EITBren webgunean: https://www.eitb.eus/eu/nahieran/dibulgazioa/sustraia/57/.

Datu teknikoak: 
Gidoia eta Zuzendaritza: Josu Butron 
Produkzio ordezkaria: Maite Etxebarria/Elena Gozalo (2018tik aurrera). 
ITESAk egindako produkzioa EITBrentzat. 
Saioaren iraupena: 30’. 
Egitura:  
1. erreportajea - Berriak laburrago –  
2. erreportajea (denborladi batzuetan, azken atalean bereziki berrikuntzari 
aipamen berezia egiten zitzaion).

3.2. Ikerketa-helburuak

Ikerketa honetan aztertu nahi izan da landa-eremuko emakumeek duten ikus-
gaitasuna EITBk, Bizkaiko, Arabako eta Gipuzkoako Aldundien babesarekin, 
lehenengo sektoreari buruz eskaintzen duen Sustraia saioan. Horretarako honako 
aspektu hauek neurtu dira:

1. Emakumeen presentzia: aztertzen da zein den emakumeen presentzia 
ikerturiko ataletan baita zein diren agerturiko emakumeen rola (aditua, 
aritua, ikaslea, ordezkari politiko, sindikala edo elkartekoa). Hau da, ikerketa 
kuantitatibo zein kualitatiboa egiten da.

2. Genero ikuspegia informazioetan: nekazal edo landa-eremuko emakumeen 
berezko egoerari buruzko informazioa agertzen den ala ez.

3. Genero-estereotipoak: nekazal edo landa eremuko Emakumeen inguruko 
irudi estereotipaturik eskaintzen den ala ez.

4. Landa-eremuari, eta bertan ari diren emakumeei, esleitzen zaizkien 
baloreak. 

3.3. Lagina eta fitxa

EITBko webgunean nahieran dauden saioen aukeraketa egin dugu eta orotara 
2015-2023 urteetako 18 saio edo atal aztertu dira. Hauek aukeratzeko, urte 
bakoitzeko bina hautatu dira, bat urte hasierakoa, eta bestea udako etenaldiaren 
ondorengo hilabetetakoa, beti ere urtez urte data hilabete bat aurreratuz. Kasu 
batzuetan, zegokion egunean emanaldirik ez zegoelarik, hurrengo atala aztertu 
da. Beraz, honako saio hauek aztertu dira:

URTEA EMISIO-DATA LOTURA 

2015 Apirilak 4 https://www.eitb.eus/eu/nahieran/dibulgazioa/sustraia/abra-sariak-idiazabal-gazta-valorlact-eta-bizkaiko-txakolina/
osoa/5042/92505/ 

Irailak 12 https://www.eitb.eus/eu/nahieran/dibulgazioa/sustraia/iturrarango-haritz-bilduma-arabako-txakolinaren-uzta-eta-lehen-
sektorea-berrikuntza-bidean/osoa/5042/92518/

2016 Maiatzak 7 https://www.eitb.eus/eu/nahieran/dibulgazioa/sustraia/alimentaria-2016-eta-miren-patata/osoa/5500/113944/

Urriak 9 https://www.eitb.eus/eu/nahieran/dibulgazioa/sustraia/urriko-lehen-astelehena-eroski-esnea-eta-paturpat/
osoa/5500/113953/

2017 Ekainak 3 https://www.eitb.eus/eu/nahieran/dibulgazioa/sustraia/nekazaritza-eskolak/osoa/5789/129030/

Azaroak 11 https://www.eitb.eus/eu/nahieran/dibulgazioa/sustraia/aiako-testaje-zentroa/osoa/5789/129038/

2018 Otsailak 24 https://www.eitb.eus/eu/nahieran/dibulgazioa/sustraia/agerre-baserria-baratze-eta-fortaleza-kafea/osoa/6055/144941/

Abenduak 15 https://www.eitb.eus/eu/nahieran/dibulgazioa/sustraia/itsasoko-hondakinak-eta-kalikolza-proiektua/osoa/6055/144970/

2019 Martxoak 2 https://www.eitb.eus/eu/nahieran/dibulgazioa/sustraia/azienden-elikadura/osoa/6374/157696/

Urriak 12 https://www.eitb.eus/eu/nahieran/dibulgazioa/sustraia/urriko-lehen-astelehena-getariako-txakolinaren-mahats-bilketa-eta-
kortaria-gaztandegia/osoa/6374/157713/

2020 Apirilak 4 https://www.eitb.eus/eu/nahieran/dibulgazioa/sustraia/ibaigane-jatetxea-juananeko-borda-eta-zubillaga-hiltegia/
osoa/6724/174369/

Azaroak 7 https://www.eitb.eus/eu/nahieran/dibulgazioa/sustraia/garlan-lekariak-hareko-eta-lana-scoop/osoa/6724/174387/

2021 Maiatzak 8 https://www.eitb.eus/eu/nahieran/dibulgazioa/sustraia/10-atala/osoa/7450/187816/

Abenduak 4 https://www.eitb.eus/eu/nahieran/dibulgazioa/sustraia/30-atala/osoa/7450/187836/

2022 Ekainak 4 https://www.eitb.eus/eu/nahieran/dibulgazioa/sustraia/15atala/osoa/8081/202286/

Irailak 24 https://www.eitb.eus/eu/nahieran/dibulgazioa/sustraia/17atala/osoa/8081/202288/

2023 Otsailak 25 https://www.eitb.eus/eu/nahieran/dibulgazioa/sustraia/1atala/osoa/8621/219331/

Urriak 7 https://www.eitb.eus/eu/nahieran/dibulgazioa/sustraia/19atala/osoa/8621/219350/ 

Saio horietan agertzen diren pertsonen ezaugarriak jasotzen dituen fitxa bat egin 
da, zeinetan honako atal hauek jaso diren:

1. Dimentsio fisikoa: elkarrizketatutako pertsonaren izena, adina eta generoa.
2. Dimentsio soziala: harreman sozialak, egoera zibila, lanbidea eta hezkuntza. 
3. Tokiko dimentsioa: pertsona non dagoen: lanean, etxean, kanpoaldean…
4. Argudiozko dimentsioa: saioan parte hartzeko arrazoia (ekoizlea, aditua, 

lekukoa…)

Hau aztertuta soilik, saioan emakumeei eman ohi zaien ikusgaitasuna eta genero-
-ikuspegia lantzen den ezagutzeko datu nahiko lortu ahalko balira ere, azterketa 
osatzeko, urriaren 15ean ospatzen den Landa Eremuko Emakumeen Egunaren 
inguruan, Sustraian eskainitako erreportajeak ere aztertu dira. Hain zuzen ere 
honako saio hauetan22:

22 2023an ez da Landa-eremuko Emakumeen Egunari buruzko saiorik eskaini urrian, eta 2016n, aldiz, bi tarte 
eskaini zitzaizkion gaiari, horietako bat abenduaren 3ko emanaldian. 

EMISIO-DATA LOTURA 

2015-10-24 https://www.eitb.eus/eu/nahieran/dibulgazioa/sustraia/giez-berri-eta-landa-eremuko-emakumeen-eguna/
osoa/5042/92524/

2016-11-19 https://www.eitb.eus/eu/nahieran/dibulgazioa/sustraia/euskal-sagardo-jatorri-izendapena-sasi-ardi-eta-landa-eremuko-
emakumeak/osoa/5500/113959/

2016-12-03 https://www.eitb.eus/eu/nahieran/dibulgazioa/sustraia/haria-galtzen-bizkaia-txakolina-forum-eta-emakumeak-euskal-
landa-eremuan/osoa/5500/113961/

2017-10-21 https://www.eitb.eus/eu/nahieran/dibulgazioa/sustraia/landa-eremuko-emakumeen-eguna/osoa/5789/129035/

2018-10-27 https://www.eitb.eus/eu/nahieran/dibulgazioa/sustraia/arabako-txakolinaren-mahats-bilketa/osoa/6055/144963/

2019-10-26 https://www.eitb.eus/eu/nahieran/dibulgazioa/sustraia/euskal-oiloa-landa-eremuko-emakumeen-eguna-eta-bizkaiko-
txakolinaren-mahats-bilketa/osoa/6374/157715/

2020-10-17 https://www.eitb.eus/eu/nahieran/dibulgazioa/sustraia/larreako-gaztak-landa-eremuko-emakumeen-eguna-eta-arabako-
errioxako-mahats-bilketa/osoa/6724/174384/

2021-10-23 https://www.eitb.eus/eu/nahieran/dibulgazioa/sustraia/24-atala/osoa/7450/187830/ 

2022-10-22 https://www.eitb.eus/eu/nahieran/dibulgazioa/sustraia/21-atala/osoa/8081/202292/

4. Saioen azterketa

4.1. Gizonen protagonismo handiagoa

PARTE HARTZAILEAK GENEROAREN ARABERA

% 38

% 62

EMAKUMEA

GIZONA

Goiko grafikoan ikusten denez, azterturiko 18 saioetan adierazpenak egiten dituz-
ten 154 pertsonetatik 58 emakumeak dira (% 37,67) eta 96, berriz, gizoneak (% 
62,33). Egon badaude beste protagonista batzuk, horietako zenbait izen-abize-
nekin azaltzen direnak (omenaldia jasotzen dutenak, saridunak, aktoreak…), baina 
analisi honetan ez ditugu kontuan hartu eta hitza hartzen dutenen soslaia aztertu 
dugu bereziki. 

Profilaren analisi sakonago batean, emakume eta gizonen ordezkaritza arloka 
banatu genuen, landa-eremuarekin loturiko jardun nagusiak kontuan hartuta: 
abeltzaintza (gaztagintza eta haragiaren sal-erosketa barne), ardoen eta sagar-
doaren ekoizpena, elikadura (elikagaien komertzializazioa eta gastronomia), 
eskulangintza eta artisautza eta nekazaritza. Beste aldetik, erakunde pribatu eta 
publikoen (elkarteak, fundazioak…) ordezkari gisa agertzen direnak sailkatu ditugu 
alde batetik, eta foru aldundietako eta Jaurlaritzako ordezkari politikoak bestetik. 
Teknikoak (albaitariak edo ikuskariak, kasu) zein ikertzaileak ere bereizi ditugu. 
Halaber, ikerlan honen helburua, landa-eremuko emakumeen presentzia ikertzea 
bada ere, lan-jarduneko lehenengo sektoreko arrantzan ari diren enpresa eta 
pertsonak ere agertzen dira Sustraia saioan, eta, beraz, horiek sartu ditugu gure 
azterketan. Amaitzeko, bestelakoak izeneko arloan, landa-eremuarekin harre-
man zuzena ez duten pertsonak sailkatu dira (aktoreak edo kirolariak, adibidez). 
Formakuntzan lan egiten dutenek ixten dute banaketa hau.

EMAKUMEA

GIZONA

4.2. Gizon eta emakumeen ordezkaritza jardunaren arabera

Aurreko grafikoan ikus daiteke, arlo edo jardun bakoitzari loturiko gizon eta ema-
kumeen kopurua:

• Arrantzan eta nekazaritzan emakumeen ordezkaritza handiagoa 
da gizonena baino; lehehengo kasuan, itsas-kontserben 
industriari lotuta bereziki. 

• Elikaduraren industriari dagokionez, aipatu beharra dago, 
azterturiko ataletan agertzen diren sukaldari profesional guztiak 
gizonezkoak direla, nahiz eta askotan sutean daudenak, aldiz, 
emakumeak izan. Eta arlo honetan ere, lantegietan emakume 
langileak agertzen dira batik bat (errekurtso-bideoak).

• Ikerketan (%60) eta formakuntzan (%55) ere, emakumeen 
presentzia zertxobait altuagoa da; eta soslai teknikoari 
dagokionez, aldiz, parekidetasuna erabatekoa da. Hau da, 
saioan parte hartzen duten adituak elkarrizketatzeko orduan 
parekidetasuna dago. 

• Beste aldetik, abelzaintzan (% 76,2) eta ardo, txakoli eta 
sagardoaren ekoizpenean (% 85) are nabarmenagoa da gizonen 
parte-hartzea emakumeena baino. Soilik eskulangintzan ez dago 
hitza hartzen duen emakumerik.

• Beste Sektore ezberdinetan bezala, emakumeek eremu publikoan 
eta instituzioetan gero eta ordezkaritza handiagoa dute eta 
ikerturiko saioetan hitza hartzen duten ordezkari politikoen % 61 
gizonak dira; % 54 gainerako erakundeen kasuan.

4.3. Agertzen diren emakumeen soslaia 

 

Azterketan agertzen diren 56 emakumeen % 38 ordezkari instituzionalak dira 
(gizonen kasuan, ehunekoa zertxobait baxuagoa da, %34koa), bai erakunde pribatu 
edo publikoetakoak bai aldundietako eta Jaurlaritzakoak, hau da, jardun politikoan 

ari direnak. Horretaz gainera, aipatzekoa da bertan agertzen diren emakumeen 
profil teknikoa edo jakintzarekin lotutakoa (% 28), eta orotara % 34k jarduten du 
landa-eremuarekin loturiko lanbideetan. Gizonen kasuan, ia erdia (%49) baserri-
tartasunarekin loturiko ogibide batean ari da, bereziki abeltzaintzan zein ardoaren 
eta sagardoaren arloan. 

Aipatu beharra dago saioan zehar eskaintzen diren bideo gehienetan gizon eta 
emakumeak agertzen direla. Abeltzaintza, eta bereziki artzaintzarekin loturi-
koetan, zailagoa dela emakumeak ikustea, eta maiz gizonezkoak baino ez direla 
agertzen. Artzaina da, aldiz, Maider Martinez, 2022ko irailaren 24ko saioan parte 
hartzen duen protagonistetako bat, baita Idiazabal Jatorrizko Izendapenaren 
lehendakari ordea ere. Ez zuen aurretik harremanik ez nekazaritzarekin ezta abel-
tzaintzarekin ere, eta Arantzazuko Artzain Eskolan formatu da. Bere hitzetan, 
«emakumea izatea hemen eta gaztea izatea, besteentzako modelua izan daiteke. 
Gaur egun sektorera datozen berriak ez dira orain duela hogei, hogeitamar edo 
berrogei urte inkorporatzen ziren berdinak, modelua oso ezberdina da».

Beste aldean dugu, berriz, elikaduraren industria, zeinetan emakume gehiago 
agertzen diren. Salbuespena da, ordea, janariarekin loturiko ostalaritzaz ari diren 
albistean. Adibidez, 2020ko apirilaren 4an Ibaigane jatetxeari buruz egindako erre-
portajean, lau emakume, mantal zuriak soinean, sukaldean daude lanean (okela, 
barazkiak mozten…), baina gizonak, izen-abizenez agertzen den bakarrak, Aitor 
Maguregi, beltzez jantzita, hitz egiten du jatetxeari buruz. Izen propioa duen gizon 
sukaldari profesional horren irudi estereotipatua indartzeko, gainera, horrek ama 
goraipatzen du erreferente gisa. Halaber, 2021eko maiatzaren 8ko emanaldian, 
Getariako Elkano jatetxeko Aitor Arregiren hitzetan ere topatzen dugu sukal-
dean ari den emakumearen irudia (amona) eta esparru publikoan ari zen parrillaria 
(sukaldari profesionala): «Elkano jatetxean gaude, aitaren etxean, amona Josepa 
sukaldari ona zen eta bere etxean, Elkano txikian aita Alemaniatik etorri zenean 
jatetxe bat edo taberna bat jarri zen… arrantzaleek ekartzen zuten arrain hori ber-
tan erre, aita kalean eta amona sukaldean…».

4.4. Eszenatokiak eta izendapenak

Programan parte hartzen duten aditu eta arituen elkarrizketak edo adierazpenak 
jasotzeko eszenatokiei dagokienez ere ez dago nabarmentzeko ezberdintasunik 
generoaren arabera; politikari guztiak eta zenbait ordezkari instituzional kenduta, 
agertzen diren pertsonak beren lantokian agertzen dira. Kasu batzuetan, jardu-
nean ez dauden arren, laneko arropaz agertzen dira. 

Askotan protagonisten izenak azaltzen ditu saioaren gidariak, abizenik gabe, eta 
azpitituluetan abizen bakarra azaltzen da, 2018ko abenduaren 15ean agertzen 
den Oihane Cabezas Basurko izan ezik. Izen propioekin aipatze hori hasiera batean 
genero-ikuspegitik interpretatu bazen ere, saio guztiak ikusi ondoren, nabaria da, 
ez dagoela ezberdintasun handirik emakume eta gizonen izendatzeko orduan, eta 

pertsonenganako hurbiltasun afektiboa adierazteko estrategiatzat interpreta 
daiteke. 

Azpitituluetan ere ez dago berezitasunik generoaren arabera, eta gehienetan 
izen-abizenen azpian, baserri, ustiapen, etxalde edo erakundearen erreferentzia 
jartzen da; kargu politikoen kasuan zehazten da eginkizuna, baita tekniko batzuen 
kasuan ere. Ez dio inolako erreferentziarik egiten inoren egoera pertsonalari, nahiz 
eta esatariak batzuetan agertzen diren pertsonen arteko harremana (senidetza 
batik bat) azaltzen badu ere. 

4.5. Landatartasun berria 

Ongizatea, bizimodu hobea, elikadura osasungarria, hiriguneak erakarritako urdu-
ritasuna, lanbide estresatzailea uztea, langabeziak zabaldutako aukera berriak, 
familia eta lana uztartzeko beharra, seme-alabei naturarekin eta ingurunearekin 
harreman jasangarria eskaintzea, senideen tradizioa mantendu eta berritzea… 
Horiek dira saioetan zehar agertzen diren balio batzuk, hirigunea atzean utzita, 
landa-eremuan bizi eta lan egitea erabaki duten emakumeen ahotan. 

2016ko urriaren 9an, Irene Arnaizek, SC Casanueva kooperatibakoak, Jon 
Gutierrez senarrak ustiapena gurasoengandik hartu zuela azaldu eta gero, bera 
ondoren hasi zela azaltzen du: «Alaba izan eta gero hasi nintzen(…). Hemen lan 
asko dago eta laguntza behar zen. Lana oso gogoko dut eta pozik nago. Gustatu 
ezean ezin duzu hemen lanik egin, argi eta garbi esanda. Guk gustuko dugu hemen 
bizitzea eta gure lanetik bizitzea. Seme-alabei natura eta animaliak maitatzen eta 
zaintzen irakasten diet».

Estitxu Sudupe babarrunen ekoizlea ere landatartasun horren adibidea da; bere 
burua kalekumetzat jotzen du eta lotzen du nekazaritza elikadura osasungarriare-
kin, ongizatearekin: «Beti gustatu izan zait nekazaritza, norberak uztaturikoa jan... 
Eta ama izatearen ondorioz, nekazaritza ekologikoaz (zer jaten dugun) hausnar-
tzen hasi nitzen…». Hori dela eta, ikastaroak egin zituen eta babarrunak landatzen 
hasi zen; horretan ingurukoen babesa izan zuen, baita babarrunen ekoizleen 
elkartearena ere (kidea da).

2020ko apirilaren 4ko saioan, Juananeko bordari buruzko erreportajean, Jone 
Etaiok azaltzen du Iruñekoa zela eta hasi zenean ez zuela lanbidea ezagutzen, 
baina lantokian arazoak zituela utzi zuen hirigunea. Asko eskatzen baina asko 
ematen duen baserriko lan horren «lilurak» harrapatu zuela dio, hasiera gogorra 
izan zela aitortu arren.

2022ko ekainaren 4ko saioan, Amezketako Argaia Goienako baserrian, Aintzane 
Garmendia agertzen da bikotekidea eta ume txikiarekin baratzean, eta umea 
besoetan, aldiz, urdaitegian. Berak ere lotzen du landatartasuna lana eta familia 
uztartzeko bizimodua. Amon-aitonengandik jaso zuen Argaia Baserria eta hiru-

garren seme-alabaren haurdunaldian, eraikuntza alorrean komertzial gisa egiten 
zuen lana utzi zuen. 

Aipatzekoa da, landatar berri horien artean, Kolonbiatik etorritako Marcela Pava 
abokatua agertzen dela 2022ko irailaren 24ko saioan. Mustai Ortua kudeatzen 
du bere bikotekidearekin batera eta aztertutako saioetan agertu den emakume 
migratu bakarra23 da. 

4.6. Emakume “ekintzaile” eta “eredugarriak”

2017ko azaroaren 11ko saioan, Ekoudalatx Mintegiari buruzko erreportajean, esa-
tariak dio «Idurre eta Nerea emakume gazteak dira, eta landa-eremuko euskal 
Emakumeen profila ederki betetzen dute», baina ez dute azaltzen, ordea, zein den 
soslai hori. 

Landa-eremuko Emakumeen Egunaren harira, 2015eko urriaren 15eko ema-
naldian, ekitaldi instituzionalean parte hartu zuten bi emakumeren jardunean 
arreta jartzen du saioak: «landa emakumeen espiritu borrokatzailea ordezkatzen 
dutenak». Alde batetiik, Garaiko hegazti-etxaldean elkarrizketatzen duten Iratxe 
Martinezi egokitzen zaizkion balioak dira: lana profesionaltasunez egitea eta 
familia eta lana kontziliatzea; emakume gaztea eta ekintzailea den heinean ere, 
berrikuntzak sartzea eta familiarekiko eta ingurunearekiko baloreak zaintzea.

Beste aldetik, Loli Casado Upategiko Loli Casadoren solasaldian, gizonen mun-
dua dela aitortu arren, emakumeek lan egiten badute, egin dezaketela frogatzen 
dute. Kasu honetan, elkarrizketaren une batean, senarra ondoan agertzen da eta 
upategiaz hitz egiten du. Casadok paralelismoa egiten du eta bere hitzeatan bere 
aitak, Luisek, ezin izango zuen upategia aurrera atera Emiren (ama) lanik gabe, eta 
orain Jesusen (senarra) laguntza du berak. 

2016ko urriaren 19ko saioan, berriz, esparru publikoan ari diren bi emakume elka-
rrizketatzen ditu saioak; Maite Aristegi sindikalgintzan eta politikan aritua eta Ana 
Villasante, Bernedoko alkatea. Aipatzekoa da, kasu bietan emakumeak “etxeko 
lanak” egiten agertzen direla. Aristegiren kasuan, kudeatzen duen baserri-etxea-
ren garbiketak egiten eta Villasanteren kasuan, erosketak egiten kafea hartzera 
joan aurretik. 

Nati López de Muniain Burgeluko alkatea da protagonista 2017ko urriaren 21ean 
emandako Landa Eremuko Emakumeen Egunari buruzko erreportajean. Salatzen 
duenez, Euskadi beti lotu da matriarkatuarekin, emazteak etxe barruan baserria 
gobernatzen zuen, baina jabetza gizonena zen, mugak zeuden etxaldea emaku-
meen izenean jartzeko. Bere iritziz, emakumeek beste era bateko politikak egiten 
dituzte. 

23 Etxaldeko emakumeek dituzten aliantzen barruan, euskal landa-eremuan ari diren emakume migratuen 
ikusgaitasunaren aldeko lana egiten dute programatzen dituzten saio, hitzaldi, argitalpeneatan. 

Emakume ekintzaile gisa aurkezten dute 2020ko urriaren 17ko elkarrizketan 
Marta Mas, hiria utzi eta Bernedora joan den kulturgilea. Solasaldia hasi aurretik 
seme-alabak eskolako autobusera laguntzen agertzen da eta gero harategian 
erosketak egiten. Landatar berriak, Arabako Mendialdean bizitzea ongizateare-
kin, familiarekin egotearekin eta ondo jatearekin lotzen du, nahi duen bizimodua 
egiteko aukerarekin. Antzerki konpainia eta Mendialdea irratia sortu ditu, lan-ere-
muan ere kulturak garrantzi handia duelako. 

2021eko urriaren 23ko saioan, Arantxa eta Ana Eguzkiza aipatzen dira, Hernaniko 
Iparragirre sagardotegiko «bi emakume ekintzaileak». Gipuzkoako sagardogileen 
elkarteko eta Euskadiko Nekazaritza ekologikoaren elkarteko burua den Arantxa 
Eguzkitza aurkeztean, gainera, «dinamikoa» dela azpimarratzen du, «emakume 
eredugarria» eta gaineratzen du «honakoak gero eta gehiago dira lehen sekto-
reko ardura postuetan». Bere aldetik, Eguzkitzak aipatzen du garrantzitsua dela 
emakumeek erakundeetan parte hartzea «Emakumea izateagatik ez, beren 
balioagatik baizik (…) Euren balio, dedikazio eta konpromisoagatik emakumeek ere 
lehen sektorean protagonismoa irabazi dute».

Esparru publikoan gero eta emakume gehiago behar direlako ideia hori ere aurki-
tzen dugu beste testigantza batzuetan:

Aristegiren hitzetan: «Behar beharrezkoa da emakumeek parte hartzea gizartean! 
Eta lideratzea gizartean, eta ditugun arazoak kontatzea, eta eskakizunak egitea… 
Autoestima arazoei aurre egin behar zaie. Guk ezagutzen dugu, guk egiten ditugu 
proposamenak…» (2016ko urriaren 19ko Sustraia)

2021eko abenduaren 4ko saioan, Gure Lurra - Sembrando Futuro ekitaldiaren 
berri ematen dute, eta bertan hiri-inguruneko eta landa-eremuko jendea batzea da 
helburua, elkar ezagutzea. Bertan, Aintzane Encinas futbolariak parte hartzen du, 
eta berak azpimarratzen du emakumeek izan behar duten tokia, kirolean gertatzen 
denarekin parekatuz: «ikusi dugu neskek ere badugula gure lekua, bai futbolean 
bai lehenengo sektorean, eta horren itxura da gaurko kongresua eta ikus daiteke 
neskak ere hor gaudela, aldaketa asko egon direla eta neskek badugula lekua bai 
lehenengo sektorean, bai kirolean eta baita edozein sektoretan ere». 

4.7. Erakundeen eta Emakumeen Estatutuaren legearen 
goraipamena

2015eko urriaren 24an emitituriko saioan, Landa Eremuaren Egunaren ospakizu-
naren baitan, Elena Unzuetak, Bizkaiko Foru Aldundiko Iraunkortasuna eta Inguru 
naturala zaintzeko diputatuak, EAEko Emakume Nekazarien Estatutua onartu 
berri zela aipatu zuen bere mezuan, eta ideia horretan sakondu zuten ere ber-
taratu ziren gainerako Aldundi eta Jaurlaritzako ordezkariek, erakundeen papera 
emakumeak «laguntzea» dela esanez. 

Estatutuaren gaia berriz agertzen da 2018ko urriaren 27an, hiru urteko muga 
horretatik aurrera, dirulaguntzak jasotzeko, erakundeak emakumeak zuzendari-
tzan sartzera behartuta baitaude, eta bi ildo nagusi aipatzen dira: (a) nekazaritza 
ustiapen jabetza emakumeen izenean ere egotea (%34 daude) eta (b) lehen sek-
toreko entitateetan emakumeek ordezkapena izatea. 

Lege hori ere hizpide izan zen 2019ko urriaren 26ko programan, zeinetan, hainbat 
erakundetako ordezkarien hitzak jaso eta Raquel Ramírezek Naldako El Colletero 
elkartean izandako esperientzia aipatzen den. Esatariak amaitzen du esaten 
oraindik asko dagoela egiteko eta azpimarratzen du «emeakumeen lana eta par-
tehartzea ezinbestekoa» dela.

4.8. Hala ere, estereotipo “femeninoak” 

Landa-eremuko Emakumeen Egunaren harira emandako erreportajeetan aurkitu 
ditugu ere emakumeen irudi estereotipatuenak. Ekitaldietan parte hartzen duten 
emakume gehienak adinekoak diren arren, ez dira saio bakar batean ere elka-
rrizketatzen. Ospakizunaren inguruan azterturiko lehenengo saioan, esatariak 
azaldutako zazpi emakumeren esperientzien inguruan «Bereziki entzuleria hun-
kitu zuten istorioak izan zirela» dio, baita «ametsak errealitate bilakatzeko lana 
eta irudimena behar direla frogatu zuten».

Esan bezala, 2016ko urriaren 19ko saioan, kudeatzen duen baserri-etxearen 
garbiketak egiten dago Maite Aristegi, eta Ana Villasante erosketak egiten, kafea 
hartzera joan aurretik. 2020ko urriaren 17an, berriz, Marta Mas, hiria utzi eta 
Bernedora joan den kulturgilea, solasaldia hasi aurretik, seme-alabak eskolako 
autobusera laguntzen agertzen da eta gero, harategian erosketak egiten. 

2022ko urriaren 22ko saioan, Dimako Fidel Abans etxaldea gobernatzen duen eta 
Landa XXI elkartearekin abokatu gisa kolaboratzen duen Oneka Zaballari buruz, 
esatariak zera dio: «Onekak abereak mimatzen ditu eta ezin hobeto moldatzen da 
gaztea izan arren». Iruzkinean, gainera, adinkeria ere agerian utziz. 

5. Ondorioak
Ehunekoei dagokionez, eta Emakumeen Ikusgaitasuna Komunikabideetan Ikerketa 
Taldeak parekidetasuna 40/60 finkatua duelarik, esan dezakegu, emakumeen 
presentzia Sustraia saioan parekidetasunetik hurbil dagoela, elkarrizketaturiko 
pertsona aritu eta adituen ia % 38 emakumeak baitira. Dena den, kontuan har-
tuta Jaurlaritzak 2020an egindako txostenean jasotzen denez emakumeak direla 
EAEko landa-eremuan bizi den biztanleriaren % 49, esan dezakegu oraindik bidea 

dagoela egiteko emakumeen presentzia handitze aldera. Egia da, landa-eremuan 
bizi diren biztanle guztiek ez dutela bertan lan egiten, eta lehenengo sektorean 
lan egiten duten emakumeen ehunekoa gizonena baino hiru puntu txikiagoa dela; 
hortaz, esan dezakegu, emakumeak agertzeko ahalegina egiten dela saioan. 

Beste arlotan gertatzen den bezala, agertzen diren emakume gehienak esparru 
publikoan eskarmentua duten ordezkari instituzionalak dira, eta horiekin batera 
soslaia teknikoa (adituak) dutenak agertzen dira. Beste aldetik, aipatu behar da 
tradizionalki baserrian parte hartu duten emakumeek (arituak), hots, ikustezinak 
izan diren adineko emakumeek, ez dutela ahotsik; nahiz eta beren lana eta ibil-
bidearen aitortzaren beharra behin eta berriz aipatzen duten ordezkari politiko 
eta instituzionalek zein belaunladi berrietako emakumeek. Nabarmendu behar 
da, Landa-eremuko Emakumeen Egunaren inguruko erreportajeetan adineko 
emakume horiek agertu arren, behin ere ez zaiela hitza eman. Esan bezala, haien 
erreferentziak beti zeharkakoak dira. 

Aurreko ideiarekin lotuta, landa-eremuko emakume eredugarriak aukeratzeko 
orduan, maiz arlo publikoan ari direnak edo bere sektorean arrakasta lortu dute-
nak, ekintzaileak, agertzen dira. Gizonen kasuan hori ez da hain nabaria eta lorpen 
berezirik izan ez duten gizon arituak ere agertzen dira. 

Beste aldetik, ez dago genero-bereizketarik protagonistak izendatzeko edo koka-
tzeko orduan, eta ez dira estereotipaturiko roletan ageri, nahiz eta keinu batzuk 
nabarmentzen diren saio batzuetan: esaterako, zenbait emakume hitz egiten 
duen gizon baten ondoan agertzen dira, hori ez da alderantziz gertatzen; sukal-
daritza lanbide duen gizona irudikatzen den bitartean, emakumeak kozinatzen 
agertzen direnean, esparru pribatuan (sukaldean) agertzen dira, baita iruditerian 
ere. Esparru publikoetan ari diren emakume batzuk agertzean ere, garbitzen, zain-
tza lanetan edo etxearekin loturiko jardunetan agertzen dira. 

Landa-emakumeen bizimodua ongizatearekin, elikadura osasungarriarekin, jasan-
garritasunarekin edota naturarekiko errespetuarekin lotzen da, eta ildo horretan, 
hirigunetik etorritako emakumeek bizitza eta lana zein senideei ingurune osa-
suntsua eskaintzeko beharra ikusten da. Era berean, ekofeminismoaren balioekin 
loturiko balioak azaltzen dituzte agertzen diren emakume askok, baita ustiapen 
ekologikoa egitea erabaki dutenek ere. Aipatzekoa da, azterturiko saioetan, abel-
tzaintza estentsiboaren aldeko aldarria egiten dela etengabe, baita naturarekin 
errespetagarriak diren ustiapenena ere. Zero kilometroko sasoiko produktuen 
kalitatea, osasungarritasuna eta jasangarritasunaren balioak ere goraipatzen dira, 
berrikuntzarekin eta teknologiarekin uztartzearekin batera. Horrek ere azaltzen 
du zergatik ekoizle gazteek protagonismo handiagoa duten. Hala ere, esan bezala, 
horrek landa-eremuko irudi distortsionatua ematen du, atzean dauden borrokak, 
haien artean borroka feminista, ezkutarazten dituelako.

Ezin da ahaztu saio hau EAEko administrazio publikoen eta EITBren arteko 
hitzarmen baten barruan kokatzen dela, eta askotan erakunde horien ikuspegi 
paternalista agerian geratzen dela, bereziki emakumeen lana aitortzeko orduan. 

Aurreko emakumeek egindako lanaren aitortza eta gazteak lehenengo sektorera 
erakartzeko beharra azaltzen dute maiz ordezkari politikoek, baina saioan EAEn 
onarturiko landa-eremuko emakumeen estatutua aurkezten da tresna nagusi 
bezala, emakumeen konpromiso eta nahiarekin batera. Ez dago saio bakar batean 
ere landa-eremuan antolaturik dagoen mugimendu feministaren presentziarik. 
Ondorioz, honek beste bide batzuk erabili behar ditu bere mezuak gizarteratzeko. 

Diskurtsoan ere nabaria da ikuspegi feministaren falta hainbat gaitan eta, askotan, 
oso irudi erromantikoa ematen da emakume baserritarraren inguruan: adoretsua, 
lanerako gaitasun handikoa eta euskal sustraietan erroturiko kulturaren transmi-
sorearena; matriarkatuaren ideia tradizionala eta berrikuntzan oinarrituriko geroa 
lotzen duena. 

17114. Hekimen elkarteko 
webguneen 
audientziak 2023. 
urtean, analitikan 
jauzi bat

 
Libe Mimenza Castillo, Ane Martinez Juez , Naroa Burreso Pardo 
NOR Ikerketa Taldea, UPV/EHU eta Euskal Hedabideen Behategia

Josu Azpillaga Labaka 
CodeSyntax

A urreko Urtekarietarako egindako azter-
keten ildotik, aurten ere Hekimen elkar-
teko webguneen analitikak aztertu ditu-

gu. 2023. urtean 40 milioi bisitako langa gainditu 
zen beste behin, aurreko urtetik % 9 igota web 
trafikoaren bolumena, eta hartara berriz ere joe-
ra gorakorra hartuta. Datuok hedabide motaren 
arabera banatu eta beste webgune batzuekin 
alderatu ditugu, euskarazko hedabideek izan du-
ten bilakaera testuinguruan jartzeko. 

Pasa den urtean, gainera, Universal Analytics tresnatik ekarritako datu-seriea 
amaitu eta Google Analytics 4 jarri da martxan; era berean, ia komunikabide guz-
tiek erabiltzen duten erreminta horren bertsio berriaren ezarpena akuilu izan da 
euskal hedabideak analitika digitalari begira jartzeko, Behategitik bide horretan 
laguntza eskainita —bai BEHA panelak sortu eta haientzako konfiguratuta, bai 
formakuntza zein analisiak eskainita—.

1. Hedabide zerrenda,  
datu-iturriak eta metodologia

Hekimen elkarteko webguneen 2023ko audientzia zer nolakoa izan zen ezagu-
tzeko ariketa egin dugu azterlan honetan, euskarazko web orri horiek bildutako 
iazko online portaera datuak xehe aztertuta. 

Aurreko urteetako lanetan egin izan den moduan (Azpillaga, 2021, 2022; Azpillaga 
& Lizarralde, 2017, 2019, 2020; Azpillaga & Mimenza, 2023), Hekimen Analytics1                                                   
tresnaren datuetan oinarrituta abiatu dugu ikerlana, baina aurten bi aldaketa 
txertatu behar izan ditugu hedabide zerrenda eta datu-iturrietan. 

Alde batetik, iaz 51 hedabideren datuak erabili ziren azterketa osatzeko eta aur-
ten 50 webguneko datu-basea osatu da; komunikabide batek datuak biltzeari utzi 
baitzion pasa den urtean2. Hauek dira azterketa honen barruan kontuan hartu 
diren webguneak:

1. Taula: Hekimen elkarteko webguneen 2023ko analisirako hedabide zerrenda.

OROKORRAK Argia, Berria, Hamaika, Sustatu eta Zuzeu

TOKIKOAK

Aiaraldea, Aikor, Aiurri, Alea, Anboto, Ataria, Baleike, Barren, Busturialdeko Hitza, Erran, Eta kitto!, Euskal 
Irratiak, Euskalerria Irratia, Goiena, Goierriko Hitza, Guaixe, Hiruka, Ipar Euskal Herriko Hitza, Irutxuloko Hitza, 
Karkara, Kanaldude, Kronika, Lea-Artibaiko Hitza, Maxixatzen, Noaua, Oarso-Bidasoko Hitza, Otamotz, 
Plaentxia.eus, Txintxarri, Uriola, Urola-Kostako Hitza, Uztarria eta Zarauzko Hitza

TEMATIKOAK Aizu, Badok, Bertsolari, Dantzan, Elhuyar aldizkaria, Gaztezulo, Hik Hasi, 

Iturria: Hekimen Analytics.

1 Hekimen euskal hedabideen elkartearen proiektua da Hekimen Analytics, besteak beste elkarteko webguneen 
analitika batzuk jaso eta bi helbururekin lan egiteko sortua: elkartearen baitako bilakaera aztertzea eta webgune 
desberdinen aldagaiak konparatuta hobetzeko baliatzea. 2015. urtean jarri zen martxan tresna, baina hedabide 
batzuen kasuan 2012tik aurrera biltzen dira datuak konfigurazioaren atzeraeraginezko izaera medio. 

2 Hedabide kopurua eta audientzia hazkuntza edo jaitsiera lotuta egon daitezke, baina kasu honetan hedabide bat 
gutxiago zenbatzeak ez du bariantza nabarmenik eragiten, iazko datu-taulan web atari horren pisua txikia izan 
baitzen. 

Bestetik, datu-iturri gisa ez da soilik Hekimen Analytics erabili, tresnak datuak 
batzeari utzi baitzion 2023ko uztailean, hortaz, ezinezkoa izan da iturri bakarretik 
ekartzea iragan urte osoko datua. Hiru iturri erabili dira datuak biltzeko: Hekimen 
Analytics, BEHA panelak3 eta Matomo. 

Lehenengo biek Google Analytics erabiltzen dute informazioa erauzteko, baina 
web-analitikarako tresna horren bi bertsio ezberdin —Universal Analytics (aurre-
rantzean UA) eta Google Analytics 4 (GA4) hurrenez hurren—. 2022ko martxoan 
iragarri zuten (Google, 2022) noiz erretiratuko zen merkatutik 2012tik erabilgarri 
egondako UA bertsioa, eta 2023ko uztailetik aurrera utzi zion neurketa erreminta 
horrek datuak biltzeari (Google, 2023). Une horretan utzi zion Hekimen Analytics 
tresnak ere datuak pilatzeari. Ordurako, ordea, GA4 bertsio berria konfiguratuta 
zeukaten euskarazko hedabideek (Behategia, 2023) eta BEHA panelen bitartez 
kontsulta zitzaketen Google Analytics 4 tresnak bildutako datuak. Datu horiekin 
osatu da haien webguneetako metrikak ezagutzeko Google Analytics erabiltzen 
duten hedabideen (azterlan honetako kasuen % 98) 2023ko datu zerrenda. 

Hirugarren datu-iturri bat da halaber, Matomo. Izan ere, bada zerrendan hedabide 
bat sareko trafikoari buruzko estatistikak eskuratzeko Google ez beste zerbitzu 
bat darabilena, haien zerbitzarian instalatutako Matomo software librea. Kasu 
honi dagozkion datuak hortik ekarri ditugu beraz. 

Hiru bide horietatik informazioa ekarrita osatu da analisirako dataframe edo 
datu-egitura. Alabaina, hutsune batzuk geratu dira taulan eta horiek betetzeko 
Holt-Winters metodoa aplikatu da. Balioak aurresateko eredu horren bidez den-
bora-serie bati dagozkion iragarpenak egiten dira, aurretik bildutako iraganeko 
balioak leuntasun esponentzialeko algoritmo batekin kodifikatuta etorkizuneko 
balioak iragartzeko. 

Hilabeteroko maiztasunarekin bildu dira analisirako hautatutako metrikak eta 
2023ko datu-taula osatzeko erabilitako datu-iturrien proportzioa honela banatu 
da: % 50,83 Google Analytics 4, % 45,33 Universal Analytics, % 2 Matomo eta % 
1,83 estimazioa.

3 GA4 datuen jarraipenerako panelak, BEHA ikerketa-egitasmotik euskal hedabideentzat sortuak  
(Behategia, 2023).

1. Irudia: Hekimen elkarteko webguneen 2023ko datu-iturrien banaketa.

 

 

1. irudia: Hekimen elkarteko webguneen 2023ko datu-iturrien banaketa. 

Iturria: egileek landua. 

Datu-iturriak ezberdinak izanda, bada analisia egin aurretik agertzen den galdera 
bat: konparagarriak ote dira iturri ezberdinetatik bildutako metrikak? Neurketa 
protokolo bertsuak darabiltzate euskarazko webguneen azterketa egiteko 
datu-taula osatzeko baliatu ditugun Universal Analytics, Google Analytics 4 eta 
Matomo tresnek. Analisian zehar erabiliko ditugun adierazleak kontabilizatzeko 
dituzten moduak erabat berdinak ez badira ere zenbait kasutan, azterketa hone-
tan egingo den euskal hedabideen web trafikoaren iazko argazkia osatzeko eta 
azken urtetako joeren bilakaera jarraitzeko balekoa da haien konbinazioa. Gainera, 
horixe da 2023ko datuen taula osatzeko modu bakarra. 

Hurrengo ataletan, azterketaren emaitzak lau ataletan azalduko dira: web trafi-
koaren hazkuntzan jarriko da azpimarra luze eta zabal lehenik, alderaketa egingo 
da gero beste hedabide batzuen bolumen metrikekin, sakontasuna behatzeko 
adierazleetan jarriko da arreta ondoren, eta azkenik audientzia eskuratzeko bide 
ezberdinen inguruan egingo da gogoeta. Horiez gain, bosgarren atal bat gehitu da 
artikuluan 2023an web-analitikan gertatu zen tresna aldaketaren (UAtik GA4ra) 
eraginak esploratzeko. 

2. Web trafikoaren hazkuntza gurean
Hasteko, datu orokor bat: 2023. urtean 40 milioi bisitako langa gainditu zen beste 
behin Hekimen elkarteko euskarazko hedabide digitaletan, 40.306.766 saio bil-
duta hain zuzen ere; aurreko urtetik % 9 igota. 

Datu polita eta garrantzitsua da, 40,3 milioi bisita horiek adierazten baitute egu-
nero-egunero batez beste 110 mila saio izan zirela euskarazko hedabideetan, eta 
pandemia urteko maximo historikora hurbildu zela sektorea (berdintzetik milioi 
erdi bisitara geratuta). 

Hona taula eta grafiko banatan datu horien azken hamaika urteetako bilakaera:

2. Taula: Saioak urtez urte Hekimen elkarteko webguneetan.

2013 2014 2015 2016 2017 2018 2019 2020 2021 2022 2023

SAIOAK 12.673.541 14.348.704 18.560.320 20.577.771 23.750.548 24.121.867 28.553.549 40.805.565 35.798.383 36.976.625 40.306.766

SAIOAK EGUNEKO 34.722 39.312 50.850 56.377 65.070 66.087 78.229 111.796 98.078 101.306 110.429

ALDERAKETA — + % 13,22 + % 29,35 + % 10,87 + % 15,42 + % 1,56 + % 18,37 + % 42,91 - % 12,27 + % 3,29 + % 9

2013 2014 2015 2016 2017 2018 2019 2020 2021 2022 2023

SAIOAK 12.673.541 14.348.704 18.560.320 20.577.771 23.750.548 24.121.867 28.553.549 40.805.565 35.798.383 36.976.625 40.306.766

SAIOAK EGUNEKO 34.722 39.312 50.850 56.377 65.070 66.087 78.229 111.796 98.078 101.306 110.429

ALDERAKETA — + % 13,22 + % 29,35 + % 10,87 + % 15,42 + % 1,56 + % 18,37 + % 42,91 - % 12,27 + % 3,29 + % 9

Iturria: Google Analytics 4, Universal Analytics, Matomo eta estimazioa4.

4 Erabilitako datuen proportzio hurrenkeran ageri dira, ikus 1. irudian iturri bakoitzaren zenbatekoak.

2. Irudia: Saioak urtez urte Hekimen elkarteko webguneetan.

Made withIturria: Google Analytics 4, Universal Analytics, Matomo eta estimazioa.

Iazko urteari erreparatuta, aurreko urtean baino 3,3 milioi bisita gehiago eskuratu 
ziren 2023an; hau da, % 9 hazi zen Hekimen elkarteko web trafikoa. 

Jarraian, halaber, azken bosturtekoan jarriko dugu arreta: serie horretako lehen 
urtea 2019a izan zen, pandemia aurreko azkena, eta ordutik hona % 41 igo da 
aztertutako sektorea. Koronabirusak bolumen metrikak erabat disparatu zituen 
2020an, eta maximo horrek ziurgabetasun tarte bat ireki zuen azken hiru urteetan 
nola interpretatu oso argi izan ez duguna; baina, iazko datuarekin seriea osatuta, 
badirudi 2020-2022 tartea salbuespen bat izan zela eta, anomalia hori atzean 
utzita, berriz ere aurretik zetorren joera gorakorrean daudela euskarazko hedabi-
deak (2. irudiko saioen batez besteko mugikorra behatuta hauteman daiteke hori). 
Hurrengo urteak berretsi edo alboratuko du inpresio hori. 

Hekimen elkarteko hedabide guztien datu agregatua aipatu dugu orain arte, 
euskarazko webgune bakar bat osatuko balute bezala; baina, ez da hala, eta 
desberdintasun handiak ere badaude hedabide batzuen eta besteen artean. 
Interesgarria da beraz multzo nagusiei begirada bat ematea. Azterketa honetako 
Hekimen elkarteko 50 atari digitalak hiru motatan banatzen dira (ikus 1. taula): % 
10 dira orokorrak, % 66 tokikoak eta % 24 tematikoak.

Hona hemen hedabide motaren araberako saio kopuruaren taula desagregatua 
eta bisita horien bilakaera grafikoa:

3. Taula: Hekimen elkarteko webguneen saioak urtez urte hedabide motaren arabera.

2013 2014 2015 2016 2017 2018 2019 2020 2021 2022 2023

OROKORRAK 7.513.628 8.091.159 9.166.335 9.352.129 10.736.846 8.934.840 9.338.034 13.688.052 10.864.134 12.666.494 12.781.789

TOKIKOAK 4.699.306 5.670.466 8.709.765 10.433.066 12.158.639 14.141.651 18.127.853 26.013.641 23.842.828 23.218.076 26.490.640

TEMATIKOAK 460.607 587.079 684.220 792.576 855.063 1.045.376 1.087.662 1.103.872 1.091.421 1.092.055 1.034.337

HEKIMEN 12.673.541 14.348.704 18.560.320 20.577.771 23.750.548 24.121.867 28.553.549 40.805.565 35.798.383 36.976.625 40.306.766

2013 2014 2015 2016 2017 2018 2019 2020 2021 2022 2023

OROKORRAK 7.513.628 8.091.159 9.166.335 9.352.129 10.736.846 8.934.840 9.338.034 13.688.052 10.864.134 12.666.494 12.781.789

TOKIKOAK 4.699.306 5.670.466 8.709.765 10.433.066 12.158.639 14.141.651 18.127.853 26.013.641 23.842.828 23.218.076 26.490.640

TEMATIKOAK 460.607 587.079 684.220 792.576 855.063 1.045.376 1.087.662 1.103.872 1.091.421 1.092.055 1.034.337

HEKIMEN 12.673.541 14.348.704 18.560.320 20.577.771 23.750.548 24.121.867 28.553.549 40.805.565 35.798.383 36.976.625 40.306.766

Iturria: Google Analytics 4, Universal Analytics, Matomo eta estimazioa.

3. Irudia: Hekimen elkarteko webguneen saioak urtez urte hedabide motaren arabera.

Iturria: Google Analytics 4, Universal Analytics, Matomo eta estimazioa.

3,2 milioi bisita irabazita, tokiko hedabideak igo ziren gehien 2023ko saio kopu-
ruan, aurreko urtearekin alderatuta % 14 hazita —eta multzoaren 2020ko maximo 
historikoa gaindituta—. Hedabide orokorrek ere, hazkuntza-tasa apalagoa pilatu 
arren, bilakaera gorakorra izan zuten —115 mila bisita gehiago (% 1 gora)—. Aldiz, 
hedabide tematikoen taldea ia 58 mila saio galduta % 5 jaitsi zen. 

2023a udal eta foru hauteskundeen urtea izan zen Hego Euskal Herrian, eta ger-
taera horretan aurki daiteke tokiko hedabideen audientzia igoeren azalpenaren 
zati bat. Araba, Bizkaia, Gipuzkoa eta Nafarroako informazioa eskaintzen dute 
hain zuzen ere aztertutako tokiko hedabideen multzoko webgune gehienek (% 
91), eta herrietako hauteskunde emaitzen jarraipenerako erreferente dira. 

4. Irudia: Tokiko hedabideen 2023ko saioak hilabeteka.

turria: Google Analytics 4, Universal Analytics eta estimazioa.

Grafikoan ikus daitekeen bezala, maiatza izan zen bisita gehien (saioen % 10) pilatu 
zituen 2023ko hilabetea —maiatzaren 28an egin ziren udal eta foru hauteskun-
deak—, eta ekaina bigarrena (% 9) —oraindik ere bozen biharamuna—. Urte osoko 
ia bost bisitatik bat zenbatu zen bi hilabete horietan.

Bestalde, arestian egindako ariketari berriz ekinda, azken bosturtekoaren trafiko 
bilakaera aztertu da hedabide motaren arabera: % 46 igo ziren tokikoak eta % 37 
orokorrak 2019-2023 aldian; tematikoen multzoa, berriz, % 5 jaitsi zen.

Hedabide mota bakoitzaren multzoak webgune kopuru ezberdina du datu-iturri 
eta horien saio kopuruen dimentsioak ere ezberdinak dira. Horregatik, ondoko 
irudian multzo bakoitzaren bilakaera bere eskalan erakutsiko dugu, eta batez bes-
teko mugikorrari erreparatuta horien gorabeherak argiago ikusi:

5. Irudia:   Hekimen elkarteko webguneen urtez urteko saioen batez besteko mugikorrak, 
 hedabide motaren arabera eta bakoitza bere eskalan.

Iturria: Google Analytics 4, Universal Analytics, Matomo eta estimazioa.

Bi zatitan bana litezke web trafikoaren bilakaera grafikoak, 2013tik 2019ra arteko 
aldia alde batetik eta azken bosturtekoa bestetik. Bigarren denbora-tarte horre-
tan hautematen dira hedabide moten araberako joerak garbien: komunikabide 
orokorren eta tokikoen web trafikoak gorantz egin duen bitartean, tematikoen 
atarietako bisitak gelditu egin dira eta joera beherakorra ageri dute.

Tokikoen multzoa da webgune kopuru handiena biltzen duena —azterlan honetako 
zerrendan 33 hedabide zehazki—; era berean, tokikoak dira pisu handiena dutenak 
web trafikoan. Ez da, ordea, hedabide kopuruaren eta pisuaren arteko harremana 
beti betetzen, gerta baitaiteke hedabide gutxirekin pisu esanguratsua eskuratzea 
—orokorrek bost atari neurtuta lortzen duten gisan—. Trafiko bolumena da pisu 
erlatiboaren banaketarako adierazle determinantea. 

Ondoko taula eta grafikoan adierazten dira hedabide motaren araberako pisu 
horien urtez urteko bilakaerak.

4. Taula: Hekimen elkarteko webguneen pisu erlatiboa urtez urte hedabide motaren arabera.

2013 2014 2015 2016 2017 2018 2019 2020 2021 2022 2023

TOKIKOAK % 59,3 % 56,4 % 49,4 % 45,4 % 45,2 % 37,0 % 32,7 % 33,5 % 30,3 % 34,3 % 31,7

TEMATIKOAK % 37,1 % 39,5 % 46,9 % 50,7 % 51,2 % 58,6 % 63,5 % 63,8 % 66,6 % 62,8 % 65,7

TEMATIKOAK % 3,6 % 4,1 % 3,7 % 3,9 % 3,6 % 4,3 % 3,8 % 2,7 % 3,0 % 3,0 % 2,6

Iturria: Google Analytics 4, Universal Analytics, Matomo eta estimazioa.

6. Irudia: Hekimen elkarteko webguneen pisu erlatiboa urtez urte hedabide motaren arabera.

Iturria: Google Analytics 4, Universal Analytics, Matomo eta estimazioa.

Goiko taulan ikusten den bezala, Hekimen elkarteko webguneek 2023an lortu-
tako 40,3 milioi saiotatik 26,5 gertatu ziren tokiko hedabideen webguneetan, % 
65,7. Hedabide orokorrek 12,8 milioi bisita inguru pilatu zituzten, trafiko guztiaren 
% 31,7. Tematikoek jarraitzen dute azken sei urteetako milioi inguru saiorekin eta 
multzoko % 2,6 bildu zuten iaz.

3. Web trafikoaren hazkuntza beste 
hedabide batzuetan

Aurreko urteetako lanetan egin bezala, aurten ere darabilgun bisita kopuruen 
datua inguruko beste hedabide batzuekin alderatzeko ariketa egingo dugu, trafiko 
datuak onak edo txarrak izan diren esateko laguntza eman baitezake. Horretarako, 
OJD Interactivak (Oficina de Justificación de la Difusión) ikuskatutako zenbait 
hedabidek sarean argitaratzen dituzten datuak hartuko ditugu kontuan, hark 
ematen dituen datuak eta guk 2023ko analisirako bildutakoak alderatuz5.

Datozen lerroetako alderaketa guztiak tentuz hartzea komeni da. Emaitza osa-
tuagorako askoz hedabide gehiagoren datuak jakin eta kontrastatzea izango 
litzateke desiragarriena, baina komunikabide gehienek ez dituzte haien datuak 
modu irekian eskaintzen eta bakoitza bere irakurketa egitera mugatzen da. Bihoa 
oharra beraz ezer gehiago esan aurretik.

Luza dezagun aurrena begirada Hego Euskal Herriko beste zenbait hedabidetara: 
Noticias de Álava, Noticias de Gipuzkoa, Noticias de Navarra, Deia eta eitb.eus6 
atarien datuak ditugu eskura. 

5. Taula:   Hekimen elkarteko eta OJDko Hego Euskal Herriko zenbait webgunetako saioen (milakotan) alderaketa.

2013 2014 2015 2016 2017

NALA — — — — 4.481

NGIP 3.872 4.963 5.872 7.671 8.691

NNAV 21.927 22.967 27.109 28.186 28.693

DEIA 23.418 22.729 24.888 31.704 33.976

EITB.EUS 28.001 34.319 37.847 39.723 53.922

HEKIMEN 12.673 14.348 18.560 20.577 23.750

GUZTIRA 89.891 99.326 114.276 127.861 153.513

HEKIMEN (%) % 14,10 % 14,45 % 16,24 % 16,09 % 15,47

2018 2019 2020 2021 2022 2023

4.471 5.436 8.788 18.787 31.972 35.008

9.526 13.778 24.020 31.945 39.782 45.802

39.500 45.007 60.329 86.272 99.422 106.458

45.334 54.617 71.939 80.138 81.681 82.213

63.268 83.622 105.859 72.555 52.419 58.923

24.121 28.553 40.805 35.798 36.976 40.306

186.220 231.013 311.740 325.495 342.252 368.712

% 12,95 % 12,36 % 13,09 % 11,00 % 10,80 % 10,93

Iturria: Google Analytics 4, Universal Analytics, Matomo eta estimazioa + OJD Interactiva.

5 Google Analytics tresnaren bidez jasotako datuak dira OJD Interactivak argitaratzen dituenak: 2023ko ekainera 
arte UA eta uztailetik aurrera GA4 bertsiokoak konbinatuta; horrenbestez, gureekin alderagarriak. 

6 Webgune osoari dagozkion datuak dira, euskarazko zein gaztelerazko bertsioak batera zenbatzen dira.

7. Irudia: Hekimen elkarteko eta OJDko Hego Euskal Herriko zenbait webgunetako saioen (milakotan) alderaketa.

Made withIturria: Google Analytics 4, Universal Analytics, Matomo eta estimazioa + OJD Interactiva.

Taula eta grafikoan ikusten denez, ez zen Hekimen elkartea izan 2023an hazi 
zen hedabide bakarra. Denek izan zuten joera gorakorra eta gehienak proportzio 
handiagoan hazi ziren, baina alde nabarmenik gabe: % 15,1 Noticias de Gipuzkoa, 
% 12,4 eitb.eus eta % 9,5 Noticias de Álava. Gainerako biek azterlan honetan bil-
dutako Hekimeneko hedabideek baino igoera txikiagoa izan zuten (% 7,1 hazi zen 
Noticias de Navarra eta % 0,7 Deia).

Hego Euskal Herrian auditatutako multzo osoaren baitan, Hekimenen pisua 
antzera mantendu da azken bosturtekoan; beherakorra bada ere urtez urteko 
balioa —2,2 puntuko oszilazio baten baitan—.

Ariketa berdina egin genezake beste hedabide batzuekin ere. Jarraian, Kataluniako 
zenbait hedabide digital hartuko ditugu hizpide, katalanez ari direnak7: ara.cat, dia-
ridegirona.cat, elnacional.cat eta rac1.cat.

6. Taula: Hekimen elkarteko eta OJDko Kataluniako zenbait webgunetako saioen (milakotan) alderaketa

2017 2018 2019 2020 2021 2022 2023

ARA.CAT 93.607 82.182 72.613 80.808 62.429 59.424 64.907

DIARIDEGIRONA.CAT 20.071 19.984 29.807 41.222 40.549 49.951 42.771

ELNACIONAL.CAT 73.227 124.758 163.083 175.678 194.883 208.797 180.184

RAC1.CAT 53.197 36.053 42.031 59.155 58.781 53.436 58.839

HEKIMEN 23.751 24.122 28.554 40.806 35.798 36.976 40.306

GUZTIRA 263.853 287.098 336.088 397.670 392.440 408.584 387.010

HEKIMEN (%) % 9,00 % 8,40 % 8,50 % 10,26 % 9,12 % 9,05 % 10,41
.

Iturria: Google Analytics 4, Universal Analytics, Matomo eta estimazioa + OJD Interactiva.

7 Zerrenda honetako eta «Notícies globals i actualitat» kategoriako lau hedabide handienak hartu dira ariketa hau 
egiteko: https://www.ojdinteractiva.es/mitjans-digitals-en-catala. Aurreko urte batzuetan VilaWeb ere aipatu 
izan da, baina honek utzi egin zion OJDko ikuskaritzari eta, ondorioz, ez dago 2019tik aurrerako bere daturik.

8. Irudia: Hekimen elkarteko eta OJDko Kataluniako zenbait webgunetako saioen (milakotan) alderaketa.

Iturria: Google Analytics 4, Universal Analytics, Matomo eta estimazioa + OJD Interactiva.

Kataluniako hedabideei dagokienez, azken urtean jaitsi egin dute haien saio 
kopurua diaridegirona.cat eta elnacional.cat atariek —% 14,4 eta % 13,7 hurrenez 
hurren—; aldiz, igo egin dute Hekimenen antzeko proportzioan rac1.cat eta ara.cat 
webguneek —kasu horietan % 10,1 eta % 9,2—. 

Multzo osoaren baitan, Hekimenen pisua antzera mantendu da auditatutako 
azken zazpi urteetan; gorakorra bada ere oraingoan urtez urteko balioa —bi pun-
tuko oszilazio baten baitan—.

4. Audientziaren sakontasuna
Dena ez da saio edo bisita, jakina, lan honetan trafikoaz hitz egiterako orduan 
metrika horretan zentratu bagara ere. Esaterako, erabiltzaile kopurua hartu behar 
da aintzat hedabide baten audientzia neurtzerakoan, eta erabiltzaile bakoitzak 
komunikabidearen webgunean pasatzen duen denbora ere bai. Parametro inpor-
tanteak dira bi horiek hedabide baten eragina aztertzerako orduan.

Hekimen elkarteko webguneen audientziak ezagutzeko egindako azterlan 
honetan bildutako datuak informazio-iturri ezberdinetatik datozenez eta haien 
bilketan banakako jarraipena konfiguratu denez, ezin ditugu gaur-gaurkoz heda-
bide desberdinen arteko erabiltzaileak alderatu, ezta hilabete batetik besterako 
edo webgune batetik besterako kopuruak besterik gabe batu ere —gailu batzuk 
errepikatu egingo dutelako hilero bisita, edota hedabide baten erabiltzaileak eta 
beste batenak berberak izango direlako—.

Edozein kasutan, datu hori gabe ere, web trafikoaren beste zenbait ezaugarri 
aztertu genitzake audientzia hobeto ezagutzeko pista bila. Bisiten sakontasu-
nari lotutako honako bi adierazleak kasu: orriak saioko eta saioen batez besteko 
denbora. 

7. Taula:  «Orriak saioko» metrikaren urtez urteko bilakaera Hekimen elkarteko webguneetan.

Iturria: Google Analytics 4, Universal Analytics, Matomo eta estimazioa.

Bisita bakoitzeko 2,25 orri ikusten ditu erabiltzaile batek batez beste —2,26 oro-
korretan zein tokikoetan eta 1,99 tematikoetan—; eta saioen sakontasunaren 
indikadore hau oso egonkor mantendu da neurtutako urte guztietan. 

Horrenbestez, 2023an 90 milioi orri irakurri ziren (90.766.705 zehazki) Hekimen 
elkarteko webguneetan, aurreko urtean baino 4,9 milioi gehiago. 

Bada beste metrika bat saioen sakontasunaren inguruko informazioa eskaintzen 
duena eta hori da bisitek irauten duten denbora, hots, erakarritako erabiltzaileen 
arretaren iraupena. UA bertsiotik GA4ra igarotzean aldatu diren neurketen artean 
dago saioen iraupen denbora nola erregistratzen den, hortaz, ezin izan dugu adie-
razlearen urtez urteko bilakaera ekarri analisi honetara; bai, ordea, 2023ko datuak.

8. Taula: : «Saioen batez besteko denbora» metrikaren 2023ko banaketa hedabide motaren arabera.

Iturria: Google Analytics 4, Matomo eta estimazioa.

Batez beste minutu bat eta sei segundu iraun zuten 2023an Hekimen elkarteko 
webguneetako bisitek; 18 segundu luzeagoak izan ziren orokorren multzoko 
hedabideetakoak eta 15 segundu gehiagokoak tematikoenak, aldiz, ez ziren minu-
tura iritsi tokikoen bisitak.

5. Audientzia eskuratzeko bideak
Saioen nolakotasunean eragiten duen beste faktoreetako bat izan ohi da bisiten 
jatorria, hau da, trafikoa nondik datorren. 

Hona hemen gailu-motaren araberako Hekimen elkarteko webguneen saio kopu-
ruen bilakaera proportzionala:

9. Taula: Hekimen elkarteko webguneen urtez urteko saioen banaketa gailuen arabera.

2013 2014 2015 2016 2017 2018 2019 2020 2021 2022 2023

ORDENAGAILUA % 82,27 % 73,07 % 61,78 % 48,76 % 40,70 % 34,54 % 29,11 % 24,21 % 24,88 % 21,93 % 34,99

MUGIKORRA % 13,51 % 20,96 % 31,17 % 44,43 % 53,49 % 60,28 % 66,46 % 72,48 % 72,35 % 75,61 % 63,32

TABLETA ETA 
BESTE % 4,23 % 5,97 % 7,05 % 6,81 % 5,80 % 5,18 % 4,43 % 3,30 % 2,77 % 2,45 % 1,93

Iturria: Google Analytics 4, Universal Analytics, Matomo eta estimazioa.

Taulan ikus daitekeen legez, 2017az geroztik mugikorretatik egiten den nabigazioa 
da nagusi euskarazko hedabideetan. 

2023ko datuetan jarriz gero arreta, honakoa da banaketa: bisiten % 63 sakela-
koetatik abiatu ziren, % 35 ordenagailuetatik eta % 2 tablet edo bestelakoetatik. 
Hilabetez hilabeteko azterketa eginez gero, berriz, uda garaian telefono bidezko 
trafikoa apur bat igotzen dela ondorioztatzen da (iragan abuztuan hamar bisitata-
tik zazpi abiatu ziren mugikorretatik). Hedabide motaren araberako analisia eginda, 
bestalde, aldeak hauteman daitezke:

9. Irudia: Hekimen elkarteko webguneen 2023ko saioen banaketa, gailuen eta hedabide motaren arabera.

Iturria: Google Analytics 4, Universal Analytics, Matomo eta estimazioa.

Hedabide orokorren multzoa da Hekimen elkartearen gailuen araberako banake-
taren antz handiena duena; hala ere, bere tablet eta bestelako gailuen ehunekoa 
handiagoa da (% 3,1). Tokikoetan, aldiz, mugikorraren pisu handiagoa nabarmen-
tzen da (% 72,2) eta tematikoetan ordenagailua da saio gehienen jatorri nagusia 
(% 58,1).

Jarraian aztertuko da, bestalde, trafiko-iturriaren araberako bisiten urtez urteko 
bilakaera proportzionala:

10. Taula: Hekimen elkarteko webguneen urtez urteko saioen banaketa trafiko-iturrien arabera.

2013 2014 2015 2016 2017 2018 2019 2020 2021 2022 2023

ZUZENA % 27,08 % 26,99 % 21,26 % 22,69 % 20,67 % 21,42 % 21,45 % 22,07 % 23,75 % 22,12 % 30,29

BILATZAILEAK % 36,63 % 31,97 % 31,50 % 29,92 % 31,46 % 39,14 % 42,15 % 41,26 % 46,27 % 48,94 % 45,01

SARE 
SOZIALAK % 16,65 % 19,10 % 24,30 % 29,90 % 30,14 % 29,80 % 29,76 % 23,49 % 19,22 % 15,59 % 19,02

BESTELAKOAK % 19,64 % 21,94 % 22,94 % 17,49 % 17,73 % 9,64 % 6,64 % 13,18 % 10,75 % 13,35 % 5,68

2013 2014 2015 2016 2017 2018 2019 2020 2021 2022 2023

ZUZENA % 27,08 % 26,99 % 21,26 % 22,69 % 20,67 % 21,42 % 21,45 % 22,07 % 23,75 % 22,12 % 30,29

BILATZAILEAK % 36,63 % 31,97 % 31,50 % 29,92 % 31,46 % 39,14 % 42,15 % 41,26 % 46,27 % 48,94 % 45,01

SARE 
SOZIALAK % 16,65 % 19,10 % 24,30 % 29,90 % 30,14 % 29,80 % 29,76 % 23,49 % 19,22 % 15,59 % 19,02

BESTELAKOAK % 19,64 % 21,94 % 22,94 % 17,49 % 17,73 % 9,64 % 6,64 % 13,18 % 10,75 % 13,35 % 5,68

Iturria: Google Analytics 4, Universal Analytics, Matomo eta estimazioa.

Bilatzaileetakoa da euskarazko komunikabideen atarietan neurtutako trafiko-
-iturri nagusiena, eta hala izan da azken hamaika urteetan. Trafiko organiko gisa 
ezaguna den honen atzean bi bisita mota sailka daitezke: alde batetik, zuzenean 
albiste jakin baten URL edo helbidea idatzi edota gehienetan klikatzerakoan 
gertatzen diren saioen multzoa; eta, bestetik, trafiko zuzenaren pare tratatu 
beharreko marka bilaketa —erabiltzaile askok hedabidearen izena sartzen baitute 
bilatzaileetan—. 

2023an Hekimen elkarteko webguneetan lortutako saioen % 75,3k izan zuen 
trafiko zuzena eta bilatzaileetakoa bisitaren abiapuntu. Bildutako datu-seriea-
ren arabera, azken urtean lau puntu jaitsi da bilatzaileetako trafikoa eta zortzi 
puntu igo da trafiko zuzena (% 37 gehiago). Mezularitza aplikazioetako kanalen 
hedapena edo posta buletinen eskaintza egon daitezke trafiko zuzen horren 
hazkundearen atzean8, bai bata bai bestea baitira hedabideek haien audientzie-
kin harreman zuzena lantzeko azken aldian sarean lehenetsitako bideak. Aldiz, 
saioen gainontzeko % 19 sare sozialetako loturaren batean klik eginda heldu 
zen euskal hedabidetara pasa den urtean, eta % 5,7 bestelako webgune edota 
erreferentziatatik.

Alta, trafiko-iturrien banaketa hori aldatu egiten da hedabide motaren arabera: 

8 Interesgarria litzateke hurrengo urteko lanean analisi honetan arakatu gabe utzitako hipotesi hori aztertzea.

10. Irudia: Hekimen elkarteko webguneen 2023ko saioen banaketa, trafiko-iturrien eta hedabide motaren arabera.

Iturria: Google Analytics 4, Universal Analytics, Matomo eta estimazioa.

Hedabide motaren araberako trafiko-iturri banaketak hiru desbideraketa aipagarri 
erakusten ditu. 2023an neurtutako Hekimen elkarteko webguneen batez beste-
koa baino zazpi puntu handiagoa izan zen orokorren beste iturrietako trafikoa (% 
12,8) eta zazpi puntu txikiagoa bilatzaileetakoa (% 37,9); lehen azpimarra horrek 
adierazten du hedabide orokorrak besteak baino gehiago erreferentziatzen direla 
propio bestelako webguneetan. Bigarrenik, tematikoen multzoko hedabideen 
trafiko zuzenaren proportzioa batez besteko orokorra baino sei puntu handiagoa 
izan zen (% 36,1). Azkenik, hirugarren desbideraketa sare sozialei lotutakoa da: 
tokikoen multzoan ia lau puntu handiagoa da haien pisua (% 22,8); hamar bisitatik 
2,3 abiatu ziren sare sozialetan 2023an eta, banakako analisian ikus daitekeenez, 
hedabide batzuen kasuan hamarretik lau saio hasten dira Facebook, X, Instagram 
eta halakoetan. 

Oro har, sare sozialak jaitsi egin dira azken urteetan bisiten iturburu bezala, 
besteak beste ondoko arrazoiengatik: plataformen algoritmoak hala eraginda 
hedabideen albisteek sare horietan duten geroz eta irismen txikiagoagatik, edo 
erabiltzaileek sareetan eduki natiboa hobesten dutelako eta ingurune horieta-
tik ateratzeak suposatzen duen klika geroz eta garestiago saltzen delako, hots, 
barne trafikoaren eraginagatik eta horri lotuta albisteak kontsumitzeko moduen 
ohitura aldaketengatik. 

6. Agur Universal Analytics, kaixo 
Google Analytics 4

Hekimen elkarteko webguneen iazko audientzia zer nolakoa izan zen ezagutzeko 
ariketa aurkeztu dugu artikulu honetan, eta lehendabiziko erronka datu-bilketan 
aurkitu dugula adierazia izan da honezkero lehen atalean. 2023an webgunee-
tako audientzia neurtzeko hedabideen artean zabalduena den Google Analytics 
tresnak aldaketa garrantzitsua egin zuen, bere ordura arteko Universal Analytics 
bertsioa merkatutik erretiratu eta soilik berria martxan utzita, Google Analytcis 4. 

Atal honetan aldaketa hori hobeto ulertzeko bi ariketa egin ditugu: alde batetik, 
bi bertsioen arteko desberdintasunak zeintzuk diren azaldu dugu; eta, bestetik, 
bi bertsioek biltzen dituzten datuak konparatu ditugu bat ote datozen edo ez 
ezagutzeko. 

Has gaitezen azalpenekin. Hona hemen UA eta GA4ren arteko aldaketa nagusie-
nak, bertsio berriaren ezaugarrien arabera esplikatuta:

11. taula:   Universal Analytics eta Google Analytics 4 bertsioen arteko desberdintasun nagusiak,  
GA4ren ezaugarriak oinarri gisa hartuta.

DATU-ATXIKIPEN 
MUGATUA

Cookie-rik gabeko jarraipena ahalbidetzeaz gain, GA4k erabiltzaile guztien IP 
helbideak anonimizatzen ditu, eta konfigurazio hori ezin da aldatu. Era berean, 
UAn bezala, GA4n ere jasotako datu guztiak Googleren zerbitzarietan gordetzen 
dira, eta ez dute aukera ematen datuak beste leku batean gordetzeko.

Bertsio berriak aukera ematen die kudeatzaileei datuak atxikitzeko bi eperen 
artean hautatzeko —14 hilabete edo bi hilabete—. Horrenbestez, herrialdeko 
legeen arabera doitu daiteke datu-atxikipen muga, eta ezingo dira UAn bezala 
mugagabe gorde. 

DATU-ITURRI 
EZ MUGATUA: 
PLATAFORMA ETA 
GAILU ANITZ BATERA

Komunikazio-proiektuak webgune bat eta aplikazio bat baldin baditu, GA4rekin bi 
ingurune digitaletan gertatzen diren nabigazioen neurketa bateratua egin daiteke. 
Hau da, bertsio berrian plataforma eta gailu anitzeko jarraipena konfigura daiteke 
analitika jario bakarrean; bertan pilatuz, esaterako, webguneko eta aplikazioko 
metrikak. Konfigurazio hori inplementazio pertsonalizatu bat da. 

GERTAERAK ETA 
ERABILTZAILEAK 
ARDATZ

GA4 gertaeretan eta parametroetan oinarritutako eredu batean ardazten da; UA, 
berriz, saioetan eta ikusitako orrietan oinarritutako datu-ereduan.

GA4ra bidalitako datu guztiek aurretiaz Firebase Analytics tresnan ezarritako 
gertaera bidezko datu-eredua daukate. Erregistratzen den gertaera bakoitza 
event_name parametroarekin bereizten da, eta izenari gertaera deskribatzeko 
parametro gehigarriak gehitzen zaizkio.

GERTAERAK

UA tresnan posible zen gertaera batzuen jarraipena egitea aparteko 
konfigurazioen bidez; GA4ko datuen erregistroa gertaeretan oinarritzen da, 
hortaz, gertaera ohikoenak automatikoki erregistratzen dira. Gertaera automatiko 
dira esaterako page_view, user_engagement, scroll edo file_download; eta 
bestelako interakzioak norberak konfiguratu behar ditu gertaera pertsonalizatu 
bidez. 

‘COOKIE’ GABEKO 
JARRAIPENA

Datuak Babesteko Erregelamendu Orokorra eta erabiltzaileen pribatutasun 
eskaerak aintzat hartuta, cookie-ak onartzen ez dituztenen inguruko informazioa 
erabiltzaile horien arrastoari segitu gabe jarraitzeko sistema jarri da martxan 
GA4n —Google Consent Mode bidez—. Horri esker, tresna ez da saiatuko 
erabiltzaile horiek geografikoki kokatzen ez eta identifikatzen ere, baina haien 
nabigazioan bistaratzen dituzten edukiak edota webgunearekin egindako 
interakzioak kontabilizatzen ditu. Tankera honetako jarraipena egin ahal izateko, 
aparteko konfigurazioa egin behar da webgunearen eta GA4 tresnaren artean. 

SAIOAK NOLA 
NEURTZEN DIREN

GA4 bertsioan, session_start gertaerarekin hasten dira kontatzen saioak, hortik 
eratortzen dira. Gertaera hori automatikoki erregistratzen da erabiltzaile batek 
aplikazio bat edo webgune bat bisitatzen duen unean.

Saio bat zenbatzen hasten da erabiltzaile batek lehen planoan irekitzen duenean 
orrialde bat (webgunea) edo pantaila bat (app), eta amaitu egiten da erabiltzailea 
30 minutuz geldirik edo inolako interakziorik egin gabe egotean (gainontzean 
saioek ez dute iraupen-mugarik).

GA4 bertsioan, saio baten lehen gertaeraren (session_start) eta saioaren azken 
gertaeraren arteko denbora-tartearen arabera kalkulatzen da saioen iraupena.

IKUSITAKO 
ORRIALDEAK

UA bertsioko ikusitako orrialdeak metrika page_view gertaera bihurtzen da GA4n, 
eta gertaera hau ere automatikoki erregistratzen da.

LAGINKETARIK EZ

UA bertsioan, datu-kopuru handia lantzerakoan (hautatutako aldirako 500.000 
saio baino gehiago propietateko), Googlek laginketa aplikatzen du, hau da, ez 
ditu datu guztiak erakusten, plataformak berak egiten du kalkulu bat datu horien 
ausazko lagin txiki bat oinarri hartuta, eta ondorioz, ikusten den informazioa ez da 
guztiz zehatza izaten beti.

GA4 bertsioan oztopo hori gainditu egiten da, laginketa gabeko datu-eredu bati 
esker. Eredu hori erabiltzaileetan oinarritzen da, eta bildutako datu gordin guztiak 
BigQuery-ra esportatzeko aukera ematen du; eta kontsultak —edo querieak— 
egin ahal izango dira, informazio gehigarria lortzeko. 

Iturria: egileek landua. 

UA eta GA4 bertsioek beraz ez dituzte metrika guztiak modu berean neurtzen 
eta hortaz, ezinbestekoak dira galderak: bateko eta besteko balioak bat etorriko 
al dira? Eta ezberdinak badira, zenbatekoa da aldea? Bateratu ditzakegu iturriak 
analisi bakar batean? Konparagarriak dira?

Galdera horiei erantzuteko aukera izan dugu euskal hedabide gehienek 2022. 
urtea amaitu aurretik aktibatu zutelako GA4 bidezko neurketa, eta 2023ko lehen 
seihilekoan neurketa duala izan zutelako martxan. Datu-serie horrekin lehen hur-
bilketa bat egin ahal izan dugu arestiko erantzunen bila, «saioak» eta «ikusitako 
orriak» metriketan jarrita arreta9. 

Hona hemen 2023ko lehen seihilekoko Hekimen elkarteko webguneetan neurtu-
tako saio kopuruaren bi bertsioen arteko aldea: 

11. Irudia: Hekimen elkarteko webguneen «saioak»,  
UA eta GA4 alderaketa orokorra eta hedabide motaren araberakoa.

 

9 Bi adierazle horien jarraipenak bolumen metriken bateragarritasuna azaltzeko balioko du; beste indikadore 
batzuen kasuan, bi bertsioen arteko neurtzeko modu ezberdinak eragozten du hasieratik konparagarritasuna, 
sakontasunari dagokion 4. atalean «saioen batez besteko denbora» metrikarekin gertatu den bezala. 

Made with

Iturria: Google Analytics 4 eta Universal Analytics.

Neurtutako hedabide guztien 2023ko lehen seihilekoko saioen hileroko bilakae-
rak argi erakusten du aldea: GA4k UAk baino saio gehiago zenbatzen ditu, % 4,1 
gehiago hain zuzen ere. Halere, hilabete guztietako aldea ez zen homogeneoa izan, 
% 2,7 eta % 5,3 artekoa izan zen diferentzia. 

Bi bertsioen arteko alde horri hedabide motaren arabera erreparatuta, honela 
geratu zen zenbaketa: orokorren kasuan GA4k % 14,4 saio gehiago kontabilizatu 
zituen; tokikoetan % 0,5 gutxiago; eta tematikoetan, berriz, % 2,4 gehiago.

12. Irudia: Hekimen elkarteko webguneen «ikusitako orriak»,  
UA eta GA4 alderaketa orokorra eta hedabide motaren araberakoa.

Made with

Iturria: Google Analytics 4 eta Universal Analytics.

Orrien zenbaketaren bi bertsioen arteko aldea estuagoa da: GA4k UAk baino % 
0,5 ikusitako orri gehiago zenbatzen ditu, eta 2023ko lehendabiziko seihilekoko 
hilabete arteko ezberdintasuna % 2,3 eta -% 0,3 artekoa izan zen.

Alde horri hedabide motaren arabera erreparatuta, honelakoa izan zen diferentzia: 
orokorren kasuan GA4k % 3,4 ikusitako orri gehiago kontabilizatu zituen; tokikoe-
tan % 0,8 gutxiago; eta tematikoetan, aldiz, % 2 gehiago.

Horra arteko ariketarekin erantzun ditugu lehen bi itaunak: UA eta GA4 bertsioen 
arteko balioak ez datoz bat aztertutako bi metriketan eta aldeak ezberdinak dira 
adierazlearen, hilabetearen, hedabide motaren edo komunikabide bakoitzaren 
kasuan. 

Azken bi galderak erantzuten saiatuko gara jarraian, ea datu-iturri ezberdinak 
analisi bakarrean bateratu ote daitezkeen eta haien arteko konparagarritasuna 
ebatzi ote daitekeen argitzeko asmoz. 

Alde batetik, praktika gomendagarriena bi informazio iturri analisi berean ez nahas-
tea da, baina beti ezin izaten da araua jarraitu. 2023an, adibidez, ordura arte UAtik 
hartutako datuak biltzeari utzi zion tresnak berak, eta GA4ko datu-bilketa ezarri 
zen erreferentzia berri gisa. Halabeharrak agindutako konbinazioa da beraz10. 

Bestetik, tresna aldaketak bariantza bat eragin du neurtutako balioetan, baina 
artikulu honetako analisiko emaitzen argitan ondokoa ondorioztatu da: bisiten 
kasuan, sektorea tresna aldaketan detektatutako % 4ko hazkuntza-tasa baino 
gehiago hazi da, % 9 hain zuzen ere. Igoera horretan, gainera, ez da tresna alda-

10 Gure analisian jarraitutako konbinazio praktika bera antzeman da OJD Interactiva auditorearen txostenetan ere. 
Era berean, Google Analytics ez beste web-analitika tresna bat darabilen komunikabidearekin ere logika bera 
jarraitzen da. 

ketaren gehikuntza faktore erabakigarria izan: Hekimen elkarteko hedabideen 
webguneetako igoera hori gehienbat tokikoen multzoan gertatu da, horiek % 14 
hazi baitira; eta tokikoen kasuan, aitzitik, GA4k UAk baino % 0,5 saio gutxiago 
zenbatu zituen 2023ko lehen seihilekoan. Bestalde, ikusitako orri kopuruaren 
metrikan ez da alde esanguratsurik aurkitu. Horrenbestez, web-analitika tresnaren 
bertsio aldaketak izan du eraginen bat, baina ez da web trafikoaren hazkuntzaren 
baldintzatzaile izan. 

7. Ondorio batzuk eta jauzi berriak
Beste behin, Hekimen elkarteko webguneen analitikak aztertu ditugu artikulu 
honetan, aurtengoan datu-iturrien konbinazioan iturburu berri bat erantsita eta 
50 komunikabideren web atarietako datuak aztertuta. Iragan urtean, halaber, 
Google Analytics web-analitikarako tresnaren bertsio berri bat sartu da jokoan, 
eta aldaketa horrek eragindakoak ere saiatu gara azaltzen 2023ko datuen irakur-
keta honetan.

Hekimen elkarteko komunikabideek lan eskerga egin dute azken urte haue-
tan guztietan sareko hedabide erreferentzialak bilakatzeko ahaleginean. Azken 
hamarkadan ibilitako bidean webgune berriak sortu dira, egokitzapen eta eskain-
tza digitalean inbertitu da, eta garaiak eskatutakoari erantzuteko baliabidez 
hornitu dira, hala teknologian nola kazetaritzan aurrerapausoak emanda. Bide 
horren isla da, esaterako, webguneetako audientzien bilakaera. 

40,3 milioi bisita batu ziren 2023an, aurreko urtean baino 3,3 milioi gehiago; beste 
era batera esanda, web trafikoa % 9 hazi zen. Berriz ere goranzko joera erakutsi 
dute grafikoek. 

Pandemiak audientzia adierazleetan ordura arte ikusi gabeko disrupzioak era-
gin zituenetik ziurgabea izan da hedabide digitalen kontsumoen joera; izan ere, 
ez baitzegoen argi komunikabideak ea zenbateraino izango ziren gai korona-
birusaren gogorrenean irabazitako erabiltzaile eta saioei eusteko. Datu-seriea 
2023ko balioekin osatzean honako interpretazioak baloratu ditugu: baliteke 
2020ko maximo historikoak markatutako salbuespen-aldia pasa izana, hau da, 
pandemiaren gorabehera atzean utzi dugula iragan urtean. Oraindik goizegi izan 
daiteke gertaera hori azpimarratzeko, baina bada arrasto esanguratsu bat 2013-
2023 aldiko saioen batez besteko mugikorrak marrazten duen lerroan (2. irudia). 
Badirudi beraz, kontsumo digitalen eremuan jauzi bat gertatu dela. 2019-2023 
bosturtekoan web trafikoa % 41 hazi da. Arrazoia pandemiari lotuta egon liteke ala 
ez, edo kontsumo mediatikoetarako hautu digitalak eragindakoa da akaso, baina 
Hekimen elkarteko hedabideen webguneak lehen baino gehiago kontsultatzen 
direla ukaezina da. Edonola ere, audientzia digitalen lur aldakor honetan, adi ego-
tea dagokigu eta datozen hilabeteetako datuak arretaz jarraitzea. 

Hedabide mota guztietan ez da audientzia berdin hazi —tokikoak igo ziren gehien 
2023an (%14) eta apur bat besterik ez orokorrak (% 1)—; ostera, batzuk trafikoa 
galdu dute —tematikoek % 5 esaterako—. Hedabideak banan-banan behatuta ere 
egoerak askotarikoak dira. 

Hego Euskal Herriko zein Kataluniako zenbait hedabiderekin alderatzean ere alda-
keta gorabeheratsuak agertu dira; hala ere, euskal hedabideek multzo horiekiko 
pisua mantentzea edo pitin bat handitzea lortu zuten 2023an.

Bolumen metriken aldakortasuna baino egonkorragoa izan da urteen joanean 
bisiten sakontasuna: 2,25 orri ikusi ziren saioko 2023an eta bisiten batez bes-
teko denbora minutu bat eta sei segundokoa izan zen. Bestalde, 2017az geroztik 
mugikor bidezko nabigazioa da nagusi eta euskarazko hedabideen webguneetara 
iristeko bide nagusiak bilatzaileak eta trafiko zuzena dira. Sare sozialetan lortzen 
diren klikak, aldiz, jaitsi egin dira azken urteetan. 

Bada 2023an web-analitikan buruhauste dezente eragin dituen gertaera bat: 
Google Analytics tresnaren bertsio zaharretik —Universal Analytics— bertsio 
berrirako —Google Analytics 4— aldaketa. Erreminta berriaren eragina neurtzen 
saiatu gara analisi honetan: bisiten kasuan, tresna aldaketan detektatutako % 4ko 
hazkuntza-tasa baino gehiago hazi da Hekimen elkartean aztertutako multzoa, % 
9 hain zuzen ere. Gainera, gehien hazi direnak eta pisu handiena dutenak tokikoak 
izan dira, eta horien kasuan GA4k UAk baino % 0,5 saio gutxiago zenbatu zituen 
2023ko lehen seihilekoan. Hortaz, datu-iturri aldaketa ezin da hazkuntzaren bal-
dintzatzaile kontsideratu; izan du eragin bat noski, baina ezin zaio horri bakarrik 
egotzi iazko igoera. 

Pasa den urtean, gainera, Hekimen elkarteko hedabideen analitika gaitasunean 
urrats batzuk aurreratu dira: alde batetik, BEHA panelak sortu dira GA4 metriken 
jarraipena erraztu eta komunikabideetako lantaldeen web-analitikaren erabilera 
sustatzeko; bestetik, datu analitikari lotutako formakuntza zikloak eta analisiak 
eskaini dira. 

Ez da soilik UAtik GA4ra pasatzeko urtea izan iazkoa, ziklo baten amaiera eta berri 
baten hasiera markatuko duen urtea ere izan da. 

Jauzi baterantz goaz orain: hainbat urtez analisirako baliatutako Hekimen 
Analytics erreferentziatik Behategia Analytics tresnara, web-analitikaz gain sare 
sozialetako eta ingurune digitaleko bestelako plataformetako datuak ere bilduko 
dituen erreminta berrira. 

